
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 25 
 

ᐱᖓᑦᓯᖅ, ᔫᓂ 6, 2007 
 

ᖁᑉᐱᕐᓂᓖᑦ 1638ᒥᒃ 1737ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ 

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ       

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ  

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᔫᓂ 6, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᐅᓪᓗᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᐃᕝᔭᕈᑕᐃᓚᒃ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᖅ. ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ, ᒪᓕᒐᓕᐅᖅᑏᑦ, [ᓯᕗᓕᖅᑎ, ᒥᓂᔅᑕᐃᑦ,] ᒪᓕᒐᓕᐅᖅᑏᑦ. ᒫᓐᓇ ᑲᑎᒪᔾᔪᑎᔅᓴᑎᓐᓄᑦ. ᓇᒻᒪ 2. 
ᒥᓂᔅᑕᐃᑦ ᐅᖃᐅᓯᒃᓴᖏᑦ. [ᓯᕗᓕᖅᑎ.] 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 077 - 2(4): ᕆᒃ Hᐋᓐᓴᓐ ᑮᓇᐅᔭᖃᕝᕕᖓᓄᑦ ᑐᓐᓂᖅᓴᐃᓂᖅ (ᐅᑲᓕᒃ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ.  
 
(ᑐᓵᔨᒃᑯᑦ) ᐊᕙᑎᓐ ᐊᕐᕌᒎᓕᖅᑐᓐ ᑖᓐᓇ ᕆᒃ Hᐋᓐᓴᓐ ᐊᒃᓱᐊᓗᒃ ᐃᑲᔪᓐᓂᖃᓚᐅᖅᑐᖅ ᐃᓘᓇᑎᓐᓂᒃ. ᐅᓪᓗᒥ 
ᖁᕕᐊᓲᑎᒋᓪᓗᒍ 20-ᓂᒃ ᐊᕐᕌᒍᓂᒃ ᓇᓪᓕᐅᓂᖅᕕᐅᓯᒪᓕᕐᒪᓐ. ᖁᕕᐊᓱᒃᑐᖓ ᑕᕝᕙᓃᑦᑐᓇᕐᒪᓐ, ᑕᑯᔪᓐᓇᓂᐊᕐᒪᑦ 
ᓄᓇᕗᑦ ᒐᕙᒪᒃᑯᑦ ᐃᓚᐅᓂᖓᓂᒃ. $20,000.00 ᐊᕐᕌᒎᓄᑦ ᑐᓂᓯᖃᑦᑕᕐᓂᐊᕐᒪᑦ ᑕᓪᓕᒪᑦ ᐊᕐᕌᒎᑦ ᐊᒡᒋᖅᑐᓂ. 
ᑖᒃᓱᒧᖓ ᕆᒃ Hᐊᓐᓴᓐ ᑮᓇᐅᔭᖁᑎᖃᕝᕕᖓᓐᓄᑦ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓂᐊᖅᑐᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖅᑯᑕᐅᓗᑎᒃ. 
ᑖᒃᑯᐊ ᑮᓇᐅᔭᑦ ᑐᓐᓂᖅᑯᑕᐅᖃᑦᑕᓂᐊᖅᑐᑦ ᐱᖓᓱᐃᓕᖓᔪᓄᑦ ᐋᖅᑭᒃᓯᒪᓂᐊᖅᑐᓐ: 
 

1) ᐋᖅᑭᒃᓲᑎᒋᔭᐅᔪᓐᓇᖅᑐᑦ; 
2) ᖃᐅᔨᓴᐃᔾᔪᑏᑦ; ᐊᒻᒪᓗ  
3) ᓯᕗᒃᑲᑕᖅᑎᐅᓂᖅ 

 
ᐊᑐᐃᓐᓇᕈᐃᓐᓇᓱᓐᓂᐊᖅᑐᒍᑦ ᐃᓚᓕᐅᔾᔨᓯᒪᓗᑕᓗ ᓄᓇᓕᓐᓂᒃ ᒪᑭᒪᔪᓐᓇᑐᓪᓗ ᖃᓄᖅᑑᕈᑎᔅᓴᐃᓐ. ᐊᒻᒪᓗ 
ᐱᕈᓐᓇᐹᓪᓕᐅᑎᔅᓴᐃᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓅᓯᕐᒧᓪᓗ ᐋᓐᓂᖅᓯᒪᔪᓄᑦ, ᐱᓱᒍᓐᓇᐃᓪᓕᓯᒪᔪᓄᓪᓗ, 
ᐃᓕᓐᖓᓂᕐᒥᓂᒃ ᐱᑦᔪᑎᖃᓪᓗᑎᒃ ᐊᐅᓚᒡᒐᑐᓪᓗ. ᑖᒃᑯᐊ ᕆᒃ Hᐋᓐᓴᓐ ᑮᓇᐅᔭᖃᕝᕕᖓᓐ ᐊᑐᖅᑕᐅᓗᓂ 
ᐊᑐᖅᑕᐅᓂᐊᖅᑐᓐ ᓄᓇᕗᒻᒥᐅᓄᑦ.  

ᐃᓚᐅᔪᓄᑦ ᑕᒪᑐᒧᖓ ᑲᓇᑕᒥ ᐱᒋᐊᖅᑎᑕᐅᓯᒪᔪᓂᒃ ᐊᑐᐃᓐᓇᕈᖅᑎᑕᐅᓯᒪᓂᐊᕐᒪᑕ ᖃᐅᔨᒪᔮᕆᔭᕗᓐ 
ᓄᓇᖅᑲᑎᕗᑦ. ᐊᒻᒪᓗ ᑮᓇᐅᔭᖃᑦᑎᑦᑎᔩᓐ ᑎᒥᓐᖑᖅᓯᑎᑕᐅᓯᒪᔪᑦ ᐊᒻᒪᓗ ᓯᕗᒃᑲᑕᖅᑏᓐ ᐃᑲᔪᖅᑕᐅᓗᑎᓪᓗ 
ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᓐ ᑲᑎᔾᔨᖃᑎᒌᖏᓐ. 
 
ᕆᒃ Hᐋᓐᓴᓐ, ᑖᓐᓇ ᐱᕈᓐᓇᐃᕚᓪᓕᒍᒪᔪᖅ ᐃᓄᐃᑦ ᐱᖅᑯᓯᖏᓐᓂᒃ ᐃᓕᓐᖓᖅᓯᒪᔪᓂ ᐊᒻᒪᓗ 
ᖁᕕᐊᓲᑎᒋᓂᐊᖅᐸᕗᓐ ᑖᓐᓇ ᓂᓪᓕᐅᑎᒋᔭᐅᑎᓪᓗᒍ 3-ᒨᖅᐸᓐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᓕᒃ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 078 - 2(4): ᑎᒥᒥᒍᑦ ᐊᔪᕈᑎᓕᓐᓄᑦ ᐅᖃᓕᒫᒐᖅ ᐊᑐᐃᓐᓇᐅᔪᖅ (ᐊᒡᓘᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑐᓐᖓᓱᒃᑎᑦᑎᔪᒪᓪᓗᖓ.  
 
ᐅᓪᓗᒥ ᓴᖅᑭᑦᑎᓂᐊᖅᑐᖓ ᑕᐱᕇᓕᐅᑎᕚ ᐃᑲᔪᖃᑎᒌᓐᓂᖅ ᐃᑲᔫᑎᔅᓴᐃᓐ ᐃᓄᐃᑦ ᑎᒥᒥᒍᑦ ᐊᔪᕈᑎᓖᑦ 
ᓄᓇᕗᒻᒥ. ᓄᓇᕗᒻᒥ, ᓄᓇᕗᑦ ᒐᕙᒪᒃᑯᑦ ᐊᑦᔨᒌᖏᑦᑐᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓯᒪᔪᑦ ᐃᖃᐃᔭᐃᓂᕐᒧᑦ 
ᑲᒪᒋᔭᐅᓂᖏᓐᓄᑦ, ᐃᓅᓯᓕᕆᔭᐅᓂᖏᓐᓄᑦ ᑮᓇᐅᔭᖃᑦᑎᑕᐅᓂᖏᓂᓪᓗ ᐊᖅᑯᑎᒋᓪᓗᓂᔾᔪᑦ ᓂᖃᐃᓲᑏᓐ ᐊᒻᒪᓗ 
ᐃᓪᓗᓕᕆᔨᕐᔪᐊᒃᑯᑦ, ᐃᓕᓐᓂᐊᕐᕈᑎᓪᓗ. ᐃᓚᐃᓐᓇᖏᑦ ᑕᐃᓪᓗᒋᑦ.  
 
ᑎᒥᒥᒍᑦ ᐊᔪᕈᑎᓖᓐ ᑕᒪᔾᔭᐅᒻᒪᑕ ᖃᓄᖅᑑᕈᑎᔅᓴᓂᓪᓗ ᐃᓛᓐᓂᒃᑯᑦ ᐊᔪᓐᓇᕈᑎᖃᖃᑦᑕᖅᖢᓂ. ᑕᐃᒪᐃᑦᑑᒻᒪ 
ᐅᖃᓕᒫᓂᒃ ᐋᖅᑭᒃᓱᐃᓯᒪᔪᖓ ᐊᑕᐅᓯᕐᒨᖅᑕᐅᔪᓐᓇᓂᐊᕐᒪᑕ ᑐᓴᐅᒪᔾᔪᑏᓐ.  
 
‘ᑕᐱᓖᕆᐅᑎᕚ ᐃᑲᔪᖃᑎᒌᓐᓂᒃ: ᐃᓄᓐᓄᒃ ᑎᒥᒥᒍᑦ ᐊᔪᕈᑎᓕᓐᓄᑦ ᓄᓇᕗᒻᒥ’ ᐊᑕᐅᓯᕐᒨᖅᑎᑕᐅᓯᒪᔪᑦ 
ᑐᓴᐅᒪᔾᔪᑎᓂᒃ, ᐱᔨᑦᑎᕈᑏᑦ, ᑮᓇᐅᔭᐃᓪᓗ, ᑎᒥᒥᒍᑦ ᐊᔪᕈᑎᓕᓐᓄᑦ. 
 
ᐊᒻᒪᓗ ᐅᖃᖅᑏ, ᐃᓄᐃᑦ ᓄᓇᕗᒻᒥ ᒪᕐᕈᐃᓗᐊᖅᖢᑎᒃ ᑎᒥᒥᒍᑦ ᐊᔪᕈᑎᖃᑦᑐᑦ. 4,500-ᖑᓪᓗᑎᓪᓗ ᓄᓇᕗᒻᒥ 
ᐊᔪᕈᑎᓖᓐ, ᐃᓚᐅᔪᓐᓇᖏᑦᑐᓪᓗ ᖃᐅᑕᒫᖅᓯᐅᑎᓄᑦ. ᐱᔭᕆᐊᑐᔪᖅ ᑎᒥᒥᒍᑦ ᐊᔪᕈᑎᖃᑦᖢᓂ, ᐱᔨᑦᑎᕈᑏᓪᓗ 
ᑕᒪᒃᑯᐊᖑᑎᓪᓗᒋᑦ, ᐊᐳᖅᑕᐅᑏᓐ ᐅᓄᖏᓂᖅᓴᐅᓕᕈᓇᖅᑎᒍᒪᔭᕗᓐ. ᑖᒃᑯᐊ ᑕᐱᕆᓕᐅᑎᕚ ᐊᑐᖅᑕᐅᓗᑎᒃ 
ᑕᒪᒃᑯᐊ ᐱᔨᑦᑎᕈᑏᓐ ᐊᑐᐃᓐᓇᕈᓐᓂᖅᓴᐅᓂᐊᖅᑐᓐ.  
 
ᐋᓐᓂᐊᖃᖏᑦᑐᑦ ᑐᕌᕋᒋᓂᐊᖅᑕᕗᑦ ᒐᕙᒪᐅᓪᓗᑕ ᐃᑲᔪᕐᓗᑎᒃᑯᓪᓗ ᑎᒥᒥᒍᑦ ᐊᔪᕈᑎᖃᑦᑐᑦ ᑐᕌᒑᒻᒥᓄᑦ 
ᐃᓕᔪᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 079 - 2(4): ᔪᐊᓇᓯ ᒪᓐᓂᐊᐱᒃ ᐅᐱᒋᔭᐅᓂᖓ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᓪᓗᒥ ᓇᖏᖅᓯᔪᖓ ᖁᔭᓐᓇᒦᕈᒪᓪᓗᒍ 
ᔪᐊᓇᓯ ᒪᓐᓂᐊᐱᒃ, ᐃᖅᑲᐃᒪᓗᒐᓗ ᑖᓐᓇ ᐃᓅᒍᓐᓃᓚᐅᕐᒪ ᒪᐃᑦ 4, 2007-ᒥ. ᔪᐊᓇᓯ ᓄᓇᓕᓐᓂ 
ᒐᕙᒪᓕᕆᓂᕐᒥ ᓄᓇᒥᓐᓂ ᐸᖕᓂᕐᑑᒥ ᐃᑲᔪᖅᑎᓪᓚᕆᐊᓘᓚᐅᖅᑐᖅ, ᓄᓇᕘᓕᒫᒥᓗ ᖃᐅᔨᒪᔮᕆᔭᐅᓚᐅᕐᖢᓂ.  
 
ᐅᖃᖅᑏ, ᔪᐊᓇᓯ ᐱᔨᑦᑎᕐᑎᓪᓚᕆᐅᓚᐅᖅᑐᖅ ᐃᓄᖕᓄᑦ ᐸᖕᓂᕐᑑᕐᒥᐅᑕᓄᓪᓗ ᐊᖏᖅᓯᒪᑦᑎᐊᕐᖢᓂ. 1977-ᒥ 
ᑕᓪᓕᒪᓄᑦ ᑕᐃᓕᒪᐃᖅᖠᕐᖢᓂ ᓂᕈᐊᖅᑕᐅᓯᒪᔪᑦ ᕼᐊᒻᓚᒃᑯᓐᓄᑦ ᑲᑎᒪᔨᖏᓐᓄᑦ. ᒪᕐᕈᑐᖅᖢᓂ ᒪᔭᐃᑦ 
ᑐᖏᓕᖓᓐᓄᑦ, ᐊᒻᒪ 6-ᖏᖅᓱᕐᓱᓂ ᒪᐃᔭᒋᔭᐅᓚᐅᕐᑐᖅ. ᒫᓐᓇᕉᓘᓚᐅᖅᑐᖅ ᐊᕐᕌᒍᓂ ᐃᑲᔪᕐᓯᒪᐃᓐᓇᖅᑐᖅ 
ᐃᒃᓯᕙᐅᑕᕆᔭᐅᓯᒪᓪᓗᓂᓗ ᐅᖅᑯᕐᒥᐅᑦ ᐃᓄᐃᑦ ᓴᓇᖑᐊᖅᑏᑦ ᑲᑐᔾᔨᖃᑎᒌᖏᓐᓄᑦ.  
 
ᐅᖃᖅᑏ, ᔪᐊᓇᓯ ᒪᓐᓂᐊᐱᒃ ᓯᕗᒃᑲᑕᕐᑎᓪᓚᕆᐅᓚᕐᑐᖅ ᐊᔾᔪᒥᓇᖅᖢᓂᓗ. ᑕᐃᒫᒃ ᐃᓅᔪᓐᓃᕐᓂᖓ 
ᔭᒐᐃᔾᔪᑎᒋᓪᓚᕆᒃᑕᕗᑦ. ᐃᓗᓐᓇᑎᓐᓄᑦ ᖃᐅᔨᒪᓚᐅᖅᑐᑦ ᔪᐊᓇᓯᒥᒃ ᐊᒻᒪᓗ ᖃᐅᔨᒪᓂᕆᓚᐅᕐᑕᒻᒥᓐᓄᑦ ᔪᐊᓇᓯᒥᒃ 
ᐱᕚᓪᓕᐅᑎᓪᓚᕆᐊᓘᔪᖅ.  
 
ᑭᒡᒐᖅᑐᖅᖢᒋᑦ ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᕐᑏᑦ ᓄᓇᕗᑦ ᒐᕙᒪᒃᑯᖏᓪᓗ, ᐅᖃᖅᑏ, ᖁᕕᐊᓲᑎᒋᕙᕗᑦ 
ᖁᔭᓐᓇᒦᕈᓯᕆᕙᕗᓪᓗ ᔪᐊᓇᓯ ᒪᓐᓂᐊᐱᒃ ᐊᒻᒪᓗ ᓄᓕᐊᖓ ᓴᐃᔪᓛ ᐃᓚᖏᑦ ᐊᒻᒪᓗ ᐸᖕᓂᕐᑑᕐᒥᐅᑦ 
ᐃᓱᒪᒋᕙᕗᑦ ᔭᒐᐃᑎᓪᓗᒋᑦ.  
 
(ᑐᓵᔨᒃᑯᕈᓐᓃᖅᑐᖅ) ᐅᖃᖅᑎᑦᓯᔩ ᐊᒻᒪ ᐃᓕᑕᕆᔪᒪᕙᒋᑦ ᐃᒡᕕᑦ ᐅᖃᖅᑎᑦᑎᔨᐅᑎᓪᓗᑎᑦ, ᑖᑦᓱᒧᖓ ᔪᐊᓇᓯᒧᑦ 
ᐊᔪᕆᖅᑐᖅᑕᐅᓂᑰᒐᕕᑦ ᐊᒻᒪᓗ ᑖᑦᓱᒧᖓ ᐅᖃᖃᑎᖃᕋᔪᓚᐅᕋᕕᑦ. ᖁᕕᐊᓱᓗᐊᒃᑲᓂᕐᐳᖓ ᐊᒻᒪᓗ 
ᐊᓕᐊᓇᐃᒍᓱᒃᓱᖓ ᐃᓕᓐᓄᑦ ᓯᓚᑐᓂᕐᒥᒃ ᐊᖏᔪᒥᑦ ᕿᒪᐃᔾᔪᐊᕐᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᒥᐊᓇᖅ, ᓄᓇᕘᒥ ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, 
ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 080 - 2(4): ᓯᕗᓪᓕᖅᐹᒥᒃ ᐃᒡᓗᖃᕆᐅᖅᑐᓄᑦ ᑲᑎᒪᓂᖅ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᓐᓄᓴᒃᑯᓪᓗ.  
 
ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᒐ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᒪᔭᖏᓐᓂᒃ ᐃᓕᓐᓂᐊᕈᑎᒃᓴᓂ 
ᓇᖕᒥᓂᖃᖅᑐᓄᑦ ᓄᓇᕗᖕᒥ ᐃᒡᓗᑖᓛᖅᑐᓪᓗ ᐱᔾᔪᑎᒋᓪᓗᒋᑦ. 
 
ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᒥ ᐃᒡᓗᑖᕋᓱᒃᑐᑦ ᑲᑎᒪᑎᑦᑎᓂᐊᖅᑐᑦ ᐃᖃᓗᓐᓂ ᐃᐱᕆ 17, 2007-ᖑᓕᖅᐸᑦ 
ᑕᒪᑐᒪᓂ ᐃᓕᓐᓂᐊᖅᑎᑦᑎᑎᓪᓗᒋᑦ ᐊᒃᓱᐊᓗᒃ ᐅᐸᒃᑎᐊᓚᐅᕐᑐᑦ ᐊᒻᒪᓗ ᐃᓚᐅᔪᖅᑕᖃᐅᓚᐅᖅᖢᓂ 
ᑐᑭᓯᒋᐊᕈᑎᓂᒃ ᐅᓂᒃᑳᓚᐅᕐᑐᑦ ᓇᖕᒥᓂᖅ ᐃᒡᓗᖃᕈᒪᔪᓂᒃ ᓂᐅᕕᕈᒪᔪᓂᒡᓗ ᐱᒋᐊᓐᓂᖓᓂᒃ ᐃᓱᓕᓐᓂᖓᓄᑦ 
ᑎᑭᒃᖢᒍ.  

ᑕᐃᒃᑯᐊ ᐅᓂᒃᑳᕆᐊᖅᑐᓚᐅᖅᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓃᖔᓚᐅᕐᑐᑦ ᑲᓇᑕᒥ ᐃᒡᓗᓕᕆᔨᕐᔪᐊᓐᓂ, Royal 
Bank, ᐊᒻᒪᓗ CIBC-ᒃᑯᑦ ᑮᓇᐅᔭᒃᑯᕕᖓᑦ. ᐃᒡᓗᓕᕆᔨᕐᔪᐊᒃᑯᑦ ᐃᓕᓐᓂᐊᖅᑎᑦᑎᓚᐅᕐᒥᔪᑦ ᖃᖏᖅᖠᓂᕐᒥ ᐃᐱᕆ 
19, 2007-ᒥ ᐊᒻᒪᓗ ᐃᖃᓗᒃᑑᕐᑎᐊᕐᒥ ᐃᐱᕆ 23, 2007-ᐅᑎᓪᓗᒍ. ᑕᒪᒃᑯᐊ ᑲᑎᒪᔾᔪᑏᑦ ᐅᐸᒃᑕᐅᓯᒪᓚᐅᕐᑐᑦ 
ᐅᓄᕐᑐᓄᑦ ᑕᐃᒪᐃᒃᑐᓂᒃ ᑐᓴᕈᒪᔪᓂᒃ.  
 
ᐅᖃᖅᑏ, ᑖᒃᑯᐊ ᑲᔪᓯᒃᑎᐊᓚᐅᕐᓂᖏᑦ ᐱᔾᔪᑎᒋᓪᓗᒋᑦ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᕐᓯᐅᕈᑎᖃᖅᑐᑦ 
ᐃᒻᒪᖄ ᐃᓕᓐᓂᐊᕐᑎᑦᑎᒃᑲᓐᓂᕈᒪᓪᓗᑎᒃ ᐅᑭᐊᒃᓵᖅ ᓄᓇᓕᓐᓂᑦ ᓄᓇᕘᓕᒫᒥᑦ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑐᓴᐅᒻᒪᔾᔪᑎᓂᒃ ᐊᑐᐃᓐᓇᕈᐃᔪᒪᔪᑦ ᐃᒡᓗᓕᕆᓂᕐᒧᑦ ᑐᕌᖓᔪᑦ ᓇᓖᕌᕈᑏᑦ 
ᐱᓇᓱᐊᕐᑕᕗᑦ ᑐᕌᒐᓕᐊᕆᓯᒪᔭᑦᑎᓐᓄᑦ ᐃᑲᔪᕐᓲᑎᒋᔭᐅᒃᑲᓂᕐᓂᐊᕐᒪᑕ ᓄᓇᕗᖕᒥᐅᓄᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᓄᖅᑲᒃᓴᕋᐃᖃᑦᑕᕐᔮᓐᖏᒻᒪᑕ ᑐᓴᐅᒪᑦᑎᐊᓐᓂᕐᓴᐅᒍᑎᒃ ᓇᖕᒥᓂᖅ ᐃᒡᓗᖃᓐᓂᐅᑉ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑮᓇᐅᔭᓕᕆᓂᕐᒧᑦ, 
ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 081 - 2(4): ᓇᒻᒥᓂᖁᑎᖃᖅᑐᓄᑦ ᓴᖅᑭᑦᑎᓇᓱᐊᖅᑐᓄᑦ ᐊᐳᖅᑕᐅᑎᓕᕆᓂᖅ 

(ᓯᒪᐃᓚᒃ) 
ᐊᖓᔪᖅᑳᖅ ᑕᐃᕙᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ (ᑐᓵᔨᒃᑯᑦ) ᖁᕕᐊᓱᒃᑐᖓ ᐅᓂᒃᑲᐅᓯᖃᕈᓐᓇᕋᒪ Business-
ᓄᑦ ᐱᒋᐊᖅᑎᑕᐅᔪᑦ ᐊᐳᖅᑕᐅᑎᖏᑦᑕ ᒥᒃᓵᓄᑦ. ᑖᓐᓇ ᐱᒋᐊᖅᑕᐅᓚᐅᕐᓯᒪᒻᒪᑦ 2005-ᒥ ᐊᒻᒪᓗ 
ᐃᓚᒋᔭᐅᖃᑕᐅᓪᓗᓂ ᐱᓇᓱᐊᕐᑕᕗᒃᑯᑦ ᐊᒻᒪᓗ ᓄᓇᕗᖕᒥ ᑮᓇᐅᔭᓕᐅᕋᓱᐊᕐᓂᐅᑉ ᑐᑭᒧᐊᕈᑎᖏᓐᓂ.  
 
ᐊᕐᕌᒎᒃ ᒪᕐᕉᓕᖅᑐᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᒃᑲ, ᓄᓇᓕᖕᓂᓗ ᒐᕙᒪᒃᑯᓐᓄᓪᓗ ᐱᔨᑦᑎᕐᑏᑦ ᐊᒻᒪᓗ 
ᒐᕙᒪᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᒃ ᐱᓕᕆᓯᒪᔪᑦ ᑕᒪᒃᑯᐊ ᐊᐳᖅᑕᐅᑏᑦ ᐱᑕᖃᓐᖏᓂᕐᓴᐅᓂᐊᕐᒪᑕ. 
 
ᖁᕕᐊᓱᒃᑐᖓ ᐅᑯᐊ ᐅᓂᒃᑲᐅᓰᑦ ᐱᔭᕇᖅᓯᒪᔪᑦ ᐅᓂᒃᑲᐅᓯᒍᓐᓇᕋᒃᑭᑦ ᐋᖅᑭᒋᐊᖅᑕᐅᓗᑎᒃ Business-ᓕᕆᓂᕐᒧᑦ 
ᑐᕌᖓᔪᑦ ᑮᓇᐅᔭᖅᑖᕈᑎᒋᔭᐅᖃᑦᑕᕐᑐᓪᓗ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᑎᑎᕋᕐᕕᖏᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑎᑎᕋᖅᑕᐅᓯᒪᓂᖏᑦ business-ᓯᓄᑦ ᑐᕌᖓᔪᑦ ᐱᓕᕆᐊᑦ ᐊᒻᒪᓗ ᓴᓇᕐᕈᑏᑦ. 
ᐱᒋᐊᖅᑎᑦᓯᓚᐅᕐᒥᔪᒍᑦ business-ᖃᖅᑐᓂᒃ ᐃᑲᔪᖅᑕᐅᒃᑲᓐᓂᕆᐊᓕᖕᓂᑦ ᐃᑲᔫᑎᒃᓴᖏᓐᓂᑦ 
ᑐᑭᒧᐊᒃᑎᑦᑎᐊᕐᓂᖅᓴᐅᓪᓗᑎᒃᑯᑦ ᐋᖅᑭᒋᐊᖅᖢᑎᒃᑯᓪᓗ ᐊᑭᓕᖅᓱᐃᔾᔪᓰᑦ ᐊᒻᒪᓗ 
ᐊᑭᓕᖅᑕᐅᑦᓴᐅᑎᒋᖃᑦᑕᕈᓐᓇᕐᓂᖏᑦ ᐊᒻᒪᓗ ᓴᖅᑭᑦᑎᓯᒪᖕᒥᔪᒍᑦ ᑐᒃᓯᕋᐅᑎᓂᒃ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ 
ᓄᓇᕘᒻᒥ.  
 
ᑖᒃᑯᐊ 7 business-ᓄᑦ ᐱᒋᐊᕈᑏᑦ ᐅᓪᓗᒥ ᓴᖅᑭᓐᓂᐊᖅᑕᒃᑲ ᑖᒃᑯᐊᓗ ᐊᑐᖅᑕᐅᓪᓗᑎᒃ business-ᑖᕈᒪᔪᑦ 
ᐃᑲᔪᖅᑕᐅᒍᓐᓇᕐᓂᐊᖅᑐᑦ ᖃᓄᖅ ᐃᓚᐅᔪᓐᓇᕐᒪᖔᑦ. ᑖᒃᑯᓄᖓ ᐅᐃᒍᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᑦᑕ business-
ᓕᕆᖃᑎᖃᕐᓂᖅ ᓴᖅᑭᑕᐅᔪᖅ ᓄᓇᓕᖕᓂᑦ ᒐᕙᒪᓕᕆᔨᒃᑯᑦ ᐱᔨᑦᑎᖅᑎᓄᓪᓗ. ᑖᓐᓇ ᐅᓪᓗᒥ ᓴᖅᑭᑕᐅᓂᐊᕐᒥᔪᖅ.  

ᐊᒻᒪᓗ ᐊᐳᖅᑕᐅᑏᑦ ᐲᖅᑕᐅᕙᓪᓕᐊᓇᓱᐃᓐᓇᕐᓂᐊᖅᑐᑦ ᒐᕙᒪᒃᑯᓐᓄᑦ. ᐊᑕᐅᓯᖅ ᓄᑖᓂᒃ ᐋᖅᑭᒃᓯᓗᑕ 
ᕿᒥᕐᕈᓇᐅᑎᓂᒃ ᒪᓕᒐᓂᒃ ᓚᐃᓴᑖᖅᑎᑦᑎᓂᖅ ᐱᔪᓐᓇᐅᑎᓂᒃᓗ ᑲᔾᔫᒥᐅᔾᔨᒋᔭᐅᖃᑦᑕᖅᑐᑦ ᐱᔅᓂᓯᓄᑦ 
ᐊᔾᔨᒌᖏᓐᓂᖏᑦ ᒪᓕᒃᑕᐅᓗᑎᒃ. ᑕᒪᓐᓇ ᐱᓕᕆᐊᕆᓂᐊᖅᑕᕗᑦ ᐊᒃᓱᐊᓗᒃ ᐱᖅᔪᐊᖑᔪᑦ ᓇᐅᑦᑎᖅᓱᕋᓱᒃᑎᓪᓗᑕ 
ᐊᓯᔾᔨᖅᐸᓪᓕᐊᓂᖅ ᐱᔅᓂᓯᓕᕆᓂᖅ ᐱᔾᔪᑎᒋᓪᓗᒍ. 
 
ᐱᕈᖅᐸᓪᓕᐊᓂᖅ ᐊᔾᔨᒌᖏᓐᓂᓪᓗ ᓴᖅᑭᑉᐸᓪᓕᐊᔪᑦ ᐱᔅᓂᓯᒋᔭᐅᔪᑦ ᐊᒃᓱᐊᓗᒃ ᐃᑲᔫᑕᐅᓂᐊᖅᑐᑦ ᓄᓇᕗᒻᒥ 
ᓯᕗᓂᒃᓴᑦᑎᓐᓄᑦ, ᐊᒻᒪᓗ ᓇᓗᖅᑯᑎᖏᑦᑐᖓ ᑕᒪᒃᑯᐊ ᐃᑲᔫᑎᒋᔭᐅᓪᓚᕆᖕᓂᐊᕐᓂᖏᓐᓂᑦ. (ᑐᓵᔨᒃᑯᑦ ᓄᖅᑲᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 170 - 2(4): ᒥᑦᑎᒪᑕᓕᖕᒥ ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᓂᑦ ᐅᐱᒍᓱᓐᓂᖅ 

(ᐊᕐᕚᕐᓗᒃ) 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᑦᑎᐊᕋᒪ ᖃᐃᖁᔭᐅᓯᒪᒐᒪ ᐊᐃᑉᐹᓂ ᒍᕋᐃᑦ 12ᓂᒃ 
ᐱᐊᓂᖕᓂᐊᓕᖅᑐᓂᒃ ᐅᐸᑦᑎᐊᕐᓂᐊᖅᑕᕋ ᑕᐃᓐᓇ. 12-ᒪᕆᐅᖕᒪᑕ ᐃᓕᓐᓂᐊᖅᑐᑦ ᐱᐊᓂᒃᑐᑦ ᑕᒪᑐᒪᓂ ᐅᑭᐅᒥ 
ᒍᕋᐃᑦ 12ᒥᒃ.  
 
ᐅᑯᐊᖑᔪᑦ; ᔪᐊᓐ ᐊᒃᐸᓕᐊᐱᒃ, ᕚᔅᑐ ᐋᓕᓐ, ᐊᓚᒃᓵᓐᑐᕋ ᐊᓇᕕᐊᐱᒃ, ᑖᓂᐅᓪ ᐃᓄᐊᕋᖅ, ᑳᒪᓐ ᑲᓪᓗᒃ, ᔭᕗᕆ 
ᕿᓕᖅᑎ, ᑖᑦ ᑯᓐᓇᒃ, ᓄᐊᕋ ᑯᓄᒃ, ᐄᓇ ᒪᒃᑖᖅ, ᓵᒥᐅᓪ ᓇᓱᒃ, ᐃᒪᓕ ᐱᑐᓘᓯ, ᔪᐊᔾᔩᓇ ᐱᐅᒑᑦᑐᐊᓗᒃ ᐊᒻᒪ 
ᐊᐃᓴᑐᐊ ᑯᐊᓴᖅ,  
 
(ᑐᓵᔨᑎᒍᑦ) ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᑖᒃᑯᐊ ᐱᔭᕇᖅᑐᐊᐱᐅᖕᒪᑕ ᒍᕋᐃᑦ 12ᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᓯᐅᔭᖅᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 171 - 2(4): ᓂᕐᔪᑎᓂᒃ ᐊᖑᓇᓱᐊᕐᓂᕆᕙᒃᑕᕗᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐅᓪᓗᒥ ᑭᖑᓪᓕᖅᐹᖑᖅᑰᓕᕐᒥᒐᑦᑕ ᐃᓱᒪᒋᔭᕐᓂᑦ ᐅᕙᖓ ᑕᕝᕙᓂ ᐃᒡᓗᒥ 
ᐅᖄᑲᐃᓐᓇᕈᒪᔪᖓ. 
 
ᒪᓐᓇ ᐆᒪᔪᐃᑦ ᐆᒪᔪᖅᑎᓄᑦ ᐃᓄᐃᑦ ᐊᒃᓱᕈᖅᑎᑕᐅᕙᒻᒪᑕ ᐆᒪᔪᑦ ᒪᓕᒐᖏᓐᓄᑦ; ᐅᕙᖓᓕ ᑖᓐᓇ ᖃᐅᔨᒪᒐᒃᑯ 
ᑖᒃᑯᐊ ᐆᒪᔪᐃᑦ ᐃᓄᖕᓄᑦ ᐊᒃᓱᕉᑕᐅᒋᐊᖃᖏᒻᒪᑕ. ᒪᐅᖓ ᓄᓇᒨᖅᑕᐅᓯᒪᖕᒪᑕ ᐃᓄᖕᓄᑦ ᐊᑐᖅᑕᐅᓚᖓᑎᓪᓗᒋᑦ.  
 
ᐄ, ᑕᒪᓐᓇ ᖃᐅᔨᒪᒐᒃᑯᑦ ᐅᖃᐅᓯᕆᒍᒪᔭᕋ, ᑕᕝᕙᓂ ᐃᒡᓗᒥ. ᐅᖃᖅᑎᑦᓯᔩ, ᐅᓪᓗᒥ ᑐᓴᖅᐸᓕᖅᐳᒍᑦ ᐆᒪᔪᑦ 
ᒪᓕᒐᖓᓂᑦ ᓯᖁᒥᑦᓯᓚᐅᕐᒪᑦ ᐃᖅᑲᖅᑐᐃᕕᒻᒧᑦ ᐃᖅᑲᖅᑐᖅᑕᐅᓂᐊᖅᑐᕉᖅ ᐊᐱᖅᓱᖅᑕᐅᓂᐊᖅᑐᖅ ᐃᒪᓐᓇ 
ᑐᓴᕐᓇᖅᐸᓕᕐᒪᑦ ᐅᓪᓗᒥ. ᑕᐃᑦᓱᒪᓂ ᑐᓴᕐᓇᖅᐸᓚᐅᖏᑦᑐᖅ.  

ᐅᑯᐊᓕ ᐃᓄᐃᑦ ᓇᖏᐊᖅᐸᓚᐅᕐᒪᑕ ᐃᓅᖃᑎᕕᑦ ᐃᖅᑲᖅᑐᐃᒋᐊᖃᓐᖏᓚᑎᑦ ᐃᓅᖃᑎᖕᓃᕕᑦ 
ᐃᖅᑲᖅᑐᒃᑐᒃᓴᐅᓐᖏᓚᑎᑦ ᐃᒫᖔᖅ ᐅᖃᐅᓯᖃᖃᑦᑕᔅᓯᒪᖕᒪᑕ ᐅᓪᓗᒥ ᑕᒪᓐᓇ ᐆᒪᔪᓄᑦ ᐃᖅᑲᖅᑐᖅᑕᐅᒐᓱᐊᕐᓂᖅ 
ᐅᕝᕙᓘᓐᓃᑦ ᐃᖅᑲᑐᖅᑕᐅᒍᕕᑦ ᑕᐃᒃᑯᐊ ᐊᒃᓱᕈᕉᑎᒋᒋᐊᖃᓐᖏᑕᒥᓂᒃ ᐊᒃᓱᕉᑎᖃᖅᐸᓕᕐᒪᑕ ᐅᓪᓗᒥ. 
 
ᐅᖃᖅᑎᔅᓯᔩ, ᑕᒪᓐᓇ ᓈᒻᒪᖏᒻᒪᑦ ᐅᖃᖃᖅᑕᕙᒃᐳᖓ ᑕᕝᕙᓂ ᐃᒡᓗᒥ ᐃᓄᐃᑦ ᐆᒪᔪᓂᒃ ᑲᒪᑦᓯᐊᓲᑦ. ᐃᓄᐃᑦ 
ᐆᒪᔪᓂᒃ ᐊᑐᑦᓯᐊᓲᑦ. ᐃᓄᐃᑦ ᐆᒪᔪᓂᒃ ᐆᒪᔪᕋᕕᑦ ᐅᐱᒍᓱᓲᑦ.  
 
ᐅᓇ ᐆᒪᔪᖅ ᖃᓄᐃᑦᑐᑐᐃᓐᓇᐅᒐᓗᐊᕐᒪᑦ, ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ.  
 
ᑐᓴᖅᐸᓕᖅᑐᒍᑦ ᓇᓐᓄᓚᐅᕐᒪᒡᒎᖅ ᓇᓄᐊᕋᕐᒥᑦ ᐅᕝᕙᓘᓐᓃᑦ ᒥᑭᓗᐊᖅᑐᒥᑦ ᓇᓐᓄᓚᐅᕐᒪᑦ ᑕᒪᒃᑯᐊ ᐅᓪᓗᒥ 
ᑐᓴᖅᐸᑦᑕᕗᑦ ᐃᓄᐃᑦ ᐅᐱᒋᓂᕋᖅᑕᖏᑦ. 
 
ᐃᓄᐃᑦ ᒪᑯᓂᖓ ᐆᒪᔪᕐᓂᒃ ᖃᓄᐃᑦᑐᑐᐃᓐᓇᕐᓂᒃ ᓂᕿᖃᕈᓐᓇᖅᑐᑦ. ᐊᑐᓂᑦ ᓄᓇᓕᖃᕋᑦᑕ ᐊᔾᔨᒌᓐᖏᑦᑐᓂᒃ 
ᐃᓚᖓᓂᑦ ᓂᕆᕙᑉᐳᒍᑦ, ᓂᖀ ᑕᐃᒃᑯᐊ ᐆᒪᔪᐃᑦ ᐅᕙᑦᑎᓐᓄᑦ ᖃᐃᑕᐅᓯᒪᒻᒪᑕ. 
 
ᐅᖃᖅᑎᑦᑎᔩ, ᐱᔭᕇᕈᒪᓪᓗᖓ ᐊᖏᖅᑕᐅᒍᒪᕗᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᐱᔭᕇᕆᐊᕈᓐᓇᖅᑐᑎᑦ, ᒥᔅᑕ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᓛᒃ, ᐃᒫᒃ ᐅᖃᖅᑐᖓ: ᐃᓄᐃᑦ ᒪᑯᓂᖓ ᐆᒪᔪᓂᒃ ᐊᖏᔫᒐᓗᐊᖅᐸᑕ 
ᒥᑭᔫᒐᓗᐊᖅᐸᑕ ᐅᐱᒍᓱᑦᑐᒍᑦ. ᐅᐱᓐᓇᕋᓂ ᑖᓐᓇ ᐆᒪᔪᖅ ᐱᓐᖑᖅᑎᑕᐅᓯᒪᒻᒪᑦ ᐃᓅᑉ ᐊᑐᕐᓂᐊᑕᖓᓂᐅᑉ 
ᑕᒪᓐᓇᐅᒻᒪᑦ ᐃᒻᒪᖃ ᐊᑦᓱᕉᑎᒋᒋᐊᖃᖅᑰᓐᖏᑕᕗᐃᓂᑦ ᑕᒪᒃᑯᐊ ᐃᓄᐃᑦ ᒪᓕᒐᕐᓂᒃ ᓯᖁᒥᑦᑎᓂᕋᖅᑕᐅᓗᑎᒃ 
ᐃᓚᖓᒍᑦ ᐊᑦᓱᕈᖅᑎᑕᐅᕙᒻᒪᑕ ᑖᓐᓇ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᕈᒪᒐᒃᑯ ᐅᖃᖅᑕᕋ. ᓇᑯᕐᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 172 - 2(4): ᐃᒡᓗᒥᒃ ᓇᖕᒥᓂᖅᑲᕐᓂᕐᒧᑦ ᐱᔨᑦᑎᐅᑎᒐᓚᐃᑦ (ᑰᓕ)  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᑕᕝᕙ ᑐᓐᖓᓱᑦᑎᒍᒪᔭᕋ ᒥᔅᑕ ᕼᐋᓐᓴᓐ 
ᓄᓇᕗᒻᒧᐊᖅᓯᒪᒻᒪᑦ. ᖃᐅᔨᒪᓂᐊᖅᐳᑎᑦ ᑖᓐᓇ ᑕᕝᕙ ᑕᑯᒃᓴᐅᒐᕕᑦ ᓄᓇᕗᒻᒥ ᐱᒻᒪᕆᐅᒻᒪᑦ ᑕᒪᒃᑯᓄᖓ 
ᐊᒃᓴᓗᐊᓕᓐᓄᑦ ᐱᓲᑎᖃᖅᑐᓄᑦ. ᐅᕙᑦᑎᓐᓂᓘᓐᓃᑦ ᓄᓇᑦᑎᓐᓂ ᑕᐃᒪᓐᓇ  

ᐃᑲᔪᖅᑕᐅᒋᐊᖃᕐᒪᑕ ᑕᑯᔅᓴᐅᑎᓪᓗᑎᑦ ᐱᒻᒪᕆᐅᑎᑦᑎᕗᑎᑦ, ᖁᔭᓐᓇᒦᖅᐸᒋᓪᓗ ᑕᕝᕗᓐᖓᕋᕕᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ ᑕᒪᒃᑯᓂᖓ ᐃᓱᒫᓗᒍᑎᒋᔭᓐᓂᑦ ᓇᒻᒥᓂᖅ ᐃᓪᓗᖃᖅᑐᓄᑦ 
ᓄᓇᕗᒥᐅᓄᑦ. ᑕᒪᓐᓇ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᒃᑯᐊ ᐱᓕᕆᐊᕆᔭᐅᕙᑦᑐᖅ ᐃᑲᔫᑎᖃᕐᓂᖅ 
ᐊᑭᓖᒍᑎᒃᓴᖏᓐᓄᑦ ᐊᖏᓗᐊᕐᒪᑕ, ᐊᖏᓗᐊᕐᒪᑕᓘᓐᓃᑦ ᑕᐃᒪᓐᓇ ᐃᓄᐃᑦ ᑕᒪᒃᑯᐊ ᐃᓪᓗᖃᕈᒪᓐᖏᑦᑐᓪᓘᓐᓃᑦ 
ᑕᐃᒪᓐᓇ ᐃᑲᔫᓯᐊᖃᑦᑕᓕᕐᒪᑕ ᓄᓇᕗᒻᒥ, ᓄᓇᕗᒻᒥᐅᑕᐃᑦ.  
 
ᑕᐃᒪᓐᓇ ᐊᑭᓖᒍᑎᒃᓴᒋᒐᔭᖅᑕᖏᑦ ᐃᓚᖓᒍᑦ ᐱᑎᑕᐅᒑᖓᑕ ᑕᒪᒃᑯᐊ ᐊᒥᓱᑦ ᐃᓄᐃᑦ ᐊᑯᓂᐅᔪᒃᑯᑦ 
ᐊᑐᖅᑐᐊᖅᑎᑦᑎᖃᑦᑕᕐᒪᑕ ᐃᓪᓗᒥᓂᒃ ᓂᐅᕕᖅᑕᒥᓂᒃ. ᑕᒪᒃᑯᐊ ᐊᑯᓂᐅᔪᖅ ᓄᓇᕗᒻᒥᐅᑕᐅᔪᑦ ᑖᒃᓰᔭᖃᑦᑕᖅᑐᑦ 
ᐊᒃᓱᕈᖃᑦᑕᖅᑐᓪᓗ ᐱᓕᕆᓪᓗᑎᒃ ᓄᓇᕗᒻᒥ ᓇᒻᒥᓂᖅ ᐱᑎᑕᐅᒍᓐᓇᖃᑦᑕᖏᖦᖢᑎᒃ ᐊᑭᓕᐅᑎᔅᓴᖓᓐᓂᑦ 
ᐃᓚᖓᒍᑦ.  
 
ᑕᐃᒪ ᑎᑎᕋᓚᐅᕋᒪ ᐱᓕᕆᖃᑎᒋᔭᓐᓄᑦ ᑖᓐᓇ ᐃᓪᓗᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑕᐃᒪ ᐅᖃᒃᑲᓐᓂᕈᒪᓪᓗᖓ 
ᑖᒃᑯᐊ ᓂᕈᐊᖅᑎᒃᑲ ᑎᑎᖅᑲᐅᓯᐊᖃᑦᑕᕐᒪᑕ ᐊᕐᕌᒍᓄᑦ ᐱᖓᓱᓄᑦ, ᒪᒥᐊᓇᐅᒐᓗᐊᖅ ᑖᒃᑯᐊ 
ᑐᒃᓯᕋᐅᑎᒋᓚᐅᖅᑕᑎᑦ ᕿᐱᓗᑦᑕᐅᒻᒪᑕ. ᐃᒪᓐᓇ ᑐᒃᓯᕋᒃᑲᓐᓂᕈᓐᓇᕋᔭᖅᑑᒐᓗᐊᖅ ᑭᓯᐊᓂ ᐃᒪᓐᓇ 
ᑎᑎᕋᕐᕕᐅᑲᓐᓂᑐᐃᓐᓇᕐᓂᐊᖅᑰᕐᒥᒻᒪᑦ ᕿᐱᓗᑦᑕᐅᓗᓂ.  
 
ᕿᒥᕐᕈᑦᓯᐊᖁᕙᕋ ᒥᓂᔅᑕ ᑖᒃᑯᐊ ᐊᔪᕈᑎᒋᔭᐅᔪᑦ ᐲᖅᑕᐅᔾᔫᒥᓗᑎᒃ ᑕᒪᒃᑯᐊ ᓇᒻᒥᓂᖅ ᐃᓪᓗᖃᕈᒪᔪᑦ ᐊᑯᓂᐅᔪᒃᑯᑦ 
ᓄᓇᖃᕈᒪᔪᑦ ᓄᓇᕗᒻᒥ ᑖᒃᓰᔭᐃᔭᖃᑦᑕᖅᑐᑦ ᐊᒃᓱᕈᖃᑦᑕᖅᑐᓪᓗ, ᓄᓇᕗᒻᒥᐅᑕᐅᖏᓐᓇᕐᓂᐊᖅᑐᓪᓗ. 
 
ᐊᖏᖅᑕᐅᔪᓐᓇᖃᑦᑕᖁᓪᓗᒋᑦ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᑕᐃᒪ ᐊᐱᖅᑯᑏᑦ ᐅᖃᐅᓯᒃᑯᖅᑲᐃ ᐊᐱᖅᓱᖅᑕᐅᒍᓐᓇᕐᓂᐊᖅᑐᑦ 
ᑖᒃᑯᐊ ᒥᓂᔅᑕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ 
ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 173 - 2(4): ᐸᐅᓗᓯ ᐸᓂᓗᒻᒥᑦ ᐅᐱᒋᔭᖃᕐᓂᖅ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐸᐅᓗᓯ ᐸᓂᓗᒃ ᑖᓐᓇ ᐃᖅᑲᐅᒪᒍᒪᔭᕋ.  
 
ᐅᖃᖅᑏ, ᑕᐃᒪ ᐅᓪᓗᒥ ᐸᐅᓗᓯ ᐸᓂᓗᒃ ᐃᖅᑯᐅᒪᒍᒪᔭᕋ ᐃᓅᔪᓐᓃᕋᑖᓚᐅᕐᒪᑦ ᓄᓇᒦᖦᖢᓂ ᑖᒃᑯᓄᖓ 
ᐅᓇᑕᖅᑐᒃᓴᓐᖑᐊᓄᑦ ᐱᓕᕆᐊᖃᖅᖢᓂ. ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ ᖃᐅᔨᒪᒻᒪᑕ ᐸᐅᓗᓯ ᐅᐱᒋᔭᐅᑦᑎᐊᕐᒪᑦ, 
ᖃᐅᔨᒪᔭᐅᑦᑎᐊᖅᑐᖅ ᓯᕗᓕᖅᑎᐅᖃᑕᐅᓪᓗᓂᓗ ᓄᓇᑦᓯᐊᕐᒥ ᐱᖁᔭᓕᐅᖅᑎᒃᑯᓐᓄᑦ 
ᑲᑎᒪᔨᐅᖃᑕᐅᓚᐅᖅᓯᒪᓪᓗᓂ ᐊᖑᓇᓱᐊᑦᑎᐊᕈᓐᓇᖅᑐᓂᓗ.  

ᒥᔅᑕ ᐸᓂᓗᒃ, ᓄᓇᕗᒻᒥᐅᓂᑦ ᐅᐱᒋᔭᖃᑦᑎᐊᓚᐅᕐᒪᑦ ᐃᓄᖏᓐᓂᓪᓗ ᓄᓇᒦᒍᒪᒃᑲᐅᓪᓗᓂᓗ ᐊᐅᔭᒃᑯᑦ, 
ᐅᑭᐅᒃᑯᓘᓐᓃᑦ ᐊᖑᓇᓱᐊᕆᐊᕐᑐᕐᖢᓂ. ᐅᖃᖅᑏ, ᐸᐅᓗᓯ Canadian Ranger-ᖑᖃᑕᐅᓚᐅᕐᒪᑦ ᐊᕋᒍᓄᑦ 
ᐊᒥᓱᒻᒪᕆᐊᓗᓐᓄᑦ ᐊᒻᓗ ᓯᕗᓪᓕᕐᐹᖑᓪᓗᓂ ᑕᐃᒪᓐᓇ ᐊᓯᕙᖅᓯᒪᓪᓗᓂ ᑐᖁᓚᐅᕐᒪᑦ. ᐊᒻᒪᓗᑦᑕᐅᖅ ᑕᐃᒪᓐᓇ 
ᐅᓇᑕᖅᑐᒃᓴᓄᑦ ᑲᖏᕐᑐᒑᐱᖕᒥ ᑕᐃᒪᓐᓇ ᐃᓗᕕᖅᑕᐅᑦᑎᐊᓚᐅᖅᖢᓂ.  
 
ᑭᒡᒐᑐᕐᖢᒋᑦ ᓂᕈᐊᖅᑎᒃᑲ ᖁᔭᓐᓇᒦᕈᒪᔭᕋ ᐸᐅᓗᓯ ᐸᓂᓗᒃ ᐃᑲᔪᖅᓯᒪᕐᔪᐊᕐᓂᖓᓄᑦ. ᑭᖑᓂᖃᕆᔭᐅᓪᓗᓂᓗ 
ᐃᓚᓕᒫᒥᓄᑦ ᑖᒃᑯᓄᖓ ᐅᓇᑕᖅᑐᒃᓴᓐᖑᐊᓄᓪᓗ ᓄᓇᕗᒻᒥᐅᑕᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 174 - 2(4): ᓄᓇᖃᖅᑳᖅᓯᒪᔪᑦ ᒪᒥᓴᕐᓂᕐᒧᑦ ᑲᑐᔾᔨᖃᑎᒌᖏᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ ᓄᓇᖃᖅᑳᖅᓯᒪᔪᑦ 
ᒪᒥᓴᖅᑎᖏᑦ. ᐅᖃᖅᑏ, ᐱᓇᓱᐊᕈᓯᒥᑦ ᐱᒋᐊᖅᑎᓪᓗᒍ ᒪᓕᒐᓕᐅᖅᑎᒃᑯᑦ ᐅᖃᓪᓚᒍᓐᓇᓚᐅᕐᒪᑕ ᑲᑐᔾᔨᖃᑎᒌᑦ 
ᐱᔾᔪᑎᒋᓪᓗᒋᑦ.  
 
ᐅᖃᖅᑏ, ᑕᒪᒃᑯᐊ ᓂᕈᐊᖅᑎᒃᑲ ᑕᐃᒪᓐᓇ ᐃᓕᓐᓂᐊᕐᕕᒻᒥ ᐱᑦᑎᐊᖅᑕᐅᖃᑦᑕᓚᐅᖅᓯᒪᖏᒻᒪᑕ. ᑕᐃᒪᓐᓇᑦᑕᐅᖅ 
ᑕᕝᕙᓂ ᑲᑎᒪᔨᐅᖃᑕᐅᔪᑦ ᐱᑎᑦᑎᐊᖅᑕᐅᖃᑦᑕᓚᐅᖅᓯᒪᖏᓪᖢᑎᒃᑕᐅᒃ. ᖃᐅᔨᒪᕗᖓ ᑕᐃᒪᓐᓇ, 
ᐃᓕᓐᓂᐊᕆᐊᖅᓯᒪᓪᓗᑎ ᐊᖏᕐᕋᕆᖏᑕᒥᓂᒃ ᐱᑦᓯᐊᖅᑕᐅᖃᑦᑕᓚᐅᖅᓯᒪᖏᓐᓂᖏᑦ.  
 
ᑕᒪᓐᓇ ᒪᒥᓴᕐᓂᖅ ᐊᑯᓂᐅᓂᐊᕐᐳᖅ ᑭᓯᐊᓂ ᐱᒋᐊᑲᐅᑎᒋᖏᑉᐸᑦ ᒪᒥᓴᕐᓂᖅ ᒪᒻᒥᔮᖏᑦᑐᒍᑦ. ᑕᑯᕗᒍᓪᓗ 
ᑕᒪᒃᑯᓂᖓ ᐱᑦᓯᐊᖅᑕᐅᓯᒪᖏᑦᑐᓂᑦ ᐃᒥᐊᓗᓗᐊᕐᐸᑦᑐᓂᑦ ᐃᒻᒥᓃᐸᕐᖢᓂᑦ, ᐊᔪᕐᓴᖅᑐᓂᑦ, ᐊᒻᒪᓗ 
ᐋᓐᓂᖅᑎᕆᕙᑦᑐᓂᑦ ᐃᑲᔪᕆᐊᖃᕋᑦᑎᒍᑦ ᐃᓄᖁᑎᒋᔭᕐᐳᑦ ᐃᒪᓐᓇ ᐊᔾᔭᓚᐅᖅᓯᒪᔭᖏᓐᓂ ᒪᒥᓴᕐᓗᒋᑦ. ᑕᒪᓐᓇ 
ᐱᕙᓪᓕᐊᓂᖃᓕᕐᐳᖅ ᒪᒥᓴᕐᓂᖅ. 
 
ᐅᖃᖅᑏ, ᑕᒪᒃᑯᐊ ᓂᕈᐊᖅᑎᒃᑲ ᐃᐊᑦ ᕼᐅᐊᓐᒧᑦ ᐱᑦᓯᐊᖅᑕᐅᖃᑦᑕᓚᐅᖏᑉᐳᑦ, ᖁᓄᔪᕐᓂᐊᖅᑕᐅᖃᑦᑕᓚᐅᖅᐳᑦ. 
ᓄᓇᖃᖅᑳᖅᓯᒪᔪᑦ ᒪᒥᓴᕈᑎᖏᑦ ᑲᑐᔾᔨᖃᑎᒌᖏᑦ ᖁᔭᓐᓇᒦᕈᒪᔭᒃᑲ, ᑖᓐᓇ ᕆᑦᓱᑦ ᑭᔅᑖᕕᔅ, ᑕᐃᒪᓐᓇ 
ᐅᖃᓪᓚᒋᐊᖅᑐᖅᓯᒪᓚᐅᕐᒪᑦ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᑭᐅᔾᔪᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. [ᓯᕗᓕᖅᑎ.] 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᒫᑦᓯ ᑕᕝᕙᓂ ᓄᓇᕗᑦ ᒐᕙᒪᒃᑯᓪᓗ ᐊᒻᒪᓗ ᕆᒃ 
ᕼᐋᓐᓴᓐ Foundation-ᑯᑦ ᓄᓇᕗᒻᒥᐅᑕᐅᔪᓂᑦ ᐃᒪᓐᓇ ᐱᕚᓪᓕᑎᑦᑎᓚᐅᖅᓯᒪᕗᖅ ᖃᐅᔨᓴᕈᒪᓪᓗᑎ 
ᓯᕗᓕᖅᑎᓐᖑᕈᒪᓪᓗᑎ. 

ᕇᒃ Hᐋᓐᓴᓐ ᐃᖅᑲᓇᐃᔭᖅᑎᖏᓪᓗ ᓄᓇᕗᒻᒧᖓᐅᓂᐊᖅᓚᐅᖅᓯᒪᒻᒪᑕ ᐊᑎᓕᐅᕆᐊᖅᑐᕐᓗᑎ ᑖᒃᓱᒥᖓ ᐋᑐᕚᒧᑦ 
ᑎᑭᒃᑲᖢᐊᕐᖢᑎᒃ ᓲᕐᓗ ᐱᖅᓯᕐᓂᖓᓄ ᑕᕝᕙᓂ ᑎᑭᒍᓐᓇᓚᐅᖏᒻᒪᑕ. ᖁᔭᓐᓇᒦᖅᐳᒍᑦ ᓱᓕ ᑖᓐᓇ 
ᐳᓛᕆᐊᕈᒪᓚᐅᕐᒪᑦ ᕆᒃ ᕼᐋᓐᓴᓐ ᓄᓇᕗᒧᑦ ᐊᒻᒪᓗ ᐅᓪᓗᒥ ᑎᑭᒍᓐᓇᓚᐅᕐᖢᓂ. 
 
ᑕᐃᒪ ᕆᒃ ᕼᐋᓐᓴᓐ ᑐᓐᖓᓱᖁᔭᐅᑦᑎᐊᕐᓕᑦ ᐃᖅᑲᓇᐃᔭᖅᑎᖏᓪᓗ. ᑳᓚᓐ ᑐᐊᕗᑦ ᐊᒻᒪᓗ ᒪᕐᕈᒃᑲᓐᓃᒃ ᑖᒃᑯᐊ 
ᑕᕝᕙᓃᖏᒻᒪᑎᒃ ᐊᑎᖏᑦ ᐅᖃᕐᓂᐊᐸᒃᑲ ᐃᐅᕆᓐ ᒪᒃᒥᓚᓐ ᐊᒻᒪ ᑳᓂ ᓵᕕᔅ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐊᒻᒪ ᑐᓐᖓᓱᒋᑦ ᒥᔅᑕ ᕼᐋᓐᓴᓐ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥᑦ. ᒪᓕᒐᓕᐅᖅᑎ 
ᑲᖏᕐᖠᓂᕐᒧᑦ ᐊᒻᒪᓗ ᑎᑭᕋᕐᔪᐊᒧᑦ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐃᓕᓴᖅᓯᔪᒪᑉᓗᖓ 
ᐅᕙᖓᓗ ᑕᒑᕐᓗ ᓄᓇᑦᑎᓃᖔᖅᑐᖅ. ᑭᓯᐊᓂᓕ ᐅᕙᖓ ᑭᒡᒐᑐᖅᑕᖓᓃᖔᖅᑐᖅ ᑖᓐᓇ ᓲᓯ ᑯᓱᒐᖅ 
ᓄᓇᕗᒻᒧᓗᑦᑖᖅ ᑲᓇᑕᐅᑉ ᐃᓗᐊᓄᓗᑦᑖᖅ ᖃᐅᔨᒪᔭᐅᖅᑰᕐᒪᑦ ᐊᒻᒪ ᐊᖏᔪᖅᑳᖏᑦ ᖃᐅᔨᒪᑦᓯᐊᓚᐅᖅᓱᕆᑦ, 
ᐃᓕᓐᓂᐊᖃᑎᒋᓚᐅᖅᓱᒍᓗ ᐃᓕᓐᓂᐊᕐᕕᒻᒥᑦ ᑖᒃᑯᐊ ᐃᓚᒌᑦ ᑕᒪᕐᒥᒃ ᖃᐅᔨᒪᑦᑎᐊᕋᒃᑭᑦ ᐃᓕᑕᕆᔪᒪᑉᖢᕈ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒥᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᑕᕝᕙᓃᖏᑦᑑᒐᓗᐊᓐ ᑲᑎᒪᔭᖅᑐᕕᒻᒥ, ᑕᕝᕙᓂ ᖃᓂᒻᒪᑕ 
ᐃᓕᑕᕆᔪᒪᔭᒃᑲᑦ ᑖᒃᑯᐊ ᑐᓵᔩᑦ, ᔭᐃᒻᔅ ᐸᓂᐅᔭᖅ, ᒍᐃᓐ ᐊᖑᓛᓕᒃ, ᐊᑎᒪ Hᐊᒃᓚᕆ. ᑖᓐᓇ ᐊᑏᒪ ᓇᒧᑐᐃᓐᓇᖅ 
ᐃᖏᕐᕋᔭᖃᑦᑕᕐᒪᑦ ᒪᓕᒐᓕᐅᖅᑎᓂᒃ ᐱᖃᑎᖃᑦᖢᑎᒃ ᑖᒃᑯᐊᓗᒃᑖᖅ.  
 
ᐅᖃᖅᑏ, ᐃᑲᔪᖅᑐᒻᒪᕆᐊᓘᖃᑦᑕᖅᖢᑎᓪᓗ ᕿᑎᕐᒥᐅᓂᒃ ᑐᓴᖅᑎᑦᑎᖃᑦᑕᖅᖢᑎᒃ ᖃᓄᐃᓕᐅᖅᐸᓪᓕᐊᓂᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑐᓐᖓᓱᒋᑦᓯ ᐊᒻᒪ ᑕᕝᕙᓃᖃᑎᕗᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᒪᓕᒐᓕᐅᖅᑎ ᐃᖃᓗᐃᑦ [ᑲᓇᓐᓇᖓᓄᑦ], ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒻᒪᕆᑉᐳᖓ ᐅᓪᓗᒥ, ᑐᓐᖓᓱᒃᑎᑦᑎᔪᒪᒐᒪ ᒥᔅᑕ 
ᒍᕆᐊᒡ  

ᑕᓐᕕ. ᑖᓐᓇ ᐃᑲᔪᕐᒪᓐ ᒥᔅᑕ Hᐋᓐᓴᓐ ᐳᓛᕆᐊᖅᑎᓪᓗᒍ ᐊᒻᒪᓗᒃᑕᐅᖅ ᑖᓐᓇ ᑯᕋᐃᒡ ᐱᖃᑎᒋᔭᖓ ᓵᒻ ᑭᐊᓕ, 
ᑕᕝᕙᓃᖅᑰᖅᑲᐅᒻᒪᑦ, ᔪᐃ ᑭᐊᓕᓗ.  
 
ᖁᕕᐊᓱᒃᐳᖓ ᑖᒃᑯᐊ ᐃᓕᑕᕆᒍᓐᓇᕋᒃᑭᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. (ᑐᓵᔨᑎᒍᑦ) ᑐᓐᖓᓱᒋᑦᓯ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 5. 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 217 - 2(4): ᓄᓇᕗᒥ ᐃᓪᓗᓕᕆᔨᖅᔪᐊᒃᑯᑦ ᐱᓕᕆᐊᖏᑦ ᐃᓪᓗᓂᑦ ᓇᒻᒥᓂᖃᖅᑐᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᒃᓱᒧᖓ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ 
ᓄᓇᕘᒥ.  
 
(ᑐᓵᔨᒃᑯᑦ) ᑖᒃᑯᐊ ᓇᒻᒥᓂᖅ ᐃᓪᓗᖃᑦᑐᖅ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᐃᓱᒫᓗᒍᑎᒋᔭᖏᑦ ᐅᖃᐅᓯᕆᓚᐅᕐᕋᒃᑭᑦ 
ᐃᑉᐸᔅᓴᖅ ᑐᓴᓐᓇᓚᐅᖅᐳᖅ ᑕᒪᒃᑯᐊ ᐊᑲᐅᓯᕚᓪᓕᓂᐊᕐᒪᑕ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ.  
 
ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᕆᒃᑲᓂᖅᑕᖏᑦ ᑖᒃᑯᐊ ᓄᑖᖑᖅᑎᑕᐅᓂᖏᖅ ᐃᓪᓗᐃᑦ ᐱᑦᔪᑎᒋᓪᓗᒋᑦ 
ᐃᒪᓐᓇᐃᓕᐅᕈᓐᓇᖃᑦᑕᓂᐊᕐᒪᑕ ᑕᐃᒪᓐᓇ ᐊᑭᓕᒃᓴᖏᑦ ᖁᔭᓈᖅᑕᐅᖃᑦᑕᓂᐊᕐᒪᑕ $50,000 ᑖᓐᓇ ᕿᔪᓄᓪᓗ 
ᓴᓇᔭᐅᓂᖓᓄᓪᓗ.  
 
ᒥᓂᔅᑕ ᐅᖃᐅᑎᒍᓐᓇᖅᐹᖓ ᖃᓄᖅ ᑕᒪᒃᑯᐊ ᓯᕗᓪᓕᖅᐸᐅᑎᑕᐅᖃᑦᑕᓂᐊᕐᒪᖔᑕ ᑐᒃᓯᕋᐅᑎᖃᑉᐸᓪᓕᐊᔪᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᕘᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᓪᓗᓕᕆᔨᕐᔪᐊᒃᑯᑦ 
ᐊᑐᐊᒐᕐᒥᓂᒃ ᐊᑐᖃᑦᑕᖅᑐᐃᑦ ᑕᒪᒃᑯᐊ ᐃᓪᓗᐃᑦ ᕿᒥᕐᕈᔭᐅᓂᕆᔭᐅᑦᓱᑎᒃ ᐋᖅᑭᒋᐊᖅᑕᐅᓂᕆᔭᕆᐊᓕᖏᑦ 
ᐊᔾᔨᒌᖏᑦᑑᑎᑦ ᑖᒃᑯᐊ ᑎᑎᕋᖅᑕᐅᓯᒪᕙᒻᒪᑕ ᑖᒃᓱᒧᖓ. 
 
ᐃᒻᒪᖃ ᑖᓐᓇ ᑎᑎᕋᖅᕕᒃᓴᖅ ᐊᑕᐅᓯᐅᔪᖅ ᐊᑦᔨᒌᖏᑦᑐᓂᒃ ᐊᐱᖅᑯᑎᖃᑦᓱᓂ ᑕᐃᒪᐃᑦᑐᓂᒃ ᐊᑐᖅᖢᑎᒃ ᑕᐃᒃᑯᐊ 
ᑮᓇᐅᔭᓂᒃ ᑐᓂᓯᔭᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. [ᑲᑎᒪᔨᐅᖃᑎᒐ ᒥᔅᑕ ᑰᓕ] ᓱᓕᓪᓗᓂ ᐅᖃᕋᑖᕐᒪᓐ. ᑕᒪᒃᑯᐊ ᐃᓚᖏᑦ 
ᑐᒃᓯᕋᖅᑑᒐᓗᐊᑦ ᐊᕐᕌᒎᒐᓴᓐᓄᑦ ᐱᖃᑦᑕᖏᒻᒪᑕ, ᑭᓯᐊᓂ deteriorate-ᑐᒻᒪᕆᐊᓘᓕᖅᑎᓪᓗᒋᑦ ᐃᓪᓗᖏᑦ 
ᐱᔪᓐᓇᖅᓯᑎᑕᐅᑕᐃᓐᓇᖃᑦᑕᕐᒪᑕ. 
 
(ᑐᓵᔨᒃᑯᑦ) ᑕᒪᓐᓇ ᐋᖅᑭᒃᓱᐃᓂᖅ ᓄᑖᓐᖑᖅᑎᕆᓂᖅ ᓄᓇᓂ ᑖᒃᑯᐊ ᖁᔭᓈᖅᑕᐅᖃᑦᑕᖅᑐᑦ $50,000 
ᐃᓛᓐᓂᒃᑯᑦ ᓇᒻᒥᓂᖃᑦᑐᖅ ᑕᒪᕐᒥᓗᒃᑖᓂᒃ ᑮᓇᐅᔭᓂᒃ ᐱᔪᒪᖃᑦᑕᖏᑦᑑᒐᓗᐊᖅ ᑭᓯᐊᓂ ᑐᒃᓯᕋᖅᑲᓐᓂᕈᒪᖃᑦᑕᕐᒪᑕ 
ᐊᕐᕌᒎᓕᒑᖓᓐ.  
 
ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓇᒻᒥᓂᖃᑦᑐᑦ ᐃᓪᓗᓂᒃ ᐊᑕᐅᓯᐊᖏᓪᓗᑎᒃ ᑐᒃᓯᕋᕈᓐᓇᕋᔭᒻᒪᖔᑕ ᑖᒃᑯᐊ 
ᓄᖑᓚᐅᖏᓐᓂᖏᓐᓂ ᑮᓇᐅᔭᓐ ᐊᑐᐃᓐᓇᐅᔪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᓕᓐᓂ ᐃᓪᓗᓕᕆᔨᕐᔪᐊᒃᑯᓂᒃ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᕆᔭᐅᔪᖅ ᑖᓐᓇ 
ᑐᒃᓯᕋᐅᑕᐅᑦᓯᐊᖃᑦᑕᕐᒪᓐ ᑕᒫᓂ ᓄᓇᕗᒥᐅᓄᑦ. ᑕᒪᒃᑯᐊ ᐅᐱᒋᕙᕗᑦ ᑕᒪᕐᒥᒃ ᑖᒃᑯᐊ ᑐᒃᓯᕋᖃᑦᑕᖅᑐᑦ ᑮᓇᐅᔭᓂᒃ 
ᓄᑖᓐᖑᖅᑎᑕᐅᒍᑎᔅᓴᓂᒃ. ᑮᓇᐅᔭᑦ ᐊᒥᒐᕋᓗᐊᖅᑎᓪᓗᒋᑦ ᑕᐃᒪᓐᓇ ᑐᓂᐅᖅᑲᐃᑦᓯᐊᕐᕋᓱᖃᑦᑕᖅᐳᒍᑦ ᐊᓯᖏᑦ 
ᑖᒃᑯᐊ ᐱᑎᑕᐅᓚᐅᖏᑦᑐᑦ ᐱᑎᑕᐅᔪᓐᓇᖁᓪᓗᒋᑦ ᓄᑖᓐᖑᖅᑎᕆᓂᐊᖅᐸᑕ ᐃᓪᓗᒥᓐᓂᒃ. ᐋᖅᑭᒃᓱᐃᓂᐊᖅᐸᑕᓗ 
ᐃᓪᓗᖁᑎᒋᔭᒻᒥᓂᒃ. 
 
ᑕᐃᒪᓐᓇᐃᓕᐅᕋᓱᐊᖃᑦᑕᖅᐳᒍᑦ, ᑐᐊᕕᓐᓇᖅᑑᑉᐸᑦ ᓄᑖᓐᖑᖅᑎᕆᔭᕆᐊᖃᑦᑐᖅ ᑐᐊᕕᕐᓇᕈᑎᖃᑉᐸᑦ, 
ᐃᓱᒪᒋᓇᔭᒻᒥᔭᖅᐳᑦᑕᐅᖅ ᑐᐊᕕᕐᓇᑐᒃᑯᑦ ᑮᓇᐅᔭᖅᑖᖅᑎᑕᐅᒋᐊᖃᕐᓂᖓᓄᑦ. ᐊᒻᒪᓗᒃᑕᐅᖅ 
ᑐᒃᓯᕋᒃᑲᓐᓂᕈᓐᓇᖃᑦᑕᖅᑐᑦ ᑮᓇᐅᔭᓂᒃ ᑖᒃᑯᐊ ᕿᐱᓗᒃᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᖕᒪᑦ ᐊᒥᒐᕐᒪᑕ ᑖᒃᑯᐊ ᐊᑐᖅᑐᐊᒐᒃᓴᐃᑦ ᐃᓛᒃ ᐃᒡᓗᐃᑦ 
ᓄᓇᕗᒥ. ᐃᓛᓐᓂᒃᑯᓪᓘᓐᓃᑦ ᓇᖕᒥᓂᖅ ᓲᕐᓗ ᐃᒡᓗᖃᖅᑐᑦ ᐃᓐᓇᕐᓂᖅ ᓱᕈᓯᓂᒃ ᐊᖏᕐᕋᖏᓐᓃᑦᑐᖃᖃᑦᑕᕐᒪᑦ 
ᐊᓯᐊᓂᒃ ᐊᓯᐊᒍᑦ ᑭᓯᐊᓂ ᐱᒍᓐᓇᖏᖢᑎᒃ. ᓄᑖᓐᖑᖅᑎᑦᑎᕆᖃᑦᑕᕈᒪᒐᓗᐊᕐᒪᑕ ᐃᓚᒌᑦ ᑕᐃᒪᓐᓇ 
ᐃᒡᓗᑕᖃᑦᓯᐊᕈᓐᓇᖁᓪᓗᒋᑦ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᐅᕙᓐᓄᑦ ᐃᒡᓗᓕᕆᔨᖅᔪᐊᒃᑯᑦ ᐱᓕᕆᐊᕆᔭᖏᑦ ᑕᐃᒪᓐᓇᐃᑦᑐᓂᒃ 
ᐃᑲᔪᖅᑑᑎᖃᕈᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐅᑲᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑲᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐊᑐᖅᑕᐅᖃᓯᐅᑎᖃᑦᑕᕐᒪᑕ ᖃᑦᓯᓂᒃ ᐃᓄᖃᕐᒪᖔᑕ ᑖᑦᓱᒧᖓ 
ᑖᓐᓇᑦᑕᐅᖅ ᐃᓕᑕᕆᔭᐅᒪᑦᓯᐊᕐᒥᔪᖅ ᐃᓛᒃ ᐃᒡᓗᕈᓯᕐᒥ ᐃᓚᒋᐊᒃᑲᓐᓂᐅᑎᐅᒍᓐᓇᖅᑐᖅ ᑕᕝᕗᖓ. ᑖᒃᑯᐊ ᐃᓄᖏᑦ 
ᒪᓕᒃᑕᐅᓗᑎᒃ ᐃᓕᑕᕆᔭᐅᖃᓯᐅᑎᓯᒪᖃᑦᑕᕐᒪᑕ ᑕᒪᓐᓇ ᑲᔪᓯᒍᓐᓇᕐᓂᖃᑦᓯᐊᕐᓂᖃᕐᒥᔪ. ᑖᒃᑯᐊ ᑎᑎᕋᖅᑕᐅᓯᒪᔪᑦ 
ᒪᓕᒃᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔭᒃᑲᓪᓕ ᑖᒃᑯᐊ social housing ᐃᒡᓗᓕᕆᔨᒃᑯᑦ ᑲᒪᒋᔭᖏᑦ 
ᑕᐃᒪᓐᓇᐃᓕᖓᔪᑦ. ᑭᓯᐊᓂ ᑕᒪᒃᑯᐊ ᓇᖕᒥᓂᓖᑦ [ᑭᒡᒐᖅᑐᖅᑕᐅᖏᒻᒪᑕ] ᐃᒡᓗᓕᕆᔨᒃᑯᓐᓂᑦ, ᓇᖕᒥᓂᖅ ᑭᓯᐊᓂ 
ᐱᓇᓱᐊᖃᑦᑕᕐᒪᑕ.  
 
ᖃᓄᑭᐊᖅ ᑕᐃᒪ ᐃᒡᓗᓕᕆᔨᒃᑯᑦ ᖃᐅᔨᒪᖃᑦᑕᖅᐸᑦ ᑖᒃᑯᐊ ᖃᐅᔨᒪᖃᑦᑕᕐᒪᖔᑕ ᓇᖕᒥᓂᓖᑦ ᑕᑕᓗᐊᓕᕐᒪᖔᑕ 
ᑕᑕᓗᐊᓕᖏᒻᒪᖔᑕ. ᑕᒪᓐᓇ ᑐᑭᓯᓚᐅᓐᖏᑕᕋᓗᐊᕋ ᑭᓯᐊᓂ ᐆᒥᖓ ᐊᐱᕆᔪᒪᒃᑲᓐᓂᖅᑕᕋ. 
 
(ᑐᓵᔨᒃᑯᑦ) ᑕᐃᒪ ᑖᒃᑯᐊ ᐊᔾᔨᒌᖏᒻᒪᖔᑕ ᓄᓇᕗᓕᒫᒥ ᓄᓇᓕᖕᓂᓕ ᖁᑦᑎᒃᑐᒥ ᐊᑭᑐᓂᖅᓴᒻᒪᕆᐊᓘᖕᒪᑕ. 
ᒥᓂᔅᑕᐅᔪᖅ ᐅᖃᐅᑎᒍᓐᓇᖅᐹᖓ ᑯᐊᐳᕇᓴᒃᑯᑦ ᖃᖓ ᕿᒥᕐᕈᓛᕐᒪᖔᑕ ᐊᒥᓲᓂᖏᓐᓂᑦ ᐊᑐᐃᓐᓇᐅᔪᓂᒃ 
ᑕᒪᔅᓱᒧᖓ ᐅᖓᓯᖕᓂᖅᓴᐅᔪᓄᑦ ᒥᑭᓐᓂᖅᓴᐅᔪᓄᑦ ᐊᑭᑐᓂᖅᓴᓄᑦ ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱ. 
 
ᐊᖓᔪᖅᑲᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᓄᖅᑲᖅᑐᖅ) ᖃᐅᔨᒋᐊᑦᓯᐊᕋᔭᖅᑯᒍᑦ 
ᖃᓄᖅ ᐊᔾᔨᒌᖏᑎᒋᖕᒪᖔᑕ ᑮᓇᐅᔭᐃᑦ ᐊᑐᖅᑕᐅᕙᒃᑐᑦ ᑕᐃᒫᑦᓴᐃᓐᓇᖅ ᓴᓇᔭᐅᔪᖃᕐᓂᕋᓗᐊᖅᐸᑦ ᓄᓇᓖᑦ 
ᐊᓯᖏᓐᓂᑦ. 
 
ᑕᐃᒫᒃ ᐊᑭᖏᑦ ᑖᒃᑯᐊ ᕿᒥᕐᕈᑦᓯᐊᕆᐊᖃᕋᔭᖅᑲᕗᑦ ᐱᔪᓐᓇᕐᓂᓕᒫᑦᑎᓐᓂᑦ ᑖᒃᑯᐊ ᑮᓇᐅᔭᖁᑎᒋᔭᕗᑦ 
ᐊᒥᓱᖅᔪᐊᖑᖏᒃᑲᓗᐊᖅᑎᓪᓗᒋᑦ ᑕᒪᐅᖓ ᓄᓇᕘᒻᒥᐅᓕᒫᓄᑦ ᐱᓕᕆᐊᕆᖃᑦᑕᕋᑦᑎᒍᑦ. ᑕᐃᒃᑯᐊ ᐃᑲᔪᑏᑦ 
ᑕᑯᒋᐊᑦᓯᐊᕋᔭᖅᑲᕗᑦ ᐊᑭᖏᑦ ᐊᔾᔨᒌᖏᓗᐊᕐᒪᖔᑕ ᑖᒃᑯᓇᓂ ᓄᓇᓕᖕᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᖃᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ.  
 
ᐊᐱᖅᑯᑦ 218 - 2(4): ᐳᕙᓪᓗᓐᓇᖅ ᓄᓇᕗᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ.  
 
ᑐᓴᒐᒃᓴᐅᔪᓂᒃ ᑕᒫᓂ ᐅᑭᐅᖅᑕᖅᑐᒥ ᖃᓪᓗᓈᓂᓗ ᐳᕙᓪᓗᓐᓂᐅᔪᖅ ᓱᓕ ᐊᑦᑕᕐᓇᖃᑦᑕᕐᖓᑦ ᑕᒫᓂ ᑲᓇᑕᒥ. 
ᐃᓚᖏᑦ ᐃᓅᔪᓐᓃᕈᓐᓇᐃᔨᐊᖃᖅᓯᒪᔪᑦ, ᐃᓚᖏᑦ ᑐᖁᖃᑦᑕᖅᓯᒪᔪᑦ ᐃᓚᒋᓪᓗ ᑕᐅᓄᖓ ᖃᓪᓗᓈᓅᖅᑕᐅᒐᒥ 
ᐅᑎᓐᖐᓐᓇᖅᓯᒪᔪᑦ. ᑕᒪᓐᓇ ᐅᑭᐅᖅᑕᖅᑐᒥ ᐃᓱᒫᓗᒍᑕᐅᖕᒪᑦ ᐳᕙᓪᓗᓐᓂᐅᔪᖅ.  
 
ᑖᓐᓇ ᓄᓇᕗᒻᒥᐅᓄᖅᑲᐃ ᓴᖅᑮᔪᓐᓇᖅᑯᑦ ᖃᓄᑎᒋ ᐳᕙᓪᓗᖕᓂᖅᑕᖃᕐᒪᖔᑦ ᐊᒻᒪᓗ ᖃᓄᖅ 
ᐊᐅᓚᑕᐅᓇᓱᒃᐸᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕘᒻᒥ ᐳᕙᓪᓗᖕᓂᐅᔪᖅ 2000 
ᓴᖅᑭᑕᐅᓚᐅᖅᓯᒪᔪᖅ ᐅᖃᐅᓯᖃᕐᓂᐊᕐᓗᑎᒃ ᐳᕙᓪᓗᓐᓂᐅᔪᒥ ᓄᓇᕗᒻᒥ.  
 
ᒫᓐᓇᐅᔪᖅ ᖃᐅᔨᔪᖃᕋᐃᖕᒪᑦ ᑕᒫᓂ ᐅᑭᐅᖅᑕᖅᑐᒥ 2004ᒥᓂᑦ ᖃᐅᔨᒪᑦᑎᐊᕋᓗᐊᖃᑦᑕᖅᑕᕗᑦ ᑕᐃᒃᑯᐊ 
ᐳᕙᓪᓗᒃᑐᕕᓂᐅᒃᐸᑕ. 2000-ᖑᑎᓪᓗᒍ ᓄᓇᕗᒻᒥ 48-ᖑᓚᐅᖅᑐᑦ ᐳᕙᓪᓗᒃᑐᑦ. ᑕᐃᒪᓐᖓᓂᓪᓕ 
ᐊᔾᔨᒌᖏᓕᖃᑦᑕᖅᑐᒋᑦ 2007 ᔮᓐᓄᐊᕆᒥ 9ᖑᓚᐅᖅᑐᑦ ᑕᐃᒃᑯᐊ ᐳᕙᓪᓗᖕᓂᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᒐᒃᓴᐅᔪᑦ ᔭᓗᓇᐃᕝᒥᒎᖅ ᐳᕙᓪᓗᒃᑐᒥᓂᐅᖕᒪᑦ. ᑕᐃᒪᓕ 
ᖃᐅᔨᓇᓱᓕᕐᖓᑕ ᑖᕙᓂ.  
 
ᐊᒥᓱᑦ ᕿᑎᕐᒥᐅᑦ ᔨᐊᓗᓇᐃᕝᒨᖃᑦᑕᕐᖓᑕ ᐃᓚᒥᓂᓪᓘᓐᓃᑦ ᑕᑯᔭᖅᑐᕐᓗᑎᒃ ᐅᕝᕙᓘᓐᓃᑦ ᐊᖅᑯᓵᑐᐃᓐᓇᕐᓗᑎᒃ 
ᑕᒪᒃᑯᓄᖓ ᐊᐃᑦᑐᖅᑕᐅᑐᐃᓐᓇᕆᐊᖃᕋᑦᑕ. 
 
ᑕᐃᒪᓕ ᐃᓱᒫᓗᓐᓇᐃᖏᒻᒪᑕ, ᒥᓂᔅᑕᐅᔪᖅ ᐅᖃᕈᓐᓇᖅᑳ ᖃᓄᐃᓕᐅᖅᐸᓪᓕᐊᒻᒪᖔᑕ ᖃᐅᔨᓴᕐᓗᑎᒃ ᑕᒪᑦᓱᒥᖓ 
ᐳᕙᓪᓗᒃᑐᖃᖏᒃᑲᓗᐊᕐᒪᖔᖅ, ᐱᓗᐊᖅᑐᒥᒃ ᔨᐊᓗᓇᐃᕝᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑑᓵᔨᒃᑯᑦ): ᐅᖃᖅᑏ, ᐄ, ᑕᐃᒃᑯᐊ, ᔨᐊᓗᓇᐃᕝᒨᓛᕐᒥᒐᒪᑦᑕᐅᖅ 
ᐅᓪᓗᑐᐃᓐᓇᐅᓕᖅᑲᓐ.  
 
ᑕᐃᒪᓕ ᐳᕙᓪᓗᒃᑐᓄᑦ, ᐃᓛᒃ ᐳᕙᓪᓗᒃᑎᒥᒃ ᖃᓂᒋᔭᖃᓐᓂᖅᑲᑕ ᑕᐃᒃᑯᐊ ᖃᐅᔨᓴᖅᑕᐅᖃᑦᑕᓂᐊᖅᑯᑦ 
ᓄᓇᖏᓐᓂ, ᔨᐊᓗᓇᐃᕝᒥ.  
 
ᑕᐃᒃᑯᐊᓕ ᑲᒪᒋᓇᓱᓪᓗᒋᑦ ᑐᑭᓯᒃᑲᓐᓂᕋᓱᒋᐊᖃᑦᑐᒍᑦ ᑭᒃᑯᓚᑦᑖᖑᓐᓂᕐᒪᖔᑕ ᐳᕙᓪᓗᓂᖅᑲᑕ.  
 
ᒫᓐᓇᐅᔪᕐᓕ ᖃᓄᖅ ᐳᕙᓪᓗᓕᖅᑕᐃᓕᒪᓂᕐᒧᑦ ᓴᖅᑭᔮᖅᑎᑦᑎᒐᓱᖃᑦᑕᖅᑐᒍᑦ ᐊᒻᒪᑦᑕᐅᖅ ᑲᒪᒋᓇᓱᒃᑐᒍ 
ᓂᓐᓂᐅᕋᐅᑎᓗᐊᖏᒃᑲᓗᐊᕐᒪᖔᑕ ᐊᖏᕐᕋᕆᔭᑦᑎᓐᓂ.  

ᓇᓗᓇᐃᖅᓯᑎᒃᑲᓐᓂᕈᓐᓇᖅᑲ ᑕᐃᓐᓇᖃᐃ ᐸᓯᒋᔭᐅᔪᖅ ᐳᕙᓪᓗᒃᑐᒋᔭᐅᔪᖅ 
ᖃᐅᔨᓴᖅᑕᐅᒌᑦᑎᐊᑲᓐᓂᕈᓐᓇᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᔭᓐᓇᒦᒃ.  
 
ᐳᕙᓪᓗᑦᑐᖃᒻᒪᖔᖅ, ᑎᑎᕋᖅᓯᒪᔪᓂᒃ ᑐᓴᕋᔅᓴᐅᔪᓂᒃ ᐅᖃᓕᒫᖅᓯᒪᑐᐃᓐᓇᓚᐅᖅᑐᖓ ᒪᕐᕈᑲᓐᓂᐅᓚᐅᕐᒪᑎᒃ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ, 23-ᖑᔪᑦ. ᓲᕐᓗ ᑕᕝᕙᓂᑦᓴᐃᓐᓈᖃᑎᖃᖅᓯᒪᓪᓗᑎᒃ ᐳᕙᓪᓗᒃᑐᒥᒃ ᕿᑎᕐᒥᐅᓂᓛᒃ 
ᑕᐃᑯᖓ ᐊᖅᑯᓵᕋᔭᐃᓐᓇᕐᖓᑕ ᐋᓐᓂᐊᕕᓕᐊᖅᑐᑎᓪᓘᓐᓃᑦ.  
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᖅ ᓄᓇᕗᒻᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᖓᔪᖅᑳᒻᒪᕆᐅᔪᖅ 
ᖃᐅᔨᒋᐊᕈᓐᓇᕐᓂᖏᑦ. 
 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᖅ: ᓇᓗᓇᐃᖅᓯᒍᓐᓇᖅᑲ ᑕᕝᕙᓐᖓᑦ ᐱᓕᕆᕕᒋᔭᖓᓂᒃ ᑕᒪᒃᑯᐊ ᐃᓄᖁᑎᒋᔭᕗᑦ 
ᐊᐃᑦᑐᖅᑕᐅᓂᐅᓴᓂᐊᖏᒻᒪᑕ ᑕᐃᒃᑯᓄᖓ ᐳᕙᓪᓗᒍᑎᖃᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᓐᓇᖏᑦᑐᓕᕆᔨᒻᒪᕆᐅᔪᖅ 
ᐊᖓᔪᖅᑳᖑᔪᖅ ᑕᒪᒃᑯᓂᖓ ᑲᒪᖃᑦᑕᖅᑐᑦ ᐊᑦᔨᒌᖏᑦᑐᓂᒃ ᐋᓐᓂᐊᒍᔪᓂᒃ ᐅᑭᐅᖅᑕᖅᑐᒥ.  
 
ᐃᓕᓴᖅᓯᕙᓪᓕᐊᓇᓱᐊᖅᑐᑕ ᑕᒪᑦᓱᒥᖓ ᐳᕙᓪᓗᐊᓇᐅᔪᒥᒃ ᑕᐃᒃᑯᐊ ᐳᕙᓪᓗᖃᑦᑕᖅᓯᒪᔪᑦ ᖃᐅᔨᒪᓇᓱᑦᑐᒋᑦ 
ᑕᐃᓐᓇᓗ ᐊᓐᓂᐊᖅᑐᓕᕆᔨᒻᒪᕆᐅᔪᖅ ᐊᖓᔪᖅᑳᕆᔭᖓ ᐃᒫᒃ ᓯᐊᒻᒪᑎᑦᑎᑦᑕᐃᓕᒪᓇᓱᐊᖅᑐᑎᒃ. 
 
ᑕᐃᒪᓕ ᖃᑦᑏᓐᓇᕈᕆᐊᖅᓯᒪᓕᖅᑐᓐ ᐊᒥᓲᓂᕆᔭᖏᑦ, ᐊᒻᒪᓗ ᐋᖅᑭᒃᓱᐃᕙᓪᓕᐊᓇᓱᐊᖅᑐᑕ ᐱᓕᕆᓂᐊᕐᓗᑕ 
ᐳᕙᓪᓗᓐᓂᐅᔪᒥᒃ ᑕᒫᓂ ᓄᓇᓕᓐᓂ ᐊᖏᕐᕋᔭᑦᑎᓐᓂᓗ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᓗ ᓄᓇᓕᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍ ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᕐᒪᓐ.  
 
ᑖᓐᓇ ᕿᒥᕐᕈᕙᓪᓕᐊᓪᓗᒍ ᑕᒫᓂ 2006-ᒥ ᐊᐅᓚᑕᐅᓂᖓᓄᑦ ᑕᒫᓂ  

ᓄᓇᑦᑎᐊᕐᒥ. 26-ᖑᔪᓂᒃ ᓴᖅᑮᓚᐅᕐᖓᑕ ᐊᑐᓕᖁᔭᐅᒐᔭᖅᑐᓂᒃ ᑲᒪᔾᔪᑎᔅᓴᐅᒐᔭᖅᑐᓂᒃ ᐳᕙᓪᓗᓂᕐᒧᑦ.  
 
ᐊᐱᕆᔪᒪᔭᕋ ᒥᓂᔅᑕ: ᑐᓴᖅᑎᑦᑎᒍᓐᓇᖅᑲ ᖃᓄᐃᑦᑐᓂᒃ ᐱᑦᑕᐃᓕᒪᑎᑦᑎᔾᔪᑎᖃᕐᓂᐊᕐᒪᖔᑕ ᑕᒫᓂ ᒫᓐᓇᒫᑯᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ. ᑕᐃᒃᑯᐊ 
ᐅᓂᒃᑳᖑᔪᑦ ᓴᖅᑭᕈᒫᓐᓂᐊᖅᑐᑦ ᐊᒃᑑᕙ 2007, ᓴᖅᑭᓛᖅᑐᒍᓗ ᑕᕝᕙᓂ ᒪᓕᒐᓕᐅᖅᕕᒻᒥ.  
 
ᕿᒥᕐᕈᔨᖃᕋᑦᑕᐃᓛᒃ ᖃᓄᐃᑦᑐᓂᒃ ᐊᑐᐃᓐᓇᖅᑕᖃᕐᒪᖔᑦ ᑖᒃᑯᓄᖓᓗ ᖃᐅᔨᔭᒥᓂᒃ ᐅᕗᖓ ᐅᓂᒃᑳᖏᑦ 
ᓴᖅᑭᓛᖅᑐᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 219 - 2(4): ᐅᖅᓱᐊᓗᒻᒧᑦ ᐊᑭᑭᓪᓕᒋᐊᕈᑎᒃᓴᖅ ᐊᒻᒪ ᐆᒻᒪᖅᑯᑏᑦ ᐊᑭᖏᑦ 

ᖃᓄᐃᓕᖓᓕᕐᓂᖏᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ. ᓄᓇᕗᒻᒧᑦ 
ᐃᓱᒫᓗᒍᑎᖃᕐᒪᑕ ᑕᒪᒃᑯᐊ ᐆᒻᒪᖅᑯᑎᓄᑦ ᐊᑭᑦᑐᐸᓪᓕᐊᑐᐃᓐᓇᓐᖑᓱᒻᒪᑕ ᐃᒫᒃ ᐃᓱᒫᓗᓇᖃᑦᑕᕐᖓᑦ ᖃᓄᖅ 
ᐊᑭᓕᖃᑦᑕᕐᓂᐊᕐᒪᖔᑕ. 
 
ᐄ, ᑕᒪᒃᑯᓄᖓᓕ ᓄᓇᕗᒻᒧ, ᒫᔅᓯ 2-ᖑᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑕᐅᔪᒥᒃ ᐱᓚᐅᕋᓗᐊᕐᖓᑕ 
ᐊᑭᑭᓪᓕᒋᐊᕈᑎᔅᓴᐅᒍᓐᓇᕐᓗᒋᑦ 7.87-ᐳᓴᓐ ᑲᐃᕙᑦᑐᑦ 6.56 ᐱᒋᐊᕋᔭᖅᑐᖅ ᐊᐃᐳᕈ 1, 2007, ᐊᑦᑑᕙ 31, 
2007-ᒥᑦ. ᓇᓗᓇᐃᖅᓯᓯᒪᓚᐅᕐᖓᑕ ᐅᓂᒃᑳᖑᔪᓂᒃ ᐃᒪᐃᓕᖓᓪᓗᑎᒃ, ᑕᕝᕗᖓ ᒪᐃ 30-ᕈᓚᐅᖅᑎᓐᓇᒍ 2007-
ᒥ. 
 
ᑖᒃᑯᐊᓕ ᐆᒻᒪᖅᑯᑏᑦ ᐊᑭᖏᑕ ᕿᒥᕐᕈᓂᖏᓐᓄᑦ ᑲᑎᒪᔨᐅᔪᑦ ᖃᓄᐃᓕᖁᔨᓯᒪᓕᖅᑲᑦ ᐊᒻᒪᓗ ᖃᖓ 
ᐃᓱᒪᓕᐅᓛᖅᑲᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ ᒪᓕᒐᓕᐅᖅᑎᐅᔪᖅ ᑖᓐᓇ 
ᐱᓇᓱᐊᕈᑎᐅᓚᐅᖅᑐᖅ ᑖᒃᑯᓄᖓ ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔨᓄᑦ ᑲᑎᒪᔨᓅᓚᐅᕐᖓᑕ. 
 
ᐊᒻᒪᓗ 6.56 ᑭᓗᕚᑦ ᐊᐃᐳᕈ 2007, ᐊᑦᑑᕙ 2007-ᒧᑦ ᑕᐃᒃᑯᐊ ᐱᓯᒪᓕᖅᑕᕗᑦ. ᑕᐃᒪᓕ ᑭᖑᓪᓕᕐᒥ 
ᒥᓂᔅᑕᐅᔪᓄᑦ ᕿᒥᕐᕈᔭᐅᖅᑳᕆᐊᖃᕆᕗᖅ ᐊᒻᒪᓗ ᑕᕝᕗᖓ ᑕᐃᒃᑯᓄᖓ ᑲᑎᒪᔨᖏᓐᓄᑦ ᐅᑎᕐᕕᒋᓗᒋᑦ 
ᐅᓂᒃᑳᕐᕕᒋᓗᒋᑦ. 

ᐅᕝᕙᓘᓐᓃᑦ ᕿᐱᓗᓪᓗᒍ ᐅᓂᒃᑳᖑᔪᖅ, ᐱᓪᓗᑎᒍᓗ ᐃᓱᒪᐃᓐᓇᖅᑯᑎᒋᓐᖏᓇᑦᑎᒍ ᖃᓄᐃᓕᐅᕆᐊᖃᕐᒪᖔᑦᑎᒍ 
ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᓗᐊᖅᐸᓪᓚᐃᓐᖏᑦᑐᖅ ᑖᒃᑯᐊ ᐃᓱᒪᐃᓐᓇᖅᑭᓐᖏᓐᓂᕋᑖᕐᖓᑦ. 
 
ᑖᒃᑯᐊ ᒪᓕᒋᐊᖃᖅᑕᖏᑦ ᓇᓗᓇᐃᖅᓯᒪᔪᑦ ᓄᓇᕗᒻᒥᐅᑦ ᐱᔪᒪᔭᖏᑦ ᒪᓕᓪᓗᒋᑦ ᐊᑭᑭᓪᓕᒋᐊᖅᑎᓪᓗᒋᑦ 
ᐅᕝᕙᓘᓐᓃᑦ ᕿᐱᓗᑉᐸᒍᒎᖅ ᐊᑭᓖᖁᔨᒐᔭᖅᑯᖅ ᑕᕝᕙ ᐊᑭᑦᑐᕆᐊᕈᑎᐅᔪᓂᒃ. 
 
ᐊᐱᖅᑯᑎᒋᔪᒪᔭᕋ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᑦ ᑐᔅᓯᕋᐅᑎᒋᔭᖓᑦ ᒫᔅᓯ 2 ᐅᖃᖅᓯᒪᓚᐅᕐᒪᑦ 
QEC-ᑯᒡᒎᖅ ᐅᖃᐅᔾᔭᐅᓯᒪᓚᐅᕐᖓᑕ ᓄᓇᕗᑦ ᒐᕙᒪᒃᑯᖏᓐᓂᑦ ᖃᓄᓪᓚᕆᒃ ᐊᑭᖃᕐᒪᖔᖅ ᐃᒫᒃ ᓴᖅᑮᒐᔭᖅᑐᓂᓗ 
ᐊᑭᓪᓚᑦᑖᖏᓐᓂᑦ ᐅᖅᓱᐊᓗᐃᑦ ᓄᓇᕗᒻᒥ. ᑭᓯᐊᓂ ᐅᑕᖅᑭᖔᕈᒪᒻᒪᑕ ᑭᖑᓪᓕᕐᒥ ᐅᖅᓱᐊᓗᑦᑕᐅᑦ ᑎᑭᑉᐸᑦ 
ᑕᐃᒃᑯᐊ ᐊᑭᓪᓚᕆᖏᑦ ᓴᖅᑭᕋᔭᖅᑐᔅᓴᐅᓪᓗᑎᒃ 2007-ᒥ. ᑕᐃᒃᑯᐊ ᐊᑭᒋᔭᖏᑦ ᑭᓯᐊᓂ ᐃᑉᐱᓇᖅᓯᒐᔭᖅᑐᑎᒃ 
ᐊᐃᐳᕈ 1, 2007.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᕆᒃ ᐊᑭᓪᓚᑦᑖᖃᕐᒪᖔᖅ, ᐊᑭᓪᓚᑦᑖᖓ ᐃᑉᐱᓇᕐᓂᖃᕋᔭᕐᒪᖔᖅ 
ᓄᓇᕗᒻᒥᐅᑕᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒎᕈᓐᓃᖅᑐᖅ) ᐆᒻᒪᖅᑯᑎᓕᕆᓂᕐᒥᑦ ᐱᓕᕆᐊᓂᒃ, ᒥᓂᔅᑕ 
ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᓇᓗᓇᐃᕆᐊᑦᑎᐊᕐᓗᒍ 
ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᔫᑉ. ᑕᐃᓐᓇ ᐊᖑᒻᒪᑦᑎᔾᔪᔾᔭᐅᔪᖅ ᐊᒥᓱᐊᖅᑎᖅᑐᒍ ᐊᑐᖅᓯᒪᓕᕋᑦᑎᒍ 
ᐊᖅᑯᑎᒋᔭᐅᖃᑦᑕᖅᑐᖅ ᑮᓇᐅᔭᑦ ᑖᒃᑯᐊ ᑭᓯᐊᓂ ᐊᑐᖅᑕᐅᖃᑦᑕᖅᑐᑦ ᑕᐃᒃᑯᐊ 
ᐊᑭᑭᓪᓕᒋᐊᕈᑕᐅᑲᐃᓐᓇᕆᐊᕐᓗᓂ.  
 
ᑖᒃᑯᐊᓕ ᐊᑭᓪᓚᑦᑖᖏᑦ, ᐊᑭᓪᓚᕆᖏᑦ ᐅᖅᓱᐊᓗᐃᑦ ᑕᐃᒃᑯᐊ ᖃᓄᖅ ᐊᑭᓕᖅᓱᖅᑕᐅᒻᒪᖔᑕ 
ᓄᓇᓕᓐᓅᖅᑐᖅᑕᐅᓪᓗᑎᓪᓗ ᐅᒥᐊᕐᔪᐊᒃᑯᑦ ᓂᐅᕕᖅᑕᐅᓪᓗᑎᓪᓗ ᓂᐅᕕᕐᓂᕐᒧᑦ ᐅᖅᓱᐊᓗᒻᒧᑦ ᐱᖃᓯᐅᔾᔨᓗᑎᓪᓗ 
ᑕᒪᒃᑯᓄᖓ ᐊᑭᑐᔪᖅᑐᕈᑎᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ ᖃᓄᐃᓕᐅᕐᓂᐅᕙᑦᑐᓄᑦ ᐅᖅᓱᐊᓗᓕᕆᔨᒃᑯᑦ 
ᑲᒪᓪᓗᐊᑕᖃᑦᑕᖅᑐᑦ ᐊᑭᖏᓐᓂᑦ. 
 
ᑕᐃᒪᓕ ᐊᑭᑦᑐᐸᓪᓕᐊᑐᐃᓐᓇᖅᑲᑕ ᐅᕐᓱᐊᓗᐃᑦ ᐊᑭᖏᑦ ᓯᓚᕐᔪᐊᕐᒥ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓯᒪᒍᑎᒃ 
ᐊᑭᑭᓐᓂᖓᓂᒃ ᐊᖏᔪᒥᒃ ᓂᐅᕕᓪᓗᐊᑲᐃᓐᓇᕐᓗᑎᒃ ᐊᑭᑭᓐᓂᕐᓴᐅᒐᔭᕐᖓᑦ ᑕᐃᒪ ᐊᑭᑭᓈᕐᓯᒪᓂᕐᓴᐅᒍᓐᓇᕋᔭᖅᑐᑦ 
ᑕᐃᒃᑯᓄᖓ ᐊᑐᖅᐸᒃᑐᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑕᐃᒪ ᐅᑉᐱᕆᕙᕋ ᒥᓂᔅᑐ ᑖᒃᑯᐊ ᖃᐅᒻᒪᖅᑯᑎᓕᕆᓂᕐᒧᑦ 
ᖃᐅᔨᒪᔨᐅᖕᒪᑕ. ᐃᒡᓗᓄᑦ ᐃᑯᒪᐅᖃᑦᑕᖅᑐᑦ ᓇᓕᐊᓐᓂᑦ ᑖᒃᑯᐊ ᐊᑭᖏᑦ ᐊᑦᑐᐊᓂᐊᖅᐸᑦ ᐅᕐᓱᐊᓗᖕᒧᑦ ᐊᒻᒪᓗ 
ᖃᓄᖅ ᐊᑦᑐᕐᓯᓂᐊᖅᐸ ᓂᐅᕕᖃᑦᑕᖅᑐᓄᑦ, ᒪᑯᓄᖓ ᖃᐅᒻᒪᖅᑯᑎᓄᑦ ᐊᒻᒪᓗ ᓯᕗᓂᒃᓴᑎᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓇᓗᓇᐃᕐᓯᕕᒋᖅᑳᓪᓗᑎᑦ ᐅᖃᕋᑕᒪ ᓯᕗᓪᓕᖅᐹᖑᓂᕋᖅᑐᒍ ᐅᐃᒍᒋᐊᕈᑏᑦ, 
ᐊᐃᒃᐹ ᐅᐃᒍᒋᐊᕈᑎᕕᑦ ᖃᐅᔨᒪᑦᓯᐊᓐᓂᐊᕋᑦᑕ. ᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔪᖓ ᖁᐊᕐᓵᕐᓇᕐᒪᑦ ᑖᒃᑯᐊ ᓈᓴᐅᑎᖏᑦ 
ᑕᐅᑐᒃᖢᒋᑦ. ᐊᒻᒪᓗ ᒪᓕᒐᓕᐅᖅᑎ ᐅᖃᖅᑎᓪᓗᒍ . . . 
 
ᑖᒃᑯᐊ ᐊᑭᑦᑐᕌᖓᑕ ᐅᕐᓱᐊᓗᐃᑦ ᐊᒻᒪᓗ 1 ᓯᐊᔅ ᓯᓚᕐᔪᐊᖅ ᒪᓕᒃᖢᒍ ᐊᑭᑦᑐᕆᐊᓐᓂᖓ ᐱᖃᑦᑕᕋᑦᑎᒍ. ᐊᒻᒪᓗ 
$400,000.-ᖑᖃᑦᑕᕐᒪᑕ ᑖᓐᓇ 1 ᓯᐊᔅ ᓯᓚᕐᔪᐊᕐᒥ ᐅᕐᓱᐊᓗᓐᓄᑦ ᐊᑮᑦ ᒪᓕᒃᖢᒍ ᓄᓇᕘᒥ ᑕᐃᒪᓐᓇ 1 
ᓯᐊᔅᒥᑦᑕᐅᖅ $400,000.-ᖑᓕᖃᑦᑕᕐᒪᑕ.  
 
ᑕᕝᕙ ᑖᓐᓇ ᖃᐅᔨᒪᔨᒋᔭᕗᑦ ᕿᒥᕐᕈᔭᖓᑦ ᒐᕙᒪᒃᑯᓪᓗ ᕿᒥᕐᕈᓪᓗᑎᒍ ᑕᒪᓐᓇ ᐊᑐᐊᒐᐃᑦ ᑕᒪᑦᓱᒧᖓ 
ᐱᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑐᒡᓕᐅᓇᓱᒋᖃᐅᒐᓗᐊᕋᒃᑯ ᐊᐱᖅᑯᑎᒐᓄᑦ.  
 
ᑭᓯᐊᓂ 2007-ᒥᑦ 2008-ᒥᑦ ᑖᒃᑯᐊ ᑎᒥᐅᔪᒧᑦ ᓇᖕᒥᓂᕆᔭᐅᔪᒧᑦ ᐸᕐᓇᐅᑏᑦ ᑖᒃᑯᐊ QEC-ᑯᑦ 
ᓇᓗᓇᐃᖅᓯᓯᒪᒻᒪᑕ ᓂᕆᐅᒃᖢᑎᒃ. ᑖᓐᓇ ᐅᖃᖅᑕᖓᓗ ᑖᒃᑯᐊ ᐊᑭᓕᖅᑕᐅᓯᒪᔪᑦ ᐊᕕᒃᑐᖅᑕᐅᓪᓗᑎᒃ 
ᒐᕙᒪᒃᑯᓐᓄᑦ ᓄᓇᕗᑦ 1 ᐳᓴᓐᒥᑦ ᐊᒻᒪ 2006 ᐊᒻᒪ 2007 ᐊᐅᓚᑦᑎᓂᕐᒧᑦ ᑮᓇᐅᔭᖏᑦ ᖃᑉᓰᑦ ᑖᒃᑯᐊ 
ᐊᖏᑎᒋᔪᑦ ᐊᑐᕐᓂᐊᕐᐸᖏᑦ ᒐᕙᒪᒃᑯᑦ ᓄᓇᕗᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᖃᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᓚᐅᓐᖏᓐᓇᒪ ᐱᓇᓱᐊᕈᓯᕆᓚᐅᕐᑕᑎᓐᓂ 
ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓂ ᐃᖅᑲᒪᐅᓇᓱᒃᑯᒪ.. 
 
ᑕᐃᒪ ᐅᖃᕈᓐᓇᖅᑐᖔ ᒐᕙᒪᒃᑯᑦ ᒥᓂᔅᑕᖏᑦ ᑖᒃᑯᐊ ᐅᒻᒪᖅᑯᓯᓕᕆᔨᒃᑯᑦ ᑎᒥᖓᑦ ᐊᒻᒪᓗ ᐊᕕᒃᑐᖅᓯᒪᔪᑦ ᑖᒃᑯᐊ 
ᑮᓇᐅᔭᐃᑦ ᐴᖅᑲᐃᕕᖕᒧᑦ ᐃᓕᔭᐅᓂᐊᖅᑐᑦ.  
 
ᐅᖃᖅᑏ, ᑕᐃᒪ ᖃᐅᔨᒪᒻᒪᑕ ᒪᓕᒐᓕᐅᖅᑏᑦ, ᑖᒃᑯᐊ ᐅᑭᐅᕆᓚᐅᖅᑕᑎᓐᓂ ᒫᑦᓯ 31-ᒥ ᐅᑭᐅᕆᔭᖓ 
ᐃᓱᓕᒃᑎᓪᓗᒍ $1.2 ᒥᓕᐊᒥᒃ ᑮᓇᐅᔭᓕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐅᖃᐅᓯᒃᑯᑦ ᒪᓕᒐᓕᐅᖅᑏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 220 - 2(4): ᑐᐊᕕᕐᓇᖅᑐᒃᑯᑦ ᐅᖄᓚᖃᑦᑕᖅᑐᑦ ᐸᓖᓯᒃᑯᑦ ᐱᓕᕆᕝᕕᖏᓐᓄᑦ (ᐋᕆᐊᒃ) 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᖅᑯᓯᕆᓂᐊᖅᑕᕋ ᑐᕌᖅᑎᑦᑐᒪᔭᕋ ᐃᖅᑲᖅᑐᐃᕕᓕᕆᔨᒃᑯᑦ 
ᒥᓂᔅᑐᖓᓐᓄᑦ.  
 
ᑕᐃᒪ ᒫᑦᓯᖑᑎᓪᓗᒍ ᐸᓖᓯᒃᑯᑦ ᐊᒡᓚᒡᕕᖓᓄᑦ ᐳᓛᕆᐊᖅᑎᑕᐅᓯᒪᔪᒐᑦᑕ ᓈᖕᒪᒃᓴᓕᕐᓂᐊᕋᑦᑕᒎᖅ ᑖᑦᓱᒥᖓ 
ᐅᖄᓚᓂᐅᖃᑦᑕᖅᑐᒥᒃ ᑐᐊᕕᕐᓇᕐᑐᒃᑯᑦ. ᒪᐃᔭᒋᔭᑦ ᐳᓛᕆᐊᖅᑎᑕᒥᓃᑦ ᓈᖕᒪᒃᓴᓕᔪᒻᒪᑕ. ᑖᓐᓇ 
ᐋᖅᑭᒃᐹᓪᓕᕐᓯᒪᓐᖏᒻᒪᑦ, ᓈᖕᒪᒋᓕᖅᐹᓪᓕᕐᓯᒪᓐᖏᓐᓇᒃᑯ. ᑖᓐᓇ ᐊᐱᖅᑯᓯᕆᒃᑲᓐᓂᕈᒪᓪᓗᒍ ᑕᐃᒪᐃᒃᑐᓕᕆᓂᖅ. 
 
ᑕᐃᒪ ᒫᓐᓇᕌᑖᖑᓚᐅᑦᑐᖅ ᓄᓇᑦᑎᓐᓂ, ᐅᕙᑦᑎᓐᓃᓛᒃ ᐅᖄᓚᔪᖃᓚᐅᕐᒪᑦ ᐸᓖᓯᒃᑯᓐᓄᑦ 
ᑐᐊᕕᓐᓇᕐᑐᖃᓕᓐᓂᕋᖅᑕᐅᓪᓗᓂ ᖁᑭᐅᓯᕆᔪᖃᓐᓂᕋᖅᑕᐅᓪᓗᓂᓗ, ᑐᐊᕕᓐᓇᕐᓯᒻᒪᓂᓛᒃ. ᑕᐃᒪ ᐅᖄᓚᔪᖃᕐᖓᑦ 
ᐸᓖᓯᒃᑯᓐᓄᑦ ᐅᐸᒃᖢᒋᑦ. ᑕᐅᕗᖓ ᑕᐃᑦᓱᒧᖓ ᐅᖃᐅᓯᕆᓂᐊᕋᒃᑭᑦ ᐃᒡᓗᒧ. ᐅᕙᖓ ᓄᓇᒃᑰᕈᑎᒃᑐᖓ. 
ᑕᐅᕚᓃᓕᖅᑐᖓ ᐅᑕᖅᑭᓚᐅᕋᒪ 20 ᒥᓂᔅ. ᑐᐊᕕᓐᓇᕐᑐᖃᖅᑎᓪᓗᒍ ᓄᓇᓕᕌᓛᑯᓗᖕᒥ 1,000-ᖏᑦᑐᓪᓘᓐᓃᑦ 
ᐃᓄᖏᑦ. ᑕᕝᕙ ᑕᐃᒪᐃᖃᑦᑕᕐᑎᓪᓗᒍ ᓈᖕᒪᓐᖏᒻᒪ ᑕᒃᑯᓄᖓ ᓄᓇᕘᒥᐅᓄᑦ.  
 
ᐊᐱᕆᓕᖅᐸᕋ ᒥᓂᔅᑐ ᑖᓐᓇ ᐅᖄᓛᖃᑦᑕᕐᓂᖅ ᐋᖅᑭᒃᑕᐅᓂᐊᕐᐸ ᒪᓐᓇᑦᑎᐊᖑᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᓐᖓᓱᑦᑎᑦᑎᐊᖅᑕᕋ ᑖᓐᓇ ᐅᖃᐅᓯᖓ. 
ᐅᖄᓚᓐᓂᕐᒪᖔᖅ ᐊᒻᒪᓗ ᐅᐸᔅᓯᑐᐃᓐᓇᓂᕐᒪᖔᖅ. 
 
ᖃᓄᐃᓕᖓᓪᓚᕆᓐᓂᕐᒪᖔᖅ ᖃᐅᔨᒋᐊᒃᑲᓐᓂᕈᒪᔭᕋ, ᖃᓄᕐᓗ ᐋᖅᑭᒋᐊᒃᑲᓐᓂᕆᐊᖃᕋᔭᕐᒪᖔᖅ ᑖᓐᓇ 
ᑐᑭᓯᔪᒪᑦᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖁᔭᓐᓇᒦᓐᖏᓚᕋ ᑭᐅᓐᖏᒻᒪᖓ.  
 
ᑕᐃᓐᓇᓗ ᐊᑐᕇᖅᓯᒪᔪᖅ ᒫᓐᓇ ᐊᑐᕇᖅᓯᒪᒻᒪᑦ, ᖃᐅᔨᒋᐊᒃᑲᓐᓂᓐᖏᒃᑲᓗᐊᖅᐸᒍ ᖃᓄᐃᓐᖏᑦᑐᖅ. 
ᓯᕗᓂᒃᓴᖅᑎᓐᓂᑦ ᐊᑐᓛᖅᑐᓂᒃ ᐊᑐᖅᐸᓪᓕᐊᓂᐊᖅᑐᓂᒃ ᐋᖅᑭᒋᐊᖅᑕᐅᖁᔨᔪᖓ ᐅᖄᓚᓂᐅᖃᑦᑕᖅᑐᖅ 
ᑐᐊᕕᕐᓇᖅᑐᓂᒃ. ᑕᐃᒫᒃ ᐋᖅᑭᒃᓯᒪᑎᓪᓗᒍ ᓄᓇᓕᓐᓂᑦ ᐅᖄᓚᔪᖃᖅᑕᖅᐸᑦ ᐃᖃᓗᓐᓄ ᑐᕌᖅᑎᑕᐅᓗᓂ, ᐊᒻᒪ 
ᐃᖃᓗᓐᓂ ᑕᕝᕗᖓ ᐅᖄᓚᔫᑉ ᓄᓇᖓᓄᑦ ᐱᔭᐅᒃᑲᓐᓂᖃᑦᑕᖅᑎᓪᓗᒍ. 
 
ᓈᒻᒪᖏᒻᒪᑦ ᑕᒪᓐᓇ ᐋᖅᑭᒋᐊᖅᑕᐅᓂᔅᓴᖓ ᐱᓕᕆᐊᖑᒐᓗᐊᖅᐹ, ᐋᖅᑭᑦᑕᐅᕙᓪᓕᐊᓂᐊᕋᓗᐊᖅᐹ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 



ᐱᖓᑦᓯᖅ, ᔫᓂ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1656 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᖁᔭᓕᖃᑦᑕᕆᐊᖃᕋᓐᓄᒃ. ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᑖᓐᓇᑑᓐᖏᑦᑐᖅ ᐊᑐᖅᑕᐃᓐᓇᐅᕙᑦᑐᖅ ᑕᒪᓐᓇ 
ᓇᒥᓕᒫᖅ. ᑖᓐᓇ ᐃᓛᓐᓂᒃᑯᑦ ᐊᐅᓚᑦᑎᐊᑲᐃᓐᓇᐸᑦᑐᓂ, ᐃᓛᓐᓂᒃᑯᑦ ᐊᑲᐅᒋᔭᐅᓐᖏᕕᔾᔪᐊᑲᐃᓐᓇᐸᑦᑐᓂ.  
 
ᐋᖅᑭᒋᐊᕋᐃᒻᒪᑦ ᑐᓴᕐᓂᖏᑦᑑᑲᐃᓐᓇᖃᑦᑕᕋᓗᐊᖅᑐᓂ. ᑖᓐᓇ ᑲᒪᒌᓐᓇᕋᓱᓐᓂᐊᖅᑕᕋᓗᐊᕗᑦ ᑭᓯᐊᓂ 
ᓄᓇᓕᓕᒫᓂᑦ ᑭᐅᕕᖃᕐᓂᕋᓗᐊᕈᑦᑕ ᑖᓐᓇ ᐊᑭᑐᔪᕕᔾᔪᐊᕌᓘᒐᔭᕐᖓᑦ, ᐊᔪᕐᓇᑎᐊᕐᖓᑦ.  
 
ᑕᕝᕘᓇ ᑖᒃᑯᐊ ᑭᐅᔩᑦ ᐃᓄᑦᑎᑑᕈᓐᓇᖅᑑᑎᒐᓱᐃᓐᓇᖅᑕᕗᑦ ᑖᒃᑯᐊ ᐊᐅᓚᑦᑎᐊᖁᕖᓐᖓᖅᑕᕋᓗᐊᕗᑦ 
ᖃᓄᑐᐃᓐᓇᖅ ᐊᑲᐅᓐᖏᑦᑐᓂᒃ ᓴᖅᑭᖅᑐᖃᕐᓂᕋᐃᒻᒪᑦ ᖃᐅᔨᓴᖅᑕᐅᔪᒪᑦᑎᐊᐸᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᑦ ᐅᐃᒍᒋᐊᕈᑦ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ.  
 
ᑭᐅᔨᑕᖃᕐᓂᕋᐃᓐᖏᒃᑲᓗᐊᖅᑐᓃᓛᒃ ᑕᐃᒪ ᒪᓕᒐᓕᐅᖅᑎᐅᖃᑎᒐ ᐊᕐᕚᕐᓗᒃ ᐊᐱᕆᔪᒐᓗᐊᕐᒥᒻᒪᒃ. ᑕᐃᒫᑦᑕᐅᖅ 
ᐋᓐᓂᐊᓯᐅᖅᑎᒃᑯᓪᓕ ᐋᖅᑭᑦᑕᐅᓯᒪᒻᒪᑕ. 
 
ᓄᓇᓕᓐᓂᑦ ᑐᐊᕕᕐᓇᖅᑐᖃᓕᕌᖓᑦ ᐅᖄᓚᔪᖃᑐᐊᖅᐸᑦ ᐋᓐᓂᐊᓯᐅᖅᑎᐅᑉ ᐃᓪᓗᖓᓅᖅᑎᑕᐅᖃᑦᑕᕐᒪᑦ. ᑕᕝᕙ 
ᐸᓖᓯᒃᑯᑦ ᐊᖏᕐᕋᖅᓯᒪᒐᓗᐊᖅᑎᓪᓗᒋᑦ ᑕᐃᒫᒃ ᐅᖄᓚᐅᑎᕗᑦ ᐱᔪᓐᓇᕐᖓᑕ ᐸᓖᓯᒃᑯᑦ ᐅᖄᓚᐅᑎᖓᓄᑦ 
ᐅᖄᓚᒍᑦᑕ ᑕᕝᕙᓐᖓᑦ ᑕᓚᐴᕈᑎᑐᐃᓐᓇᕐᓗᓂ ᐸᓖᓯᒃᑯᓐᓄᑦ ᐊᖏᕐᕋᖓᓅᕈᓐᓇᕐᒪᑦ.  
 
ᑕᒪᓐᓇ ᑕᐃᒫᒃ ᐋᖅᑭᑦᑕᐅᒋᐊᒃᑲᓐᓂᕈᓐᓇᕐᒪᖔᑦ, ᐋᖅᑭᑦᑕᐅᒋᐊᒃᑲᓐᓂᕈᓐᓇᖅᐸᑦ ᖁᔭᓇᕋᔭᖅᐳᖅ.  
 
ᐊᒻᒪᑦᑕᐅᖅ ᑕᑯᔭᐅᓇᓱᑐᐃᓐᓇᕐᓗᓂ, ᑕᑯᔭᐅᒐᓱᓐᓂᐊᕐᓂᕋᖅᑕᐅᖃᑦᑕᕋᓗᐊᕐᒪᓂᓛᒃ, ᑕᐃᒪ 
ᐋᖅᑭᑦᑕᐅᒋᐊᒃᑲᓐᓂᕆᐊᒃᓴᖅ ᐸᕐᓇᑦᑕᐅᒐᓗᐊᖅᐹ ᑕᒪᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖃᐅᔨᒪᔭᐅᑦᑎᐊᖅᑐᖅ ᐸᓖᓯᒃᑯᓐᓄᑦ ᐊᕐᕌᒍᑕᒫᑦ 
ᐃᖅᑯᓪᓕᐅᑎᒌᓐᓇᕋᒃᑯ.  

ᖃᓄᖅ ᓇᐅᒃᑯᒃᑭᐊᖅ ᐋᖅᑭᒋᐊᒃᑲᓐᓂᕐᕕᖃᓗᐊᖅᑑᔮᓐᖏᒻᒪᑦ ᒫᓐᓇᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐋᖅᑭᒋᐊᕐᕕᖓᓂᑦ ᐅᖃᐅᑎᖃᑦᑕᖅᑕᕗᑦ ᖃᐅᔨᒪᓪᓗᐊᓕᖅᑐᑦ. 
ᑕᐃᒪᑐᖅ ᐸᓖᓯᓂᒃ, ᒪᕐᕉᓐᓂᒃ ᐸᓖᓯᖃᕋᑦᑕ ᓄᓇᑦᑎᓐᓂᒃ ᒪᕐᕉᓐᓂᒃ ᐊᒻᒪ ᐃᒫᒃ ᒪᓕᒐᖃᓐᖏᒻᒪᖔᑕ. 
 
ᐊᐱᕆᔪᒪᓕᕐᒥᔪᖓ ᓇᓪᓕᒃᑭᑕᕐᓗᑎᒃ ᐊᑕᐅᑦᑎᒃᑰᓐᖏᑦᑐᖅ ᓄᑖᖑᖃᑦᑕᕐᓗᑎᒃ ᑕᐃᒪ ᓄᓇᓕᕋᓛᖑᔪᑦ 
ᖃᐅᔨᒪᓐᖏᑎᓪᓗᒋᑦ ᓇᒧᓐᖓᕆᐊᒃᓴᖅ ᐱᐅᓐᖏᒻᒪᑦ. 
 
ᑕᒪᓐᓇ ᐸᓖᓯᑖᖑᔪᑦ ᐊᑕᐅᑦᑎᒃᑯᑦ ᓄᑖᖑᓐᖏᓪᓗᑎᒃ ᐋᖅᑭᑦᑕᐅᔪᓐᓇᕐᒪᖔᖅ, ᐅᕝᕙᓘᓐᓃᑦ ᑕᐃᒫᒃ 
ᒪᓕᒐᖃᕐᒪᖔᑕ ᑐᑭᓯᔪᒪᓕᕐᒥᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖃᐅᔨᒪᔭᒃᑯᑦ ᐊᔭᐅᕕᒃᔪᐊᖅᑕᕗᑦ ᒫᓐᓇ ᐃᓄᖕᓂᑦ 
ᐸᓖᓯᖃᒃᑲᓐᓂᕆᐊᖃᕐᖓᑕ ᐊᒻᒪᓗ ᕿᒥᕐᕈᕙᓪᓕᐊᔪᑦ ᓄᓇᓕᖕᓂᖔᖅᑐᓂᒃ ᐃᑲᔪᖅᑎᖃᕆᐊᔅᓴ, community 
policing-ᓂᒃ ᑕᐃᔭᐅᔪᖅ.  
 
ᑕᒪᓐᓇ ᓇᓗᓇᖏᑦᑐᖅ ᑕᒪᓐᓇ ᐃᑲᔫᑎᖃᕕᒃᔪᐊᕈᓐᓇᓂᐊᖅᑐᖅ ᑭᒃᑯᑐᐃᓐᓇᐃᑦ ᐸᓖᓯᐅᒐᓗᐊᖅᑎᓪᓗᒋᑦ ᑭᓯᐊᓂ 
ᑖᒃᑯᐊ ᓄᓇᓕᖕᓃᖔᓪᓚᕆᒃᑐᓂᒃ ᐃᑲᔪᖅᑕᐅᖃᑦᑕᕐᓗᑎᒃ. ᑖᒃᑯᐊ ᕿᒥᕐᕈᔭᐅᕙᓪᓕᐊᔪᑦ ᒫᓐᓇ 
ᐊᑐᓕᖅᑎᑕᐅᕙᓪᓕᐊᓇᓱᖕᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᒃᑯᑦ ᓄᖅᑲᖅᑐᖅ) ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 221 - 2(4): ᓇᓄᐃᑦ ᐱᔭᐅᔪᓐᓇᖅᑐᑦ ᑭᒡᓕᖓ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᖃᐊᖅᑕᕋ ᑐᕌᖅᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
  
ᐅᖃᖅᑎᑦᑎᔩ, ᖃᖓᑭᐊᖅ ᐃᒃᓯᕙᑎᓪᓗᑕ ᑖᓐᓇ ᐊᐱᖅᑯᑎᒋᓚᐅᖅᓯᒪᖕᒥᔭᕋ, ᓇᓄᑦ ᒥᒃᓵᓄᑦ. ᓇᓄᐃᑦ 
ᐊᒥᓱᓐᖑᖅᐸᓪᓕᐊᓂᖏᓐᓂᑦ ᓇᓗᓇᖏᒻᒪᑕ ᑕᐃᑲᓂ  

ᐱᓗᐊᖅᑐᒥ Foxe Basin-ᒥ. ᑕᕝᕙᓂᓗ ᑕᐃᒃᑯᐊ ᓇᓐᓄᒐᓱᓲ ᐊᒥᓲᓪᓗᑎᒃ ᓄᓇᓖᑦ.  
 
ᐊᐱᕆᔪᒪᔪᖓ ᒥᓂᔅᑕᒧᑦ, ᑕᒪᓐᓇᑭᐊᖅ ᖃᑯᒍ ᖃᐅᔨᓴᖅᑕᐅᓂᕆᓂᐊᖅᑕᖓ ᐱᒋᐊᕈᒫᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐱᓕᕆᐊᓕᒃ ᐊᕙᑎᓕᕆᓂᕐᒧᑦ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐅᔭᐅᓚᖓᔪᑦ 2007 ᑕᕝᕙᓂ ᐊᐅᔭᑦᑎᓐᓂᑦ ᑖᒃᑯᐊ 
ᓇᓄᐃᑦ ᑕᐃᑲᓂ Foxe Basin-ᒥ ᓈᓴᖅᑕᐅᒋᐊᓚᖓᔪᑦ ᐱᒋᐊᓚᖓᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ, ᑖᒃᑯᐊ ᓄᓇᓕᓕᒫᑦ ᐊᒥᓲᖕᒪᑕ ᑕᕝᕙᓐᖓᑦ ᓇᓐᓄᒍᓐᓇᖅᑐᑦ. 
ᑖᓐᓇ ᖃᓅᖅ ᐊᑯᓂᐅᑎᒋᔪᖅ ᐱᓕᕆᐊᖑᓂᐊᕐᒪᖔᑦ ᖃᐅᔨᒪᕙᖓ ᖃᐅᔨᓴᕐᓂᐅᓂᐊᖅᑐᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓇᓄᐃᑦ ᓈᓴᖅᑕᐅᓂᕆᔭᖏᑦ 
ᖃᐅᔨᓴᖅᑕᐅᓂᕆᖃᑦᑕᖅᑕᖏᑦ ᐱᔭᕆᑐᔪᓪᓚᕆᐅᖃᑦᑕᕐᒪᑦ ᐊᐅᔭᖅ ᑕᐃᒪ ᐱᒋᐊᕐᓂᐊᕋᑦᑕ. 
 
ᐊᕐᕌᒍᔪᒫᖅᑐᖅ ᑕᐃᒃᑯᐊ ᖁᖓᓯᕈᓯᖅᑕᐅᓪᓗᑎᒃ radio collar-ᓕᕈᒫᕋᑦᑎᒍᑦ ᐊᒻᒪᓗ ᑭᖑᓂᒃᑲᓐᓂᐊᒍᑦ ᑖᒃᑯᐊ 
ᐱᓕᕇᐊᕆᓚᐅᕐᓗᑎᒍᑦ ᐊᕐᕌᒍᖃᐃ ᒪᕐᑉᕈᒃᑲᓐᓃᓐᓂᒃ ᐱᓕᕆᒐᔭᖅᑐᒃᓴᐅᔪᒍᑦ. [ᖁᔭᓐᓇᒦᒃ, ᐅᖃᖅᑏ.] 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᖓᓂᑦ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᑕᕋ ᒥᓂᔅᑕ.  
 
ᐃᓛᒃ ᑕᒪᓐᓇ ᐊᑯᓂᒋᔭᐅᓪᓚᕆᒃᑐᖅ ᓇᓗᓇᖏᒻᒪᑦ. ᓄᓇᓕᖁᑎᓐᓂᓕ ᓇᐅᔮᓂ, ᓇᓄᐃᑦ ᐊᕐᕌᒍᑕᒫᑦ 
ᑕᑯᒃᓴᕈᖅᐸᓪᓕᐊᑐᐃᓐᓇᕐᒪᑕ ᐊᕐᕌᒍᑕᒫᓪᓗ ᓇᓐᓄᒃᑐᖃᓲᖑᓪᓗᓂ ᑎᑭᕌᖅᑕᐅᔪᒥᒃ 
ᐊᒥᓱᓐᖑᖅᐸᓪᓕᐊᑐᐃᓐᓇᕐᓂᖏᓐᓄᑦ.  
 
ᑕᐃᒪᓕ ᑖᒃᑯᐊ ᐊᕐᕌᒍ ᒪᕐᕉᒃ ᐱᐊᓂᒐᔭᕐᓂᖅᐸᑦ, MOU-ᒥᒃ ᕿᒥᕐᕈᒃᑲᓐᓂᖅᐸᓪᓕᐊᓕᕋᔭᖅᐹ ᑕᕝᕙᓂ Foxe Basin 
ᒥᒃᓵᓄ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖅᑲᖅᑲᐅᒐᒪ, ᑕᒪᒃᑯᐊ 
ᖁᖓᓯᕈᓯᖅᑕᐅᓚᐅᖅᑎᓪᓗᒋᑦ ᓇᓄᐃᑦ ᖃᐅᔨᓴᖅᑕᐅᓲᖑᖕᒪᑕ ᓇᒧᓐᖓᖃᑦᑕᕐᒪᖔᑕ, ᑕᐃᒃᑯᐊ ᐊᒥᓲᓂᖏᑦ 
ᒪᓕᒃᓗᒋᑦ.  
 
ᐊᒥᓱᓐᖑᖅᐸᓪᓕᐊᓂᖏᑦ ᒪᓕᒃᓗᒋᑦ ᓯᒡᒍᕈᑎᓂᒃ ᑐᓂᓯᔪᓐᓇᓚᕋᔭᖅᑐᒍᑦ. ᐊᑦᑕᕐᓇᖅᑐᒨᕐᓂᐊᕋᓱᒋᓐᖏᑐᐊᕈᑦᑎᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 222 - 2(4): ᓇᖕᒥᓂᖅᑲᕋᓱᑦᑐᓄᑦ ᑐᓗᖅᑕᕈᑎᖏᑦ ᕿᒥᕐᕈᔭᐅᓂᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐊᐱᖅᑯᑎᒐ. 
 
ᐅᖃᖅᑏ, ᖁᕕᐊᓱᒃᑐᖓ ᐅᖃᐅᓯᐅᔪᒥᒃ, ᐅᖃᐅᓯᖃᖅᑎᓪᓗᒍ ᑕᒪᒃᑯᐊ ᓇᖕᒥᓂᖅᑖᕆᔭᐅᖃᑦᑕᖅᑐᑦ ᑐᓗᖅᑕᕈᑎᖏᑦ. 
ᒥᓂᔅᑕ ᖃᐅᔨᒪᖕᒪᑦ, ᐃᒃᓯᕚᖃᑦᑕᖅᑎᓪᓗᑕ ᐊᐱᕆᖃᑦᑕᖅᓯᒪᒐᒃᑯ ᐊᒃᑐᐊᔪᓂᒃ. ᑕᒪᓐᓇ ᐊᐅᓚᑕᐅᓂᕆᔭᖏᓐᓂᑦ, 
ᑲᖏᖅᖠᓂᕐᒥ ᑕᐃᒃᑯᐊ ᓇᖕᒥᓂᖃᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ, ᑕᒪᓐᓇ ᖃᐅᔨᓴᕐᓂᖅ. 
 
ᐅᖃᖅᑏ, 2002ᒥᑦ 2006ᒧᑦ ᐃᓕᖓᔪᑦ, ᒪᓕᒃᖢᒋᑦ ᑖᒃᑯᐊ ᐸᐃᑉᐹᑦ ᑐᒃᓯᕋᐅᑕᐅᔪᑦ ᐊᑐᖅᑐᐊᖅᑎᑦᑎᓯᒪᓚᐅᕐᒪᑕ 
$109,000-ᓂᒃ ᐊᑐᖅᑐᐊᖅᑎᑦᑎᓪᓗᑎᒃ ᑮᓇᐅᔭᓂᒃ ᓇᖕᒥᓂᖃᖅᑐᓄᑦ. ᐊᒻᒪᓗ ᑕᐃᒪᓐᓇ ᐅᑭᐅᒃᓴᐃᓐᓇᖅ 
ᐊᑐᖅᑎᓪᓗᒍ ᐊᑐᖅᓯᒪᒻᒪᑕ ᑮᓇᐅᔭᑦ $190,000.-ᓂᑦ ᒪᓕᒐᓕᕆᔨᓄᑦ, ᓴᐳᓐᓂᐊᖅᑎᓄᑦ ᐊᑐᖅᑕᐅᔪᑦ. ᑖᒃᑯᐊ 
ᑮᓇᐅᔭᓕᐊᓪᓗ ᐅᑭᐅᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᓄᑦ ᐊᖏᓂᖅᓴᐅᒻᒪᑕ ᑐᓂᐅᖅᑲᐅᑕᐅᓯᒪᓚᐅᖅᑐᓄᑦ ᐅᑭᐅᓄᑦ 
ᑎᓴᒪᓄᑦ ᑐᓂᐅᖅᑲᐅᑎᒋᔭᐅᓯᒪᔪᓂᒃ.  
 
ᐅᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ: ᖃᐅᔨᒪᕚ ᐊᑐᖅᑕᐅᔪᑦ ᑖᒃᑯᐊ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᓄᑦ ᖃᓄᖅ 
ᐊᐅᓚᑦᑎᔾᔪᑎᓄᓪᓗ ᑖᒃᑯᓄᖓ ᓇᒻᒥᓂᖃᕝᕕᐅᔪᓄᑦ ᑲᖏᖅᖠᓂᕐᒥᒃ ᑖᓐᓇ ᑐᑭᓯᐅᒪᕙ ᑖᒃᓱᒥᖓ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᒃᑯᐊ KBDC-ᑯᑦ ᑭᕙᓪᓕᕐᒥᐅᑦ ᓇᒻᒥᓂᖅ 
ᐊᐅᓚᑕᕆᖏᓇᑦᑎᒍ. ᐊᕐᕌᒍᑕᒫᑦ ᑮᓇᐅᔭᑎᒍᑦ, ᑮᓇᐅᔭᓂᒃ ᐊᑑᑎᒃᓴᖏᓐᓂᒃ ᑐᓂᕙᑦᑕᕋᓗᐊᕐᕗᑦ ᑕᒪᓐᓇᓗ 
ᐊᕐᕌᒍᑕᒫᓪᓗ ᑐᓴᕆᐊᖃᑦᑐᑕ ᖃᓄᖅ ᑮᓇᐅᔭᓂᒃ ᐊᑐᖅᐸᓪᓕᐊᖃᑦᑕᕐᒪᖔᑕ ᐊᐅᓚᑕᒻᒥᓂᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᐊᐅᓚᖃᑦᑕᖏᑕᖏᑦ ᒐᕙᒪᒃᑯᓐᓄᑦ ᑭᓯᐊᓂ ᑮᓇᐅᔭᓂᒃ 
ᑐᓂᖃᑦᑕᕐᒪᒋᑦ.  

ᑕᐃᒃᑯᐊ ᒐᕙᒪᒃᑯᑦ ᒫᓐᓇ ᐊᑲᐅᒋᔭᑦᑎᓐᓂᒃ ᕿᒥᕐᕈᓇᒻᒪᑕ ᑮᓇᐅᔭᑭᔅᓴᖅᑐᕈᓘᓪᓗᑎᒃ ᑮᓇᐅᔭᓂᒃ ᐊᑐᑦᑎᐊᕐᕈᒪᒻᒪᑕ. 
ᐃᓱᒪᔪᖓᓕ ᑖᓐᓇ ᓯᓚᑐᓗᑎᒃ ᑮᓇᐅᔭᓂᒃ ᐊᑐᑦᑎᐊᕐᕋᓗᐊᖅᐹᑦ. ᐊᕐᕌᓄᑦ ᑎᓴᒪᓄᑦ 2002-ᒥ, $1.2 ᒥᓕᐊᓐᓂᒃ 
ᐊᑐᖅᑕᐅᓯᒪᓕᕐᒪᑕ. ᑐᓂᐅᖅᑲᐃᓯᒪᓪᓗᑎᒃ $110,000-ᓂᒃ.  
 
ᒥᓂᔅᑕ ᓇᓗᓇᐃᖅᓯᕋᑖᖅᑐᖏᓛᖅ ᑐᓂᓯᕋᑖᕐᒪᑕ ᑮᓇᐅᔭᓕᕆᔾᔪᑎᖏᑦ ᑐᓂᓯᖃᑦᑕᖅᑑᒐᓗᐊᑦ ᑖᒃᑯᓄᖓ. 
ᑭᖑᓪᓕᖅᐹᒥ ᑲᑎᒪᕐᔪᐊᑎᓪᓗᑕ ᑕᐃᒃᑯᐊᒎᖅ ᐊᑭᓕᒃᓴᖃᓗᐊᕐᒪᑕ ᐊᒻᒪᓗᒃᑕᐅᖅ ᑐᓴᕋᔅᓴᓂᒃ ᑐᓂᓯᓐᓂᖏᒻᒪᑕ 
ᑕᐃᒃᓱᒪᓂ. 
 
ᒥᓂᔅᑕᐅᔪᕐᓕ ᑐᓂᔭᐅᓯᒪᓕᖅᐹ ᑐᓴᕋᔅᓴᓂᒃ ᑖᒃᑯᓄᖓ ᐊᒻᒪ ᕿᒥᕐᕈᓇᒃᓯᒪᓕᖅᐹᓐ? ᐃᓱᒪᓘᑎᖃᒻᒪᖔᑕ ᑮᓇᐅᔭᓂᒃ 
ᐊᑐᖃᑦᑕᕐᓂᕆᔭᖏᓐᓂᒃ KDBC-ᑯᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᒃᑯᐊ ᑮᓇᐅᔭᓂᒃ ᐊᑐᖅᑕᓐᓂᖏᑦ ᐊᕐᕌᒍᑕᒫᑦ, ᒫᓐᓇ 
ᖃᐅᔨᓴᖅᑕᐅᔪᑦ ᓱᓕ ᑕᕝᕙᓂ ᐱᓕᕆᕕᑦᑎᓐᓂ, ᐱᕙᓪᓕᐊᔪᓕᕆᔨᒃᑯᓐᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑕᐃᒪᓐᓇᐃᑦᑕᕆᐊᖃᓕᖅᑐ. ᒫᓐᓇ ᐱᑦᔪᐊᕐᕌᓗᒻᒪᑦ. 
ᕿᒥᕐᕈᓇᑦᑎᐊᖅᑕᐅᔭᕆᐊᖃᒻᒪᑕ. ᐊᐱᕆᔪᒪᔭᕋ ᒥᓂᔅᑕ, ᐃᑉᐱᒍᓱᒻᒪᖔᖅ ᖃᐅᔨᒪᒻᒪᖔᕐᓘᓐᓃᑦ ᑮᓇᐅᔭᓕᒫᑦ $10-
ᒥᒃ ᑐᓂᓯᓐᓂᕈᑎᒃ ᐊᐅᓚᑦᔪᑎᖏᓐᓄᑦ $1-ᒥᒃ ᐊᑐᖅᑐᐊᑎᑦᑎᖃᑦᑕᕐᒪᑕ. $1-ᒥᒃ ᐊᑐᖅᑐᐊᑎᓐᓂᕈᑎᒃ, $2-ᓂᒃ 
ᒪᓕᒐᓐᓂᐊᖅᑎᓄᑦ ᐊᑐᖃᑦᑕᖅᑐᑦ. ᒥᓂᔅᑕᐅᑉ ᑕᒪᓐᓇ ᖃᐅᔨᒪᕙᐅᒃ? ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᑉᓱᒪ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᔭᖏ 
ᓇᓚᐅᓐᓂᖅᐸᑕ. ᐄ, ᑖᒃᓱᒧᖓ ᑕᕝᕙ ᑐᑭᓯᓯᒪᓕᖅᐳᖓ ᐅᓪᓗᒥᐅᔪᖅ ᑭᓯᐊᓂ ᑕᐃᒃᑯᐊ ᐱᓕᕆᔨᒋᔭᕗᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑕᒪᒃᑯᓂᖓ ᑮᓇᐅᔭᓂᒃ ᐊᑐᖅᑐᐊᓂᑯᖏᓐᓂᒃ ᖃᐅᔨᓴᕐᒪᑕ ᓱᓕ ᐱᓕᕆᔨᑦᑎᓐᓂᒃ 
ᑐᓴᓪᓗᐊᕕᓚᐅᖏᑦᑐᖓ ᓱᓕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛ ᒫᓐᓇ ᖃᐅᔨᓴᖅᑕᐅᑎᓪᓗᒋ ᑖᒃᑯᐊ ᐊᒃᓱᐊᓗᒃ 
ᑐᓴᕈᒥᓇᓐᖏᒻᒪᑕ ᑐᓴᕋᔅᓴᐃᑦ ᓴᖅᑭᓕᖅᑐᑦ, ᓴᖅᑭᐸᓪᓕᐊᔪᑦ. ᒥᓂᔅᑕᖃᐃ ᐊᖏᕈᓐᓇᖅᐸ ᐃᓗᐃᑦᑑᓈᕐᓗᒍ 
ᕿᒥᕐᕈᓇᑦᑎᐊᕈᓐᓇᕐᒪᖔᖅ ᐊᐅᓚᑕᐅᓂᕆᔭᖏᑦ ᑖᒃᓱᒪ ᑎᒥᐅᔫᑉ. ᑮᓇᐅᔭᓂᒃ ᐊᑐᑦᑎᐊᖁᓪᓗᑕ ᓯᓚᑐᔫᓗᑕ 
ᑐᓂᐅᖅᑲᕈᓗᑐᐃᓐᓇᖃᑦᑕᓂᐊᖏᓇᑦᑎᒍ ᑮᓇᐅᔾᔭᔅᓴᐅᑕᐅᓗᑎᒃ ᒪᓕᒐᓐᓂᐊᖅᑎᓄᓪᓗ.  

ᑖᒃᑯᐊ ᑕᐃᑲᓃᒻᒪᑕ Business-ᖑᔪᓂᒃ ᐱᕙᓪᓕᐊᑎᑦᑎᔾᔪᑕᐅᓗᑎᒃ ᐃᖅᑲᑦᑐᐃᕕᒻᒧᐊᑎᑦᑎᑲᑕᓐᖏᓪᓗᑎᒃ 
ᓯᒃᑭᒃᑖᔾᔪᐊᕌᓐᓄᖃᑦᑕᖏᓪᓗᑎᒃ. ᒥᓂᔅᑖ ᐊᖏᕈᓐᓇᖅᐸ ᑖᒃᓱᒧᖓ ᒪᓕᒐᓕᐅᖅᕕᒧᓪᓗ ᐅᓂᒃᑳᓛᕐᓗᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ KBDC-ᑯᑦ ᑭᕙᓪᓕᕐᒦᒃᑐᑦ ᓇᖕᒥᓂᖅ 
ᐊᐅᓚᑦᑕᕆᒻᒪᑕ ᓇᖕᒥᓂᕐᓗ ᑲᑎᒪᔨᖃᕿᖢᑎᒃ. 
 
ᑭᓯᐊᓂ ᒫᓐᓇ ᖃᐅᔨᓴᖅᑕᕗᑦ ᑕᒪᒃᑯᐊ ᑮᓇᐅᔭᓂᒃ ᐊᑐᖅᑕᓐᓂᑯᒋᓯᒪᔭᖏᑦ ᖃᓄᐃᒻᒪᖔᑦᑖ. ᐊᕐᕌᒍᑕᒫᕐᓗ 
ᐃᑲᔪᔪᒐᑦᑎᒍ ᑮᓇᐅᔭᑎᒍᑦ ᐊᐅᓚᑦᓯᔾᔪᑎᒃᓴᕆᓂᐊᖅᑕᖏᓐᓂᒃ. ᑕᒪᒃᑯᐊᓗᑦᑖᖅ ᒫᓐᓇ ᖃᐅᔨᓴᖅᑕᐅᔪᑦ 
ᐱᓕᕆᔨᑉᑎᓐᓂᒃ ᐅᕙᓂ ᐱᕙᓪᓕᐊᔪᓕᕆᔨᒃᑯᓐᓂ.  
 
ᑕᐃᓐᓇ ᑐᓵᓂᒃᓯᒪᓕᕈᒃᑯ ᐃᓱᒪᒃᓴᕐᓯᐅᕈᒫᕐᓂᐊᕈᒫᖅᐳᑦ ᖃᓄᖅ ᐱᒋᐊᒃᑲᓂᓐᓂᐊᕐᒪᖔᑉᑖ 
ᐱᒋᐊᒃᑲᓐᓂᕆᐊᖃᑐᐊᕈᑉᑕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ, 
ᒪᕐᕈᐊᑎᕐᓯᒪᔪᒐᓛᓘᖕᒪᑕ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᓪᓗᒃ. 
 
ᐊᐱᖅᑯᑦ 223 - 2(4): ᒥᑦᑎᒪᑕᓕᒻᒥ ᓯᐊᕐᕆᔮᕐᕕᒃᓴᐅᓂᐊᖅᑐᖅ ᓴᓇᔭᐅᓂᖓ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᕼᐊᒻᓚᓕᕆᔨᒃᑯᑦ ᒥᓂᔅᑐᖓᓐᓄᑦ.  
 
ᑖᒃᑯᐊ ᐃᒃᐸᒃᓵᓂ ᐅᖃᓪᓚᖃᑎᒌᒃᖢᑕ, ᑖᒃᑯᐊ ᐅᖃᓚᐅᕐᒪᑦ ᐊᐅᔭᕉᖅ ᐱᐊᓂᐸᓗᓐᓂᐊᖂᕐᒪᑕ arena-ᓴᕐᓗ ᐊᒻᒪ 
ᐱᓐᖑᐊᕕᒃᓴᖅ, ᓯᐊᕐᕇᔮᕐᕕᒃᓴᖅ. ᑖᒃᑯᐊ ᑲᑎᒃᖢᒋᒃ $2.9 ᒥᓕᐊᓐᕌᓐᓂᐊᕐᖢᑎᒃ. ᐊᐱᕆᔪᒪᔪᖓ ᒥᓂᔅᑐᒧᑦ, ᑕᐃᒪ 
ᕼᐊᒻᓚᒃᑯᑦ ᐅᖃᖃᑎᒌᑎᓪᓗᒋᑦ, ᕼᐊᒻᓚᓕᕆᔨᒃᑯᓪᓗ ᐅᖃᓚᐅᕐᒪᑕ ᑕᒫᓂ ᐃᓱᒪᓚᐅᕐᒪᑕ $8.4 ᒥᓕᐊᓐᑕᓚᔅᒥᒃ 
ᐊᑭᖃᓐᓂᐊᕋᓱᒋᓪᓗᒍ.  
 
ᐊᐱᕆᔪᒪᔭᕋ: ᑖᒃᑯᐊ ᑮᓇᐅᔭᑦ ᓲᕐᓗ ᓇᐃᓗᐊᓚᐅᖅᑐᐃᑦ ᐊᕝᕕᐊᕈᑕᐅᔾᔮᓐᖏᓛᑦ ᑖᒃᑯᐊ ᑕᒪᕐᒥᒃ 
ᓴᓇᔭᐅᓂᐊᓕᕐᒪᑎᒃ ᐊᐅᔭᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑭᓯᐊᓂ ᐅᓂᒃᑲᐅᑎᒋᔪᓐᓇᕋᒃᑭ ᒫᓐᓇ 
ᓴᓐᓃᑦᑐᑦ.  
 
ᐊᒻᒪ ᑮᓇᐅᔭᐃᑦ ᐊᒥᒐᓗᐊᕐᓂᐊᕋᓗᐊᕐᒪᖔᑕ ᑭᐅᔾᔮᖏᓐᓇᒃᑯ ᐅᑉᓗᒥ. ᑕᐃᓐᓇ ᒥᑦᓯᒪᑕᓕᖕᒦᓛᒃ ᕿᑎᕐᕕᒡᓗ ᐊᒻᒪᓗ 
ᓯᐊᕐᕆᔮᕐᕕᒃ, ᐃᒪᓐᓇᐃᓕᖓᒻᒪᑕ ᑖᒃᑯᐊ ᐅᕙᑉᓄᑦ ᖃᐃᑕᐅᓯᒪᔪᑦ (ᑐᓵᔨᒃᑯᑦ) ᑐᒡᓕᒥ ᑎᑎᕋᐅᔭᖅᑕᐅᔪᑦ 
ᑭᓱᑯᑦᑎᕋᖏᑦ ᑎᑎᕋᖅᑕᐅᓂᖏᑦ $50,000-ᖏᑦ ᕿᒥᕐᕈᓇᑦᑕᐅᔾᔪᑎᖓ. 

ᓯᕗᓪᓕᖅ: ᐱᓐᖑᐊᕐᕕᒃ ᑖᓐᓇ ᐱᓐᖑᐊᕐᕕᒃᓴᖅ ᓯᕗᒧᐊᒃᐸᓪᓕᐊᔪᖅ, ᓴᕕᕋᔭᐃᑦ ᓴᐅᓂᖏᑦ ᐱᔭᕇᖅᑕᐅᓯᒪᓕᖅᑐᑦ, 
ᐃᒡᓗᖅ ᑖᓐᓇ ᒪᑐᔭᐅᕐᓚᓕᖅᑐᖅ ᐃᒡᓗᒃᓴᖅ. ᖃᐅᔨᒪᔨᑕᕆᔭᐅᔪᖅ ᑕᐃᑲᓂ ᒫᓐᓇ ᕿᒥᕐᕈᓇᖅᖢᓂ ᓱᑲᖏᓐᓂᒃ 
ᓇᒃᐸᖅᑎᖅᑕᐅᔪᓂᒃ ᐋᖅᑭᒃᓱᕐᓯᒪᔪᓂᒃ. ᑖᓐᓇᑦᑕᐅᖅ ᐱᓕᕆᐊᒃᓴᖅ ᐊᖑᒻᒪᑎᔪᖅ ᐸᕐᓇᐅᑎᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᖁᕕᐊᓱᒃᑐᒻᒪᕆᐊᓘᔪᒍᑦ ᑖᑦᓱᒥᖓ ᐱᓐᖑᐊᕐᕕᒃᓴᒥᒃ. ᐆᓐᓄᒃ ᐅᖃᐅᔾᔭᐅᓚᐅᕋᒪ 
ᑖᓐᓇᒎᖅ, ᐃᓛᒃ ᖁᕕᐊᓱᒃᕕᖕᒥᒎᖅ ᑕᒫᓂ ᐱᓂᒃᑕᐅᓂᐊᕋᓱᒋᔭᐅᓕᕐᒪᑦ. ᒥᓂᔅᑐ ᑖᓐᓇ ᐅᖃᐅᑎᓗᒍᖃᐃ (ᑐᓵᔨᒃᑯᑦ) 
ᓯᕗᒧᐊᒃᓯᒪᓂᕐᓴᖅ ᑖᓐᓇ, ᓯᕗᒧᐊᒃᓯᒪᓂᕐᓴᐅᑎᐊᑦᑐᖅ. ᖁᔭᓐᓇᒦᒃ ᐃᓛᒃ ᑐᓴᕈᒥᓇᖅᑐᖅ.  
 
(ᑐᓵᔨᒃᑰᕈᓐᓃᖅᑐᖅ) ᑕᐃᒪ ᒥᑦᑎᒪᑕᓕᖕᒧᑦ ᑐᓐᖓᓱᒃᑎᕕᒡᔪᐊᕐᓂᐊᕋᑦᑎᒍᑦ. ᑕᐃᒃᑯᐊ ᑲᑎᖃᑎᒋᓚᐅᑲᓐᓂᐊᕋᒃᑭᑦ 
ᕼᐊᒻᓚᒃᑯᑦ, ᖃᖓ ᐱᐅᓂᕐᐹᖑᒐᔭᕐᒪᖔᑦ ᒥᓂᔅᑐ ᑎᑭᑦᑐᓐᓇᕋᔭᕐᐸᑦ.  
 
ᑖᑦᓱᒪ ᒥᓂᔅᑐ ᐅᖃᖃᑎᒋᓚᐅᕐᓗᑎᒍᑦ ᑎᑭᒃᑯᓃ ᑕᐃᒪ ᐅᓂᒃᑳᕐᕕᒋᑦᑎᐊᕈᓐᓇᕐᓂᐊᓕᖅᐸᐃᑦ ᑖᒃᑯᐊ community 
hall-ᓴᖅ ᓴᓇᔭᐅᖕᒪᑦ ᐊᒻᒪᓗ ᖃᓄᐃᓕᕙᓪᓕᐊᓂᐊᕐᓂᖓ ᑖᓐᓇ arena? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᐊᒃᓱᑦ ᓇᓗᓇᐃᑐᐊᕐᐸᑦ ᑕᐃᓐᓇ ᖃᖁᒍ 
ᖃᐃᖁᔭᐅᖕᒪᖔᕐᒪ ᑕᐃᑯᓐᖓᕋᓱᓛᖅᑐᖓ. ᑕᐃᑯᓐᖓᓐᓂᐊᕐᓂᕋᖅᓯᒪᒐᓗᐊᕋᒪ ᓲᖃᐃᖕᒪ.  
 
ᑖᓐᓇᓗ ᓱᓕ ᐱᕙᓪᓕᐊᓂᐊᓕᕋᑦᑎᒍ ᑕᐃᓐᓇ ᑐᒡᓕᕆᓂᐊᖅᑕᖓ, ᑕᒪᒃᑯᓄᖓ ᐊᑭᑐᔫᑎᓄᑦ ᐋᖅᑭᒃᓱᐃᔾᔪᑦ, ᐊᒻᒪᓗ 
ᓂᕆᐅᒃᑐᒻᒪᕆᐊᓘᒐᒪ ᑕᐃᑯᓐᖓᕆᐊᒃᓴᖅ. ᑕᐃᒃᑯᐊᓗ ᓴᓇᔨᒃᑲ ᖃᐅᔨᒪᑦᓯᐊᓂᐊᕐᐳᑦ ᑕᐃᒃᑯᐊ ᑐᑦᓯᕋᖅᑕᐅᔪᑦ 
ᐅᕝᕙᓘᓐᓃᑦ ᐅᓂᒃᑳᕆᓂᐊᕐᑕᕗᑦ ᓇᑦᓴᕐᓯᐊᕐᓗᑎᒍ ᓇᓗᓇᐃᕐᓯᒪᑦᓯᐊᕐᓗᑎᒃ ᐅᓂᒃᑳᖅᑕᐅᔪᒫᕐᒪᑕ ᑕᐃᑲᓂ 
ᕼᐊᒻᓚᒃᑯᑦ ᑲᑎᒪᔨᒃᑯᖏᓐᓂᒃ. ᐊᒻᒪ ᐊᑕᐅᑦᓯᒃᑰᖃᑎᒋᔪᒪᒐᓗᐊᖅᐸᒃᑲ ᑕᐃᒃᑯᐊ ᓴᓇᔩᓪᓗ ᐅᕙᖓᓗ ᑖᓐᓇᓗ MLA-
ᖓᑦ ᑕᐃᑲᓂ ᒥᑦᓯᒪᑕᓕᖕᒥ ᑕᐃᒃᑯᐊ ᒥᑦᑎᒪᑕᓕᖕᒥ ᑲᑎᒪᔨᐅᔪᑦ ᒪᐃᔭᖓᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 224 - 2(4): ᐅᑭᐅᖅᑕᖅᑐᒥᑦ ᓄᓇᕐᔪᐊᑉ ᐊᕐᕌᒍᖁᑎᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ International Polar Year-ᖑᓂᐊᓕᕐᒪᑦ ᐅᕝᕙᓘᓐᓃᑦ IPY-ᒥᒃ ᑖᓐᓇ 
ᓇᐃᒡᓕᒋᐊᖅᓯᒪᔪᓗ ᐅᖃᐅᓯᕆᓗᒍ. ᑖᒃᑯᐊᓗ ᐱᓕᕆᒻᒪᕆᖕᓂᐊᖅᖢᑎᒃ ᑕᒫᓂ ᓄᓇᕘᒻᒥ ᐊᒻᒪᓗ 
ᑭᒡᒐᖅᑐᕐᕕᒋᔭᓐᓂᑦ ᖁᑦᑎᒃᑐᒥ.  

ᑖᓐᓇᓕ ᐊᐱᕆᔪᒪᔭᕋ ᒥᓂᔅᑕ ᐲᑯ ᑕᒪᑐᒪ ᒥᒃᓵᓄᑦ. ᑖᒃᑯᐊ Department-ᒋᔭᖏᑦ ᖃᐅᔨᓴᖅᓯᒪᓕᖅᐸᑦ 
ᖃᓄᐃᑦᑐᓂᒃ ᑖᒃᑯᐊ ᓄᓇᕗᒻᒥᐅᑦ ᐊᒃᑐᖅᑕᐅᓂᐊᕐᓂᐊᖃᕐᒪᖔᑕ ᑖᒃᑯᐊ International Polar Year 
ᐱᓕᕆᕙᓪᓕᐊᑎᓪᓗᒋᑦ ᑕᑉᐹᖓᑦ ᖁᑦᑎᒃᑐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᓱᓕᔪᖅ. ᑖᓐᓇ ᓄᓇᖅᔪᐊᒥ 
ᐊᕐᕌᒍᖁᑎᒋᔭᐅᖕᒪᑦ ᐅᑭᐅᖅᑕᖅᑐᖏᓐᓄᑦ. 
 
44-ᖑᖅᑰᕐᒪᑕ ᐱᓕᕆᔾᔪᑎᒋᔭᐅᓂᐊᖅᑐᑦ ᐅᑭᐅᖅᑕᖅᑐᖓᓄᑦ ᓄᓇᖅᔪᐊᑦ ᐱᓕᕆᔾᔪᑕᐅᓂᐊᖅᑐᑦ ᑲᓇᑕᐅᓪᓗ 
ᒐᕙᒪᒃᑯᖏᓐᓄᑦ ᐱᓕᕆᖃᑕᐅᓗᑎᒃ. ᑕᐃᒃᑯᐊᓗ ᖃᐅᔨᓴᖅᑏᑦ ᓄᓇᖅᔪᐊᕐᒥ ᖃᐅᔨᓴᐃᖃᑦᑕᕐᓂᐊᕐᒪᑕ ᐱᓕᕆᓗᑎᒃ 
ᐊᕐᕌᒍᒋᔭᑦᑎᓐᓂᑦ.  
 
ᑖᓐᓇ ᐊᕐᕌᒍᒋᔭᑦᑎᓐᓂᑦ ᐃᖅᑲᓇᐃᔭᖃᑦᑕᖅᓯᒪᖕᒪᑕ ᑐᓴᖅᑎᑦᑎᒐᓱᐊᖅᑎᓪᓗᒋᑦ ᓄᓇᖅᔪᐊᕐᒥ ᐅᑭᐅᖅᑕᖅᑐᖓᓂ 
ᖃᐅᔨᓴᐃᓂᖃᕐᓂᐊᖅᑎᓪᓗᒋᑦ ᑕᐃᒪᓐᓇ ᐃᓱᒪᒋᔭᐅᓚᐅᖅᑦᓯᒪᖕᒪᑕ, ᓲᕐᓗ ᓱᖏᐅᓴᓗᒋᑦ ᓄᓇᕗᒻᒥ 
ᖃᓄᐃᓕᒐᔭᕐᒪᖔᑕ ᖃᐅᔨᓴᐃᑎᓪᓗᒋᑦ ᓄᓇᕗᒥ.  
 
ᐊᒃᓱᒻᒪᕆᐊᓗᒃ ᑮᓇᐅᔭᓂᒃ ᐊᑐᕐᓂᐊᕐᒪᑕ ᑭᖑᓪᓕᖅᐹᒥ ᓇᐃᓴᐅᑏᑦ ᐃᒃᓯᕙᐅᑕᖓᑦ ᑲᑎᒪᖃᑎᒋᓚᐅᕋᒃᑯᑦ. 
ᒪᕐᕈᐊᖅᑎ IPY-ᑯᓐᓄᑦ ᐃᒻᒪᖄ $150 ᒥᓕᐊᓐᓂᒃ ᑮᓇᐅᔭᓂᒃ ᐊᑐᕈᒫᖅᑕᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑖᔅᓱᒧᖓ ᓄᓇᖅᔪᐊᒥ ᐅᑭᐅᖅᑕᖅᑐᖏᓐᓂᑦ ᖃᐅᔨᓴᐃᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. [ᓯᕗᓪᓕᖅᐹᖅ] ᐅᐃᒍᒋᐊᕈᑦ, ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᒫᓂ ᓄᓇᕗᑦ ᐃᓗᐊᓂ, ᑕᒪᒃᑯᓂᖓ ᖃᐅᔨᓴᕐᕕᖕᓂᑦ ᐱᑕᖃᐅᕐᒪᑦ 
ᖃᐅᔨᓴᖅᐸᒃᖢᑎᒃᓗ Resolute-ᒥ ᐊᒻᒪᓗ ᑕᐃᑲᓂ ᐃᒡᓗᓕᖕᒥ ᐱᑕᖃᐅᕆᓪᓗᓂ.  
 
ᑕᒪᒃᑯᐊᖃᐃ ᐊᑐᖅᑕᐅᓂᐊᕐᐸᑦ ᑕᒪᓐᓇ International Polar Year ᐊᑐᕐᓂᖏᑕ ᐃᓗᐊᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᖏᑦᑐᖅ ᓄᓇᕗᒻᒥ ᖃᐅᔨᓴᖅᑎᓕᕆᔨᒃᑯᑦ ᑖᒃᑯᐊ 
ᐱᓕᕆᖃᑕᐅᖃᑦᑕᖅᓯᒪᓕᕐᒪᑕ ᐃᑲᔪᖅᑐᐃᓪᓗᑎᒃ ᑐᑭᒧᐊᒃᑎᑦᑎᓪᓗᑎᒃ ᑖᒃᑯᓂᖓ ᐅᑭᐅᖅᑕᖅᑐᒥ, ᐃᓛᒃ ᓄᓇᖅᔪᐊᑉ 
ᐅᑭᐅᖅᑕᖅᑐᖏᓐᓂᑦ ᖃᐅᔨᓴᐃᔾᔪᑎᒋᔭᐅᓂᐊᖅᑐᑦ ᐅᓄᖅᑐᐃᖅᓱᖅᖢᑎᒃ ᑕᓴᐃᒪᐅᓕᖃᑦᑕᖅᓯᒪᖕᒪᑕ.  
 
ᑕᐃᒃᑯᐊ ᐃᖅᑲᓇᐃᔭᖅᓯᒪᒻᒪᑕ ᓄᓇᕘᒥ ᖃᐅᔨᓴᐃᕕᒃᑯᑦ ᑐᑭᒧᐊᒃᑎᑦᑎᖃᑦᑕᖅᖢᑎᒃ ᐱᓕᕆᐊᕆᔭᐅᔪᓂᒃ ᑕᐃᒃᑯᐊᓗ 
ᑭᒡᓕᓯᓂᐊᖅᑏᑦ ᑎᑭᑦᑕᕌᖓᑕ ᐱᓕᕆᖃᑎᒋᔭᐅᖃᑦᑕᖅᑐᑦ. ᐃᓕᓐᓂᐊᕐᕖᓪᓗ ᐱᓕᕆᖃᑎᒋᔭᐅᖃᑦᑕᖅᑐᑦ.  
 
ᒪᓕᒐᓕᐅᖅᑎ ᓱᓕᔪᖅ ᑕᐃᒃᑯᐊ ᖃᐅᓱᐃᑦᑐᕐᒥ ᐅᒃᐱᕈᓱᒃᑐᖓ ᐃᖅᑲᓇᐃᔭᖃᑎᖃᑦᑎᐊᖅᓯᒪᖕᒪᑕ ᐃᓕᓐᓂᐊᕐᕕᖕᓂᑦ 
ᐃᓚᐅᑎᑦᑎᑦᑎᐊᖅᖢᑎᒃ ᐃᓕᓐᓂᐊᖅᑎᓂᒃ ᓄᓇᖅᔪᐊᕐᒥ ᐅᑭᐅᖅᑕᖅᑐᖓᓂ ᐱᓕᕆᔾᔪᑎᖃᓕᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᑕᒪᑐᒥᖓ ᑐᑭᓯᓇᖅᓯᑎᑦᑎᑦᑎᐊᕐᒪᑦ ᑖᓐᓇ ᒥᓂᔅᑕ. 
 
ᐊᐱᕆᔪᒪᔪᖓᓕ ᓄᓇᕘᒻᒥᐅᑦ ᐅᖃᕐᕕᖃᕈᓐᓇᕐᓂᐊᖅᐹᑦ ᖃᓄᐃᑦᑐᑦ ᖃᐅᔨᓴᖅᑕᐅᓂᐊᔭᕆᐊᖃᕐᒪᖔᑕ ᐊᒻᒪᓗ 
ᖃᐅᔨᓴᖅᑕᐅᖁᔭᒥᖕᓂᑦ ᐅᖃᕐᕕᖃᕈᓐᓇᕐᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᖖᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓄᑲᓪᓚᒃᑐᐃᑦ ᐱᓕᕆᔭᐅᖕᒪᑕ 44-ᖑᔪᑦ 
ᐱᓕᕆᔭᐅᓂᐊᕐᒪᑕ ᑲᓇᑕᒥᐅᑕᐅᔪᑦ ᓯᓚᑐᓴᕐᕕᒃᔪᐊᓂᒃᓗ ᖃᐅᔨᓴᖅᑕᐅᔪᑦ 40-ᖑᔪᑦ ᑕᐃᒃᑯᐊ ᑲᓇᑕᐅᑉ 
ᓯᓚᑖᓃᖔᕐᓂᐊᕐᒪᑕ ᐊᒥᐊᓕᒃᑲᓪᓗ ᓄᓇᖓᓐᓃᓐᖔᕐᓗᑎᒃ ᓄᓇᖅᔪᐊᕐᒥᓗ. ᑖᓐᓇ ᓯᕗᓪᓕᖅᐹᑦᑎᐊᖑᖕᒪ 
ᓄᓇᖅᔪᐊᑉ ᐅᑭᐅᖅᑕᖅᑐᖓᓂ ᖃᐅᔨᓴᐃᔪᑦ ᐊᒻᒪᓗ ᖃᓪᓗᓈᑦ ᓴᓇᕙᒃᑕᖏᓐᓂᑦ ᖃᓄᐃᓕᔾᔪᑕᐅᖃᑦᑕᕐᒪᖔᑕ 
ᓄᓇᖅᔪᐊᑉ ᐅᑭᐅᖅᑕᖅᑐᖏᑦ.  
 
ᑕᕝᕙ ᑕᐃᒪᓐᓇ ᖃᐅᔨᓴᖅᑐᖃᓕᖅᐳᖅ ᒫᓐᓇ ᐱᕝᕕᒃᓴᖃᖅᑎᑕᐅᓂᐊᖅᑐᑦ ᓄᓇᕘᒻᒥᐅᑦ ᐃᓚᐅᑎᑕᐅᓗᑎᒃ 
ᐃᓕᓐᓂᐊᕐᕕᑦᑎᒍᑦ ᑕᒪᒃᑯᐊ ᑕᑯᖃᑦᑕᖅᑕᕗᑦ ᐊᑐᕐᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ ᓄᖅᑲᖅᑐᖅ) ᑖᔅᓱᒪᖃᐃ ᒥᓂᔅᑕᐅᕝᕕᖓᑕ  
department-ᖓ ᑮᓇᐅᔭᖅᑖᖅᓯᒪᓕᖅᐸ ᑕᒪᒃᑯᐊ ᖃᓄᐃᓕᐅᕈᑕᐅᔪᒪᔪᑦ ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ ᑕᒫᓂ 
ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐱᓕᕆᐊᓕᒃ ᐃᓕᓐᓂᐊᖅᑐᓕᕆᓂᕐᒥᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᒡᒐ, ᑮᓇᐅᔭᓂᒃ ᑐᓂᔭᐅᓚᐅᓐᖏᑦᑎᐊᖅᑐᒍᑦ 
ᓄᓇᕗᑦ ᒐᕙᒪᒃᑰᓪᓗᑕ ᐱᓕᕆᔾᔪᑎᐅᓂᐊᖅᑐᑦ ᑖᒃᑯᐊ ᖃᐅᔨᓴᖅᑕᐅᔪᒫᕐᒪᑕ. ᑮᓇᐅᔭᓂᒃ ᑐᓂᔭᐅᓚᐅᖅᑑᒐᓗᐊᑦ 
ᓄᓇᕗᒻᒥ ᖃᐅᔨᓴᕈᑎᒃᓴᐃᑦ ᑐᑭᒧᐊᑦᑎᑦᑎᔾᔪᑎᒋᔭᐅᓂᐊᖅᑐᑦ.  
 
ᑭᓯᐊᓂ ᑖᓐᓇ ᓄᓇᕗᒻᒥ ᖃᐅᔨᓴᐃᕕᐅᔪᖅ ᑐᑭᒧᐊᑦᑎᑦᑎᖃᑦᑕᕈᓐᓇᕐᒥᔫᒐᓗᐊᖅ ᐸᕐᓇᐃᓗᑎᒃ 
ᐸᐃᑉᐹᓕᕆᔾᔪᑎᒋᔭᖏᓐᓂᑦ ᑕᐃᒃᑯᐊ ᖃᐅᔨᓴᖅᑎᐅᔪᑦ. ᑭᐅᒐᓗᐊᖅᐸᕋᖃᐃ ᑖᓐᓇ ᐊᐱᖅᓱᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 225 - 2(4): ᕿᒥᕐᕈᔭᐅᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᑭᓕᖅᓱᐃᓂᖏᑦ ᐃᒡᓗᓄᑦ 

ᐊᑐᐊᒐᖓᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ. 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᐃᓪᓗᓕᕆᓂᕐᒧᑦ ᐸᕐᓇᐅᑎᖏᑦ ᐋᖅᑭᓱᖅᑕᐅᓚᐅᖅᓯᒪᒻᒪᑕ ᐃᔪᕐᓇᑐᐃᓐᓇᓕᕐᒪᑕ 
ᑕᐃᒃᑯᐊ, ᐱᓗᐊᖅᑐᒋᑦ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ.  
 
$2,000-ᐃᖃᑦᑕᖅᑐᑦ ᑕᖅᑭᑕᒫᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐃᓪᓕᕈᓯᓕᓐᓂᑦ. ᑮᓇᐅᔭᓕᕆᔩᑦ ᐅᖃᖅᓯᒪᔪᑦ 30-
ᐳᓴᑦᑎ ᐅᖓᑖᓂᑦ ᑕᖅᑭᑕᒫᑦ ᑮᓇᐅᔭᓕᐊᓂᒃ ᐃᓪᓗᓄᑦ ᐊᑭᓕᖅᓱᐃᖃᑦᑕᕆᐊᖃᓐᖏᓐᓂᕋᖅᖢᓂᒋᑦ.  
 
ᑐᑭᓯᑎᑕᐅᔪᓐᓇᖅᐱᑖ ᖃᖓ ᕿᒥᕐᕈᓇᑦᑕᐅᓂᐊᕐᒪᖔᑦ ᐃᓪᓗᓂᒃ ᐊᑐᖅᑐᐊᕈᑏᑦ ᑕᐃᒃᑯᐊ ᐱᓗᐊᕐᓗᒋᑦ 
ᑮᓇᐅᔾᔭᔅᓴᓐᖏᓐᓂᖅᓴᐅᔪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐄ, ᑕᐃᒃᑯᐊ 
ᑎᑎᕋᖅᑕᐅᕙᓪᓕᐊᓯᒪᔪᑦ ᐱᔭᕇᖅᑕᐅᕕᔾᔪᐊᓕᖅᑑᒐᓗᐊᑦ ᖃᓄᐃᓕᖓᒋᐊᕈᑎᐅᒐᔭᖅᑐᓂᒃ ᑖᒃᑯᓄᖓ 
ᖁᑦᑎᓂᖅᐹᓄᑦ ᑲᑎᒪᔨᓅᕆᐊᖃᕋᔭᕐᒥᒻᒪᑦ ᑕᐃᓐᓇ. ᕿᒥᕐᕈᒋᐊᕈᑎᒋᓯᒪᔭᕗᑦ ᑖᔅᓱᒪᓐᖓᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖁᑎᖏᓐᓂᑦ ᐃᓪᓗᓂᒃ ᐊᑐᖅᑐᐊᖅᑕᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᒥᓂᔅᑕᕆᔭᐅᔪᖅ. ᑕᐃᒃᑯᐊ ᐅᓂᒃᑳᑦ 
ᐱᔭᕇᖅᑕᐅᑉᐸᑕ ᒪᓕᒐᓕᐅᖅᑎᓄᑦ ᑐᓐᓂᖅᑯᑕᐅᓂᐊᖅᐳᑦ ᕿᒥᕐᕈᓇᖅᑕᐅᔪᓐᓇᕐᓂᐊᕐᒪᑕ 
ᑲᑎᒪᕕᔾᔪᐊᓚᐅᓐᖏᓐᓂᑦᑎᓐᓂ. 
 
ᐃᖃᓗᑦᑑᑦᑎᐊᖅ, ᑲᖏᖅᖠᓂᖅ ᐊᒻᒪᓗ ᐃᖃᓗᐃᑦ ᐃᓪᓗᑭᔅᓴᖅᑐᕐᔪᐊᒻᒪᕆᐊᓘᒐᑦᑕ ᐊᑐᖅᑐᐊᒐᒃᓴᓂᒃ. ᐊᒻᒪᓗ 
ᓂᐅᖅᑯᑎᔅᓴᐃᑦ ᐊᒃᓱᐊᓗᒃ ᐊᑭᑐᓪᓗᑎᒃ ᓂᐅᕕᖅᑕᐅᒍᓐᓇᕋᑎᓪᓗ ᐊᑭᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 
 
ᒥᓂᔅᑕᒧᑦ ᐊᐱᕆᔪᒪᔪᖓ ᖃᓄᐃᑦᑐᓂᒃ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᖅᓯᓯᒪᓕᕐᒪᖔᑦ ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ 
ᓄᓇᕗᒻᒥ, ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓪᓗᑖᕋᓱᑦᑎᓪᓗᒋᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐅᖃᐅᓯᕆᖅᑲᐅᒐᒃᑯ ᑕᐃᒃᑯᐊ ᐳᓚᕋᖅᑐᒥᓂᐅᓂᕋᖅᓱᒋᑦ 
ᐃᓪᓗᑖᒋᐊᕐᖓᕋᓱᐊᖅᑐᓄᑦ ᐅᕝᕙᓗ ᐃᓪᓗᑖᕆᐊᕐᖓᖅᓯᒪᔪᓄᑦ ᑕᒪᓐᓇ ᖃᓄᖅ ᐃᑲᔫᑎᒋᒃᑲᓐᓂᕈᓐᓇᕐᒪᖔᑎᒍ. 
ᑖᒃᑯᐊ ᐊᑑᑎᖃᓪᓚᕆᓐᓂᐊᖅᑐᑦ ᓇᓗᓇᓐᖏᑦᑐᖅ. 
 
ᑕᒪᒃᑯᐊ ᐃᖅᑲᓇᐃᔭᖅᑎᖁᑎᒋᔭᕗᑦ ᑕᒫᓂ ᒐᕙᒪᒃᑯᓐᓂᑦ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᕐᒥᒃ 
ᕿᒥᕐᕈᒋᐊᖅᓯᒪᑎᓪᓗᒋᑦ. ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᒫᓂ ᓄᓇᕗᒻᒥ ᐊᑐᐃᓐᓇᐅᑎᑦᑎᐊᕈᒪᒋᕙᕗᑦ ᑕᒪᒃᑯᓄᖓ 
ᐃᑲᔪᖅᑕᐅᒍᒪᔪᓄᑦ ᖃᓄᖅ ᑕᒪᓐᓇ ᐱᔭᕆᐊᑭᓐᓂᖅᓴᐅᒍᓐᓇᕋᔭᕐᒪᖔᖅ ᐃᓪᓗᒥᑦ ᓇᒻᒥᓂᖅᑖᕐᓂᐅᔪᖅ ᑕᒪᒃᑯᓄᖓ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐃᓄᓕᒫᖅᑎᑦᑎᑎᓪᓗᒋᑦ ᐃᖃᓗᑦᑑᑦᑎᐊᕐᒥ ᐃᓚᐅᓚᐅᖅᓯᒪᒐᒪ.  
 
ᐃᓚᖏᑦ ᓂᐅᕕᕈᓐᓇᖏᒻᒪᑕ ᐃᓪᓗᓂᒃ ᐊᑭᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᓴᕝᕙᐃᖃᑦᑕᕆᐊᖃᕐᒪᑕ ᐃᓪᓗᓂᒃ. 
ᓈᒻᒪᖃᑦᑕᖏᑦᑐᑎᓪᓗ ᑕᐃᒃᑯᐊ ᓴᕝᕙᖅᑕᐅᔭᕆᐊᓖᑦ ᑭᓪᓕᓕᐅᖅᑕᐅᓂᖏᑦ. $300,000-ᑐᖅᑐᒥᑦ ᐃᓪᓗᒥᑦ 
ᓂᐅᕕᕈᓐᓇᖅᑐᒃᓴᐅᓐᖏᓚᖅ. 
 
ᐊᒻᒪᓗ ᕿᑐᕐᖓᓕᒃ ᐱᖓᓱᓂᒃ ᐅᐃᖃᓐᖏᑦᑐᖅ $2,000 ᑕᖅᑭᑕᒫᑦ ᐊᑭᓕᖅᓱᐃᖃᑦᑕᖅᑐᖅ ᐊᒻᒪᓗ 
ᐃᓱᒫᓘᑎᖃᓕᖅᑐᓂ ᐃᓪᓗᖃᕈᓐᓃᑐᐃᓐᓇᕆᐊᖃᕐᓂᕐᒥᓂᒃ, ᓄᐊᑦᑎᒍᓐᓇᖏᑦᑐᑦ ᑮᓇᐅᔭᓂᒃ ᐊᒥᒐᖅᓰᓐᓇᖃᑦᑕᖅᑐᑦ 
ᑮᓇᐅᔭᓂᒃ.  
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᓂᐊᖅᐳᖅ ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᐃᑲᔪᖃᑦᑕᕈᓐᓇᓂᐊᕐᒪᖔᖅ 
ᐊᑭᓕᒃᓱᐃᖏᓐᓇᕈᓐᓇᓂᐊᕐᒪᑕ ᐊᑭᑦᑐᐸᓪᓕᐊᑎᓪᓗᒋᑦ ᑕᖅᑭᑕᒫᖅᓯᐅᑏᓐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᓕᕆᐊᓕᒃ ᐃᓪᓗᓕᕆᔨᕐᔪᐊᑯᓄᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐄ, ᑖᒃᑯᐊ ᑮᓇᐅᔾᔭᔅᓵᖏᑦ 
ᐊᑐᖅᖢᑎᒍ ᖃᓄᖅ ᑕᒫᓐᖓᑦ 20-ᐳᓴᓐᑦ 30-ᐳᓴᓐᑎᒧᖅᑲᐃ ᑮᓇᐅᔭᐃᑦ ᐊᑐᖅᑕᐅᕙᒻᒪᑕ ᐃᓪᓗᒧᑦ 
ᐊᑐᖅᑐᐊᕐᓂᐅᔪᒧᑦ.  
 
ᑭᓯᐊᓂ ᑕᒪᒃᑯᐊ ᐱᔭᕆᐊᑐᔪᒃᑰᓗᐊᖅᑐᐃᓐ ᑖᒃᑯᓇᓐᖓᑦᑕᐅᖅ ᒐᕙᒪᒃᑯᓐᓂᑦ ᑎᑎᕋᕈᓐᓇᒥᒻᒪᑕ 
ᐃᑲᔪᖅᑐᖅᑕᐅᒍᑎᒋᓇᓱᐊᕈᓐᓇᕋᔭᖅᑕᖏᓐᓂᒃ ᑖᒃᑯᐊ ᐊᑐᖅᑐᐊᕐᓂᖏᓐᓂᒃ ᑮᓇᐅᔭᐃᑦ ᒪᓕᓪᓗᒋᑦ ᐊᒻᒪᓗ 
ᕿᑐᓐᖓᖏᑦ ᒪᓕᓪᓗᒋᑦ.  
 
ᑕᒪᓐᓇ ᐱᓕᕆᐊᕆᑦᓯᐊᕋᓱᐊᖅᓯᒪᔭᕗᑦ ᓇᓗᓇᓐᖏᑦᑐᕐᓗ ᐋᖅᑭᒋᐊᒃᑲᓐᓂᕆᐅᖃᕋᔭᖅᑑᔮᑐᖅ ᓯᕗᓂᒃᓴᑎᓐᓂ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᑦᓯᐊᕈᒪᒍᓐᓇᖁᓪᓗᒋᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᔅᓯᔨ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ.  
 
ᐃᓅᓇᓱᒃᖢᓂ ᐊᒃᓱᐊᓗᒃ ᐊᑭᑐᔫᒻᒪᑦ ᓄᓇᕗᒻᒥ, ᒪᕐᕈᐃᓱᕐᓗᐊᕐᒪᑦ, ᐱᖓᓱᐃᖅᓱᓗᐊᖅᖢᓂᓗ ᖃᓪᓗᓈᑦ ᓄᓇᖓ 
ᑕᑯᓐᓇᕐᓗᒍ, ᐃᐊᑦᒪᓐᑕᓐ, ᐅᐃᓂᐸᐃᒡᓘᓐᓃᑦ. ᓂᖀᓪᓗ ᐊᑭᑐᔪᕐᔪᐊᕐᒪᕆᐊᓘᓪᓗᑎᒃ, ᓂᖀᓐ, ᐅᖅᓱᐊᓗᐃᓪᓗ, 
ᑮᓇᐅᔭᖅᑐᕈᑏᑦ ᐊᒃᓱᐊᓗᒃ ᐊᑭᑐᔫᖃᑦᑕᕐᒪᑕ ᑕᖅᑭᑕᒫᓯᐅᑏᓪᓗ ᐊᑭᓕᖅᓱᕆᐊᖃᑦᑕᕗᑦ ᐊᕙᓂᐊᓘᓕᖃᑦᑕᖅᖢᑎᒃ. 
 
ᒥᓂᔅᑕᒧᑦ ᐊᐱᖅᑯᑎᒐ: ᑐᓴᖅᑎᑕᐅᔪᓐᓇᖅᐱᑖ ᓇᓖᕌᕈᑎᑕᖃᒻᒪᖔᑦ ᑕᐃᒃᑯᐊ ᐊᑭᓕᖅᓱᐃᔪᓐᓇᐃᓕᐅᖅᑲᔪᑦ, 
ᐊᖑᒻᒪᑎᔪᓐᓇᐃᓕᐅᖅᑲᔪᓪᓗ ᑕᖅᑭᑕᒫᑦ ᐊᑭᓕᖅᓱᖃᑦᑕᕆᐊᖃᑦᑕᒥᓐᓄᑦ ᐃᓪᓗᓄᑦ ᐊᑐᖅᑐᐊᖅᑕᒥᓐᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᕘᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑕᒪᑦᓱᒪᓐᖓᑦ ᐃᒻᒪᖄᖅ ᑖᒃᑯᐊ ᐃᓅᔾᔪᑎᕗᑦ 
ᑕᐃᒪᐃᑦᑑᖏᓐᓇᓂᐊᕐᒪᑕ ᖃᓄᖅ ᑕᒪᓐᓇ ᐱᓕᕆᐊᕐᕆᒃᑲᓐᓂᕈᓐᓇᕐᒪᖔᑦᑎᒍ ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ 
ᓱᓇᑐᐃᓐᓇᐃᑦ ᑕᒫᓂ ᓄᓇᕗᒻᒥ.  
 
ᑖᒃᑯᐊ ᐊᑐᖅᑐᐊᖅᑐᓄᑦ ᑮᓇᐅᔭᐃᔭᐅᑎᐅᕙᑦᑐᐃᑦ ᓇᓗᓇᖏᑦᑐᖅ ᑕᐃᓐᓇ ᑎᑎᕋᖅᓯᒪᔪᖅ ᐱᔭᕇᖅᓯᒪᔫᒥᓕᖅᐸᓐ 
ᖃᓄᖅ ᐱᓕᕆᐊᕐᕆᒃᑲᓐᓂᕈᓐᓇᓂᐊᕐᒪᖔᑦᑎᒍ ᑕᑯᒃᓴᐅᓂᖃᕐᓂᐊᕐᒪᑦ ᑎᑎᕋᖅᓯᒪᔪᐃᑦ ᑕᐃᒃᑯᐊ ᐊᑐᐊᕐᓗᑎᒍ, 
ᑖᒃᑯᐊ ᑮᓇᐅᔭᐃᑦ ᐊᒥᒐᖃᑦᑕᑎᓪᓗᒋᑦ ᑕᖅᑭᑕᒫᖅᓯᐅᑎᒋᓗᒋᑦ. 
 
ᑭᓯᐊᓂ ᑕᒪᓐᓇ ᑭᓇᓕᒫᒨᖂᖅᑐᖅ ᑕᒫᓂ ᓄᓇᕗᒻᒥ ᑕᐃᒪᐃᑦᑑᖅᑰᕋᑦᑕᐃᓛᒃ ᐃᓘᓐᓇᑕ. ᑕᐃᒪᐃᓕᖓᒻᒪᑦ ᑖᓐᓇ 
ᖃᐅᔨᒋᐊᑦᓯᐊᕆᐊᓚᖓᕙᕗᓐ ᖃᓄᖅ ᑖᓐᓇ ᐱᓕᕆᐊᕆᒃᑲᓐᓂᕈᓐᓇᕐᒪᖔᑦᑎᒍ ᓯᕗᓂᒃᓴᑎᓐᓂ. ᖁᔭᓐᓇᒦᒃ, 
ᐅᖃᖅᑎᔅᓯᔨ.. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 226 - 2(4): ᐅᑉᐱᕐᓇᒃᓴᐅᑎᑦ ᐊᔾᔨᓐᖑᐊᓖᑦ ᐊᐅᒃᑕᔫᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑕᐃᒃᓱᒧᖓ ᓴᖅᑭᑦᑎᓚᐅᖅᑐᒧᑦ 
ᐊᑦᔨᓐᖑᐊᖃᕆᐊᖃᕐᓂᕐᒧᑦ ᒥᓂᔅᑕ ᐃᖏᕐᕋᔪᓕᕆᓂᕐᒧᑦ.  
 
ᑕᐃᒪ ᓴᖅᑭᓚᐅᕐᒪᒋᑦ ᑖᒃᑯᐊ ᓄᓇᕗᒻᒥᐅᒡᒎᖅ ᓄᓇᕗᑦ ᓯᓚᑖᓅᕐᓂᐊᕐᓕᕌᖓᒥᒃ ᐊᕐᕌᒍᖃᑐᐊᕈᑎᒃ 12-ᒥ 
ᐅᖓᑖᓄᑦ ᐊᑦᔨᓐᖑᐊᖃᕆᐊᖃᐃᓐᓇᕐᓂᐊᕐᓕᖅᑐᑦ. ᐊᒻᒪ ᑕᐃᒪ ᑐᓴᖅᓯᒪᓕᕋᓗᐊᕋᑦᑎᒍ ᐊᑦᔨᓕᐅᕈᑎ 
ᓄᓇᑦᑎᓐᓃᓕᖅᑐᑦ ᑭᓯᐊᓂ ᐊᐅᓚᑕᐅᔪᓐᓇᖏᒻᒪᑕ.  

ᐊᒻᒪᑦᑕᐅᖅ ᐋᓐᓂᐊᓯᐅᖅᑎᒃᑯᑦ ᐊᒻᒪᓗ CHR-ᑯᑦ ᑕᒪᑐᒥᖓ ᐃᓱᒫᓘᒃᑐᒻᒪᕆᐅᓕᖅᑐᑎᐅᒻᒪᑕ ᑕᕝᕙᓂ 
ᑭᒡᒐᑐᖅᑕᓐᓂ. ᑕᐃᒪ ᑖᒃᓱᒥᖓ ᐊᑦᔨᓕᐅᕈᒻᒥᑦ ᐊᐅᓚᑦᑎᓂᕐᒥᒃ ᐊᒻᒪᓗᒃᑕᐅᖅ Northern Identification-
ᓕᐅᕈᑎᔅᓴᓂᒃ ᓄᓇᓕᓐᓄᑦ ᐃᓕᓐᓂᐊᕐᑎᑦᑎᓂᐊᖅᐹ ᐅᕝᕙᓘᓐᓃᑦ ᐳᓚᕋᑎᑦᑎᓂᐊᖅᐹ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᐃᒃᑯᐊ ᓄᑖᖑᔪᑦ ᐊᑦᔨᓕᐅᕈᑏᑦ ᐅᖃᐅᓯᕆᑦᑕᖅᑕᕗᑦ 
ᑕᕝᕙᓂ ᐃᓪᓗᒥ. ᑕᐃᒃᑯᐊ ᑕᒪᑐᒧᖓ ᐊᑐᓚᓐᖏᑦᑐᑦ. ᐃᒃᑯᐊᖔᖅ ᓄᓇᓕᓐᓃᑦᑐᑐᖃᐃᑦ ᐊᑦᔨᓕᐅᕈᑏᑦ ᓚᐃᓴᓄᑦ, 
General Identification-ᓄᓪᓗ ᐊᑐᒐᐅᑦᑕᖅᑑᓕᖅᑐᑦ. ᑕᐃᒃᑯᐊᖔᖅ ᑕᐃᒪ ᐊᑐᒐᐅᔫᓗᐊᕐᓂᐊᖅᑐᑦ ᑕᒪᑐᒧᖓ.  
 
ᑕᒪᒃᑯᐊ ᓄᓇᓕᖕᓂᑦ ᐱᓕᕆᔨᐅᓕᐊᓂᒃᑐᑦ ᑕᒪᑐᒥᖓ ᐱᓕᕆᔨᑐᖃᐃᑦ ᖃᐅᔨᒪᔪᑐᖃᐅᓂᐊᓕᖅᑐᑦ 
ᐊᔾᔨᓕᐅᕆᑦᑕᕐᒪᑕ Driver’s license-ᑖᖅᑐᖃᓕᕌᖓᓪᓘᓐᓃᑦ general identification card-
ᑖᖅᑐᖃᓚᐅᕌᖓᓪᓘᓐᓃᑦ. ᑕᐃᒪ ᑕᐃᒃᑯᐊ ᐊᔾᔨᓕᐅᕈᑎᑕᐅᓂᖅᓴᐃᑦ ᑕᒪᑐᒧᖓ ᐊᑐᕐᓂᐊᖅᑐᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐄ, ᑕᐃᒃᑯᐊ ᓄᓇᑦᑎᓐᓃᑦᑐᑦ ᑐᑭᓯᓯᒪᖏᒻᒪᑕ ᓄᑖᓂᒃ 
ᒫᓐᓇ ᐊᑐᕆᐊᖃᖅᑐᕆᓕᕐᒪᑕ ᐊᔾᔨᓕᐅᕈᒻᒥᒃ. ᑐᓴᖅᑎᓚᐅᕐᒥᑎᒍᑦ ᑕᐃᒪᓐᓇ ᑕᒪᓐᓇ ᐊᑐᓕᕐᓂᐊᕐᓂᕋᖅᑐᓂᐅᒃ ᔫᓂ 
18ᒥ 2007, ᐱᓇᓱᐊᕈᓯᒐᓚᐅᔪᓐᓃᕐᒪᑕ. 
 
ᐊᒻᒪᓗ [ᐊᖁᑦᑐᖅᓯᐅᑎᑖᕋᓱᒃᑐᓂ] ᐅᕝᕙᓘᓐᓃ ID Identification card-ᑖᕋᓱᒃᑐᐃᓐᓇᖅᑐᓂᑦ ᐱᓇᓱᐊᕈᓯᒐᓚᖕᓂᒃ 
ᐅᑕᖅᑭᓇᕐᒪᑦ ᐃᖃᓗᖕᓃᓐᖏᑐᐊᖅᑐᓂ. ᖃᓄᖅ ᑕᕝᕙ ᑖᓐᓇ ᑐᐊᕕᕐᓇᖅᓯᑎᓪᓗᒍ ᓄᓇᓕᖕᓄᑦ 
ᐃᑲᔪᕆᐊᒃᑲᓐᓂᕐᓂᐊᖅᐸ ᑖᒃᑯᐊ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐱᓕᕆᐊᓕᒃ ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ ᓄᓇᓕᒃᓗᒃᑖᑦ ᕼᐊᒻᓚᖑᔪᒃᑖᑦ ᑕᒪᑐᒥᖓ 
ᐱᓕᕆᐊᖃᖅᐸᒃᑐᑦ ᐅᖃᖃᑎᒋᔭᐅᓂᐊᓕᓚᐅᖅᑐᑦ ᑕᕝᕙᓂ ᐱᓕᕆᔨᑉᑎᓐᓂᑦ. ᑕᒪᓐᓇ ᖃᓄᐃᓕᐅᕆᐊᖃᕐᓂᐊᕐᒪᖔᑦ 
ᑐᐊᕕᕐᓇᖅᑑᑎᒋᖕᒪᖔᑦ ᖃᓄᕐᓕ ᐱᐊᓂᓕᖅᐹᒥᒃ ᐊᕿᔫᓗᐊᕐᓂᐊᕐᒪᖔᑕ. 
 
ᑖᒃᑯᐊ ᓄᓇᓕᖕᓂᑦ ᑕᒪᒃᑐᒥᖓ ᐱᓕᕆᐊᖃᔪᐃᑦ ᐅᖃᖃᑎᒋᔭᐅᓗᒃᑖᑦᑎᐊᕐᓂᐊᓚᐅᖅᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓂᐊᖅᐸᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᖕᒪᑦ. ᑲᑎᒪᔾᔪᑎᒃᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑦᑎᔾᔪᑏᑦ  

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ 
ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ.  
 
ᒪᓕᒐᓕᐅᖅᑏᑦ ᒫᓐᓇ ᓯᕿᓐᖑᔭᕗᑦ ᑕᑯᓪᓗᒍ ᓄᖅᑲᖓᑲᐃᓐᓇᕐᓂᐊᖅᑐᒍᑦ 30 ᒥᓂᑦᔅ, ᑕᕝᕗᖓ ᐅᑎᕐᓂᐊᕆᕗᒍᑦ 
ᑲᑎᒪᔾᔪᑎᑦᑎᓐᓄᑦ ᓄᖅᑲᖓᓚᐅᕐᓗᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 15:03ᒥ ᐊᒻᒪ ᐱᒋᐊᒃᑲᓐᓂᖅᑐᓂ 15:46ᒥ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᑎᕐᒥᒐᑦᓯ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 103 - 2(4): ᑮᓇᐅᔭᓂᑦ ᖃᐅᔨᓴᖅᑎᕐᔪᐊᑉ ᐅᓂᒃᑳᖓ ᑮᓇᐅᔭᓂᑦ ᐃᑲᔫᑕᐅᔪᑦ 

ᐃᓕᓐᓂᐊᖅᑎᓄᑦ ᓄᓇᕗᒥ ᐱᓇᓱᐊᒐᖓᓄᑦ - ᐃᓕᓐᓂᐊᖅᑐᓕᕆᔨᒃᑯᑦ (2007) (ᐅᖃᖅᑎ) 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. (ᑐᓵᔨᑎᒍᑦ) ᐅᓪᓗᒥ ᐊᑐᐃᓐᓇᕈᐃᔪᒪᓪᓗᖓ, ᑖᒃᑯᐊ 2007 
ᑐᓴᖅᑎᑎᔾᔪᑎᖏᑦ [ᖃᐅᔨᓴᖅᑎᖅᔪᐊᑉ] ᒪᓕᒐᓕᐅᕐᕕᒻᒧᑦ ᓄᓇᕘᒥ ᑖᒃᑯᐊ ᑮᓇᐅᔭᒃᑯᑦ ᐃᑲᔫᑕᐅᖃᑦᑕᖅᑐᓄᑦ 
ᓄᓇᕗᒻᒥ ᐃᓕᓐᓂᐊᖅᑐᓄᑦ 2007 ᑕᒻᒪᖅᓯᒪᔪᖅᓯᐅᑏᑦ ᑖᒃᑯᐊ ᑮᓇᐅᔭᓂᒃ ᐃᑲᔫᑕᐅᖃᑦᑕᖅᑐᑦ ᓄᓇᕘᒻᒥ 
ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 13. (ᑐᓵᔨᑎᒍᑦ) ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᑦ, ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 104 - 2(4): ᑭᕙᓪᓕᕐᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᔨᖏᑕ ᐊᑐᖅᑐᐊᒐᖓ 

- ᐅᓂᒃᑳᓕᐊᖅ ᐸᐸᑦᑎᔨᐅᖃᑕᐅᔪᒧᑦ ᑐᑦᓯᕋᐅᑎᖓᓂᑦ ᓱᓇᐃᕈᑎᓂᕐᒧᑦ ᑕᐃᒫᖅᑕᐅᓂᖓᓂᒃ 
(ᓇᓗᓇᐃᒃᑯᑕᒃᑲᓐᓂᖓᓂ 170(1) ᒪᓕᒐᖓᓂ) (ᑐᑐ) 

 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᓴᖅᑭᑦᑎᑦᓯᒍᒪᔪᖓ ᑎᑎᖅᑲᓂᒃ ᐅᕙᓐᖓᑦ ᒪᑉᐱᒐᕐᓂᒃ ᐊᑦᔨᖏᓐᓂᒃ 
ᑎᑎᖅᑲᐃᓐ ᒫᓐᓇᓵᖑᓚᐅᖅᑐᖅ ᓴᖅᑭᑎᑕᐅᓚᐅᖅᑐᑦ ᑖᒃᑯᐊ ᑮᓇᐅᔭᖃᕈᓐᓃᕈᑕᐅᔪᑦ. 
 
ᐅᑯᐊ KBDC-ᑯᒡᒎᖅ ᐃᒪᓐᓇ ᐃᖃᓗᒻᒥᐅᑕᐅᔪᒧᑦ ᑮᓇᐅᔭᖃᕈᓐᓃᕈᑕᐅᓚᐅᖅᑐᑦ ᑕᕝᕙᓂ ᑎᑎᖅᓯᒪᔪᑦ. ᑖᓐᓇ 
ᐱᐅᖏᑐᒻᒪᕆᐅᓪᓗᑎᒃ ᐅᖃᖅᓯᒪᓪᓗᓂ.  
 
ᑖᒃᑯᐊ KBDC-ᑯᒡᒎᖅ ᐊᑭᕋᖅᑐᒻᒪᑕ ᑖᒃᑯᐊ ᑐᒃᓯᕋᕋᓗᐊᖅᑎᓪᓗᒋᑦ. ᓲᕐᓗ ᒪᓕᒐᑎᒍᑦ ᐊᐱᖅᑯᑎᒋᔭᐅᖃᑦᑕᖅᑐᑦ 
ᐱᑦᔪᑎᖃᑦᑐᑎᒃ KBDC-ᑯᓐᓂᑦ. ᖃᓄᖅ ᑮᓇᐅᔭᓂᒃ ᐊᑐᖃᑦᑕᕐᒪᖔᑕ.  
 
ᑖᒃᑯᐊ ᐱᐅᖏᑐᒻᒪᕆᐅᔪᑦ ᑖᒃᑯᐊ KBDC-ᑯᑦ ᐊᑐᕐᒪᑕ ᑖᒃᑯᓂᖓ. ᐊᐱᖅᑯᑎᒋᔭᓐᓂᒃ ᓴᒃᑯᖃᕋᓱᖃᑦᑕᕐᒪᑕ 
ᓄᓇᕗᒻᒥᐅᑕᐅᔪᒥᒃ. ᑖᓐᓇ ᐃᓱᒫᓗᒍᑎᒋᔭᐅᒋᐊᖃᑉᐳᖅ  

ᑲᑎᒪᔨᓕᒫᓄᑦ ᑭᒃᑯᑐᐃᓐᓇᓄᓪᓗ ᓄᓇᕗᒥᐅᑕᐅᔪᓄᑦ. ᐊᐱᖅᑯᑎᒋᔭᐅᑉᐸᑕ ᑖᒃᑯᐊ KBDC-ᑯᑦ ᑖᒃᑯᐊ ᑭᒡᒐᑐᖅᑕᑎᑦ 
ᓲᕐᓗ ᐊᑲᐅᓐᖏᓕᐅᖅᑎᑕᐅᖃᑦᑕᑑᔮᕐᓂᐊᕐᒪᑕ. 
 
ᑖᒃᑯᐊ ᑎᑎᖅᑲᑦ ᑖᒃᑯᐊ ᓴᖅᑭᑎᒍᒪᔭᒃᑲ ᑕᕝᕗᖓ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᔅᓴᕗᑦ 13. [ᑎᑎᖅᑲᑦ ᓴᖅᑭᑕᐅᓂᖏᑦ.] ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 105 - 2(4): ᑕᐱᕇᓕᐅᑎᕚ ᐃᑲᔪᕆᐊᖅᑐᕐᓂᖅ: ᐅᖃᓕᒫᒐᖅ ᑎᒥᒃᑯᑦ 

ᐊᔪᕈᑎᖃᖅᑐᓂᑦ ᓄᓇᕗᒥ (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 106 - 2(4): ᑎᒥᐅᑉ ᐊᐅᓚᓂᖓᓂᑦ ᖃᐅᔨᓴᕐᓂᕐᒧᑦ ᓘᑦᑖᑦ ᖃᓄᑐᐃᓐᓇᖅ 

ᐱᓕᕆᖃᑦᑕᕐᓂᖏᑦ ᓄᓇᕗᒥ (ᖃᕆᓴᐅᔭᑎᒍᑦ ᑐᕌᕈᑎᖓ http://nunavut-physicians) (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 107 - 2(4): ᐃᓄᐃᑦ ᖃᓄᐃᓐᖏᓯᐊᕐᓂᖏᓐᓄᑦ ᐱᓇᓱᐊᒐᐃᑦ ᓄᓇᕗᒥ 2005-

2006 (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑎᑦᓯᒍᒪᔪᖓ ᑖᒃᑯᐊ 
ᐅᖃᓕᒫᒐᓐᓂᒃ. ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᔪᕈᑎᖃᑦᑐᓂᓪᓗ ᐅᖃᓕᒫᒐᐅᔪᓂᒃ.  
 
ᐊᒻᒪᓗᒃᑕᐅᖅ ᑖᒃᑯᐊ ᓘᑦᑖᑦ ᐱᑦᔪᑎᒋᓪᓗᒋᑦ ᓄᓇᕘᒻᒥ ᑎᑎᖅᑲᐃᑦ.  
 
ᐊᒻᒪᓗᒃᑕᐅᖅ ᐅᓂᒃᑳᓂᒃ ᓴᖅᑭᑎᑦᓯᔪᒪᔪᖓ ᐃᓄᐃᑦ ᐋᓐᓂᐊᖅᑕᐃᓕᒪᒋᐊᖃᓐᓂᖏᓐᓄᑦ ᐱᑦᔪᑎᖃᑦᑐᓂᒃ ᓄᓇᕘᒻᒥ 
2005-06. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖓ ᒪᐅᖓᖅᑕᐅᑲᐃᓐᓇᓂᐊᕐᒐᑦ.  
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. [ᑎᑎᖅᑲᑦ ᓴᖅᑭᑕᐅᓂᖏᑦ.] ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᐊᓕᒃ, ᐊᒻᒪ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 108 - 2(4): ᐃᓕᖅᑯᓰᑦ 7 ᖃᓄᖅ ᓇᒻᒥᓂᖁᑎᒥᒃ ᐱᒋᐊᖅᑎᑦᓯᓂᕐᒧᑦ 

ᐃᑲᔫᑎᒃᓴᐃᑦ: ᐊᑐᐊᒐᕆᔭᐅᒍᒪᒐᔪᒃᑐᑦ ᓇᒻᒥᓂᖃᕐᓂᕐᒧᑦ ᐱᒋᐊᖅᑎᑦᓯᓂᕐᒥᒃ ᓄᓇᕗᒥ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᖁᕕᐊᓱᑉᐳᖓ ᓴᖅᑭᑎᑦᓯᒍᓐᓇᕋᒪ ᑖᒃᑯᐊ 
7-ᕙᓂᒃ ᐊᓪᓗᕈᑕᐅᒍᓐᓇᖅᐳᖅ ᓇᒻᒥᓂᖅ ᐱᓕᕆᕝᕕᒃᑖᕐᓂᕐᒧᑦ ᓄᓇᕗᒻᒥ. ᒪ’ᓇ, ᐅᖃᖅᑎᔅᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᒪᐅᖓᐅᑎᑕᐅᓚᐅᕐᓕᑦ.  
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 109 - 2(4): ᖃᐅᔨᒋᐊᕈᑏᑦ: ᐱᓕᕆᖃᑎᖃᕐᓂᕐᒥᒃ ᓄᓇᕗᑦ ᒐᕙᒪᖓᓐᓂᑦ: 

ᐊᑐᐊᒐᕆᔭᐅᖃᑦᑕᖅᑐᑦ ᓈᓴᐅᑎᓕᒃ 1-ᒥ (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 110 - 2(4): ᓄᓇᕗᒥ ᕿᓂᖅᑐᓕᕆᔨᒃᑯᑦ ᓴᓴᐃᔭᑎᖓ - ᐊᖓᔪᖅᑳᑉ ᐅᓂᒃᑳᖓ 

(ᐸᕋᐅᓐ) 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᖁᕕᐊᓱᑉᐳᖓ ᐅᑯᓂᖓ 
ᓴᖅᑭᑎᑦᑎᔪᓐᓇᕋᒪ ᑎᑎᖅᑲᓂᒃ ᒪᓕᒃᑕᐅᒋᐊᖃᑦᑐᑦ business-ᑖᕐᓂᕐᒧᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᖃᑎᖃᕐᓂᖅ.  
 
ᐊᒻᒪᓗ ᑎᑎᖅᑲᖅᑕᖃᒃᑲᓂᕐᒪᓐ, ᐅᖃᖅᑏ, ᓴᖅᑭᑎᑦᓯᒍᒪᔪᖓ ᐅᑯᓂᖓ ᑎᑎᖅᑲᓂᒃ, ᒥᓂᔅᑕ ᑖᒃᑯᐊ 
ᐅᖃᐅᓯᕆᔭᐅᓚᐅᖅᑐᓐ ᓄᓇᕘᒻᒥ ᑖᒃᑯᐊ ᕿᓂᖅᑎᓐ ᐱᑦᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᑖᒃᑯᐊ ᖃᐃᑕᐅᓚᐅᕐᒥᓕᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᐃᓕᖅᑯᓯᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 111 - 2(4): ᑐᓂᔾᔪᑕᐅᕙᑦᑐᑦ ᐱᔨᑦᓯᕋᕈᑏᑦ ᑭᒃᑯᑐᐃᓐᓇᕐᓄᑦ ᓄᓇᕗᒥ 

ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂᑦ 2005/06 (ᕿᕐᓕᖅᑐᒃᑯᑦ ᐋᖅᑭᒃᓯᒪᔪᑦ) 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᓂᖓ ᓴᖅᑭᑦᑎᔪᒪᓪᓗᖓ 2005-06 ᐃᓄᐃᑦ 
ᐅᖃᐅᓯᖏᓐᓂᒃ ᐱᔨᑦᑎᕋᖅᑕᐅᓂᕐᒧᑦ ᐅᓂᒃᑳᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᖃᐃᑕᐅᓚᐅᕐᒥᓕᑦ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 112 - 2(4): ᓄᓇᕗᒥ ᓯᓚᐅᑉ ᐊᓯᔾᔨᕐᓂᖓᓄᑦ ᖃᓄᐃᓕᖓᕙᓪᓕᐊᓂᕐᒧᑦ 

ᑲᑎᒪᓂᕐᒥᒃ ᑎᓯᐱᕆ 6-8, 2006: ᐊᓯᔾᔨᖅᐸᓪᓕᐊᓂᖏᓐᓄᑦ ᐊᐅᓚᒋᐊᕈᑏᑦ ᐅᑭᐅᖅᑕᖅᑐᐃᑦ 
ᓄᓇᓕᖏᓐᓂ: ᑭᖑᓪᓕᖅᐹᖓᓂ ᐅᓂᒃᑳᖅ (ᓇᑦᑎᖅ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 113 - 2(4): ᐅᓂᒃᑳᓕᐊᖑᖃᑦᑕᕆᐊᖃᖅᑐᖅ ᐆᒪᔪᓕᕆᓂᕐᒧᑦ ᓄᓇᕗᒥ 

ᒪᓕᒐᓕᐅᕐᕕᒻᒧᑦ - ᓇᓗᓇᐃᒃᑯᑕᓕᒃ 176 ᐆᒪᔪᓕᕆᓂᕐᒧᑦ ᒪᓕᒐᖓᓂ - ᒪᐃ 2007 (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑯᓂᖓ ᓴᖅᑭᑎᑦᓯᒍᒪᒐᒪ ᑖᒃᑯᐊ ᓯᓚ 
ᐊᓯᔾᔨᐸᓪᓕᐊᓂᕆᔭᖓ ᐱᑦᔪᑎᒋᓪᓗᒍ ᐃᓕᓐᓂᐊᕐᕈᑕᐅᓂᐊᖅᑐᓐ ᐅᓂᒃᑳᕆᔭᐅᓯᒪᔪᑦ; [ᐊᒻᒪᓗ 
ᐅᓂᒃᑳᓕᐊᖑᖃᑦᑕᕆᐊᖃᖅᑐᖅ ᐆᒪᔪᓕᕆᓂᕐᒧᑦ.] ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑎᑎᖅᑲᖏᑦ ᒪᐅᖓᖅᑕᐅᑲᐃᓐᓇᕐᓂᐊᕐᒐᑕ.  
 
ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. (ᑐᓵᔨᑎᒍᑦ) ᖃᐅᔨᒃᑲᐃᓂᖅ 
ᐱᖁᔨᕗᖔᕈᑕᐅᓂᐊᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 15. (ᑐᓵᔨᑎᒍᑦ) ᐱᖁᔨᕗᖔᕈᑏᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᖅ 16. (ᑐᓵᔨᑎᒍᑦ) 
ᐱᒋᐊᖅᑎᑕᐃᑦ. (ᑐᓵᔨᑎᒎᕈᓐᓃᖅᑐᖅ)  



ᐱᖓᑦᓯᖅ, ᔫᓂ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1672 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 18. ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 06 - ᓇᓗᓇᐃᒃᑯᑕᓕᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᑎᕗᖓ, ᐊᒻᒪᓗ ᐱᖃᑦᑎᖅᑕᐅᓪᓗᓂ 
ᓇᑦᑎᓕᒻᒧᑦ ᒪᓕᒐᓕᐅᖅᑎᒧᑦ, ᑖᓐᓇ ᒪᓕᒐᒃᓴᖅ 6, ᐅᖃᐅᓯᓕᕆᓂᐅᑉ ᐃᓕᓴᕆᔭᐅᓯᒪᓂᖓᓄᑦ ᒪᓕᒐᖅ, 
ᐅᖃᓕᒫᖅᑕᐅᖁᓪᓗᒍ ᑭᖑᓪᓕᕐᒥ.  
 
ᐅᖃᖅᑎᑦᑎᔩ, ᒪᓕᒐᒃᓴᖅ ᑭᖑᕝᕖᖕᒪᑦ ᑖᑦᓱᒥᖓ ᒪᓕᒐᐅᖃᑦᑕᖅᑐᓂᒃ ᓇᐃᓴᐅᑦᑎᓖᑦ RF NWT 1988 C 0-1, 
ᑕᐃᒪᓐᓇᐅᖅᑰᖅᑐᖅ.  
 
ᑖᓐᓇ ᒪᓕᒐᒃᓴᖅ ᓇᓗᓇᐃᖅᓯᒪᖕᒪᑦ ᑕᒪᒃᑯᐊ ᓄᓇᕘᒥ ᐱᓕᕆᕝᕕᐅᔪᑦ ᒪᓕᒐᓕᕆᕝᕕᒡᓗ, ᓄᓇᕘᑦ ᒐᕙᒪᒃᑯᖏᑦ 
ᐃᖅᑲᑦᑐᐃᕕᓂᓕᕆᔩᓪᓗ ᑕᒪᒃᑯᐊᓗ ᒪᓕᒐᕐᓂᑦ ᐊᑐᖃᑦᑕᕆᐊᖃᖅᑐᑦ.  
 
ᐱᔨᑦᑎᕋᖃᑦᑕᖅᑐᑦ ᓄᓇᕘᒥ ᑖᒃᓱᒥᖓ ᐃᓛᒃ ᐊᑐᕆᐊᖃᕐᓂᐊᓕᖅᑎᓪᓗᒋᑦ ᑖᓐᓇ ᐅᖃᐅᓯᓕᕆᓂᕐᒧᑦ ᑐᕌᖓᔪᖅ. 
ᐃᓄᐃᑦ ᐅᖃᐅᓯᖏᑦ, ᖃᓪᓗᓈᑐᑦ, ᐅᐃᕖᑐᑦ ᐃᓕᓴᕆᔭᐅᓯᒪᓂᐊᖅᐳᖅ ᓄᓇᕘᒥ.  
 
ᐊᒻᒪᓗ ᑖᓐᓇ ᓴᖅᑮᓂᐊᖅᑐᓂ ᒥᓂᔅᑑᓛᖅᑐᒧᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᓇᓗᓇᐃᖅᓯᓪᓗᓂ ᑕᒪᒃᑯᓂᖓ 
ᐅᖃᐅᓰᑦ ᐃᓕᓴᕆᔭᐅᓯᒪᑦᑎᐊᕐᓂᐊᖓᕐᒪᑕ ᑕᒫᓂ ᓄᓇᕘᒥ ᐱᔪᓐᓇᐅᑎᖃᖅᑐᓕᒫᖑᓂᐊᕐᓂᖏᓐᓂᑦ ᑖᒃᑯᐊ 
ᐱᖓᓱᐃᖑᔪᑦ, ᐊᒻᒪᓗ ᑖᓐᓇ ᒥᓂᔅᑕᐅᓂᐊᖅᑐᖅ ᑕᒪᒃᑯᓂᖓ ᐱᓕᕆᐊᖃᖃᑦᑕᕐᓂᐊᕐᒥᖕᒪᑦ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓂᒃ ᑕᒪᒃᑯᓂᖓ ᒪᓕᑦᑎᐊᕋᓗᐊᕐᒪᖔᑦ. 
 
ᒪᓕᒐᒃᓴᐅᓂᐊᖅᑐᖅ ᑖᓐᓇ ᐋᖅᑭᒋᐊᖅᓯᓯᒪᒋᕗᒃᑕᐅᖅ ᑖᔅᓱᒥᖓ ᑲᒥᓯᓇᒧᑦ ᐅᖃᐅᓯᓕᕆᓂᕐᒧᑦ ᑖᓐᓇ 
ᐱᔪᓐᓇᐅᑎᑖᕐᓂᐊᕐᒪᑦ ᑕᒪᒃᑯᓂᖓ ᓲᕐᓗ ᖃᐅᔨᓴᖅᑕᐅᔭᕆᐊᓕᖕᓂᒃ ᓲᕐᓗ ᐱᑦᑕᑭᓴᒃᑐᖃᕐᓂᖅᐸᓪᓘᓐᓃᑦ ᒪᓕᒐᕐᓂᒃ 
ᒪᓕᒋᐊᖃᖅᑐᓂᒃ ᐅᖕᓂᕐᓗᒃᓴᖅᑐᖃᕐᓂᖅᐸᓪᓘᓐᓃᑦ, ᑖᓐᓇ ᖃᐅᔨᓴᕈᓐᓇᑦᑎᐊᕐᓂᕐᐊᕐᒪᑦ ᑕᒪᒃᑯᐊ ᒪᓕᒐᕐᒥᒃ 
ᒪᓕᑦᑎᐊᕋᓗᐊᕐᒪᖔᑕ ᐊᒻᒪᓗ ᐱᕕᖃᕈᓐᓇᕐᓂᐊᕆᓪᓗᓂ ᓲᕐᓗ ᑖᓐᓇ ᐊᔪᑳᓪᓚᒃᐸᑦ 
ᑭᖑᕝᕖᓯᒪᓚᐅᐱᓪᓚᒍᓐᓇᕐᓂᐊᖅᑐᒥᒃ ᐅᕝᕙᓘᓐᓃᑦ ᖃᐅᔨᓴᕈᓐᓇᕐᓂᐊᖅᑐᒥᒃ ᑲᒥᓯᓇᐅᔪᒥᒃ ᑖᔅᓱᒧᖓ 
ᐊᖏᖅᑕᐅᓯᒪᓂᐊᖅᑎᓪᓗᒍ. 
 
ᑖᒃᑯᐊ ᒥᓂᔅᑕᕆᔭᐅᔪᖅ ᐊᒻᒪᓗ ᑲᒥᓯᓇᐅᔪᖅ ᐅᖃᐅᓯᓕᕆᓂᕐᒧᑦ ᑖᒃᑯᓄᖓ ᒪᓕᒐᓕᐅᕐᕕᐅᑉ ᐃᓗᐊᓂ 
ᐊᕐᕌᒍᑕᒫᖅᓯᐅᑎᒥᖕᓂᒃ ᓴᖅᑮᖃᑦᑕᕆᐊᖃᕐᓂᐊᖅᐳᑦ ᐊᒻᒪᓗ ᑖᓐᓇ ᒪᓕᒐᖅ ᓲᕐᓗ ᐊᑐᓕᖅᑕᐅᕙᓪᓕᐊᓂᐊᖅᑎᓪᓗᒍ, 
ᑕᒪᒃᑯᐊ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᑖᒃᑯᓂᖓ ᒪᓕᒐᓕᐅᕐᕕᐅᑉ ᐃᓗᐊᓂ ᒪᓕᒐᐅᔪᖅ ᐊᕐᕌᒍᑦ ᑕᓪᓕᒫᑦ ᓇᓪᓕᕌᖓᑕ. 
 
ᑖᓐᓇ ᑲᔪᓯᒻᒥᒃᐸᑦ ᒪᓕᒐᒃᓴᐅᓂᐊᖅᑐᖅ ᐅᑯᐊᑦᑕᐅᖅ ᒪᓕᒐᐅᖃᑕᐅᔪᑦ ᑖᔅᓱᒥᖓ ᒪᓕᒃᓴᖃᓯᐅᑎᔭᕆᐊᖃᕐᓂᐊᕐᒪᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᒻᒪᓗ ᑕᒪᒃᑯᐊ ᖁᑦᑎᖕᓂᖅᐹᒥ ᑲᑎᒪᔩᑦ ᒪᓕᒐᖏᑦ, 
ᓂᕈᐊᖅᑐᓕᕆᓂᖅ, ᐱᔨᑦᑎᕋᕐᓂᖅ, ᐊᒻᒪᓗ ᑕᒪᒃᑯᐊ ᐋᖅᑭᒃᓱᖅᑕᐅᒃᑲᓐᓂᕈᑎᒋᔪᓐᓇᖅᑕᖏᑦ ᒪᓕᒐᐃᑦ ᑕᕝᕙᓂ 
ᓇᓗᓇᐃᖅᓯᒪᔪᓂᑦ ᑖᒃᑯᐊ ᐊᓯᔾᔨᕆᐊᖃᕋᔭᕐᒥᖕᒪᑕ ᑖᔅᓱᒧᖓ ᒪᓕᒐᖅ ᑲᔪᓯᓐᓂᖅᐸᑦ. 
 
ᑕᒪᓐᓇ ᒪᓕᒐᖅ ᐊᑐᓕᕈᓐᓇᕐᓂᐊᖅᐳᖅ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ ᓲᕐᓗ ᐊᖏᕈᑕᐅᓯᒪᓕᑐᐊᖅᐸᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒪᖕᒪᑦ. ᐱᖁᔨᕗᖔᕈᒻᒧᑦ. (ᑐᓵᔨᒃᑯᑦ) ᑐᑭᑖᕈᑎᒋᔭᖓᓄᑦ 
ᐱᖁᔭᒃᓴᐅᑉ. (ᑐᓵᔨᒃᑯᑦ ᓄᖅᑲᖅᑐᖅ)  

ᓈᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. [ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ ᒪᓕᒐᒃᓴᖅ] 6 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᑦ 
ᐊᒻᒪᓗ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᔨᕋᓛᓄᑦ.  
 

ᑲᑎᒪᔾᔪᑏᑦ 18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 

ᒪᓕᒐᒃᓴᖅ 07 - ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐱᖃᖅᑎᖅᑕᐅᓪᓗᓂ ᑲᖏᕐᖠᓂᐅᑉ 
ᓂᒋᐊᓄᑦ ᐊᒻᒪᓗ ᑎᑭᕋᕐᔪᐊᒧᑦ, ᑖᓐᓇ ᒪᓕᒐᒃᓴᖅ 7, ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᒪᓕᒐᒃᓴᖅ, 
ᐱᖃᑖᓂ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑎᑦᑎᔩ, ᑖᒃᑯᐊ ᒪᓕᒐᒃᓴᐅᓂᐊᖅᑐᑦ ᓴᐳᒻᒥᓇᓱᐊᕐᓂᐊᕐᒪᑕ ᐊᒻᒪᓗ ᐱᓕᒻᒪᒃᓴᐃᓇᓱᐊᕐᓗᑎᒃ ᐃᓄᐃᑦ 
ᐅᖃᐅᓯᖏᓐᓂᑦ, ᑖᓐᓇ ᓄᑖᖑᔪᖅ ᒪᓕᒐᒃᓴᐅᓂᐊᖅᑐᖅ ᐃᓄᐃᑦ ᐅᖃᐅᓯᖏᓐᓄᑦ ᐱᓕᕆᐊᒃᓴᖃᕐᒃᓂᐊᕐᒪᑦ 
ᑕᒪᒃᑯᓄᖓ ᓲᕐᓗ ᐃᓱᒫᑎᒋᔭᐅᔪᖃᑐᐊᖅᐸᑦ ᐃᓄᐃᑦ ᐅᖃᐅᓯᖏᑦ ᑕᒪᒃᑯᓄᖓ ᑎᒥᖁᑎᒋᔭᐅᔪᓂᑦ 
ᐱᔨᑦᑎᕋᖅᑎᐅᕙᒃᑐᓄᑦ, ᓄᓇᓕᖕᓄᓪᓗ ᒐᕙᒪᒋᔭᐅᔪᓄᑦ ᐊᒻᒪᓗ ᓇᖕᒥᓂᖅᓱᖅᑐᓄᑦ ᓲᕐᓗ ᑮᓇᐅᔭᓕᐅᕋᓱᐊᖅᑎᓄᑦ. 
 

ᒪᓕᒐᒃᓴᖅ ᑖᓐᓇ ᐱᖓᓱᐃᓕᖓᔪᓂᒃ ᐅᔾᔨᕐᓇᐅᑎᖃᓗᐊᕐᓂᐊᖅᑐᖅ ᑕᕝᕙᓂ ᒐᕙᒪᒃᑯᑦ ᐃᓗᐊᓂ ᑖᒃᑯᐊ ᐃᓄᐃᑦ 
ᐅᖃᐅᓯᖏᓐᓄᑦ ᐱᔾᔪᑎᖃᖅᑎᓪᓗᒋᑦ. ᓯᕗᓪᓕᕐᒥ, ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᑦ, ᑖᒃᑯᐊ ᓲᕐᓗ 
ᖃᐅᔨᒪᑦᑎᐊᕐᓂᐊᕐᒪᑕ ᑕᒪᒃᑯᓂᖓ ᑕᐃᒎᑕᐅᕙᒃᑐᓂᑦ ᐊᒻᒪᓗ ᑕᒪᒃᑯᓂᖓ ᖃᐅᔨᒪᑦᑎᐊᖅᑐᓂᒃ ᓲᕐᓗ 
ᐱᓇᓱᐊᖕᓂᐊᕋᑦᑕ ᐃᓄᐃᑦ ᐅᖃᐅᓯᖏᑦᑎᒍᑦ ᐅᔾᔨᖅᓱᕈᓐᓇᑦᑎᐊᖅᑐᓂᒃ ᑖᒃᑯᐊᓗ ᑎᓕᐅᕆᔪᓐᓇᕐᓂᐊᖅᖢᑎᒃᓗ, 
ᐊᒻᒪᓗ ᖃᓄᖅᑑᕈᑎᖃᕈᓐᓇᕐᓂᐊᖅᖢᑎᒃ ᑕᐃᒎᓯᕆᔭᐅᕙᒃᑐᑦ ᐊᔾᔨᒌᓕᖅᑎᑕᐅᔾᔫᒥᔭᕆᐊᖃᕐᓂᖏᓐᓂᑦ ᐅᕝᕙᓘᓐᓃᑦ 
ᓄᑖᓂᒃ ᑕᐃᒎᓯᓕᐅᕋᓱᐊᖅᑎᓪᓗᒋᑦ ᑕᒪᐃᓐᓄᓕᒫᖅ ᑐᑭᓯᐅᒪᔭᐅᑦᑎᐊᕈᓐᓇᕐᓂᐊᖅᑐᒥᒃ. 
 

ᑖᓐᓇᓕ ᒥᓂᔅᑕᕆᔭᐅᔪᖅ ᐅᖃᐅᓯᓕᕆᓂᕐᒧᑦ ᑕᒪᒃᑯᓂᖓ ᓯᕗᒃᑲᖅᑕᖅᑎᐅᓂᐊᕐᒪᑦ ᐋᖅᑭᒃᓯᓇᓱᐊᖅᑎᓪᓗᒋᑦ 
ᐋᖅᑭᒃᓯᒪᓇᓱᐊᖅᑎᓪᓗᒋᓪᓗ ᑕᒪᒃᑯᐊ ᐊᑐᐊᒐᐃᑦ ᐱᓂᐊᕐᓂᐅᔪᖅ ᑕᒪᒃᑯᐊ ᐱᔨᑦᑎᕋᕐᓂᐅᔪ ᑕᒪᒃᑯᐊᓗ ᐃᓄᐃᑦ 
ᐅᖃᐅᓯᖏᓐᓂᑦ ᐱᔪᒪᓴᐃᓂᖃᒻᒪᕆᖕᓂᐊᖅᖢᓂ, ᐊᒻᒪᓗ ᑕᒪᒃᑯᐊ ᓲᕐᓗ ᑐᑦᑕᕐᕕᐅᓂᐊᕐᒪ ᑕᒪᒃᑯᓄ ᓲᕐᓗ 
ᐊᐅᓚᑕᐅᕙᓪᓕᐊᔪᓄᑦ ᐊᒻᒪ ᑕᒪᒃᑯᐊ ᐅᖃᓕᒫᓐᖑᖅᑕᐅᕙᒃᑐᑦ ᐅᓂᒃᑳᖅᓯᒪᔪᑦ ᑕᒪᒃᑯᓂᖓ ᑐᓴᐅᒪᑎᑦᑎᓂᐊᖅᐳᑦ 
ᑕᒪᓐᓇ ᒪᓕᒐᖅ ᐊᑐᓕᖅᑕᐅᕙᓪᓕᐊᑎᓪᓗᒍ ᖃᓄᐃᓕᖓᕙᓪᓕᐊᖕᒪᖔᑦ. 
 

ᐊᒻᒪᓗ ᑭᖑᓪᓕᖅᐹᒥ ᑖᓐᓇ ᑲᒥᓯᓇᐅᔪᖅ ᐅᖃᐅᓯᓕᕆᓂᕐᒧᑦ ᑕᒪᒃᑯᓂᖓ ᐃᑲᔪᖅᓯᖅᑕᐅᑦᑎᐊᖅᑐᓂᒃ 
ᓴᓐᖏᓂᖅᑖᕐᓂᐊᕐᒥᔪᖅ ᖃᐅᔨᓴᕈᓐᓇᕐᓂᐊᕐᓗᓂᓗ ᐊᒻᒪᓗ ᑕᒪᒃᑯᐊ ᓲᕐᓗ ᐱᔨᑦᑎᕋᖅᑕᐅᔪᑦ ᐱᔪᒪᔭᖏᓐᓂ ᓲᕐᓗ 
ᓈᓚᒍᓐᓇᑦᑎᐊᕐᓗᓂ. ᑕᒪᒃᑯᐊᓕ ᐃᒻᒥᒎᖅᑑᒐᓗᐊᑦ ᑎᒥᖁᑎᒋᔭᐅᔪᑦ ᑕᒪᒃᑯᐊᑦᑕᐅᖅ ᒪᓕᒋᐊᖃᕐᓂᐊᕐᒪᑕ 
ᖃᓄᐃᑉᐸᓪᓕᐊᓂᖏᓐᓂᑦ ᑕᒪᒃᑯᓂᖓᓗ ᖃᐅᔨᒪᑦᑎᐊᕆᐊᖃᕐᓂᐊᕐᒥᖕᒪᑦ ᑕᒪᒃᑯᓂᖓ ᐱᓕᕆᑎᓪᓗᒍ. 
 

ᑕᒪᒃᑯᐊᓗ ᓲᕐᓗ ᐊᑐᓕᖅᑕᐅᕙᓪᓕᐊᓂᐊᖅᑎᓪᓗᒋᑦ ᑕᑎᖃᕈᓐᓇᕐᓂᐊᖅᐳᓪᓗ ᐃᑲᔪᖅᑕᐅᓇᓱᒍᓐᓇᕐᓂᐊᖅᐳᓪᓗ 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑎᒍᑦ ᑕᒪᒃᑯᓂᖓ ᐱᔭᕆᐊᖃᑐᐊᕌᖓᓐ.  
 

ᑕᒪᓐᓇ ᒪᓕᒐᒃᓴᖅ ᐊᒻᒪᓗ ᑕᐃᒃᑯᐊ ᓄᓇᕗᒻᒥ ᐅᖃᐅᓯᓕᕆᓂᕐᒥᑦ ᐃᓕᓴᕆᔭᐅᔾᔪᑏᑦ ᒪᓕᒐᐃᑦ 
ᕿᒥᕐᕈᔭᐅᖃᑦᑕᕐᓂᐊᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐊᕐᕌᒍᑦ ᑕᓪᓕᒪ ᓇᓪᓕᕌᖓᑕ. ᑖᓐᓇ ᒪᓕᒐᒃᓴᖅ ᓲᕐᓗ 
ᐊᓂᒍᖅᐸᑦ ᐅᑯᐊ ᒪᓕᒐᐅᔪᑦ ᐋᖅᑭᑦᑕᐅᔭᕆᐊᖃᕐᓂᐊᕐᒥᒻᒪᑕ ᑖᔅᓱᒥᖓ ᒪᓕᓕᖅᑎᑕᐅᓇᓱᐊᕐᓗᑎᒃ ᑮᓇᐅᔭᐃ 
ᐊᐅᓚᐅᓂᕆᕙᑦᑕᖏᓐᓄᑦ ᒪᓕᒐᖅ, ᑕᒪᒃᑯᓄᖓᓗ ᐃᖅᑲᖅᑐᐃᕕᑦᑎᒍᑦ ᐃᑲᔪᖅᑕᐅᔭᕆᐊᓕᓐᓄᑦ ᒪᓕᒐᖅ 
ᓇᓗᓇᐃᖅᓯᒪᔪᖅ, Mental Health Act, ᑕᒪᒃᑯᓄᖓᓗ ᓲᕐᓗ ᐃᓱᒪᒥᒍᑦ ᓈᒻᒪᓐᖏᔾᔪᑎᓖᑦ, ᓇᒻᒥᓂᕐᓗ 
ᐃᓱᒪᓕᐅᕌᓂᒍᓐᓇᓐᖏᑦᑐᑦ ᐊᒻᒪᓗ ᐃᓚᒋᔭᐅᓗᓂ ᑖᓐᓇ ᐆᒪᔪᓕᕆᔨᒃᑯᑦ ᒪᓕᒐᕐᔪᐊᖓᑦ. ᑖᒃᑯᐊ 
ᐊᓯᔾᔨᖅᑕᐅᔭᕆᐊᖃᕋᔭᕐᒪᑕ ᑕᒪᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᖅ ᑲᔪᓯᑉᐸᑦ. 
 

ᐊᕕᑦᑐᖅᓯᒪᔪᑦ 1, 2 ᐊᒻᒪᓗ 14, ᐃᓛᒃᑰᖓᔪᓂᓪᓗ 2, 3 ᐊᒻᒪᓗ 5 ᒪᓕᒐᕐᓂᒃ ᑖᒃᑯᓇᓂ ᓇᓗᓇᐃᖅᓯᒪᔪᑦ ᐃᓛᒃ 
ᑲᔪᓯᔪᓐᓇᕐᓂᐊᖅᐳᑦ ᑖᒃᓱᒪ ᑲᒥᓴᓇᒋᔭᑦᑕ ᐊᖏᑐᐊᖅᐸᒍ. ᐊᒻᒪᓗ ᑖᒃᑯᓇᓂ ᓇᓗᓇᐃᖅᓯᒪᔪᖅᑕᖃᐅᕐᒥᒻᒪᑦ ᖃᑲᒍ 
ᑖᒃᑯᐊ ᐊᑐᓕᖁᔭᐅᓇᔭᕐᒪᖔᑕ ᑖᒃᑯᐊ ᑲᔪᓯᑐᐃᓐᓇᕐᓂᐊᖅᑐᑦ ᓇᓗᓇᐃᕌᓂᒃᓯᒪᔪᑦ ᖃᑲᒍ 
ᐊᑎᓕᐅᕋᔭᕆᐊᒃᓴᖏᓐᓂᑦ. ᐊᓯᓕᒫᖏᑦ ᑖᒃᑯᓇᓂ ᓇᓗᓇᐃᖅᓯᒪᔪᓂᒃ ᒪᓕᒐᓐᖑᕋᔭᖅᑐᑦ ᑖᒃᑯᓄᖓ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑐᑭᒧᐊᒋᔭᐅᓗᓂ ᐊᖏᖅᑕᐅᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖏᓐᓄᑦ ᐱᖁᔭᒃᓴᑦ. ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 



ᐱᖓᑦᓯᖅ, ᔫᓂ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᓂᔅᑕᐅᑉ ᑕᐃᕋᑖᖅᑕᖏᑦ ᑕᒪᕐᒥᐅᒐᓗᐊᖅ ᐊᒻᒪ ᑖᓐᓇ ᑭᖑᓪᓕᕐᒥ 
ᐱᓗᐊᖅᑐᒥᑦ [ᒪᓕᒐᒃᓴᖅ] ᐅᓂᒃᑳᕋᑖᖅᑕᖓ ᐃᑲᔪᖅᑐᖅᑕᒻᒪᕆᐊᓗᒃᑲ. 
 
ᐊᒻᒪᓗ ᑕᐃᒃᑯᐊ ᑕᐅᕙᓂ ᑐᓴᖃᑦᑕᓚᐅᖅᑐᑦ ᒥᓂᔅᑕᐅᑉ ᐃᓱᒪᒋᔭᖏᓐᓂ ᖁᕕᐊᓱᓪᓚᕆᖃᑦᑕᓚᐅᕐᒪᑕ 
ᐅᖃᐅᑎᔪᒪᓪᓚᑦᑖᖅᖢᒋᑦ ᑕᕝᕙᓂ ᑲᑎᒪᕝᕕᐅ ᐃᓗᐊᓂ.  
 
ᐱᓗᐊᖅᑐᒥᑦ, ᐃᓛᒃ ᐅᒡᒍᐊᖅᑑᒐᓗᐃᑦ ᐃᓚᖏᑦ ᑕᐃᒃᑯᐊ ᑲᑎᒪᔭᖅᑐᓚᐅᐱᓪᓚᓚᐅᖅᓯᒪᔪᑦ ᑕᐅᕗᖓ 
ᖃᐅᔨᓴᕆᐊᖅᖢᑎᒃ ᑕᐃᑲᓃᓚᐅᖅᓯᒪᒻᒪᑕ. ᐅᖃᖅᑏ, ᐱᓕᕆᔪᖃᖅᑐᓪᓚᕆᐊᓘᑎᓪᓗᒍ ᕿᑎᑦᑐᐊᓗᐃᓪᓗ 
ᕼᐋᓚᑕᐃᖑᓪᓗᓂᓗ. 
 
ᑕᐃᒃᑯᐊ ᐱᖓᓱᐃᓐᓇᑯᓗᐃᒡᒎᖅ ᑕᐃᑯᖓ ᑲᑎᒪᔭᖅᑐᓚᐅᖅᓯᒪᒻᒪᑕ language-ᓕᕆᔨᐅᑉ ᒥᒃᓵᓄᑦ, ᑭᓯᐊᓂ 
notice-ᖃᖃᑦᑕᑦᑎᐊᕈᑦᑕ [ᒪᕐᕉᒃ ᐱᓇᓱᐊᕈᓰᑦ] ᐅᖓᑖᓄᓪᓘᓐᓃᑦ ᐱᐅᖅᑰᖅᑐᖅ ᐸᕐᓇᑦᑐᑦ 
ᐊᑐᐃᓐᓇᐅᔾᔫᒥᖃᑦᑕᕋᔭᕐᒪᑕ.  
 
ᐃᓄᐃᑦ ᐅᖃᐅᓯᖓᑦ ᖃᖓᓗᑦᑖᖅ ᒫᓐᓇᒧᑦ ᑎᑭᕋᑕᖅᓯᒪᒻᒪᑦ. ᐅᖃᖅᑏ, ᐃᓄᑦᑎᒍᑦ ᐊᐅᓚᔨᒃᑲᐅᓂᑐᐃᓐᓇᕐᒧᑦ 
ᐊᑐᖅᑕᐅᓪᓚᕆᓐᖏᒃᑲᓗᐊᖅᑐᓂ ᐃᓕᓐᓂᐊᕐᕕᒻᒥᓗ ᓇᓂ, ᒫᓐᓇᓕ ᑕᐃᒪᓐᓇᐃᓕᐅᖅᑎᓪᓗᒍ 
ᐃᑲᔪᖅᑐᕈᓐᓇᓪᓚᕆᓐᓂᖅᓴᐅᓂᐊᕋᑦᑎᒍ ᑲᑎᒪᔨᑎᒍᑦ ᐅᕝᕙᓘᓐᓃᑦ ᐊᖏᕐᕋᑦᑎᓐᓂᑦ.  
 
ᐃᓄᐃᑦ ᐅᖃᐅᓯᖓ ᑕᒃᑰ ᐱᓯᒪᔭᕆᐊᖃᓕᖅᑕᕗᑦ, ᓴᐳᒻᒥᔭᕆᐊᖃᓕᖅᑕᕗᑦ. ᑖᓐᓇ ᐱᔾᔪᑎᒋᓪᓗᒍ 
ᓂᓪᓕᕈᑎᒋᔪᒪᒐᒃᑯ ᑐᓵᑎᓪᓗᒋᑦ ᐃᓄᐃᑦ.  
 
ᐅᓇ ᐱᓪᓗᒍ ᑐᑭᖃᓚᐅᓐᖏᒻᒪᑦ ᐃᓄᐃᑦ ᐅᖃᐅᓯᖓ ᐃᓕᓐᓂᐊᕈᑎᓂᓗ ᐊᑐᖅᑕᐅᖃᑦᑕᖅᖢᓂ ᑭᓯᐊᓂ job-
ᑖᕋᓱᒃᑯᒪ ᐊᑐᓐᖏᓪᓚᕆᒃᖢᓂ ᐃᓕᓯᒪᔪᐊᓘᒐᓗᐊᕋᑦᑕ ᐃᓚᐃᑎᒍᑦ ᐃᓄᐃᑦ ᐅᖃᐅᓯᖓᓐᓂᑦ, ᐃᓄᐃᑦ ᐅᖃᐅᓯᖓ 
ᐊᔪᓐᖏᓐᓂᑦᑎᓐᓄᑦ hire-ᑕᐅᔪᒥᑦ ᑕᑯᓯᒪᓐᖏᓐᓇᑦᑕ ᐊᒥᓲᓐᖏᑦᑐᑦ. ᐃᒻᒪᖃ 3 ᐅᕝᕙᓘᓐᓃᑦ 4 advisor-
ᖑᖃᑦᑕᖅᑐᑦ ᑕᒪᒃᑯᐊ ᑕᐃᒪᑐᐊᖅ.  
 
ᑭᓯᐊᓂᓕ official-ᖑᕐᓂᐊᓕᖅᑎᓪᓗᒍ ᐃᓄᐃᑦ ᐊᒃᓱᕈᓕᖅᐹᓪᓕᕐᓂᐊᖅᑐᑦ ᖃᐅᔨᒪᑦᑎᐊᖅᑕᒃᑲ ᐃᑲᔪᖅᑐᖅᑐᒋᓪᓗ.  
 
ᑭᓯᐊᓂ ᐅᖃᖅᑏ, ᐆᒥᖓ ᐅᖃᕈᒪᔪᖓ ᐃᓚᖏᑦ ᒐᕙᒪᒃᑯᓐᓄᑦ ᓴᓇᔪᑦ ᐃᓅᓐᖏᑦᑐᑦ ᐃᓄᑦᑎᑐᑦ ᐅᖃᕈᓐᓇᖏᑦᑐᑦ 
ᓯᕘᕋᒻᒪᑕ. ᓯᕘᕋᔪᖃᓕᓚᐅᕐᒪᓪᓘᓐᓃᑦ ᒫᓐᓇᓵᖅ ᑕᒃᑰ ᐃᓕᑦᑎᔪᓐᓇᔾᔮᖅᑰᓐᖏᓐᓇᒪ 1 year, 2 years ᐊᓯᐊᓂᒃ 
ᑭᓯᐊᓂ ᐱᓕᕆᐊᒃᓴᒥᑦ ᕿᓂᕐᓗᖓᐅᓂᐊᖅᑰᓕᖅᑐᖅ.  
 
ᑭᓯᐊᓂᓕ ᖃᐅᔨᑎᑕᐅᒐᒪ ᐅᖃᐅᑎᓚᐅᖅᑕᕋ ᐃᓱᒫᓗᓐᖏᓪᓗᑎᒃ Premier ᐃᒻᒪᖃ change-ᒍᓐᓇᕐᓂᐊᖅᑕᕗᑦ  

grandfather clause-ᑕᖃᕐᓗᓂ ᑕᐃᒃᑯᐊ ᐃᓕᓯᒪᓐᖏᑦᑐᑦ ᐊᑕᐃᓐᓇᑲᐃᓐᓇᕐᓕᑦ ᑕᐃᑯᖓ ᐅᐃᒍᒋᐊᖃᑦᑕᕐᓗᒍ 
ᐃᓕᓐᓂᐊᖅᑎᑕᐅᑎᓪᓗᒋᑦ. 
 
ᑭᓯᐊᓂ ᕿᒪᑦᑕᐅᑦᑕᐃᓕᑕ ᐊᔪᓐᖏᑦᑐᓪᓚᕆᐅᒻᒪᑕ ᐃᓚᖏᑦ deputy minister-ᖑᔪᓪᓗ senior staff 
ᒐᕙᒪᒃᑯᓐᓂ. ᑕᐃᑯᖓ clear-cut ᓇᑲᓵᓕᓗᐊᕋᓗᐊᕈᑦᑎᒍ experienced ᑕᐃᒃᑯᐊ ᐱᓯᒪᒋᐊᖃᖅᑕᕗᑦ 
ᐊᔪᓕᐅᖅᑲᓂᐊᕐᖓᑕ.  
 
ᐅᖃᖅᑏ, ᑖᓐᓇ ᐱᔾᔪᑎᒋᓪᓗᒍ ᖃᐅᔨᓴᑦᑎᐊᕆᐊᖃᓚᖓᔭᕗᑦ ᐊᒻᒪ ᐃᓕᓐᓂᐊᖅᑎᑦᑎᔨᐅᖃᑦᑕᕐᓂᐊᖅᑐᑦ ᐃᓄᓐᓂᒃ, 
ᐃᓄᐃᑦ ᓄᓇᒥᓐᓂᒃ ᐊᑐᐃᓐᓇᕈᖅᐸᓪᓕᐊᓕᒃ ᐃᑲᔪᕈᓐᓇᕐᓂᐊᖅᑰᓕᖅᑐᖓ ᖁᓚᓐᓇᕈᓐᓂᕐᒪᑦ. ᖁᕕᐊᓱᒃᑐᖓ 
ᐅᓪᓗᒥ ᑖᓐᓇ ᐱᑦᔪᑎᒋᓪᓗᒍ. ᑖᒃᑯᐊ [ᒪᓕᒐᒃᓴᐃᖅ] ᐅᖃᐅᓯᕆᔭᖓ, [ᐃᓄᒃᑎᑐᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᒃᓴᖏᓐᓄᑦ ᒪᓕᒐᖅ] ᐃᑲᔪᖅᑐᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᑦᔪᑎᒋᔭᖓᓄᑦ ᐱᖁᔭᒃᓴᐅᑉ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. 
ᐱᖁᔭᒃᓴᖅ 7 ᒫᓐᓇ ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑐᓐᓂᖅᑯᑕᐅᓂᐊᖅᑐᖅ ᑐᕌᓐᓂᐊᖅᑕᖏᓐᓄᑦ 
ᑲᑎᒪᔨᕋᓛᓄᑦ.  
 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᑕᐅᓂᖏᑦ ᐱᖁᔭᒃᓴᐃᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᒪᓕᒐᒃᓴᖅ 12 - ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᐱᖁᔭᔅᓴᖅ 12, ᑐᐊᕕᓐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᐅᖃᓕᒫᑕᐅᖁᓪᓗᒍ 
ᐊᐃᑉᐸᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ, ᐅᑯᐊ ᑕᐅᖅᓰᑎᑕᐅᑲᐃᓐᓇᕋᑖᓐᖓᑕ, ᒫᓐᓇ ᐊᐱᕆᓂᐊᖅᑐᖓ ᑖᒃᑯᐊ ᐅᖃᓕᒫᖅᑕᑎᑦ 
ᑲᔪᓯᒋᐊᖅᕕᒋᓂᐊᕐᕋᕕᒋᓐ ᐱᔭᕇᕋᓱᓐᓂᖏᓐᓂ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐱᖁᔭᒃᓴᐅᔪᖅ ᐋᖅᑭᒃᓯᕗᖅ ᓴᐳᔾᔨᓂᕐᒧᑦ 
ᐅᐸᓗᖓᐃᔭᕐᓂᒧᓪᓗ ᑭᐅᖃᑦᑕᕈᓐᓇᓂᕐᒧᓪᓗ ᑐᐊᕕᓐᓇᖅᑐᓄᑦ ᓄᓇᕗᒻᒥ.  
 
ᐅᐸᓗᖓᐃᔭᐃᔭᕆᐊᖃᑉᐳᑦ ᑐᐊᕕᓐᓇᖅᑐᓕᕆᓂᕐᒧᑦ ᑕᕝᕙᓐᖓᑦ ᒐᕙᒪᒃᑯᓐᓂᑦ, ᐱᓕᕆᕕᐅᔪᓂᒃ ᓄᓇᓕᓐᓂ 
ᑲᑎᒪᔨᐅᔪᓂᒃ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᑕᐃᔭᐅᖃᑕᐅᓯᒪᔪᓂᒃ ᐊᑐᐊᒐᓂ ᒪᓕᒐᕆᓂᐊᖅᑕᖏᓐᓂ. ᐱᖁᔭᒃᓴᖅ 
ᐊᔪᓐᖏᑎᑦᑎᕗᖅ ᒥᓂᔅᑕᐅᔪᒥᒃ ᐅᖃᕈᓐᓇᑎᑦᑎᓪᓗᓂ ᑐᐊᕕᓐᓇᖅᑐᖃᓐᓂᕋᐃᓗᓂ. ᐊᖏᖅᑐᒋᓪᓗ ᑕᒪᒃᑯᐊ 
ᓴᓐᖏᓂᕆᔭᐅᖃᑦᑕᓂᐊᖅᑐᑦ ᐱᖁᑎᒋᔭᐅᔪᓄᑦ ᐃᓄᓐᓄᓪᓗ.  
 
ᑖᓐᓇᓗ ᐱᖁᔭᒃᓴᐅᔪᖅ ᑕᐃᒫᑦᓴᐃᓐᓇᖅ ᓴᓐᖏᓂᖅᑖᑎᑦᑎᒋᕗᖅ ᓄᓇᓕᓐᓂᒃ ᑲᑎᒪᔨᐅᔪᓂᒃ 
ᖃᑦᑏᓐᓇᐅᓂᖅᓴᐅᒐᓗᐊᖅᑎᓪᓗᒋᑦ. ᐊᓯᖏᓪᓕ ᑕᕝᕙᓂ ᐱᖁᔭᒃᓴᒥ ᐃᒫ ᐊᑭᓖᓂᕐᒧᑦ ᔭᒐᐃᔭᐅᔪᓂᒃ 
ᐱᓂᕐᓗᒃᑐᖃᑦᑎᓪᓗᒍ ᑐᐊᕕᓐᓇᖅᑐᖃᑦᑎᓪᓗᒍ ᐊᒻᒪ ᓴᐳᑎᔭᐅᓯᒪᒍᓐᓇᕐᓗᑎᒃ ᑕᐃᒃᑯᐊ ᑐᐊᕕᓐᓇᖅᑐᓄᑦ 
ᐅᐸᒍᑎᓯᒪᔪᓐ ᒪᓕᒋᐊᖃᒻᒪᑕ. ᒪᓕᓐᖏᑉᐸᑕᓗ ᐱᖁᔭᕐᔪᐊᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᑦᔪᑎᒋᔭᖓᓄᑦ ᐱᖁᔭᒃᓴᐅᑉ. ᓂᕈᐊᕈᒪᓕᕐᖓᑕ. 
ᓈᒻᒪᓴᖅᑐᑦ. ᓈᒻᒪᖏᑦᑐᑦ. ᐱᖁᔭᒃᓴᖅ 12 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᑐᓐᓂᖅᑯᑕᐅᓂᐊᖅᑐᖅ 
ᑲᒪᓂᐊᖅᑐᓄᑦ ᑲᑎᒪᔨᕋᓛᓄᑦ.  

ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 19. [ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ] 11 ᐊᒻᒪᓗ ᐊᓯᖓ ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 
49 - 2(4), ᒥᔅᑕ ᐋᕆᐊᒃ ᐃᒃᓯᕙᐅᑕᐅᓗᓂ.  
 
ᐊᒻᒪᑦᑕᐅᖅ ᐊᑐᕐᓗᒍ ᐱᔪᓐᓇᕐᓂᖅ ᖃᐃᑕᐅᓯᒪᔪᖅ ᐱᖁᔨᕗᖔᕈᑎᒃᑯᑦ 4 - 2(4), ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ 
ᐃᒃᓯᕙᐃᓐᓇᓂᐊᖅᑐᖅ ᑭᓯᐊᓂ ᐃᒻᒥᓂᒃ ᓄᖅᑲᑎᒃᑯᑎᒃ.  
 
ᑲᑎᒪᔩᓪᓗ ᐊᐱᕆᔪᒪᓪᓗᒋᑦ ᑕᕝᕙᓂ ᐃᒃᓯᕙᐅᑕᖏᓐᓃᖏᓐᓇᖁᓪᓗᒋᑦ ᑲᔪᓯᑐᐃᓐᓇᕐᓂᐊᕐᕋᑦᓯ ᑲᑎᒪᑐᐃᓐᓇᓂᕐᒧᑦ.  
 
ᐃᖅᓱᒃᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑕᕝᕙᓐᖓᑦ ᐱᒋᐊᓐᓂᐊᕋᑦᑕ. (ᑐᓵᔨᒃᑯᑦ) ᑲᑎᒪᓂᕗᑦ ᐱᒋᐊᓚᐅᕐᒥᓕ ᑲᑎᒪᑐᐃᓐᓇᑎᓪᓗᑕ 
ᐱᔭᒃᓴᖃᖅᑐᒍᑦ ᒪᓕᒐᒃᓴᖅ 11 ᐊᒻᒪ ᓴᖅᑭᑕᐅᓯᒪᔪᖅ ᑎᑎᖅᑲᖅ 49 - 2 (4). ᑲᑎᒪᔩᑦ ᖃᓄᐃᑦᑐᒪᓂᖅᑲᑦ? ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑲᔪᓯᔪᒪᔪᒍᑦ ᑖᑦᓱᒧᖓ ᕿᒥᕐᕈᓗᒍ ᐱᖁᔭᒃᓴᖅ 
11 ᐊᒻᒪ ᑎᑎᖅᑲᐅᔪᑦ ᐃᓚᒋᔭᖏᑦ, ᐊᒻᒪᓗ ᑕᐃᓐᓇ ᓴᖅᑭᑕᐅᓯᒪᔪᖅ ᑎᑎᖅᑲᖅ 49 - 2 (4). ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᑭᑖ ᑲᔪᓯᓂᐊᕋᑦᑕ ᐱᖁᔭᓴᖅ 11-ᒧᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 11 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒻᒪᔨᕋᓛᑦ, ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ, ᐃᖅᑲᓇᐃᔭᖅᑎᒋᔭᓐᓂᒃ ᑕᑲᓄᖓ 
ᐊᐱᕐᓱᖅᑕᐅᕕᖕᒨᖃᑎᖃᕈᒪᕕᑦ? 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐃᓯᕋᓱᒃᑎᓪᓗᒋᑦ ᐃᑲᔪᑲᐃᓐᓇᒃᑭᑦ.  
 
(ᑐᓵᔨᑎᒍᑦ) ᑎᑎᕋᖅᑕᐅᓂᖓ ᓇᓗᓇᐃᕐᓂᐊᕐᖓᑕ, ᑖᒃᑯᐊ ᐊᐃᒃᐸᕇᔮᒃᑭᒃ ᐅᖃᐅᓯᕆᓚᐅᒃᑭᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᐲᑕ ᒫ ᐊᒻᒪ ᑕᓕᕐᐱᓐᓂ ᒥᔅᑕ 
ᕈᐃ ᒍᕇᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᕐᒦᓚᐅᕐᑐᒍᑦ ᒪᒃᐱᒐᖅ 9, ᐱᖁᔭᒃᓴᖅ 11. 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ. ᐊᐅᓚᔾᔪᑎᖏᑦ ᐊᒻᒪ ᒪᑭᒪᒍᑎᖏᑦ. ᖃᓄᐃᓐᖏᑦᑎᐊᖅᑐᖅ ᓱᕈᓰᑦ 
ᐊᒻᒪ ᐃᓚᒌᑦ ᐊᒻᒪ ᓄᓇᓖᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐅᕙᖓ ᑐᓴᕐᑎᑕᐅᕐᓯᓚᐅᕋᑦᑕ ᐋᓐᓂᐊᔪᓂᒃ ᑲᒪᓂᕐᒧᑦ ᑖᓐᓇ 
ᒥᓂᔅᑕ ᐊᐱᕆᔪᒪᔭᕋ ᐱᓯᒪᓕᕐᒪᖔᑦ. ᑖᒃᑯᓂᖓ ᖃᓄᐃᓐᖏᑦᑎᐊᕐᓂᕐᒧᑦ ᓱᕈᓯᓐᓄᑦ ᐃᓛᒋᓐᓂᕐᒧᑦ ᓄᓇᓕᓐᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕙᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᒥᓂᔅᑐᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐊᕕᒃᑐᖅᓯᒪᔪᑦ 
ᑲᓐᑐᕌᕆᔭᐅᕈᔪᒃᐸᒃᑐᑦ ᐊᕕᒃᑐᖅᓯᒪᔪᓂ, ᕿᑭᖅᑖᓗᖕᒥ, $800,000; ᑭᕙᓪᓕᕐᒥ, $428,000; ᕿᑎᕐᒥᐅᑦ, 
$250,000, ᑲᓐᑐᕌᖑᔪᑦ. 
 
ᑕᐃᒪᓕ ᓄᓇᕗᑦ ᓯᓚᑖᓃᒃᑐᓂ ᐊᔾᔨᒌᖃᑦᑕᖏᒻᒪᑕ ᐃᓄᒋᐊᓐᓂᖏᑦ ᓄᓇᕘᒥᓕ 125-130-ᒨᖓᒻᒪᑕ ᐃᒡᓖᑦ 
ᐊᑐᖅᑕᐅᕙᒃᑐᑦ.  
 
ᑕᐃᒃᑯᐊᓕ ᓯᓚᑖᓂ ᓄᓇᕘᒥ ᓯᕕᑭᑦᑐᒧᑦ ᓯᕕᑐᔪᒧᓪᓘᓐᓃᑦ, ᑕᖅᑭᓄᑦ ᑎᓴᒪᓄᑦ ᑕᓪᓕᒪᓄᑦ ᐊᔾᔨᒌᖃᑦᑕᖏᒻᒥᔪᑦ 
ᖃᐅᑕᒫᕐᓯᐅᑎᖏᓐᓂ. 
 
ᑭᐅᔭᒃᓴᕆᕋᓗᐊᖅᑲᕋ ᒪᓕᒐᓕᐅᖅᑎᐅᔪᑉ ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ 9, ᐱᖁᔭᒃᓴᖅ 11. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᑖᒃᑯᓄᖓ ᐋᓐᓂᐊᓯᐅᕐᑏᑦ 
ᑭᖑᕝᕕᐅᑎᖃᑦᑕᖅᑐᑦ. 
 
ᐊᐱᕆᔪᒪᔭᕋ ᖃᑦᑎᐅᖕᒪᖔᑕ ᑲᓐᑐᕌᖑᔪᑦ ᑎᒥᐅᔪᓄᑦ ᑕᒪᒃᑯᓄᖓ ᑭᖑᕝᕕᖅᑎᓕᕆᔨᕙᑦᑐᓄᑦ. ᓇᓕᐊᓪᓗ 
ᐃᒃᐱᓐᓇᓗᐊᕐᓯᒪᒻᒪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐋᖅᑭᕙᓪᓕᐊᓇᓱᐊᖅᑐᒍᑦ 
ᑲᓐᑐᕌᑖᕈᑎᒃᓴᐅᔪᒥᒃ ᑎᒥᐅᔪᒥᒃ ᐊᑐᐅᓯᕐᒥᒃ. ᑲᓐᑐᕌᖃᓐᖏᓇᑦᑕ ᐊᒥᓱᓄᑦ. ᑭᓯᐊᓂᓕ ᑲᓐᑐᕌᖅᓯᕙᒃᑐᒍᑦ 
ᓴᖅᑭᔮᕐᑐᖃᓕᖅᑲᑦ ᑕᐃᒃᑯᐊ ᐊᑐᐃᓐᓇᐅᒃᐸᑕᓗ ᑭᖑᕕᐅᑎᑦᑕᖅᑐᑦ ᐋᓐᓂᐊᓯᐅᖅᑏ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑐᑭᓯᒻᒥᔪᖓ ᒐᕙᒪᒃᑯᑦ ᑳᓐᑐᕌᒃᑦ-ᖃᓚᐅᕐᓯᒪᒻᒪᑕ ᕿᓂᖅᑎᐅᖃᑦᑕᓂᐊᖅᑐᓂ 
ᐋᓐᓂᐊᓯᐅᖅᑎᓄᑦ ᒪᐅᙵᑐᓴᓂᒃ. ᑕᐃᒃᑯᐊ ᓄᓇᕗᒻᒥᐅᑕᐅᓚᐅᖅᑳ ᑎᒥᐅᔪᑦ ᑳᓐᑐᕌᒃᑖᕐᓯᒪᔪᑦ? ᐊᒻᒪᓗ 
ᓄᖅᑲᖓᓕᕋᓗᐊᕐᐸᑦ ᐃᓱᓕᓯᒪᓕᕋᓗᐊᕐᐸᑦ ᑳᓐᑐᕌᒃᑦ-ᖑᔪᖅ ᓄᓇᕗᒻᒦᓚᐅᖅᑲ? ᐊᒻᒪ ᐃᓛ ᓇᒦᓚᐅᖅᑲ? ᓇᒥ 
ᑳᓐᑐᕌᒃᑖᕋᓱᐊᕐᑎᑦᑎᒍᑕᐅᓚᐅᖅᑲ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᒃᑯᑦ ᐊᑕᐅᓯᕐᒥᒃ ᑳᓐᑐᕌᒃᑦ-
ᓯᒪᙱᓇᑦᑕ ᑎᒥᐅᔪᒥᒃ ᑭᙳᕝᕕᑎᕐᓯᐅᔪᓂᒃ. ᑭᓯᐊᓂᓕ ᐊᔾᔨᒌᙱᑦᑐᓄᑦ ᐃᖅᑲᓇᐃᔭᖃᑦᑕᖅᑐᑦ ᑕᐃᒃᑯᐊ 
ᑳᓐᑐᕌᒃᐸᑦᑕᕗᑦ. ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥ ᑳᓐᑐᕌᒃᑦ-ᓯᓗᑕ ᐃᖅᑲᓇᐃᔭᕐᓂᐊᖅᑐᒥ ᐅᕙᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑭᐅᔫᒐᓗᐊ ᐃᓚᖓᓂ ᐊᐱᖅᑯᑎᒋᔭᒪ ᑭᓯᐊᓂ ᐊᐱᖅᑯᑎᒋᔪᒪᔭᕋ ᓇᓗᓇᙱᒻᒪᑦ 
ᑳᓐᑐᕌᒃᑖᖃᕐᖓ ᐊᒻᒪᓗ ᑳᓐᑐᕌᒃᑖᕋᓱᐊᕈᑎᒥᒃ ᐱᑕᖃᕐᖓᑦ. ᑕᐃᒪᓕ ᑲᓇᑕᒥ ᖃᓄᐃᑦᑐᓂ ᐊᑐᖃᑦᑕᕐᐱᓯ 
ᑐᓴᒐᔅᓴᑎᒍᑦ, ᑎᑎᖅᑲᑎᒍᑦ ᑕᒪᐅᖓ ᑎᑭᑎᑦᑎᓇᓱᓐᓂᐊᕐᓗᓂ ᐋᓐᓂᐊᓯᐅᖅᑎᐅᔪᓂᒃ? ᓇᓗᓇᕈᓐᓃᖅᑐᖅ. 
ᑖᒃᑯᐊᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑖᖅᑎᑦᑎᓪᓚᕆᑉᐸᑉᐹᑦ ᓯᓚᕐᔪᐊᕐᒦᙵᕐᓯᒪᔪᓂᒃ 
ᐊᖅᑯᓵᕋᑎᒃ ᑭᖑᕝᕕᕐᑎᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᕐᓗᒍ, ᑲᑎᑦᑎᓕᕐᖓᑦ ᐊᔾᔨᒌᙱᑦᑐᓂᒃ 
ᑳᓐᑐᕌᒃᑦ-ᖑᔪᑦ ᓯᓚᕐᔪᐊᕐᒦᖔᖅᑐᓂᒃ Trillium-ᑰᓚᐅᖅᑐᑦ. ᑖᓐᓇ ᑳᓐᑐᕌᒃᑦ-ᖑᔪᑦ ᓯᓚᕐᔪᐊᕐᒦᖔᕐᓯᒪᔪᓂ ᑕᕝᕙᓂ 
ᑖᓐᓇ ᕿᒥᕐᕈᓕᕋᑦᑎᒍ ᑎᑭᑎᑦᑎᖃᑦᑕᓂᕐᒧᑦ ᑲᓇᑕᒦᙶᕐᑐᓂᖔᖅ.  
 
ᑕᐃᒃᑯᐊᓕ ᑎᒥᐅᔪᑦ ᐃᓛᒃ ᑭᖑᕐᕕᖅᑎᐅᖃᑦᑕᖅᑐᑦ ᐊᔾᔨᒋᙱᒥᒻᒪᒍ ᑳᓐᑐᕌᒃᑦᒋᓚᐅᖅᑕᑎᓐᓂᒃ Trillium-ᑯᓐᓄᑦ 
ᑎᑭᑎᑦᑎᖃᑦᑕᕐᓂᖅ ᐃᓐᓄᓯᓇᓱᐊᕐᓂᖅ ᐃᖅᑲᓇᐃᔮᖑᔪᓂᒃ ᑕᐃᒃᑯᓄᖓ ᑭᖑᕕᐅᑎᖃᑦᑕᖅᑐᓄᑦ ᖃᑦᑕᕋᑦᑕ 
ᑲᓇᑕᒥᓗ ᐊᔾᔨᒌᓐᓇᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓕᕐᓯᒪᙱᑦᑐᖓ.  

ᑕᐃᒪ ᐋᓐᓂᐊᓯᐅᖅᑎᑖᕈᒪᑎᓪᓗᒋᑦ ᓄᓇᓕᓐᓂ ᐊᔾᔨᒌᙱᑦᑐᓂᒃ ᐊᐱᕆᖅᑯᑎᒋᔭᕋᓕ, ᖃᓄᓪᓚᕆᒃ 
ᐊᑐᓕᖅᑎᑕᐅᕙᒻᒪᖔᖅ, ᑳᓐᑐᕌᒃᑎᖃᖅᑐᔅᓴᐅᒐᔅᓯ ᕿᓂᖅᑎᐅᓂᐊᖅᑐᓂᒃ ᑕᐃᒃᑯᐊᖑᓂᐊᖅ ᐃᓱᓕᓯᒪᓕᕐᓂᖅᑲᑦ. 
ᖃᓄᕐᓕ ᑕᐃᒪ ᐱᒃᑲᓂᕐᓂᐊᖅᑭᓯ ᓴᖅᑭᔮᖅᑎᓐᓂᐊᕈᔅᓯᐅᒃ. ᑳᓐᑐᕌᒃᑕᐅᒐᓱᓐᓂᖓᓄᑦ ᖃᓄᕐᓕ ᐃᓱᒪᓕᐅᕋᔭᖅᑭᓯ 
ᓇᓕᐊᓐᓅᕋᔭᕐᒪᖔ ᐋᓐᓂᐊᓯᐅᕐᑎᐅᔪᖅ ᓄᓇᓕᓐᓄᑦ?  
 
ᑕᒪᓐᓇ ᐅᓂᒃᑳᖑᔪᓂᒃ ᓇᓗᓇᐃᕐᓯᒪᓪᓚᕆᙱᒻᒪᑦ ᓇᓗᓇᐃᑦᑎᐊᑲᓐᓂᕈᓐᓇᖅᑭᐅᒃ ᖃᓄᖅ ᐊᐅᓚᓂᖃᕐᒪᖔᖅ 
ᑕᐃᒃᑯᐊ ᐱᔨᑦᑎᖅᑕᐅᒋᐊᖃᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐋᓐᓂᐊᓯᐅᖅᑎᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖏᑦ ᐊᒥᓲᒻᒪᑕᐃᓛᒃ ᑭᐅᓇᓱᓐᓂᐊᖅᑲᒃᑲ 
ᐃᓚᖏᑦ.  
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᕐᐸᑦᑕᕗᑦ ᓇᓗᓇᐃᕐᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐊᒐᕆᔭᖏᓐᓂᑦ. ᐋᓐᓂᐊᓯᕐᑎᒧᑦ ᐃᖅᑲᓇᐃᔭᐃᓐᓇᓂᐊᖅᑐᓄᑦ ᑕᐃᒪᓕ ᐊᑐᖃᑦᑕᖅᑕᕗᑦ 
ᐃᖅᑲᓇᐃᔭᖅᑖᖅᑎᑦᑎᓪᓗᑕ ᓴᖅᑭᔮᖅᑐᓂᑦ ᑐᓴᒐᔅᓴᑎᒍᑦ ᓄᓇᕗᒻᒥ. 
 
ᐊᒻᒪ ᐃᓐᓄᔅᓯᔭᕆᐊᖃᓕᕋᐃᒐᑦᑕ ᐃᓄᑦᑕᐅᑎᒋᔭᕆᐱᐊᓕᖕᓂᑦ ᑕᐃᒃᑯᐊ ᐊᑐᓕᖅᐸᖕᒥᔭᕗᑦ 
ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᑦ ᐅᕝᕙᓗ ᑭᖑᕝᕕᖅᑕᖅᑎᐅᔪᑦ ᐊᑐᐃᓐᓇᐅᓂᖅᑲᑕ. ᑕᒪᔾᔭ ᐊᔾᔨᒋᓐᖏᑕᖏᑦ. 
 
ᑲᒪᒋᔭᖄᖅᑎᓪᓗᑕᓕ Trillium-ᑯᓐᓂᑦ ᑖᓐᓇ ᑭᖃᖅᑎᑕᐅᑐᐃᓐᓇᑲᐃᓐᓇᖅᑐᖅ ᐃᖅᑲᓇᐃᔭᖅᑎᑖᒃᑲᓐᓂᕋᓱᒃᑐᑕ 
ᐋᓐᓂᐊᓯᐅᖅᑎᐅᔪᓂᒃ ᑲᓇᑕᒦᖔᖅᓯᒪᔪᓂᒃ. 
 
ᕿᒥᕐᕈᒋᒻᒥᔭᕗᑦ ᐅᕙᒍᑦ ᓴᖅᑮᓇᓱᒃᑐᑕ ᐅᑭᐅᖅᑕᖅᑐᒥ ᓲᕐᓗ ᑕᐃᒃᑯᐊ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕇᕋᑖᓚᐅᖅᑐᑦ ᐃᖅᑲᓇᐃᔭᖅᑎᓪᓗᒋᑦ ᑕᒪᔾᔭ ᐃᓚᒋᖕᒥᔭᖓ.  
 
ᑕᐃᒪᓕ ᑲᒪᓇᓱᒃᑎᓪᓗᑕ ᑐᔅᓯᕋᐅᑎᓕᐅᕈᒪᓪᓗᑕ ᐊᑕᐅᓯᕐᒥᒃ ᑭᖑᕝᕕᖅᑕᖅᑎᑦᑎᔨᐅᔪᓂᒃ ᒪᕐᕉᖕᓂᓪᓘᓐᓃᑦ 
ᐊᑭᑭᓐᓂᖅᓴᐅᑎᒐᓱᐊᕐᓗᒍ ᐱᓯᒪᓗᒋᑦ ᑕᐃᒃᑯᐊ ᐃᖅᑲᓇᐃᔮᖑᔪᑦ ᐃᓐᓄᒃᓯᒪᓂᐊᕐᖓᑕ. 
 
ᑕᐃᒃᑯᐊ ᖃᓄᐃᓕᐅᕐᓂᐅᔪᑦ ᑕᒪᒃᑯᐊᖑᑎᓪᓗᒋᑦ, ᑲᒪᓇᓱᐊᕐᓗᓂ ᐋᓐᓂᐊᓯᐅᖅᑎᑖᕐᓂᐊᕈᑦᑕ ᓲᕐᓗ ᑕᒪᒃᑮᓕᖓᓗᓂ 
ᓯᕕᑭᑦᑐᑐᐃᓐᓇᕐᒨᖏᑦᑐᖅ ᓯᕕᑐᔪᒪᓪᓕ ᑭᓯᐊᓂ. ᑕᒪᒃᑯᐊ ᐱᓇᓱᒃᑲᑦᑎᒍᑦ ᐸᕐᓇᒍᑎᒋᔭᕗᑦ ᐊᑐᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. (ᑐᓵᔨᒃᑯᑦ) ᑖᒃᑯᐊ ᑭᐅᔭᖏᑦ ᐃᑲᔫᑎᖃᖅᑐᑦ ᐅᕙᓐᓄᑦ. ᑲᑎᒪᔨᕋᓛᓄᑦ ᐃᓚᒋᔭᐅᔪᓄᑦ.  

ᑕᐃᒪ ᐅᕘᓇᕐᓂᐊᕈᑦᑕ ᑎᒥᐅᔪᒃᑯᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐃᓱᒪᒋᔪᓐᓇᖅᑕᕆᕙᔅᓯ ᑕᐃᒪ ᐃᓕᖓᔪᒃᓴᓂᒃ 
ᐱᑕᖃᖅᐲᑦ ᐊᑐᖅᑕᐅᔭᕆᐊᖃᖅᑐᓂᒃ ᑕᕝᕙᓐᖓᑦ ᐃᖅᑲᓇᐃᔭᖅᑎᐅᔪᓂᑦ ᓄᓇᕗᒥᑦ ᖃᐅᔨᒪᔪᓐᓇᑦᑎᐊᖅᑐᓂᒃ 
ᐊᑐᖅᓯᒪᔪᑦ ᑕᒪᑐᒥᖓ ᑲᒻᐸᓂᐅᔪᒥᒃ ᓄᓇᕗᒻᒦᑦᑐᓂᒃ ᖃᓄᐃᑦᑐᓂᒃ ᖃᐅᔨᒪᓂᖃᖅᓯᒪᕙᑦ ᐊᒃᑐᐊᓪᓗᑎᒃ. ᒥᓂᔅᑕ 
ᐅᖃᐅᓯᕆᔭᖏᓐᓄᑦ ᐊᒻᒪᓗ ᑳᓐᑐᕌᖅᑎᑕᐅᒐᔭᖅᐸᑕ ᑕᐃᒃᑯᐊ ᑕᒪᑦᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑐᒃᓯᕋᖅᑎᒥᒃ ᑕᐃᒫᒃ ᓇᔭᓐᖑᐊᓄᑦ 
ᐱᐊᓂᒐᔭᖅᑐᒃᓴᐅᔪᑦ ᑐᒃᓯᕋᐅᑦ ᑕᐃᓐᓇ ᐄᑉᐳ ᑕᒡᕙᓂ ᑐᓂᕐᕈᑎᒋᔪᓐᓇᕋᔭᖅᑕᕋ ᒪᓕᒐᓕᐅᖅᑎᓄᑦ ᐊᐱᖅᑯᑎᖓ 
ᓇᓗᓇᐃᖅᓯᒪᑦᑎᐊᕐᓗᓂ.  
 
ᓇᓚᐅᑦᑕᕈᓐᓇᑐᐃᓐᓇᕋᒪ ᒫᓐᓇ ᐃᓗᐊᓃᒐᔭᖅᑐᓂᒃ ᑭᓯᐊᓂ ᓇᓚᐅᑦᑕᕈᒪᑐᐃᓐᓇᖏᓐᓇᒪ ᐃᓗᓕᕆᓇᔭᖅᑕᖏᓐᓂᑦ. 
ᒫᓐᓇ ᒪᓕᒐᓕᕆᔨᒃᑯᓐᓃᕐᒪᑦ ᑕᒪᓐᓇ ᑲᒪᒋᔭᐅᓪᓗᓂ ᐱᐊᓂᑐᐊᖅᐸᑦ. ᑕᐃᒪ ᐊᒥᖅᑳᖃᑎᒋᔪᓐᓇᕐᓂᐊᖅᑕᕋ 
ᑐᓂᓗᒍᓗ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᖅᑕᕋ ᒥᓂᔅᑕ ᑭᐅᖕᒪᑦ. ᐃᒪᓐᓇ ᑐᐊᕕᖅᑎᑦᑎᓇᓱᐊᖅᑲᐅᖏᑦᑐᖓ 
ᓯᕗᓪᓕᐅᒐᓱᒃᖢᖓ ᑭᓯᐊᓂ ᐅᓇ ᐃᓱᒪᒋᓯᒪᓚᐅᖅᑕᕗᑦ ᐅᖃᐅᓯᕆᓪᓗᒍ ᐃᑉᐸᒃᓴ 5,000.000 ᑕᐃᒫᒃ ᑎᒥᐅᔪᖅ 
ᑕᐃᓐᓇ ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᑐᑦ ᓇᔭᓐᖑᐊᓄᑦ ᐋᓐᓂᐊᓯᐅᖅᑎᓄᑦ. ᑕᐃᒪ ᐃᓂᓪᓚᒃᓯᒪᑦᑎᐊᓚᐅᖏᒻᒪᑦ 
ᐊᒻᒪᓗ ᐅᖃᖅᑲᐅᒐᕕᑦ ᑕᐃᒃᑯᐊ ᑎᒥᐅᔪᖅ ᑕᒪᒃᑯᓄᖓ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᓇᔭᓐᖑᐊᓄᑦ ᑕᒪᓐᓇ 
ᐊᑐᖃᑦᑕᖅᑕᕗᑦ ᐃᓕᖓᓕᕇᕋᓱᒋᓚᐅᕋᒃᑯ.  
 
ᑕᐃᒪᓐᓇᐃᑉᐸᑦ, ᑕᐃᒪᓐᓇᐃᖏᑉᐸᓂᓛᒃ ᒥᓂᔅᑕ ᐃᓕᓯᒐᔭᖅᐹ ᐃᒪᓐᓇ ᐃᖅᑲᓇᐃᔭᖅᑖᕋᓱᐊᖅᑎᑎᓪᓗᒍ 
ᐋᓐᓂᐊᖅᑕᐃᓕᒪᔪᓕᕆᔨ ᑎᒥᖓᓐᓄᑦ ᐃᓕᓯᒐᔭᖅᐲᑦ ᐃᓕᖓᔪᒃᓴᒥᒃ ᖃᐅᔨᒪᑦᑎᐊᖅᑐᒥᒃ ᓄᓇᕗᒥᑦ ᓄᓇᕗᒥᐅᑕᓂᒃ 
ᐃᖅᑲᓇᐃᔭᖅᑎᑖᕋᓱᖕᓂᕐᒥᒃ. ᐅᕝᕙᓘᓐᓃᑦ ᐃᓱᒪᖅᓲᑎᒋᓂᐊᖅᐸᓐᖓ ᑕᐅᓇᓂ ᖃᓪᓗᓈᑦ ᓄᓇᖓᓐᓂᑦ ᑎᒥᐅᔪᒧᑦ 
ᐃᖅᑲᓇᐃᔭᖅᑎᑖᕋᓱᐊᖅᑎᑦᑎᔨᐅᔪᓄᑦ ᓄᓇᕘᒧᑦ ᑕᒪᓐᓇ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᖃᐅᔨᓯᒪᔭᖏᑦ 
ᓇᓚᐅᑦᑕᑐᐃᓐᓇᕐᒪᑦ. ᑖᒃᑯᐊ ᑎᒥᒋᔭᕗᑦ ᐋᓐᓂᐊᖅᓯᐅᑎᓄᑦ ᓇᔭᓐᖑᐊᓄᑦ ᓄᓇᕗᒻᒦᖔᖅᑐᑦ ᑕᒫᓂ ᑎᒥᐅᔪᒥ 
ᑳᓐᑐᕌᒃᑦ-ᖃᓐᖏᓇᑦᑕ ᐊᑕᐅᓯᕐᒦᖔᑎᑐᒥᒃ ᐊᑐᖃᑦᑕᑕᑦᑎᓐᓂᒃ ᑕᐃᒃᑯᓂᖓ ᑲᑎᖅᓱᐃᔪᓂᒃ. ᑭᓯᐊᓂ ᑕᐃᒃᑯᐊ 
ᐱᓕᕆᖃᑎᒋᔭᕗᑦ ᐋᖅᑭᒃᓯᖃᑎᒋᓯᒪᒐᑦᑎᒍᑦ ᑕᐃᒃᑯᐊ ᑎᓕᓯᒪᓪᓗᑎᒍ. 

ᕿᒥᕐᕈᒐᑦᑕ ᐱᓕᕆᔨᕗᑦ ᒪᕐᕉᓐᓂᒃ ᑲᑉᐸᓂᐅᔫᓐᓂᒃ ᑲᓇᑕᒥ ᑎᒥᐅᔫᑉ ᓇᔭᓐᖑᐊᓂᒃ ᑲᑎᖅᓱᐃᔨᐅᔪᓂᒃ ᑕᐃᒪ ᐊᒻᒪ. 
ᑕᒪᓐᓇ ᐊᑐᖃᑦᑕᖅᑕᕗᑦ ᐊᒻᒪᓗ ᓂᕈᐊᖅᓯᐸᑦᖢᑕ ᑕᐃᒃᑯᐊ ᒪᑐᐃᖓᔪᖃᓕᕌᓐᖓᑦ ᓇᔭᓐᖑᐊᓄᑦ ᐃᓂᒃᓴᒥᒃ. 
 
ᑕᐃᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓂᑕᖃᒻᒪᓐ, ᐃᓛᒃ ᑲᒪᒋᖃᑦᑕᕐᒥᔪᖅ ᑕᒪᓐᓇ. ᐊᒻᒪ 
ᐃᖅᑲᓇᐃᔭᖃᑎᒋᓪᓗᑎᒍ, ᐱᓕᕆᖃᑎᒋᓪᓗᒍ. ᑕᕝᕙ ᒪᕐᕉᒻᒪᑎᒃ ᐊᑐᐃᓐᓇᐅᑎᑦᑎᔭᕆᐊᖃᕋᑦᑕ. ᐱᓕᕆᔾᔪᑎᓂᒃ 
ᑲᔪᓯᖁᓪᓗᒍ ᑕᒪᓐᓇ ᑲᑎᖅᓱᐃᓇᓱᒃᑎᓪᓗᑕ ᐃᖅᑲᓇᐃᔭᖅᑎᔅᓴᓂᒃ ᓄᓇᓕᓐᓂ. ᐊᑕᐅᓰᓐᓇᑯᓗᒻᒥᒃ 
ᐊᐅᓪᓗᔾᔨᔭᕆᐊᖃᖏᓇᑦᑕ ᓇᐃᒃᓴᓕᕌᖓᑦᑕᓗ ᐊᒥᒐᖅᓯᓕᕌᖓᑦᑕ ᐃᖅᑲᓇᐃᔭᖅᑎᔅᓴᓂᒃ ᐊᒥᖅᑳᖃᑎᖃᕈᒪᔪᖓ.  
 
ᐅᖃᐅᑎᔪᒪᔭᒃᑲ ᒪᓕᒐᓕᐅᖅᑎ, ᑕᐃᒃᑯᐊ ᐱᑐᐊᕈᒃᑭᑦ ᑐᑭᓯᔾᔪᑏᑦ ᖃᑦᓯᐅᒻᒪᖔᑕ ᑐᓂᔪᓐᓇᕋᒃᑯ ᐊᒻᒪᓗ ᐅᓪᓗᒥ 
52-ᖑᔪᑦ ᐃᓂᐅᒻᒪᑕ ᐃᓄᖃᖏᑦᑐᑦ. ᑖᓐᓇᓕ ᐱᐅᓂᖅᓴᐅᔪᕐᓕ 2004-ᖑᓚᐅᖅᓯᒪᔪᒥᒃ, 50-
ᐳᓴᓐᖑᓪᓗᐊᓚᐅᖅᓯᒪᒻᒪᑕ ᖁᑉᐹᓂᒃ.  
 
ᑕᒪᓐᓇ ᑲᔪᓯᓯᒪᓂᖅᓴᐅᔪᖅ ᒫᓐᓇᒧᑦ ᑕᒪᒃᑯᐊ ᐊᑐᐃᓐᓇᐅᓕᖅᐸᑕ ᐃᓕᒃᓯᓐᓄᑦ ᑐᓂᔾᔪᑎᒋᔪᓐᓇᓂᐊᖅᑕᒃᑲ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᑕᕋ ᒥᓂᔅᑕ ᓇᓗᓇᐃᖅᓯᓇᓱᒻᒪᑦ. ᑐᑭᓯᓇᖅᓯᑎᑦᑎᓇᓱᒃᑐᓂ ᐊᒻᒪᓗ ᐅᑯᐊᓕ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑖᓐᓇ ᑐᖏᓕᐊ ᑕᒫᓐᓃᒻᒪᑦ ᒥᓂᔅᑕᐅᑉ, Deputy Minister.  
 
ᑕᐃᒪ ᑐᑭᓯᑦᑎᐊᕈᒪᓪᓗᖓ ᐊᐱᖅᑯᑎᒥ ᑕᐃᒪᓐᓇ ᐃᓛᒃ ᐱᓕᕆᔾᔪᑎᔅᓴᖃᓐᖏᓇᑦᑕ. ᐃᒻᒪᖃ ᐅᖃᖃᑎᒌᒍᑎᓂᒃ 
ᓲᕐᓗ ᐱᔪᓐᓇᖏᓐᓇᑦᑕ ᐊᒡᒐᕗᑦ ᓲᕐᓗ ᐱᑐᒃᓯᒪᒻᒪᑕ. ᑐᑭᓯᔾᔪᑎᔅᓴᓂᒃ ᐱᑕᖃᖏᓇᑦᑕ ᖃᓄᖅ ᑳᓐᑐᕌᒃᑦ 
ᐃᓕᖓᒻᒪᖔᑕ ᑲᑎᖅᓱᐃᓇᓱᒃᑐᓂᒃ ᐃᖅᑲᓇᐃᔭᖅᑎᔅᓴᓂᒃ ᐊᒻᒪᓗ ᓇᔭᓐᖑᐊᓄᑦ ᑕᐃᒃᑯᐊ ᑎᒦᓐ ᓇᔭᓐᖑᐊᓂᒃ 
ᐃᖅᑲᓇᐃᔮᖅᑖᖅᑎᑕᐅᖃᑦᑕᖅᑐᑦ ᓄᓇᓕᒻᒥ. 
 
ᑲᖏᖅᖠᓂᕐᒥ ᐱᓗᐊᖅᑐᒥᒃ, ᐊᖏᕐᕋᓕᕆᓂᕐᒧᑦ ᐱᓕᕆᑐᐃᓐᓇᖃᑦᑕᕐᒪᑕ. ᓴᖅᑭᑐᐃᓐᓇᖅᑐᑎᒃ ᐊᑕᐅᓯᐊᖅᖢᑎᒃ 
ᐱᓇᓱᐊᕈᓯᐅᑉ ᐃᓗᐊᓂ ᐋᓐᓂᐊᖅᑐᓂᒃ ᑲᒪᓗᐊᕋᑎᒃ.  
 
ᐃᒪᓐᓇ ᑎᑎᕋᖅᓯᒪᔪᓂᒃ ᐱᑕᖃᖏᓇᑦᑕ ᑲᔪᓯᓂᐅᔪᓂᒃ. ᓱᓇᖃᖏᒻᒪᑦ ᐊᑭᑐᔪᐊᓘᓪᓗᑎᓪᓗ ᑮᓇᐅᔭᖅᑐᕐᓂᖓ. 
ᑕᐃᒪ ᓴᖅᑭᑎᑦᑎᖁᑐᐃᓐᓇᖏᑕᕋ ᑕᒪᒃᑯᓂᖓ ᑭᓯᐊᓂ ᑎᑎᕋᖅᓯᒪᔪᓂᒃ ᐅᓂᒃᑳᖅᓯᒪᔪᓂᒃ ᐱᖁᔭᕋᓗᐊᕐᕋ 
ᑲᑎᒪᑐᐃᓐᓇᑎᓪᓗᒋᑦ.  
 
ᒥᓂᔅᑕ ᖁᕕᐊᓱᑐᐃᓐᓇᕆᐊᖃᖅᑐᖅ ᐃᒪᓐᓇᐃᓕᐅᕋᑦᑕ ᐱᓇᓱᓐᓂᕗᑦ ᐊᒃᓱᕈᖅᖢᑕ ᓴᖅᑭᑎᖃᑦᑕᕋᑦᑎᒍ ᐊᒻᒪᓗ 
ᐃᖅᑲᓇᐃᔭᖅᑎᓂᒃ ᑲᑎᖅᓱᐃᔨᐅᔪᑦ ᑕᐃᒃᑯᐊ ᑎᓕᔭᐅᓯᒪᔪᑦ ᑎᒦᑦ ᑕᐃᒫᒃ ᐊᑐᕆᐊᖃᑦᑕᖏᑦ. ᓂᕆᐊᒃᑐᒐᓕ ᑖᒃᑯᐊ 
ᑲᑉᐸᓂᐅᔪᒃᑯᑦ ᑎᒥᐅᔪᖅ ᑕᐃᓐᓇ ᐃᑲᔪᖅᑎᐅᓗᓂ ᐊᒻᒪ ᐃᖅᑲᓇᐃᔭᖅᑎᑦᑎᒐᓱᐊᖃᑦᑕᖅᑐᓂᒃ ᖃᑎᖅᓱᐃᔨᐅᓪᓗᑎᒃ 
ᐱᒻᒪᑕ. ᐊᒻᒪᓗ ᑖᒃᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐅᖃᖃᑎᖃᕝᕕᖃᕈᓐᓇᑦᑎᐊᕐᕋᓗᐊᕐᕋᑦᑕ. 

ᐊᒻᒪᓗ ᑕᒪᓐᓇ ᐸᕐᓇᒃᑕᐅᓯᒪᔪᖅ ᐱᓪᓗᒍ, ᐅᓪᓗᒥᐅᖏᑦᑐᖅ ᓴᖅᑭᒍᓐᓇᖏᑉᐸᑕ ᐅᕙᑦᑎᓐᓄᑦ ᐊᐅᓚᑎᑦᑎᔪᓐᓇᖅᐸᑦ 
ᑭᖑᓂᐊᒍᓪᓘᓐᓃᑦ ᑐᑭᓯᑎᑦᑎᔾᔪᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒫᓐᓇ ᑭᐅᑎᓚᐅᖏᓂᓐᓂ ᒥᓂᔅᑕ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᒥᓂᒃ 
ᐱᖃᑎᖃᓪᓗᓂ ᐊᐱᖅᓱᖅᑕᐅᕕᒻᒦᑦᑐᒪᒻᒪᖔᑦ. ᑕᐃᑯᓐᖓᖏᒃᑲᓗᐊᕐᕈᓂ ᖃᓄᐃᔅᓴᖏᑦᑐᖅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᕌᒐᓱᐊᖅᑕᕗᑦ ᐃᓕᖓᓕᖅᐸᑕ 
ᐊᒥᖅᑳᖃᑎᒋᔪᓐᓇᖅᑕᕋ ᑐᓂᔾᔪᑎᒋᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᒃᑲ ᐅᖃᖃᑎᒋᓗᒋᑦ. 
 
ᑕᐃᒪ ᐅᒃᑯᐃᖓᔪᓄᑦ ᐃᓂᒃᓴᓄᑦ ᐃᖅᑲᓇᐅᔮᓄᑦ ᑕᕝᕗᖓ ᑖᒃᑯᐊᓗ ᐃᓄᖃᓐᖏᑦᑐᑦ ᐃᖅᑲᓇᐃᔮᑦ ᓇᔭᓐᖑᐊᑦ 
ᓄᓇᕗᒻᒥ 182-ᖑᒻᒪᑕ ᑕᕝᕙ ᐅᕙᒍᑦ ᐱᑦᔪᑎ ᑖᓐᓇ ᐃᓱᒫᓘᑎᒋᒐᑦᑎᒍ. 
 
17-ᖑᒻᒪᑕ ᑭᕙᓪᓕᕐᒥ ᐃᓂᖃᖏᑦᑐᑦ, ᐃᓄᖃᖏᑦᑐᑦ. 15 ᕿᑭᖅᑖᓗᒻᒥ, ᐃᖃᓗᐃᑦ 14, ᕿᑎᕐᒥᐅᓐ 6 ᐊᒻᒪᓗ 52-
ᖑᔪᑦ ᑖᒃᑯᐊ. ᐃᓄᖃᓐᖏᑦᑐᑦ ᐃᖅᑲᓇᐃᔮᒃᓴᐃᑦ ᑕᑕᓐᓇᓱᓐᓂᐊᕋᑦᑎᒍᑦ ᑖᒃᑯᐊ ᐃᓂᒃᓴᐅᔪᑦ ᐊᒻᒪᓗ 
ᑲᑎᒃᓯᓇᓱᒃᑐᑕᓗ ᐃᖅᑲᓇᐃᔭᒃᑎᔅᓴᓂᒃ.  
 
ᑕᐃᒪ ᐸᕐᓇᒃᓯᒪᓂᐊᖅᑐᖓ ᑖᒃᑯᐊ ᐊᒥᖅᑳᖃᑎᒋᔪᓐᓇᕐᓗᒋᑦ ᐃᓕᒃᓯᓐᓄᑦ ᑐᓂᔾᔪᑎᒋᓗᒋᑦ ᐱᐊᓂᑐᐊᑉᐸᑕ ᑕᒪᒃᑯᐊ 
ᑐᑭᓯᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᓚᐅᕐᕋᓗᐊᕐᕋᒪ ᐃᑉᐸᔅᓴᖅ ᑭᓯᐊᓂ ᓯᕗᕙᓗᐊᓚᐅᕐᕋᒪ 
ᐅᖃᖏᒃᑲᓗᐊᕐᓗᖓᖃᐃ ᐊᐱᕆᔪᒪᖅᑲᐅᔭᕋ ᐃᖅᑲᐅᒪᖅᑑᑰᒻᒪᑦ ᑖᓐᓇ ᐊᖏᖅᑕᐅᓯᒪᖏᑦᑐᖅ $7,305,000, 
ᐃᖏᕐᕋᔾᔪᑎᒧᒡᒎᖅ ᐊᑭᑦᑐᕆᐊᕈᑎ.  
 
ᐃᓛ ᖃᐅᔨᒪᒐᓗᐊᖅᑐᒍᑦ ᐋᓐᓂᐊᖅᕕᓕᐊᕆᐊᖃᑦᑐᑦ ᐋᓐᓂᐊᖅᕕᓕᐊᕆᐊᖃᒻᒪᑕ. ᑭᓯᐊᓂ ᐃᖅᑲᐅᒪᒻᒥᒐᑦᑕ 
ᕿᑎᕐᒥᐅᓂ ᓇᐅᔮᑎᒍᑦ ᐃᖏᕐᕋᑦᑕᓕᓚᐅᖅᓯᒪᒐᓗᐊᕐᒪᑦ ᓇᓕᐊᑭᐊᖏᓐᓇ ᑭᓐ ᐳᐊᕆᒃ, ᕘᔅ ᑎᐊᓗᑭᐊᖅ, ᑭᕙᓪᓕᖅ 
Air-ᖃᐃ. ᑭᓯᐊᓂᒎᖅ ᑖᒃᑯᐊ ᕿᑎᕐᒥᐅᑦ ᔨᐊᓗᓇᐃᕝᑰᕈᒪᖃᑦᑕᕐᒪᑕ ᑕᐃᓐᓇ ᐃᓄᖃᕈᓐᓇᖏᓗᐊᕐᕋᒥ 
ᓄᖅᑲᓕᓚᐅᖅᓯᒪᒻᒪᑦ.  
 
ᐅᓇ ᐃᓛᒃ, ᒐᕙᒪᒃᑯᑦ ᑮᓇᐅᔭᒥᓂᒃ ᑲᒪᑦᑎᐊᕆᐊᖃᕋᓗᐊᕐᒪᑕ ᐅᓇ ᐆᑦᑑᑎᒋᓗᒍ, ᒐᕙᒪᒃᑯᑦ ᐅᖃᕆᐊᖃᒻᒪᑕ ᓲᕐᓗ 
ᐋᓐᓂᐊᖅᕕᓕᐊᖅᑐᖃᕐᓂᐊᖅᐸᑦ ᖃᖓᑕᑎᑦᑎᓂᐊᕈᑎᓪᓘᓐᓃᑦ ᐃᒻᒥᓐᓂᒃ ᒐᕙᒪᒃᑯᑦ ᐅᖃᕆᐊᖃᑦᑐᑦ 
ᖃᖓᑕᓂᐊᕐᕈᕕᑦ ᐅᕘᓇ ᑭᓯᐊᓂ ᖃᖓᑕᔭᕆᐊᖃᓂᐊᖅᐳᑎᑦ. ᐊᒻᒪ ᐱᖃᑖ, ᖃᐅᔨᖃᑦᑕᕋᑦᑕ ᓴᓂᑭᓗᐊᖅ 
ᐅᐃᓂᐸᐃᒡᒧᑦ charter-ᑕᐅᖃᑦᑕᕐᒪᑕ ᐋᓐᓂᐊᖅᕕᓕᐊᖅᑐᑦ.  
 
ᖃᐅᔨᒪᑦᑎᐊᕐᒥᔪᒍᑦ ᑭᓯᐊᓂ ᖃᐅᔨᒪᒻᒥᔪᒍᑦ ᓴᓂᑭᓗᐊᕐᒥᐅᑦ sched-ᑯᑦ ᑰᔾᔪᐊᕐᕌᐱᒻᒨᓚᐅᕐᓗᑎᒃ 
ᒪᓐᑐᕆᐋᓪᒨᖃᑦᑕᕐᒥᔪᑦ. ᖃᓄᐃᒻᒪᓐ charter-ᒋᐊᖃᖃᑦᑕᖅᐸᓐ ᐅᐃᓂᐸᐃᒡᒧᑦ. ᐅᑕᖅᑭᑯᑖᓕᖅᐸᑦᑐᑎᓪᓗ ᑖᒃᑯᐊ 
charter-ᑕᐅᔪᒃᓴᐃᓐ ᐊᒥᓱᓐᖑᔾᔫᒥᔭᕌᖓᑕ ᑭᓯᐊᓂ ᐋᓐᓂᐊᖅᕕᓕᐊᓕᑕᐃᓐᓇᐸᑦᑐᑎᒃ. ᑐᐊᕕᓐᓇᖅᑐᖃᕌᖓᑦ 
ᑭᓯᐊᓂ charter-ᐸᒻᒥᓗᑎᒃ. Sched-ᑕᖃᕋᓗᐊᕐᒥᒻᒪᑦ ᓴᓂᑭᓗᐊᕐᒥᒃ ᒪᓐᑐᕆᐋᓪᒧᑦ, ᑰᔾᔪᐊᕌᐱᒃᑰᓪᓗᓂ.  

ᑕᒪᒃᑯᐊ ᑕᒪᔾᔭ ᑖᒃᓱᒪ $7,000,000 ᐃᓗᐊᓂ ᐊᑭᑦᑐᑉᐹᓕᕈᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓯᕗᓪᓕᕐᒥ ᑕᐃᓐᓇ ᐊᐱᖅᑯᓯᕆᔭᖓ ᑕᒪᒃᑯᐊ ᐱᓕᕆᔨᒋᔭᕗᑦ 
ᒐᕙᒪᒃᑯᓐᓂ ᑕᒪᒃᑯᓂᖓ ᑎᒻᒥᓲᓂᒃ ᐊᑐᓐᖏᓗᐊᓚᐅᕐᓂᖏᓐᓂᒃ. ᑕᒪᓐᓇ ᖃᐅᔨᓴᕐᓗᐊᕆᐊᖃᕐᓂᐊᕐᕋᑦᑎᒍ 
ᐊᒥᓱᐃᖅᖢᓂᓗ ᑕᕝᕙᓂ ᐃᓪᓗᒥ ᐊᐱᖅᑯᓯᐅᓯᒪᓕᖅᖢᓂ. ᑖᒃᑯᐊ ᕿᑎᕐᒥᐅᑦ ᑕᒪᐅᖓᕈᓐᓇᕋᔭᕐᒪᖔᑕ 
ᐅᓪᓗᐃᓈᖅᑐᓂᒃ. ᑕᒪᓐᓇ ᐱᔭᕆᐊᖅᑯᖅᑐᔫᒻᒪᑦ ᖃᐅᔨᓴᖅᑕᐅᕙᓪᓕᐊᓕᖅᑑᒐᓗᐊᖅ ᑕᐃᑲᓂ 
ᐱᕙᓪᓕᐊᔪᓕᕆᔨᒃᑯᓐᓂ ᑭᓯᐊᓂ ᐊᑯᓂᐊᓂᖅᑰᖅᑐᖅ ᑖᓐᓇ.  
 
ᐱᖃᑖᓕ ᒪᓐᑐᕆᐋᓪᒧᐊᖅᑕᖅᑐᖅ ᒐᔭᕐᒪᖔᑕ ᐋᓐᓂᐊᕕᓕᐊᖅᑐᑦ ᐃᒻᒪᖄ, ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒧᑦ 
ᑭᐅᔪᓐᓇᓂᖅᓴᐅᔪᖅ ᑖᒃᓱᒥᖓ. ᒪ’ᓇ, ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᓱᓕᔪᖅ ᑕᒪᓐᓇ 
ᐋᓐᓂᐊᕕᓕᐊᖅᑐᓄᑦ ᐊᑭᑐᔪᒻᒪᕆᐊᓘᒻᒪᑦ ᖁᑦᑎᓂᖅᐹᖑᓪᓗᓂ ᐊᑦᔭᖅᑐᐃᖃᑦᑕᖅᖢᓂ ᐋᓐᓂᐊᖅᕕᓕᐊᖅᑐᑦ.  
 
ᑖᓐᓇ ᒪᓕᒐᓕᐅᖅᑎ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐋᖅᑭᒃᓱᐃᓇᓱᒃᑲᓂᕐᒪᑕ ᐃᖏᕐᕋᔭᓐᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ ᑕᒪᓐᓇ ᐊᓐᓂᐊᖅᑕᐃᓕᒪᓂᕐᒧᑦ ᐊᑐᖃᑦᑕᖅᑕᕗᑦ ᐊᑭᑐᓐᖏᓛᒥᒃ ᐊᑐᕋᓱᖃᑦᑕᕋᑦᑕ 
ᐃᖏᕐᕋᔭᒍᑎᔅᓴᓄᑦ ᐊᒻᒪ ᑳᓐᑐᕌᒃᑦ-ᑯᑦ ᑕᒪᓐᓇ ᑲᒪᒋᓂᐊᖅᑕᕗᑦ ᑳᓐᑐᕌᒃᑎᑦᑎᓇᓱᐊᕐᓗᑕ ᐃᖏᕐᕋᔭᒍᑎᔅᓴᓄᑦ.  
 
ᑕᒪᓐᓇ ᐃᓕᖓᓂᕆᔭᖓ ᓴᓂᑭᓗᐊᑉ ᐋᖅᑭᒃᓯᒪᔾᔪᑎᒋᔭᕗᑦ ᑕᐃᑯᖓ ᐊᔪᓐᓇᖏᓛᒃᑯᑦ ᑰᔾᔪᐊᕌᓗᒃᑯᑦ ᐊᒻᒪ 
ᐅᐃᓂᐸᐃᒡᑯᑦ ᐊᒡᔭᖅᑐᐃᓂᕐᒥ ᐋᓐᓂᐊᕕᓕᐊᖅᑐᓄᑦ ᓴᓂᑭᓗᐊᖅ ᑕᐃᒪ ᓇᓚᐅᑦᑕᕋᒪ ᑭᓯᐊᓂ 
ᖃᐅᔨᒪᓗᐊᙱᒃᑲᓗᐊᖅᑐᖓ. ᑕᒪᓐᓇ ᐊᓯᔾᔩᓂᕐᒥᑦ ᑕᐃᒃᑯᐊᓗ ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕕᓕᐊᖅᑐᑦ 
ᒪᓐᑐᕆᐋᓪᒥ ᐊᒻᒪᓗ ᐋᑐᕚᒧᑦ ᐊᐅᓪᓚᖃᑦᑕᖅᑐᑦ. 
 
ᑖᒃᑯᐊ ᐊᕕᒃᓯᒪᓂᖓ ᓄᓇᕗᑦᓗ ᐊᒻᒪ ᓄᓇᕕᖕᒥᐅᑦ ᑕᒪᓐᓇ ᖃᐅᔨᒪᓗᐊᙱᒃᑲᓗᐊᖅᑐᖓ ᑭᕙᓪᓕᕐᒧᓪᓗ ᑕᒪᓐᓇ. 
ᑕᒪᓐᓇ ᐅᖃᐅᓯᕆᒃᑲᓐᓂᕈᒪᓚᐅᖅᑕᕋ ᐲᑕ ᑲᑐᒃ ᐅᖃᐅᓯᕆᓚᐅᖅᑖ ᓴᓂᑭᓗᐊ ᑕᐃᒪ ᐱᓇᓱᐊᕈᓯ 
ᓄᖑᓯᒪᓕᖅᑎᓪᓗᒍ ᐊᑎᓕᐅᕐᓯᒪᔪᓂᒃ ᐱᓕᓚᐅᕐᒥᒐᑕ ᐊᑐᕈᒪᙱᖔᕐᖢᑎᒃ.  
 
ᑕᐃᒪ ᐅᖃᕈᓐᓇᖅᑐᖓ ᑭᓯᐊᓂ ᑲᔪᓯᓂᐊᕋᑦᑕ ᑕᒪᓐᓇ ᖃᐅᔨᓴᕐᓗᒍ ᓇᓪᓕᐊᓐᓂᖕ ᖃᖓᑕᓲᓂᒃ 
ᐊᑐᖃᑦᑕᕐᓂᐊᕐᒪᖔᑦᑕ. ᐊᒻᒪᓗ ᑭᒃᑯᑐᐃᓐᓇᓄᑦ ᑳᓐᑐᕌᒃᑎᑦᑎᓇᓱᐊᕐᓗᑕ ᓴᖅᑭᑎᓪᓗᒍ ᐊᔪᙱᓐᓂᑕ ᐊᒻᒪᓗ 
ᐊᔭᐅᖅᑐᐃᓗᑕ ᐊᑐᐃᓐᓇᐅᔪᑦ, ᑕᐃᒪ ᒥᓂᔅᑕᐅᔪ ᐃᖏᕐᕋᔪᓕᕆᔨᒃᑯᓐᓄᑦ ᐱᖃᓪᓚᕆᖃᑎᒋᓗᒍ. 
 
ᑕᐃᒪ ᕿᑎᕐᒥᐅᑦ Canadian North-ᒃᑯᑦ ᐃᖏᕐᕋᖃᑦᑕᕐᒪᑕ, ᑕᐃᒪ ᕿᑎᕐᒥᐅᑦ ᑕᐃᒃᑯᐊ ᒪᕐᕉᓕᕐᒪᑎᒃ ᖃᖓᑕᓲᒃ.  
 
ᑕᐃᒪ ᐱᔾᔪᑎᒋᖕᒪᒐᑦᑎᒍ. ᑕᒪᓐᓇ ᓵᑕᐅᓯᒪᔾᔪᑎᒋᓪᓗᒍ, ᑕᐃᒪ ᖃᐅᔨᒪᙱᒃᑲᓗᐊᖅᑐᖓ ᓇᓪᓕᐊᒃᑰᕐᓂᐊᕐᒪᖔ 
ᑭᓯᐊᓂ ᐊᐅᓚᑦᑎᓇᓱᑦᑎᐊᓚᖓᔪᖓ ᑭᓯᐊᓂ  

ᐊᑭᑐᔪᐊᓪᓘᓪᓗᑎ ᐅᕐᓱᐊᓗᐃᑦ ᐊᒥᓲᓂᖏᓪᓗ ᐱᕈᕐᐸᓪᓕᐊᑎᓪᓗᒋᑦ ᐃᓄᖏᑦ ᓄᓇᕗᒻᒥ 
ᐋᓐᓂᐊᕐᕕᓕᐊᖃᑦᑕᖅᑐᓪᓗ. ᑕᐃᒪ ᐊᐅᓪᓚᖅᑎᖃᑦᑕᖅᑕᕗᑦ ᖁᑎᒃᓯᕙᓪᓕᐊᖕᒪᑕ ᐊᖏᒡᓕᕙ, 
ᐊᒥᓱᕐᖑᕐᐸᓪᓕᐊᓪᓗᑎᒃ.  
 
ᐊᑕᐅᓯᑐᐃᓐᓇᐅᙱᒻᒪᑦ ᑭᐅᔾᔪᑎ. ᐃᒪᓐᓇ ᐱᓕᕆᐊᕆᓂᐊᕋᑦᑎᒍ ᑕᒪᓐᓇ ᓇᐅᒃᑰᖃᑦᑕᕐᓂᐊᕐᒪᖔᑕ ᐃᓕᖓᔪᑦ 
ᐱᔾᔪᑕᐅᔪᓪᓗ ᐊᒥᓲᖕᒪᑕ ᓵᑕᐅᓯᒪᔾᔪᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒻᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᔪᕐᒥᕕᐅᑲᐃᓐᓇᖃᑦᑕᖅᑐᑦ ᒪᓐᑐᕆᐋᓪᒥ 
ᒪᑐᔭᐅᓯᒪᓕᕐᐸᑦ ᓇᓃᓕᕐᐸᓪᓕ ᑯᐸᒃᒥᐅᑦ ᑎᑭᕋᕐᔪᐊᕐᒥᐅᑦ ᐊᓯᖏᓐᓃᖔᖅᑕᑐᓪᓗ ᓇᓃᓕᕐᐸᓪᓕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒃᑯᐊ ᑭᐅᔭᕆᐊᖃᕐᒪᒍᓗ 
ᑕᐃᒃᑯᓄᖓ ᑲᒪᙱᓐᓇᒪ. ᑯᐸᒃᒥᐅᑦ ᑕᕐᕋᖓᓂᕐᒥᐅᓄᑦ ᑲᒪᙱᓐᓇᒪ. ᖃᓄᐃᑦᑐᓂᒃ ᐱᔨᔅᓯᕋᖃᑦᑕᕐᒪᖔᑕ 
ᕿᑭᖅᑖᓗᖕᒥᐅᓄᓐ ᐋᓐᓂᐊᕕᓕᐊᕆᐊᖃᖅᑐᓄᑦ ᐋᑐᕚᒧᑦ ᑲᒪᖔᕋᒪ.  
 
ᑖᓐᓇ ᑕᐃᒪᓐᓇᐃᓕᑎᓪᓗᒍ ᖃᓄᐃᓕᓐᓂᕐᒪᖔᖅ ᖃᐅᔨᒪᙱᑦᑐᖓ ᐃᒻᒪᖃ ᓄᓇᑦᓯᐊᕐᒥᐅᑕᐅᑎᓪᓗᒋᑦ. 
ᑭᐅᔪᓐᓇᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑕᒥᒐᓚᒃᑲᒪ ᑕᐃᒪᓕ ᒥᓂᔅᑕᐅᒐᒪ ᐋᓐᓂᐊᖃᕐᓇᖏᑦᑐᓕᕆᔨᒧ 
ᕿᓂᕈᓘᔭᕋᓱᒃᑲᔭᕋᒪᓕ ᓄᓇᖅᑲᑎᒋᙱᑦᑕᕋᓗᐊᒃᑲᑕᕋᓗᐊᖅᑕᑦᑎᓐᓄᑦ. ᑕᐃᒪᓐᓇ ᐃᓅᓕᓴᖅᑕᐅᔭᖅᑐᖅᑐᑦ 
ᐅᓯᑲᖅᑕᖅᑕᐅᓂᖏᓐᓄᑦ ᓅᒃᑕᖅᑕᐅᓂᖏᓐᓄᑦ ᑐᔪᕐᒥᑎᑕᐅᓂᖏᓐᓄᓗ ᑲᒪᒋᔭᐅᖃᑦᑕᕐᒪᖔᑕ. 
 
ᐃᓕᓴᕆᓗᒋᑦ ᑕᐃᒃᑯᐊ $230,000,000 - $240,000,000 ᐊᖏᔪᐊᓘᖕᒪᑦ ᑮᓇᐅᔭᐃᑦ ᒥᑭᑦᑐᕈᓗᖕᒧᑦ ᓄᓇᒧᑦ. 
ᓄᒃᑕᖅᑕᐅᓂᖏᓐᓄᑦ ᐊᑭᖏᑦ. ᒐᕙᒪᒃᑯᑦ ᐱᒃᑲᖅᑎᑕᒃᓴᐅᙱᑦᑑᒐᓗᐊᑦ. ᑭᓯᐊᓂᓕ ᐅᕙᒍᑦ ᕿᓂᕆᐊᖃᕋᓗᐊᖅᑐᒍᑦ 
ᑕᒪᒃᑯᐊ ᓄᓇᖅᑲᑎᒋᖏᑕᕗᑦ ᒐᕙᒪᒃᑯᑦ ᖃᓄᐃᓕᐅᖃᑦᑕᕐᒪᖔᑕ ᑖᒃᑯᓂᖓᑦᓴᐃᓐᓇᖅ ᐅᓯᑲᖅᑕᖅᑕᐅᖃᑦᑕᕐᑐᓂ 
ᖃᖓᑕᓲᓂᒃ ᐊᑐᖃᑦᑕᕋᑦᑕ ᑰᔾᔪᐊᕌᐱᒃᑰᖅᑐᓂᖕ. ᐃᒪᓐᓇ ᐅᕙᒍᓪᓕ ᑐᓴᕆᐊᖃᕋᑦᑕ ᑕᐃᒃᑯᓂᖓ 
ᐱᓕᕆᖃᑎᒋᔭᑦᑎᓐᓂ ᓄᓇᖅᑲᑎᒋᙱᑕᕋᓗᐊᒃᑎᖕᓂ ᐅᖃᖃᑎᖃᖃᑦᑕᕆᐊᖃᖅᑐᒍᑦ ᖃᓄᖅ ᐃᖏᕐᕋᓂᖃᕐᒪᖔᑕ 
ᐃᑲᔪᖃᑎᒌᒍᓐᓇᕐᒪᖔᑦᑕ. ᑕᐃᒪᓐᓇ ᐊᑭᑭᓐᓂᕐᓴᐅᖃᑎᒋᒍᓐᓇᕐᓂᐊᕐᒪᑕ ᐱᓕᕆᐊᕗᑦ.  
 
ᐃᒃᓯᕙᐅᑖᖅ, ᒥᓂᔅᑕ ᐅᖃᐅᔾᔨᔪᓐᓇᕐᐹ ᕿᓂᕐᓂᐊᕐᒪᖔᖅ ᐊᔾᔨᒌᙱᑦᑐᓂᒃ ᐊᖅᑯᑕᐅᔪᓐᓇᕐᓂᐊᖅᑐᓂᒃ? ᖃᓄᖅ 
ᐊᑭᑭᓐᓂᕐᓴᐅᓕᕈᓐᓇᕐᓂᐊᕐᒪᖔᖅ ᓯᕗᓂᒃᓴᒃᑎᓐᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᑯᑦ ᐅᕙᑦᓯᐊᖅ ᑭᐅᕌᓂᓚᐅᖅᑰᕐᒪᑦ. ᐱᓗᐊᖅᑐᖅ ᑕᐃᒃᑯᐊ ᓴᓂᑭᓗᐊᕐᒥᐅᑦ ᐱᔪᒪᔭᖏᑦ 
ᑕᐃᓐᓇ ᐋᖅᑭᒃᑕᐅᕝᓗᑎᒃ ᐊᑭᓗᖕᓂᕐᐹᖑᓂᕋᕐᑕᐅᕝᓗᓂᓗ ᐅᐃᓂᐸᐃᒡᒧᐊᖅᑕᖅᑎᕐᓗᕆᑦ. ᑕᒡᕙᑦ ᑕᐃᒪ ᑕᐃᒪᓐᓇ 
ᕿᓂᕐᓂᑰᒧᑦ ᐊᑭᓗᖕᓂᕐᐹᖑᔫᓪᓗᐊᖅᑐᒥᒃ ᑕᒪᒃᑯᐊ ᐋᖅᑭᒃᓯᒪᓕᕐᒪᑕ. ᐊᓯᖏᒡᓂᒡᓗ ᕿᓃᓐᓇᕐᖢᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᐃᓐᓇᐅᙱᑦᑐᖅ ᐊᓯᖏᓐᓄᑦᑕᐅᖅ ᕿᓃᓐᓇᕐᖢᑕ ᖃᓄᖅ ᑕᒪᒃᑯᐊ 
ᐱᒋᐊᕐᐹᓪᓕᕈᑎᒍᓐᓇᖅᑐᑎᒍ?  
 
ᑕᒪᓐᓇ ᒥᓂᔅᑕᐅᑉ ᑭᐅᕌᓂᓚᐅᖅᐸᒍ ᐅᕙᑦᓯᐊᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ, ᑭᐅᒐᕕᑦ.  
 
ᓱᓖᓛᒃ ᐅᑉᐱᕈᓱᓕᖅᑎᑕᐅᓐᖏᓚᖓ ᐊᑭᑭᓐᓂᖅᐹᖑᒐᔭᕐᒪᖔᖅ ᑕᒪᓐᓇ. ᑭᓯᐊᓂ ᐃᖅᑲᓇᐃᔭᖃᑎᒌᒋᐊᖃᕋᑦᑕ 
ᐊᑭᑭᓐᓂᖅᐹᒃᑰᕋᓱᖃᑦᑕᕐᓗᑕ. ᐋᓐᓂᐊᕕᒃ ᑕᐃᓐᓇ ᐱᔭᕇᖅᑕᐅᑉᐸᑦ ᐃᖃᓗᓐᓂ ᓴᓂᑭᓗᐊᕐᒥᐅᑦ ᒪᐅᖓ 
ᐃᖃᓗᓐᓄᐊᖅᑎᑕᐅᖃᑦᑕᕐᓂᐊᓕᖅᐹᑦ ᑰᔾᔪᐊᕌᓗᒻᒨᖏᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᕈᓐᓇᖅᑐᒍᑦ ᑐᒃᓯᕋᐅᑎᓕᐅᕐᓗᑎᒃ 
ᖃᖓᑕᖃᑦᑕᖅᑐᑦ. ᐃᓱᒪᓕᐅᖅᓯᒪᓐᖏᑦᑐᒍᑦ ᓱᓕ ᑕᒪᑐᒪ ᒥᒃᓵᓄᑦ. ᑖᓐᓇ ᒪᓕᒐᓕᐅᕐᕕᒻᒧᑦ ᓴᓂᑭᓗᐊᕐᒥᐅᓄᑦ 
ᒪᓕᒐᓕᐅᖅᑎᒧᑦ ᓴᖅᑭᑎᓚᐅᖅᑕᕋᓗᐊᕋ ᑭᓯᐊᓂ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑲᐅᖅᑐᓚᐅᕐᒪᑕ ᐊᑭᕋᖅᑐᖅᑐᑎᒃ 
ᓴᓂᑭᓗᐊᕐᒥᐅᑦ ᐱᔨᑦᓯᕈᑎᒋᔭᖓᑦ ᐊᓯᔾᔨᖅᑕᐅᖁᔭᐅᓇᓂ ᒫᓂᑑᕙᒦᖏᓐᓇᕈᒪᓪᓗᑎᒃ. 
 
ᑭᓯᐊᓂᓕ ᖃᓄᐃᑦᑐᓂᒃ ᐱᔨᑦᓯᖅᑕᐅᔪᓐᓇᕐᒪᖔᑕ ᐃᒻᒪᖃ ᕿᓂᕈᓐᓇᖅᑕᕗᑦ ᕿᒥᕐᕈᓇᓪᓗᑎᒍᓗ ᑕᒪᓐᓇ. 
ᑕᖅᑲᒃᑯᓄᖓ ᓴᖅᑭᑦᑎᑕᐅᓗᑎᒃ ᖃᖓᑕᓲᑦ ᐃᖏᕐᕋᖃᑦᑕᕐᓂᖏᓐᓄᑦ. ᐊᒻᒪᓗ ᑐᐊᕕᕐᓇᖅᑐᒃᑰᖃᑦᑕᕐᒪᑦ ᑕᐃᒃᑯᐊ 
ᐱᖓᓱᓄᑦ ᐊᒡᒍᖅᑐᖅᓯᒪᓂᕐᒧᑦ ᓴᖅᑭᑎᑕᐅᒃᑲᓐᓂᕈᒫᓕᕐᒪᑕ ᓇᓚᐅᑦᑖᕈᑏᑦ ᑳᓐᑐᕌᓄᑦ ᐱᔪᒪᓇᓱᒍᑏᑦ. ᑕᐃᒃᑯᓂᖓ 
ᐱᓐᓂᕈᑦᑎᒍ ᑐᒃᓯᕋᐅᑎᓄᑦ ᑕᐃᒪᐃᓕᕈᒫᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᕕᓕᐊᕐᓂᐊᕐᓂᕈᒪ ᖃᐅᔨᓴᖅᑕᐅᓗᖓ ᐋᓐᓂᐊᕕᒻᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᖅᓲᑎᒋᖔᕋᓗᐊᕐᒪᒍ ᓇᒧᓐᖓᐅᑎᑕᐅᔭᕆᐊᖃᕐᒪᖔᑕ. ᐅᕙᖓ 
ᐃᓱᒪᖅᓱᕆᐊᖃᖅᑰᖏᓐᓇᒪ ᑖᒃᓰᔭᖅᑏᑦ ᑮᓇᐅᔭᖏᓐᓂᑦ ᐊᑐᕋᒪ. 
 
ᐃᓱᒪᔪᖓᓕ ᑖᒃᑯᐊ ᐃᖏᕐᕋᓃᑦ ᐊᑐᖅᑕᔪᑦ ᐱᑐᖃᐅᓕᕐᒪᑕ ᓴᓂᑭᓗᐊᕐᒧᑦ ᐋᖅᑭᑦᑕᐅᓯᒪᔪᑐᖃᐃᑦ ᐃᒻᒪᖃ ᐊᓯᖏᑦ 
ᑮᓇᐅᔭᓂᒃ ᐊᑐᓗᐊᓐᖏᓐᓂᖅᓴᒃᑯᑦ ᐊᖅᑯᑎᑕᖃᖅᑐᔅᓴᐅᔫᒐᓗᐊᖅ ᕿᒥᕐᕈᓇᑦᑕᐅᔪᓐᓇᖅᑐᓂᒃ 
ᖃᖓᑕᓲᓕᕆᔨᒃᑯᓐᓄᑦ. ᖃᖓᑕᓲᓕᕆᔨᑐᐃᓐᓇᐅᓐᖏᑦᑐᑦ ᖃᓪᓗᓈᑦ ᓄᓇᖓᓐᓂᓗ ᖃᖓᑕᓲᓕᕆᔨᓂᑦ. 
BaffinLand ᐊᑐᖃᑦᑕᕐᒪᑕ Summit ᖃᖓᑕᓲᓕᕆᔨᖏᓐᓂᑦ, ᓇᑭᓐᖔᕐᒪᖔᑕ ᖃᐅᔨᒪᓐᖏᑕᒃᑲᓘᓐᓃᑦ, 
ᐊᑭᑭᓐᓂᖅᓴᐅᒻᒪᑕᒎᖅ. ᓇᓂᓯᔭᕆᐊᖃᓕᕋᓗᐊᕋᑦᑕ, ᐃᓛᒃ ᐃᑲᔪᖅᑐᐃᔭᕆᐊᖃᕋᓗᐊᖅᑐᒍᑦ ᐅᑭᐅᖅᑕᖅᑐᒥ 
ᖃᖓᑕᓲᓕᕆᔨᓕᓂᑦ ᑭᓯᐊᓂᓕ ᐃᑲᔪᖅᑐᐃᒍᓐᓇᖅᑐᒍᑦ ᑭᓯᐊᓂ ᐊᑭᓗᐊᖅᑐᐊᓘᓕᕌᖓᑦᑕ.  
 
ᒥᓂᔅᑕ ᐊᐱᕆᔪᒪᔭᕋ ᕿᒥᕐᕈᓇᒍᓐᓇᕐᒪᖔᑕ ᐊᑭᑭᓪᓕᕚᓪᓕᕈᓐᓇᕐᒪᖔᑕ ᖃᖓᑕᓲᓄᑦ ᐅᓯᑲᖅᑕᐅᑎᐅᖃᑦᑕᖅᑐᑦ 
ᐊᖏᔪᐊᓘᒻᒪᑕ ᑖᒃᑯᐊ ᐅᓯᑲᖅᑕᐅᑎᐅᖃᑦᑕᖅᑐᑦ ᐋᓐᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᐃᒃᑯᐊ ᐊᔾᔨᒌᓐᖏᑦᑐᑦ ᑎᒻᒥᓲᑎᕆᔭᐅᕙᑦᑐᑦ 
ᑲᑎᒪᖃᑎᒋᔭᐅᖃᑕᐅᖏᓐᓇᖅᑰᖅᐸᑦᑐᑦ. ᖃᓄᑐᐃᓐᓇᕐᓗ ᕿᓃᓐᓇᖅᑐᒍᑦ ᐊᑭᑭᓐᓂᖅᐹᖑᔫᓪᓗᐊᖅᑐᒥᒃ. ᑕᒪᒃᑯᐊ 
ᐊᑐᒐᐅᖅᑕᖅᑐᑦ ᓇᒧᑐᐃᓐᓇᖅ ᐋᓐᓂᐊᕕᓕᐊᖅᑐᓄᓪᓘᓐᓃᑦ ᖃᐅᔨᓴᖅᑕᐅᒋᐊᖅᑐᑦᑐᓄᓪᓘᓐᓃᑦ 
ᐊᑭᓪᓕᕆᐊᖅᑎᑦᑎᑦᑕᖅᑐᒐᓱᑦᑐᑦ ᑕᒪᒃᑯᐊ, ᖃᓄᖅ ᐊᑭᑭᓐᓂᖅᓴᒥᑦ ᒐᕙᒪᐅᔪᑎᒍᑦ ᑐᓂᔭᐅᑦᑕᖅᑐᒍᑦ 
ᑎᒻᒥᓲᕈᑎᒃᓴᓄᑦ ᐊᑐᕈᑎᒃᓴᓄᑦ ᑕᒪᒃᑯᓄᖓ ᐱᓗᐊᖅᑐᒥᒃ. ᑕᒪᓐᓇ ᐱᓕᕆᐊᖑᐃᓐᓇᖅᑐᖅ  

ᕿᓃᓐᓇᖅᑐᒍᑦ ᐊᒻᒪ ᐊᑐᓐᖏᐹᓪᓕᓂᖅᓴᐅᓇᔭᕐᒪᖔᑕ ᑮᓇᐅᔭᓂᒃ ᐱᓗᐊᖅᑐᒥᑦ ᑕᐃᓐᓇ ᑎᖕᒥᓲᖅᑐᕐᓂᖅ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ ᒥᔅᑕ ᐊᕐᕚᕐᓗᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐊᐱᖅᓲᑎᖃᓚᐅᕋᒪ ᒥᓂᔅᑕᒥᑦ ᐃᓅᓕᓴᖅᑕᐅᓂᐅᑉ ᐊᑖᒍᑦ. 
$1,542,000-ᖑᒻᒪᑕ ᓄᑖᓄᑦ ᓄᓇᕗᒻᒥ ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ, ᐋᓐᓂᐊᓯᐅᖅᑎᑖᕐᓂᕐᒧᓪᓗ 
ᐅᐸᓗᖓᐃᔭᐅᑎᓄᑦ. ᑮᓇᐅᔭᖅᑖᒃᑲᓐᓂᕐᓗᑕ ᐋᓐᓂᐊᓯᐅᑕᐅᓚᐅᑲᐱᓪᓚᓐᓂᐊᖅᑐᓂᒃ ᑕᐃᒃᑯᓂᖓ ᓂᑭᖅᑕᖅᑐᓂᒃ 
ᑭᖑᕝᕕᖅᑕᖅᑎᐅᔪᓂᒃ.  
 
ᖃᑦᑎᑖᓚᐃᑦ ᑕᕝᕙᓃᑦᑐᑦ $1,542,000 ᐊᑐᖅᑕᐅᓂᐊᕐᒪᖔᑕ ᐃᖅᑲᓇᐃᔭᖅᑎᑕᐅᓚᐅᑲᐱᓪᓚᑦᑐᓄᑦ ᐊᒻᒪ 
ᐋᓐᓂᐊᓯᐅᖅᑎᑖᕐᕕᐅᕙᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᐅᓄᕐᓂᓴᐅᔪᑦ 
ᓇᓗᓇᐃᖅᑕᐅᓯᒪᔪᑦ ᑕᕝᕙᓂ $1,542,000 ᐊᑐᖅᑕᐅᓂᐊᖅᑐᑦ ᐃᓐᓄᒃᑐᖅᑕᐅᓗᑎᒃ ᐋᓐᓂᐊᓯᐅᑏᑦ ᐃᓂᖏᑦ 
ᐃᓄᖃᓐᖏᑦᑐᑦ ᐋᓐᓂᐊᓯᐅᑎᐅᓚᐅᑲᐃᓐᓇᐱᓪᓚᓐᓂᐊᖅᑐᑦ ᐊᒻᒪᓗ ᐋᓐᓂᐊᓯᐅᑎᑖᕐᕕᖕᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓐᓇᐃᓕᒃᑲᓐᓂᑐᐃᓐᓇᓕᕆᕗᒍᓂᓛᒃ, ᐃᒃᐸᒃᓴᖅ ᐅᖃᓚᐅᕋᒪᐃᓛᒃ 
ᓈᓴᐅᑎᓂᒃ ᐱᔪᒪᓚᐅᕋᓗᐊᕋᒪ, ᖃᑦᑕᓚᓂᒃ ᐅᓄᕐᓂᓴᐃᓚᑐᐃᓐᓇᖏᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᓯᐅᖅᑏᑦ ᐋᓐᓂᐊᓯᐅᑎᑖᕈᑎᓪᓗ 
ᐅᐸᓗᖓᐃᔭᐅᑏᑦ ᒫᓐᓇ ᓴᓇᕙᓪᓕᐊᓕᕋᑦᑎᒍ ᐊᐅᔭᖅ ᐱᔭᕇᖅᐸᓪᓕᐊᓂᐊᖅᑕᕗᑦ ᑖᒃᑯᓇᓂ ᐱᓕᕆᕕᑦᑎᓐᓂ 
ᐃᖅᑲᓇᐃᔭᖅᑐᓕᕆᔨᖁᑎᕗᑦ. ᑕᐃᒃᑯᐊ ᐊᑐᓕᖅᑎᑦᑎᓂᐊᕐᒪᑕ ᐃᓚᐅᑎᑦᑎᓗᑎᓪᓗ ᑕᒪᒃᑯᓂᖓ 
ᑲᒪᒋᔾᔪᑎᒋᓇᓱᒃᑕᑎᓐᓄᑦ.  
 
ᑕᐃᓐᓇ ᐅᐸᓗᖓᐃᔭᐅᑎ ᐱᔭᕇᖅᑕᐅᓚᐅᓐᖏᒻᒪᑦ ᐊᖏᖅᑕᐅᓚᐅᓐᖏᑦᑐᓂᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᒥᓂᔅᑕᐃᓪᓗ ᑲᑎᒪᔨᖏᓐᓄᑦ ᑕᐃᒪᓕ ᐱᔭᕇᖅᑕᐅᒃᐸᑕ ᓇᓗᓇᐃᖅᓯᖔᕐᓂᐊᖅᑐᖅ ᑮᓇᐅᔭᐃᑦ 
ᓇᒧᓐᖓᓐᓂᐊᕐᒪᖔᑕ ᐊᑐᓕᖅᑎᑦᑎᔾᔪᑎᒋᔭᐅᓗᓂ ᐅᐸᓗᖓᐃᔭᐅᑎᓂᒃ ᑕᐃᒃᑯᓂᖓ. 
 
ᐅᐸᓗᖓᐃᔭᐅᑎᑦ ᐊᑐᓕᖅᑎᑕᐅᑎᓪᓗᒋᑦ ᐊᖏᖅᑕᐅᒃᐸᑕ ᐊᐅᔭᖅ ᐊᓂᒍᖅᐸᑦ 
ᐃᖅᑲᓇᐃᔭᖅᑎᑖᕋᓱᒍᑎᑖᕆᔭᐅᓂᐊᖅᑐᑦ ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᒃ ᐊᒻᒪ ᐃᖅᑲᓇᐃᔭᕐᐸᓪᓕᐊᑎᓪᓗᑕ 
ᑕᐃᒃᑯᖓ ᐊᑐᐃᓐᓇᕐᓂᐊᕐᒥᒐᑦᑎᒍ ᑕᐃᒃᑯᐊ ᐋᓐᓂᐊᓯᐅᑎᑖᕐᕕᐅᖃᑦᑕᖅᑐᑦ ᑭᖑᕝᕕᕐᑕᖅᑎᐅᖃᑦᑕᖅᑐᓂᒃ. 
 
ᑕᐃᒃᑯᐊ ᐅᖃᖅᑎᓪᓗᖓ ᐅᓄᕐᓂᕐᓴᐃᒃ ᐊᑐᖅᑕᐅᓂᐊᖅᑐᑦ ᐃᓐᓄᒍᑕᐅᓗᑎᒃ ᐋᓐᓂᐊᓯᐅᑎᓄᑦ 
ᐋᓐᓂᐊᓯᐅᑎᐅᓚᐅᑲᐱᓪᓚᑐᓄᓪᓗ. ᑮᓇᐅᔭᐃᑦ ᐊᑐᖅᑕᐅᖏᑦᑐ ᐊᑐᓕᖅᑎᑕᐅᑎᓪᓗᒍ ᓄᓇᕘᒥ 
ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ ᐋᓐᓂᐊᓯᐅᑎᓄᑦ ᑕᐃᒪᓐᓇ ᐃᖅᑲᓇᐃᔭᖅᑎᑖᕈᑎᒋᔭᐅᓂᐊᖅᑐᑦ 
ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᒃ. ᑭᓯᐊᓂ ᐅᐸᓗᖓᐃᔭᐅᑎᐅᔪᖅ ᑖᓐᓇ ᐊᔾᔨᒋᓐᖏᒻᒪᔾᔪᒃ ᑖᓐᓇ 
ᐅᐸᓗᖓᐃᔭᐅᑎ ᐊᖏᖅᑕᐅᖅᑳᕆᐊᖃᕐᒪᑦ ᒥᓂᔅᑕᐃ ᑲᑎᒪᔨᒋᔭᖏᓐᓄᑦ ᖃᐅᔨᖅᑳᕆᐊᖃᕋᑦᑕ  



ᐱᖓᑦᓯᖅ, ᔫᓂ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᑦᓯ ᑖᓚᒥᒃ ᐊᑐᓐᖏᓂᕐᓴᐅᔪᓐᓇᕐᒪᖔᑦᑕ ᖃᑦᓯᑖᓚᓂᓪᓗ ᐊᑭᖃᓐᓂᐊᕐᒪᖔᑦ ᐊᑐᓕᖅᑎᑕᐅᑎᓪᓗᒍ 
ᑭᖑᓪᓕᖅᐹᖅᓯᐅᑎᖓ ᐋᖅᑭᒃᑕᐅᑎᓪᓗᒍ. 
 
ᒫᓐᓇ ᓴᓇᓇᓱᒃᑕᕗᑦ ᑭᖑᓪᓕᖅᐹᖅᓯᐅᑎᖓ ᐋᖅᑭᒃᓱᕐᓗᒋᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐅᐸᓗᖓᐃᔭᐅᑎᑦ. ᑕᐃᒪᓕ 
ᒫᓐᓇᐅᓂᖓᓂ 54-ᖑᔪ ᐋᓐᓂᐊᓯᐅᑏᑦ ᐃᓂᒋᔭᖏᑦ ᐃᓄᖃᓐᖏᑦᑐᑦ ᐃᓐᓄᒃᑕᐅᔭᕆᐊᖃᕐᒪᑕ. ᑖᓐᓇ 
ᐊᑐᖅᑕᐅᓂᐊᖅᑐᖅ ᐃᖅᑲᓇᐃᔭᖅᑎᐅᑲᐃᓐᓇᓂᐊᕐᑐᓄᑦ ᐋᓐᓂᐊᓯᐅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᓴᐅᑎᒥᒃ ᑐᓴᖅᑲᐅᖏᓐᓇᒪᓱᓕ.  
 
ᖃᓄᐃᖕᒪᒃᑭᐊᖑᓇ ᒥᓂᔅᑕᐃᑦ ᐃᓱᒪᓐᖏᓚᖅ ᓈᓴᐅᑎᒥᒃ. ᑭᓱᒥᒃ ᐊᒡᒍᖅᑐᖅᓯᒪᓗᑎᒃ ᐊᑐᕈᒫᖅᑕᖏᑦ ᐃᒪᓐᓇᑎᒋ 
ᐊᑐᕐᓂᐊᖅᑐᒍᑦ ᐋᓐᓂᐊᓯᐅᑎᑖᕐᕕᖕᒥᒃ ᐋᓐᓂᐊᓯᐅᑎᐅᓚᐅᑲᐱᓪᓚᓂᐊᖅᑐᓂᑦ ᐃᒪᓐᓇᑎᒋ ᐊᑐᕐᓂᐊᖅᑐᒍᑦ. 
ᓈᓴᐅᑎᕈᓗᑐᐃᓐᓇᕐᒥᑦ ᐱᑭᑕᓐᖏᓪᓗᑎᒃ.  
 
ᓱᓕ, ᖃᓄᖅ ᐱᔭᓐᓂᖏᑎᒋᒻᒪᑦ ᒥᓂᔅᑕᒧᑦ ᐅᖃᕆᐊᒃᓴᖅ ᑕᕝᕙᓐᖓᑦ ᒪᕐᕉᓐᓂᒃ, ᖃᑦᓯᑖᓚ $1,442,000, ᖃᑦᓯᑖᓚ 
ᐊᑐᖅᑕᐅᓯᒪᓕᖅᐸ ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᓄᑦ ᐊᒻᒪᓗ ᐋᓐᓂᐊᓯᐅᑎᑖᕐᕕᐅᖃᑦᑕᕐᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. $1,500,000 ᐃᓚᒋᐊᕈᑎᒃᓴᖅ 
ᑮᓇᐅᔭᖅᑐᕈᑎᒃᓴᓄᑦ ᑐᑦᓯᕋᖅᑕᕗᑦ ᐊᑐᖅᑕᐅᓂᐊᖅᑐᖅ ᐋᓐᓂᐊᓯᐅᑎᑖᕐᕕᐅᖃᑦᑕᖅᑐᓄᑦ 
ᐋᓐᓂᐊᓯᐅᑎᐅᓚᐅᑲᐱᓪᓚᒃᑐᓄᑦ ᒥᒃᓴᐅᓴᕐᓯᒪᑐᐃᓐᓇᖅᑐᖅ ᖃᑦᓯ ᐱᔭᐅᓂᐊᕐᒪᖔᑖ 
ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᓄᑦ ᖃᑦᓯᓪᓗ ᐋᓐᓂᐊᓯᐅᑎᑖᕐᕕᐅᕙᒃᑐᓄᑦ ᐱᔭᐅᓂᐊᕐᒪᖔᑖ. 
ᖃᑦᓯᐅᓂᐊᕐᓂᖏᓐᓂᒃ ᐋᖅᑭᓱᒃᑕᐅᓂᐊᖅᑐᑦ ᑕᐃᒃᑯᐊ ᐃᓐᓄᒃᑕᐅᓐᓂᖏᒃᐸᑕ ᖃᐅᔨᒪᓕᓐᓂᐊᖅᑐᒍᑦ ᖃᑦᓯᓂᒃ 
ᐋᓐᓂᐊᓯᐅᑕᐅᓚᐅᑲᐱᓪᓚᓐᓂᐊᖅᑐᓂᒃ ᐃᖅᑲᓇᐃᔭᖅᑎᑖᓐᓂᐊᕐᒪᖔᑦᑕ, ᖃᑦᓯᓂᓪᓗ ᐋᓐᓂᐊᓯᐅᑎᑖᕐᕕᖕᒥ 
ᐃᖅᑲᓇᐃᔭᖅᑎᑖᓐᓂᐊᕐᒪᖔᑦᑕ.  
 
ᑖᒃᑯᐊ ᑮᓇᔭᐃᑦ ᐅᓄᕐᑐᑦ ᑭᖑᓂᑦᑎᓐᓂ ᐃᓐᓄᒃᓯᔾᔪᑎᒋᔭᐅᖃᑦᑕᕐᓯᒻᒪᒪᑦ ᐋᓐᓂᐊᓯᐅᑎᒃᓴᓄᑦ ᐅᑭᐅᖅᑕᖅᑐᒥ 
ᑕᐃᑲᓐᖓ ᐋᓐᓂᐊᓯᐅᑎᑖᕐᕕᐅᕙᒃᑐᒥᒃ. ᐊᒻᒪ ᐊᕐᕌᓂᐅᓚᐅᕐᓯᒪᔪᖅ ᐃᓚᒋᐊᕈᑎᖃᓚᐅᕐᒥᒐᑦᑕ ᐱᖁᔭᒃᓴᒥᒃ, ᑕᐃᓐᓇ 
ᐱᖁᔭᒃᓴᖅ ᑲᑎᒪᓪᓗᒍ ᑕᐃᒪᓐᓇᑎᒋᑦᑕᐅᖅ ᐅᓄᖅᑎᒋᔪᖅ. 
 
ᒫᓐᓇᓕ ᑲᔪᖏᖅᓴᐃᔾᔪᑎᒋᔭᕗᑦ ᐋᓐᓂᐊᓯᐅᑎᑖᕋᓱᐊᕐᓂᕐᒧᑦ ᐅᐸᓗᖓᐃᔭᐅᑎᒃᓴᕗᑦ ᐱᔭᕇᕈᒪᓪᓗᑎᒍ. ᑮᓇᐅᔭᓂᓪᓗ 
ᐊᑐᖏᓐᓂᓴᐅᔭᕗᑦ ᑕᕝᕙᓂ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓈᓴᐅᑎᒥᖃᐅᑯᐊᐃ ᐱᑐᐃᓐᓇᖅᑐᕕᓇᐃᑦ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖏᒻᒫᑎᒍᑦ ᐃᖅᑲᓇᐃᔭᖅᑎᐅᓚᐅᑲᐱᓪᓚᖕᓂᐊᖅᑐᑎᓄᑦ ᐋᓐᓂᐊᓯᐅᖅᑎᑖᕐᕕᖕᒥᓗ . . . 
ᑖᒃᑯᐊ ᒪᕐᕉᓕᖅᑲᖓᖕᒪᑎᒃ $1.5 ᒥᓕᐊᓐ ᐊᑐᖅᑕᐅᔾᔪᑎᒃᓴᖓ ᖃᔅᓯᑖᓚᐅᓂᖓ. ᐅᖃᖅᓯᒪᖕᒪᑦ ᑕᕝᕙᓂ 
ᑎᑎᕋᖅᓯᒪᔪᖅ, “. . . ᑮᓇᐅᔭᖅᑐᕈᑎᒃᓴᒃᑲᓐᓃᑦ $1,542,000 ᓄᑖᓄᑦ ᓴᓇᔭᐅᔪᓄᑦ ᐋᓐᓂᐊᓯᐅᑎᑖᕋᓱᖕᓂᕐᒧᑦ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᒻᒪ ᐅᐸᓗᖓᐃᔭᐅᑎᑦ  

ᑮᓇᐅᔭᖅᑖᕈᑕᐅᓂᐊᖅᑐᓪᓗ ᐃᖅᑲᓇᐃᔭᐅᑎᐅᓚᐅᐱᓪᓚᖕᓂᐊᖅᑐᓄᑦ ᐋᓐᓂᐊᓯᐅᑎᑖᕐᕕᐅᖃᑦᑕᖅᑐᓄᑦ.” ᖃᔅᓯᑖᓚ 
ᐊᑐᖅᑕᐅᓂᐊᖅᐸ ᐋᓐᓂᐊᓯᐅᖅᑎᐅᓚᐅᑲᐱᓪᓚᖕᓂᐊᖅᑐᓄᑦ?  
 
ᖃᐅᔨᒪᔪᒃᓴᐅᔪᖅ ᓇᐃᓴᐅᑎᑕᖃᖅᐸᓪᓚᐃᔪᖅ. ᑕᐃᓐᓇ ᑕᕝᕙ ᕿᓂᖅᑕᕋ. ᖃᓄᐃᒻᒪᑦ ᒥᓂᔅᑕ 
ᐅᖃᐅᔾᔨᔪᓐᓇᓐᖏᓚᖅ ᓇᐃᓴᐅᑎᑦ ᑭᓲᖕᒪᖔᑕ ᑕᕝᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᑐᖅᓯᒪᓂᖓ ᐱᓯᒪᖏᓐᓇᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᑖᓐᓇ ᐊᐃᑦᑕᕌᓗᒃ ᐅᒡᒍᐊᕐᓇᖅ. ᒥᓂᔅᑕᖓ ᐋᓐᓂᐊᖅᑕᐃᔪᓕᕆᔨᒃᑯᑦ ᐅᖃᕈᓐᓇᖏᑦᑕᖅᐳᖅ 
ᖃᓄᖅ ᓇᐃᓴᐅᑎᓂᒃ ᐱᑦᑕᕐᓂᕐᒪᖔᑕ ᑖᔅᓱᒥᖓ. ᒪᕐᕉᓕᖅᑲᖓᖕᒪᑎᒃ. 
 
ᑕᐃᒪᓕ $1,542,000-ᓂᒃ ᓇᐃᓴᐅᑎᒥᒃ ᓴᖅᑭᑦᑎᓂᐊᖅᑎᓪᓗ ᖃᐅᔨᒪᔪᒃᓴᐅᓐᓂᕐᒪᑕ ᑕᐃᒪᓐᓇᑎᒋ ᖃᐅᔨᒪᒐᑦᑕ 
ᐃᒪᓐᓇᑎᒋ ᐱᔭᕆᐊᖃᖅᑐᒍᑦ ᐃᒪᓐᓇᑎᒋ ᐋᓐᓂᐊᓯᐅᖅᑎᓂ ᐱᔭᕆᐊᖃᖅᑐᒍᑦ ᐋᓐᓂᐊᓯᐅᖅᑎᑖᕐᕕᖕᒥ ᐃᒪᓐᓇᑎᒋ 
ᐱᒋᐊᖃᖅᑐᒍᑦ. ᑖᒃᑯᓂᖓ ᑐᓴᕈᒪᔪᖓ ᖃᐃᒻᒪᒃᑭᐊᕐᖑᑯᐊ ᐅᖃᐅᔾᔨᔪᓐᓇᓐᖏᓚᓇᐃᑦ ᓈᓴᐅᑎᓂᒃ ᑖᒃᑯᓂᖓ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖓᓱᐃᖅᖢᒍ ᑭᐅᓯᒪᓕᖅᑕᕋ.  
 
ᑕᐃᒃᑯᐊ $1,500,000 ᐊᓐᓂᐊᓯᐅᖅᑎᒃᓴᓯᐅᕐᓂᕐᒧᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᓄᓪᓗ ᐊᑐᕐᓂᐊᖅᑐᑦ. ᒫᓐᓇ 
ᓇᓗᓇᖅᑐᖅ ᖃᐅᔨᒪᖏᓐᓇᑦᑕ ᓇᓪᓕᐊᑦ ᐃᓐᓄᒃᑕᐅᓂᐊᕐᒪᖔᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᓄᑦ ᑲᓇᑕᐅᓪᓗ 
ᓯᓚᑖᓂᓐᖓᖅᑐᓄᑦ. ᑕᐃᑯᐊ ᐃᓐᓄᒃᑕᐅᒃᐸᑕ ᑭᐅᔪᓐᓇᖅᓯᓂᐊᖅᑐᖓ ᓯᕗᕐᖓᓂ ᓇᓗᔪᖓ ᖃᓄᐃᓕᖓᓂᐊᕐᒪᖔᑦ.  
 
ᑕᐃᒃᑯᐊ ᐃᓕᓯᒪᑲᐃᓐᓇᕐᓂᐊᖅᑐᑦ ᐋᓐᓂᐊᓯᐅᖅᑏᑦ ᐱᔾᔪᑎᒋᓪᓗᒋᑦ, ᐋᓐᓂᐊᓯᐅᖅᑎᒃᓴᖅᓯᐅᕐᓂᕐᒧᑦ ᑐᑭᒧᐊᕈᑏᑦ 
ᐊᖏᖅᑕᐅᓯᒪᓐᖏᑦᑐᑦ ᓱᓕ. ᐊᖏᖅᑕᐅᓯᒪᖏᑦᑐᑦ ᑭᓱᓂᒃ ᑮᓇᐅᔭᓂᒃ ᐊᑐᖏᓐᓂᖅᓴᐅᔪᓐᓇᕈᑦᑕ, 
ᐊᑐᖏᓐᓂᖅᓴᐅᓂᐊᖅᐳᒍᑦ ᐅᕘᓇ.  
 
ᐅᒃᑑᑎᒋᓗᒍ ᐅᓪᓗᑐᐃᓐᓇᐅᑎᓪᓗᒍ ᑕᓪᓕᒪᓂᒃ ᐋᓐᓂᐊᓯᐅᖅᑎᓂᒃ ᐱᔭᕇᖅᓯᔪᖃᕐᓂᐊᖅᑐᖅ ᐊᒻᒪᓗ 
ᑎᒃᑯᐊᖅᑕᐅᓂᐊᖅᖢᑎᒃ ᑕᐃᒃᑯᐊ ᐃᖅᑲᓇᐃᔭᐃᓐᓇᕐᓂᐊᖅᑐᑦ ᐊᕐᕋᓂᓂᓴᕐᓄᓪᓗ ᐃᓚᓕᐅᑎᓂᐊᖅᖢᑎᒃ. 
ᑮᓇᐅᔭᖅᑐᓐᖏᓐᓂᖅᓴᐅᑎᒋᔭᐅᓂᐊᕐᒥᔪᖅ ᑕᐃᒃᑯᐊ.  
 
ᑭᓯᐊᓂ ᒫᓐᓇ ᓇᓗᓇᐃᖅᓯᔪᓐᓇᖏᑦᑐᖓ ᖃᑦᓯᑦ ᖃᔅᓯᑖᓚᑐᕐᓂᐊᕐᒪᖔᑦ ᐅᑭᐅᖅᑕᖅᑐᒥ 
ᐋᓐᓂᐊᓯᐅᖅᑎᒃᓴᖅᓯᐅᕐᓂᖅ ᐱᔾᔪᑎᒋᓪᓗᒍ ᐊᖏᖅᑕᐅᓯᒫᓂᓐᖏᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᐊᕐᕌᓂ 
ᐊᑐᖃᑦᑕᖅᓯᒪᔭᑦᑎᓐᓂᑦ ᐅᑯᐊ ᒪᓕᒃᓯᒪᑐᐃᓐᓇᖅᑐᑦ. ᑖᒃᑯᐊᓗ ᓯᕗᒧᐊᒃᐸᓪᓕᐊᓂᖅᐳᑦ ᐃᖅᑲᓇᐃᔭᑲᐃᓐᓇᖅᑐᓪᓗ 
ᒫᓐᓇ ᑭᐅᔪᓐᓇᓐᖏᑕᒃᑲ ᑭᓯᐊᓂ ᐃᓐᓄᒃᑕᐅᒃᐸᑕ ᑕᐃᒃᑯᐊ ᐃᖅᑲᓇᐃᔮᑦ ᖃᔅᓯᑖᓚᑐᕐᓂᖓᓄᑦ ᑐᑭᓯᓇᖅᓯᓗᒍ.  

ᑭᓯᐊᓂ ᐊᕐᕌᓂ ᐱᕙᓪᓕᐊᓂᕆᔭᐅᓚᐅᖅᑐᑦ ᑕᐃᒃᑯᐊ ᐅᓂᒃᑲᐅᓯᕆᔪᓐᓇᖅᑕᒃᑲ. ᒫᓐᓇᓗ ᐊᑐᕈᒫᕐᓂᐊᖅᑐᖁᑎᕗᑦ 
ᖄᖏᐅᑎᓯᒪᓚᐅᖢᑎᒃᑯᑦ ᐊᕐᕌᓂ ᑖᒃᑯᓄᖓ ᑲᓇᑕᐅᑉ ᓯᓚᑖᓄᑦ ᐋᓐᓂᐊᓯᐅᖅᑎᒃᓴᖅᓯᐅᕐᓂᖅ ᒪᓕᒃᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑕᐃᓐᓇᖅᐳᖓ ᑕᐃᒪ. ᑖᓐᓇ ᒥᓂᔅᑕᐅᑉ ᐅᖃᕋᓱᒃᑕᖓ 
ᐊᐱᕆᓇᓱᖅᑲᐅᖏᑦᑐᖓᓕ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᑐᑦ ᑲᓇᑕᐅᓪᓗ ᓯᓚᑖᓃᑦᑐᑦ ᐊᒡᒍᖅᑐᖅᑕᐅᖁᖏᖢᒋᑦ.  
 
ᖃᐅᔨᑎᑕᐅᔪᒪᖅᑲᐅᔪᖓᓕ ᑮᓇᐅᔭᒃᑲᓐᓃᑦ ᐅᑯᐊ ᐊᑕᐅᓯᕐᒨᖅᑕᐅᓯᒪᔪᑦ ᐊᒻᒪᓗ ᐅᑯᓇᓂ ᒪᓕᒃᖢᒋᑦ 
ᐋᓐᓂᐊᓯᐅᖅᑎᒃᓴᖅᓯᐅᕐᓂᕐᒥᒃ ᕿᓂᕈᑕᐅᓂᐊᖅᑐᑦ.  
 
ᑖᓐᓇ ᒥᓂᔅᑕ ᐅᖃᖅᓯᒪᔪᖅ ᑖᓐᓇ $1,542,000 ᐃᓘᓐᓇᖓᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᓄ ᐊᒻᒪᓗ ᑲᓇᑕᐅᑉ 
ᓯᓚᑖᖏᓐᓃᓐᖔᖅᑐᓄᑦ ᐊᑐᖅᑕᐅᓂᐊᖅᑐᖅ. ᑕᐃᒪᐃᑦᑑᖕᒪᑦ ᐊᐱᖅᑯᑎᖃᓕᖅᐳᖓ, ᐅᓇ ᑕᒻᒪᖅᓴᐅᑕᐅᕙᓗᖕᒪᑦ. 
ᑮᓇᐅᔭᖃᖅᑎᑦᑎᓂᐊᕐᓗᓂ $1,542,000-ᑕᐅᓴᓂᒃ ᓄᑖᓄᑦ ᐊᑐᕐᓂᐊᖅᑐᑦ ᓄᓇᕗᒻᒥ 
ᐋᓐᓂᐊᓯᐅᖅᑎᒃᓴᖅᓯᐅᕐᓂᕐᒧᑦ ᑐᑭᒧᐊᒍᑎᖏᓐᓄᓪᓗ. ᐊᒻᒪᓗ ᑮᓇᐅᔭᒃᑲᓐᓃᑦ ᐃᖅᑲᓇᐃᔭᑲᐃᓐᓇᓂᐊᖅᑐᓄᑦ 
ᐋᓐᓂᐊᓯᐅᖅᑎᓄᑦ ᑖᓐᓇ ᐊᑐᓕᖅᑎᑕᐅᕙᓪᓕᐊᓇᓱᓐᓂᐊᑎᓪᓗᒍ. 
 
ᑕᐃᒪᐃᓕᖓᓐᖏᑦᑐᕉᖅ ᐃᖅᑲᓇᐃᔭᑲᐃᓐᓇᓂᐊᖅᑐᓄᒡᒎᖑᑯᐊ ᐊᑐᕐᓂᐊᖅᑐᓐ ᑲᓇᑕᐅᓪᓗ ᓯᓚᑖᓃᖔᖅᑐᓂᒃ 
ᓱᒻᒪᓪᓕᑭᐊᖅ ᑕᕝᕙ ᑕᐃᒪᓐᓇ ᖃᓪᓗᓈᑎᑐᑦ ᑎᑎᖅᑲᖏᑦ ᐋᖅᑭᒃᓯᒪᕙᓐ. ᑕᒻᒪᔅᓴᐃᒍᓇᖅᑑᓯᒪᒐᒃᑭᓪᓕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ 
ᑕᐃᒪᐃᓕᖓᑎᑦᑎᑉᐸᑦ ᑕᐃᒪᐃᓕᖓᓂᐊᖅᐳᖅ ᑭᓯᐊᓂ ᑕᒻᒪᖅᓴᐃᓇᓱᓐᖏᑦᑐᒍᑦ. ᑕᒻᒪᖅᓴᐃᓇᓱᓐᖏᑦᑐᒍᑦ, 
ᐋᓐᓂᐊᓯᐅᖅᑎᓯᐅᕈᑎᔅᓴᓂᒃ ᐱᑕᖃᕆᐊᖃᑦᑐᒍᑦ ᑕᕝᕙᓂ ᐊᑐᐊᒐᑦ ᐃᓗᐊᓂ ᐋᖅᑭᓱᖅᐸᓪᓕᐊᓪᓗᑎᒃᑯᓪᓗ. 
ᐊᖏᖅᑕᐅᓯᒪᓐᖏᑦᑐᑦ ᐃᒻᒪᖃ ᐊᐅᔭᖅ ᐊᐅᔭᖅᑕᐅᓂᐊᖅᑐᖅ. ᐱᐅᔫᒐᓗᐊᖅ. 
 
ᕿᓂᕐᓂᒃ ᐋᓐᓂᐊᓯᐅᖅᑎᓂᒃ ᓇᐅᒃᑯᑐᐃᓐᓇᖅ ᑮᓇᐅᔭᖅᑐᖏᓐᓂᖅᓴᐅᔾᔪᑎᔅᓴᓂᒃ ᕿᓃᓐᓇᖅᑐᒍᑦ. ᑖᒃᑯᐊ 
ᐊᑐᓕᖅᑎᑉᐸᑕ ᐊᑐᓐᖏᓂᖅᓴᐅᓕᕋᔭᖅᑐᒍᑦ ᓯᓚᑖᓃᖔᖅᑐᓂᒃ ᐋᓐᓂᐊᓯᐅᖅᑎᓂᒃ.  
 
ᑭᓯᐊᓂ ᑖᓐᓇ ᐊᑐᓕᖅᑎᑕᐅᓇᓱᓐᖏᑎᓪᓗᒍ ᐃᓐᓄᒃᑕᐅᔭᕆᐊᖃᕐᓂᐊᖅᑐᑦ ᑕᐃᒃᑯᐊ ᐃᓐᓄᒃᓯᒪᖏᑦᑐᑦ 
ᐃᖅᑲᓇᐃᔮᓐ. ᑕᐃᒪᐃᓕᓇᓱᒃᑐᖑᓇ. ᑕᒻᒪᖅᓴᐃᓇᓱᓐᖏᑦᑐᒍᓐ. ᑕᐃᒃᑯᓄᖓᐃᓐᓈᓗᓪᓗ ᐊᑐᕐᓂᐊᕐᓂᕋᐃᖏᑦᖢᑕ. 
ᐃᖅᑲᓇᐃᔭᑲᐃᓐᓇᕋᓗᐊᖅᐸᑕ ᓯᓚᑖᓃᖔᕋᓗᐊᖅᐸᑕᓘᓐᓃᑦ ᑕᕝᕙᐅᕗᖅ.  
 
ᓇᓕᓐᓄᑐᐃᓐᓇᕋᓱᓐᖏᑦᑐᖅ ᑭᓯᐊᓂ ᐃᖅᑲᓇᐃᔮᖃᕋᓱᒃᑐᒍᑦ ᐋᓐᓂᐊᓯᐅᖅᑎᓴᔅᓯᐅᓂᕐᒧᑦ ᑐᕌᖓᔪᓂᒃ 
ᐋᖅᑭᒃᓯᔪᒪᓪᓗᑕ. ᑭᓯᐊᓂᓗ ᑕᐃᒪᐃᓕᐅᕋᓱᓐᓂᐊᑎᓪᓗᑕ ᑕᐃᒃᑯᐊ ᒫᓐᓇ ᑲᒪᒋᔭᐅᑦᓴᐅᑎᒋᔭᕆᐊᓖᑦ 
ᐃᓄᐃᔭᕆᐊᖃᓐᓂᐳᓪᓗ ᑕᒪᒃᑯᐊ ᑲᒪᒌᓐᓇᕆᐊᖃᑦᑕᕗᑦ.  

ᑐᑭᓯᓇᖅᓯᕙᓪᓚᐃᔪᒃᓴᐅᕗᖅ ᑖᓐᓇ ᖃᓄᖅ ᑐᑭᖃᕋᓱᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓖᓛᒃ ᐃᓱᒪᔪᖓ ᐅᑯᐊ ᐃᓚᒋᐊᕈᑏᓐ ᑮᓇᐅᔭᓄᑦ. ᐅᕙᓂ 
ᐱᑕᖃᒻᒪᑦ 2006-07-ᒧᑦ, ᒪᒥᓴᐃᓂᕐᒧᑦ ᑮᓇᐅᔭᖃᑦᑎᑦᑎᓗᑎᒃ $1.542,000.-ᓂᑦ ᑮᓇᐅᔭᖅᑐᕈᑎᒃᑲᓐᓂᖅ 
ᐱᔨᑦᑎᓂᕐᓄᑦ, ᑳᓐᑐᕌᒃᑦ-ᓄᓪᓗ, ᐋᓐᓂᐊᓯᐅᖅᑏᑦ ᑲᓇᑕᐅᑉ ᓯᓚᑖᓃᖔᖅᑐᓂᒃ. ᐄ, ᑖᓐᓇ ᑐᑭᓯᓇᑦᓯᐊᓚᐅᖅᑐᖅ 
ᑕᐃᒪᓐᓇ ᑎᑎᕋᖅᓯᒪᑎᓪᓗᒍ.  
 
ᐅᓇᓕ ᐅᕙᓂ ᑎᑎᕋᖅᓯᒪᔪᖅ ᑐᑭᓯᓇᓐᖏᑦᑐᖅ. ᓲᕐᓗ ᕿᒥᕐᕈᓇᓪᓗᒍ, ᐅᖃᓕᒫᕐᓗᒍᓗ ᒪᕐᕈᐃᓕᖓᔫᔮᖓᑦ. 
ᑕᐃᒪᐃᓕᖓᖏᑎᓪᓗᒍ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑕᒻᒪᔅᓴᐃᓯᒪᔪᓂᒃ ᑎᑎᕋᖏᖔᓪᓗᓂ, 
ᐋᖅᑭᒃᑕᐅᖁᓪᓗᒍ ᑭᓱᒧᑦ ᐊᑐᕐᓂᐊᕐᓂᖓ ᓇᓗᓇᐃᕐᓗᒍ, $1,542,000. ᐊᑐᕐᓂᐊᕐᓗᑎᒃ ᑲᓇᑕᐅᑉ 
ᓯᓚᑖᓃᖔᖅᑐᓄᑦ ᐊᒻᒪᓗ ᓴᓇᕐᕈᑎᔅᓴᐃᑦ ᑕᐃᒃᑯᐊ ᑕᐃᔭᐅᓯᒪᖏᒻᒪᑕ ᓄᑖᓐ. ᓄᑖᓄᑦ ᐊᑐᖅᑐᔅᓴᓐ. 
ᑕᐃᑯᓐᖓᓚᐅᓐᖏᓇᑦᑕ ᓱᓕ. 
 
ᑭᓯᐊᓂᓕ ᐃᓚᖏᒡᒎᖅ ᑮᓇᐅᔭᑦ ᑕᐃᒃᑯᖓ ᐊᑐᕐᓂᐊᖅᑐᓐ. ᐅᓇ, $1,542,000. ᑲᓇᑕᐅᑉ ᓯᓚᑖᓃᖔᖅᑐᓄᑦ 
ᐃᓕᓯᒪᑲᐃᓐᓇᓂᐊᖅᑐᓄᓪᓗ ᐊᑐᕐᓂᐊᖅᑐᖅ. ᑕᒻᒪᔅᓴᐃᕗᖅ ᑕᐃᒪᓐᓇ ᑎᑎᕋᖅᓯᒪᑎᓪᓗᒋᑦ. ᐊᐃᑦᑖᕈᓲᑎᒋᔭᒃᑲᑦ 
ᒐᕙᒪᒃᑯᑦ ᐊᖏᕈᓐᓇᖅᑕᕋᓗᐊᕋᑦ, ᐄ, ᐃᖅᑲᓇᐃᔭᑲᐃᓐᓇᑎᑦᑎᔭᕆᐊᖃᕐᓂᐊᕈᑦᑕ ᐊᑭᓕᖅᓲᕆᐊᖃᕐᓂᐊᕋᑦᑎᒃᑯ 
ᐋᓐᓂᐊᓯᐅᖅᑎᖃᕆᐊᖃᕋᑦᑕ.  
 
ᐊᖏᖅᓯᔪᒪᓐᖏᑦᑐᖓ ᑐᑭᓯᓂᓪᓘᑎᑦᑎᓇᓱᒃᑐᒥᒃ, ᑕᒻᒪᖅᓴᐃᔪᒥᓪᓗ. ᒥᓂᔅᑕ ᐅᖃᖅᑲᐅᔪᖅ ᑖᓐᓇ ᒪᓕᒃᖢᒍ, ᑖᒃᑯᐊ 
$1,542,000. ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔭᑲᐃᓐᓇᓂᐊᖅᑐᓄᑦ ᐊᒻᒪᓗ ᑲᓇᑕᐅᑉ ᓯᓚᑖᓃᖔᖅᑐᓄᑦ. ᑖᓐᓇ 
ᑕᐃᒪᓐᓇ ᑐᑭᓯᓂᕐᓗᑎᑦᑎᓇᓱᖅᑰᔨᒻᒪᑦ. 
 
ᐋᖅᑭᒋᐊᖅᑕᐅᖁᔭᕋ ᓱᓕᔪᓂᒃ ᑎᑎᕋᖅᓯᒪᓕᕐᓂᐊᕐᒪᓐ ᑭᓱᒧᓪᓗ ᐊᑐᕐᓂᐊᕐᒪᖔᖅ. ᒫᓐᓇ ᐅᓇ ᓴᓪᓗᒻᒪᑦ. 
ᐊᖏᔾᔮᓇᒍᓗ. ᑕᐃᒪᓐᓇ ᑎᑎᕋᖅᓯᒪᑎᓪᓗᒍ. ᐋᖅᑭᒋᐊᖅᑕᐅᑉᐸᑦ ᐊᖏᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐃᓂᖅᑎᕆᔪᖃᓕᕐᒪᑦ ᑕᒻᒪᖅᑐᖃᓕᖅᑎᓪᓗᒍ. ᒥᔅ ᐊᒡᓘᒃᑲᖅ. 
 

ᐃᓂᖅᑎᕆᓂᖅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓈᒻᒪᖏᑦᑐᖅ ᓴᓪᓗᓂᕋᐃᒻᒪᑦ. 
ᓴᓪᓗᖅᑲᐅᖏᑦᑐᖓ, ᐅᓂᒃᑳᕋᓱᑦᑎᐊᖅᑲᐅᔪᖓ ᕿᓂᕋᓱᓐᓂᑎᓐᓂᒃ ᐋᓐᓂᐊᓯᐅᖅᑎᓂᒃ. ᐊᒻᒪᓗ ᑲᓇᑕᐅᑉ 
ᓯᓚᑖᓃᖔᖅᑐᓂᒃ ᐱᔭᕆᐊᖃᕈᑦᑕ ᐊᑐᕆᐊᖃᑦᑐᒍᑦ. 
 
ᑖᓐᓇ ᐊᒧᖁᔭᕋ ᐅᖃᖅᑲᐅᔭᒥᓂᒃ, ᓴᓪᓗᓂᕋᐃᒻᒪᑦ ᐅᕙᓐᓂᒃ. ᑕᐃᓐᓇ ᐊᒧᖁᔭᕋ. ᑭᐅᓇᓱᖃᑦᑕᖅᑲᐅᔭᕋᓗᐊᕐᕋ 
ᐊᐱᖅᓱᖅᑕᖏᑦ. ᑕᐃᒪᐃᑦᑑᒻᒪᑦ ᒪᒥᐊᖁᔭᕋ ᐊᒻᒪᓗ ᐅᖃᐅᓯᕆᖅᑲᐅᔭᖏᑦ ᑕᐃᒃᑯᐊ ᐊᒧᓗᓂᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᓪᓗᓂᕋᖅᑲᐅᖏᑕᕋ. ᐅᕙᓂ ᑎᑎᕋᖅᓯᒪᓂᖓ ᒪᓕᒃᖢᒍ 
ᓴᓪᓗᓯᒪᔫᔮᖅᑐᖅ. ᐄ, ᖃᓄᖅ ᑐᑭᓯᒍᓂ ᑕᐃᒪᐃᓕᖓᔪᖅ ᑭᓯᐊᓂ ᐅᖃᖅᓯᒪᓂᖏᑦ ᐅᕙᓂ ᑕᒻᒪᖅᓯᒪᒻᒪᑦ. ᑕᐃᒃᑯᐊ 
ᑐᓴᐅᒪᔾᔪᑏᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ ᒪᓕᒃᖢᒋᑦ. ᑕᐃᒪᐃᓕᓇᓱᖅᑲᐅᔪᖓ ᐅᓇ ᑕᒻᒪᖅᓯᒪᔪᖅ.  
 
ᐊᒧᓯᔾᔮᖏᑦᑐᖓ ᐅᖃᐅᓯᕆᖅᑲᐅᔭᓐᓂᒃ. ᓴᓪᓗᑎᐅᓂᕋᖅᑲᐅᖏᑕᕋ. ᑎᑎᕋᖅᓯᒪᓂᖓ ᖃᓪᓗᓈᑎᑐᖑᓇ 
ᐱᐅᒋᖏᓇᒃᑯ ᓴᓪᓗᓯᒪᔫᔮᕐᒪᑦ. ᑐᑭᓯᓇᖅᓯᑎᑕᐅᑦᑎᐊᖁᔭᕋ ᑖᓐᓇ.. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᓴᓪᓗᓂᕐᒥᒃ ᑐᓴᖅᑲᐅᔪᖓ, ᓴᓪᓘᓚᔪᒥᒃ, ᒥᔅᑕ ᑐᑐ ᒥᓂᔅᑕᒥᒃ 
ᓴᓪᓗᑎᐅᓂᕋᐃᓪᓗᓂ. ᑖᓐᓇ ᐃᓂᖅᑎᕈᑖ ᐱᐅᔪᖅ. ᑖᓐᓇ ᒪᓕᒐᓕᐅᖅᕕᒻᒧᑦ ᓯᕗᒃᑲᑕᖅᑎ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ, ᐃᒃᓯᕙᐅᑕᖅ, ᐃᓕᓴᕆᔭᐅᒻᒪᑦ. 
ᐄ, ᒪᒥᐊᓐᓂᖅ ᑖᓐᓇ ᐅᖃᓪᓗᒍ ᖃᓄᐃᓐᖏᑦᑐᖅ.  
 
ᐃᓱᒫᓘᑎᖃᓐᖏᑦᑐᖅ ᖃᑦᓯᑖᓚᐅᑯᐊ ᓴᖅᑭᑕᐅᓂᖏᑦ ᐱᑦᔪᑎᒋᔭᖏᓐᓂᒃ.  
 
ᑲᓇᑕᐅᑉ ᓯᓚᑖᓃᖔᖅᑐᒥᒃ ᐋᓐᓂᐊᓯᐅᖅᑎᓂᒃ ᐊᑐᖃᑦᑕᕆᐊᖃᕋᑦᑕ ᑭᓯᐊᓂ ᐊᑐᖅᑕᐅᓂᖏᓐᓂᒃ ᐅᓇ ᑮᓇᐅᔭᓂᒃ 
ᐱᑦᔪᑎᖃᒻᒪᑦ ᑕᐃᒪᐃᑦᑑᒻᒪᓐ ᐃᓱᒫᓘᑎᒋᑉᐸᒍ, ᒪᒥᐊᑉᐳᒍᑦ, ᑕᒻᒪᖅᓴᐃᓂᕋᐃᔫᔮᖅᐸᑦ ᐅᑯᐊ ᑎᑎᕋᖅᓯᒪᓂᖏᑦ.  
 
ᑭᓯᐊᓂ ᐅᑯᐊ ᒐᕙᒪᒃᑯᑦ ᒥᓂᔅᑕᐃᑦ ᑭᒡᒐᖅᑐᐃᔪᑦ ᒐᕙᒪᒃᑯᓐᓂᑦ ᓴᓪᓗᓂᕋᐃᖅᑲᐅᒻᒪᑦ. ᑕᐃᒪᐃᓕᖅᑲᐅᒻᒪᓂᓐᓇ. 
ᑕᐃᒪᐃᓕᖅᑲᐅᒪᓐᓄᓇ. ᐅᑯᐊ ᑐᓴᐅᒪᔾᔪᑏᑦ ᓴᓪᓗᓯᒪᔪᑦ. ᒥᓂᔅᑕᒥᒃ ᓴᓪᓗᑎᐅᓂᕋᐃᖅᑲᐅᖏᑦᑐᖅ.  
 
ᐃᒃᓯᕙᐅᑖᖅ, ᑭᒡᒐᑐᖅᑐᒋᑦ ᒐᕙᒪᒃᑯᑦ ᒪᒥᐊᑉᐳᒍᑦ, ᑐᑭᓯᓂᕐᓗᑎᑦᑎᒐᑦᑕ ᖃᓪᓗᓈᑎᑐᑦ ᑎᑎᕋᖅᑕᐅᓯᒪᓂᖏᑦ 
ᑭᓯᐊᓂ ᑮᓇᐅᔭᒃᑲᓂᕐᓂᒃ ᐱᑕᖃᕆᐊᖃᑦᑐᒍᑦ ᐃᓐᓄᒃᑕᐅᔪᓐᓇᓂᐊᕐᒪᑕ ᑕᐃᒃᑯᐊ ᐋᓐᓂᐊᓯᐅᖅᑏᓐ ᐃᓂᒃᓴᖏᑦ 
ᓄᓇᕗᒻᒥ ᓄᓇᓕᖁᑎᒋᔭᖏᓐᓂ.  
 
ᑕᕝᕙ ᐊᑐᓕᖁᔭᓕᐊᕆᓇᔭᖅᑕᕋ ᒐᕙᒪᒃᑯᓃᓐᖔᖅᑐᖅ. ᐊᒻᒪᓗ ᐃᒃᓯᕙᐅᑖᖅ, ᑕᐃᒪᐃᑦᑐᓂᒃ 
ᐅᖃᐅᓯᖃᖃᑦᑕᕆᐊᖃᖏᓇᑦᑕ ᒪᓕᒐᓕᐅᖅᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᖁᔭᓐᓇᒦᓪᓗ ᓇᓗᓇᐃᔭᐃᒐᕕᑦ. ᐃᓂᒃᑎᐅᑎᔅᓴᖃᖏᐳᖅ 
ᑕᐃᒪ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᖏᓇᒃᑰᓇ. ᐊᖏᖃᑎᒋᖏᓇᒃᑭᓄᑯᐊ ᒐᕙᒪᒃᑯᑦ ᐃᒻᒪᖄ 
ᒪᓕᒐᓐᓂᐊᖅᑎ ᑕᕝᕗᖓᖅᑎᑕᐅᑉᐸᑦ ᖃᓄᖅ ᑖᓐᓇ ᑐᑭᖃᓪᓚᕆᒻᒪᖔᖅ ᑐᑭᓯᑎᑕᐅᓂᐊᕐᕋᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. 10-ᒥᓂᑦᔅ ᓄᖅᑲᖓᑲᐃᓐᓇᓂᐊᖅᐳᒍᑦ.  
 
ᐱᑦᓯᐊᓚᐅᕐᒥᒋᔅᓯ. ᑕᐃᒪ ᐃᑲᔪᖅᑎᒋᓂᐊᕋᑦᑎᒍ ᒪᓕᒐᓕᕆᔨᕗᑦ ᑐᒃᓯᕋᐅᑕᐅᖅᑲᐅᒻᒪᑦ ᑕᕝᕙ ᒥᔅ ᑰᐸᒧᑦ 
ᒪᓕᒐᓕᕆᔨᒃᐳᑦ ᑐᓂᓂᐊᖅᐸᕋ. 
 
ᑰᐸ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᒐᒪ ᑖᒃᑯᐊ ᑲᑎᒪᔨᐅᖃᑕᐅᔪᖅ ᑐᓴᖅᑎᑕᐅᒍᒪᖅᑲᐅᒻᒪᑦ 
ᑐᑭᑖᖅᑎᑦᑎᔪᒪᖅᑲᐅᒻᒪᑦ ᐅᑯᐊ ᑖᓐᓇ ᐱᔾᔪᑎᖃᕐᑐᖅ ᓄᓇᕗᒻᒥ ᓱᕐᓗ ᐋᓐᓂᐊᓯᐅᖅᑎᓂᑦ ᐱᑖᕈᒪᔪᓂᑦ 
ᐃᖅᑲᓇᐃᔭᖅᑎᑖᕈᒪᔪᓂᑦ.  
 
ᑖᓐᓇ ᑎᑎᕋᖅᓯᒪᓂᕆᔭᖓ ᖃᐅᔨᒪᓪᓚᕆᓐᖏᑦᑐᖓ ᑖᓐᓇ ᒪᓕᒐᑎᒍᑦ ᐋᖅᑭᑦᑕᐅᒋᐊᖃᓐᖏᒃᑲᓗᐊᕐᒪᑦ ᖃᓄᖅ 
ᑖᓐᓇ ᑐᑭᖃᕐᒪᖔᖅ ᐃᒪᓐᓇᐃᓕᖓᒻᒪᒎᖅ. ᒪᕐᕉᓐᓂᒃ ᐱᓕᕆᐊᒃᓴᖃᕐᒪᑦ ᑮᓇᐅᔭᖅᑐᕈᑎᖃᕐᓂᐊᖅᑐᓂ ᐅᑯᓂᖓ 
ᓄᓇᕗᒻᒥ ᐋᓐᓂᐊᓯᐅᖅᑎᑖᖃᑦᑕᕐᓂᖅ, ᐊᓐᓂᐊᕐᕖᑦ, ᐱᓯᒪᓇᓱᐊᕐᓂᕐᓗ, ᐊᒻᒪᓗ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓂᒃ, 
ᑲᓇᑕᒥᐅᑕᐅᓐᖏᑦᑐᓂᓪᓗ ᑎᑭᑎᑦᑎᖃᑦᑕᕐᓂᖅ ᐊᑐᓕᖅᑎᑕᐅᕙᓪᓕᐊᑎᓪᓗᒍ. 
 
ᑖᓐᓇ ᑮᓇᐅᔭᑦ ᐱᔾᔪᑎᒋᓪᓗᒋᑦ ᐃᒪᓐᓇᐃᓕᖓᒻᒪᑦ ᑐᑭᑖᕈᑕᐅᒍᓐᓇᖅᑐᖅ ᑮᓇᐅᔭᖅᑕᖃᒃᑲᓂᕐᓂᐊᖅᐳᒎᖅ 
$1,542,000-ᓂᒃ ᑕᒪᒃᑯᐊ ᐃᖅᑲᓇᐃᔭᖅᑎᑖᕆᕙᓪᓕᐊᓪᓗᒋᑦ ᓄᓇᕗᒻᒥ. ᑖᒃᑯᐊᓗᑦᑖᑦ ᑮᓇᐅᔭᑦ ᐊᒻᒪᓗᒃᑲᓐᓂᖅ 
ᑮᓇᐅᔭᖅᑕᖃᒃᑲᓐᓂᕐᓂᐊᕐᓗᓂ ᐃᖅᑲᓇᐃᔭᓚᐅᐱᓪᓚᖃᑦᑕᕐᓂᐊᖅᑐᓄᑦ ᐋᓐᓂᐊᓯᐅᖅᑎᓄᑦ ᐅᕝᕙᓘᓐᓃᑦ 
ᐃᒪᓐᓇᐃᓕᖓᑎᑕᐅᒍᓐᓇᖅᑐᖅ $1,542,000 ᑖᒃᑯᐊ ᐊᑐᖅᑕᐅᓂᐊᕐᒪᑕ ᑮᓇᐅᔭᑦ ᑖᒃᑯᓄᖓ ᒪᕐᕉᓐᓄᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑰᐸ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅ ᑰᐸ. ᑕᐃᒪᓐᓇ ᑐᑭᖃᕋᓱᒋᖅᑲᐅᒐᒃᑯ. 
 
ᐄ, ᑕᐃᒪᓐᓇᐃᓕᖓᑎᓪᓗᒍ ᐃᒃᓯᕙᐅᑖᖅ, ᑕᐃᒪ ᓇᓗᓇᕈᓐᓃᖅᐳᖅ ᑖᓐᓇ ᑐᑭᑖᖅᑎᑕᐅᓯᒪᓂᕆᔭᖓ ᒪᕐᕉᓐᓄᒡᒎᖅ 
ᑖᓐᓇ ᐊᑐᖅᑕᐅᓂᐊᕐᒪᑦ ᓇᓗᓇᓐᖏᑦᑐᕐᓗ ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐊᑕᐅᓰᓐᓇᕐᒧᒡᒎ ᐊᑐᖅᑕᐅᓂᐊᖅᑐᖅ. 
 
ᐃᒻᒪᖃ ᒥᓂᔅᑖ, ᐋᖅᑭᑦᑕᐅᒋᐊᕈᓐᓇᖅᐸᑦ ᐋᖅᑭᑦᑕᐅᑎᑕᐅᓂᐊᖅᐳᖅ ᑭᓱᓪᓚᑦᑖᒧᑦ ᐊᑐᖅᑕᐅᓂᐊᕐᒪᖔᑕ 
ᐊᑐᕐᓂᕆᒋᐊᖃᓐᖏᑕᖓᓄᑦ ᑐᑭᖃᓕᖅᑎᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᓲᑕᐅᖅ ᖁᔭᓐᓇᒦᖅᐸᕋ. 
ᑐᑭᑖᕈᑕᐅᖅᑰᓐᖏᑦᑑᒐᓗᐊᖅ ᒐᕙᒪᒃᑯᓐᓃᓐᖔᖅᑐᓂᒃ ᐃᒪᓐᓇ ᐋᖅᑭᔅᓯᓂᐊᖅᐳᖓ ᑮᓇᐅᔭᑦ ᐅᑯᐊ 
ᓇᒧᓐᖓᐅᓂᐊᕐᒪᖔᑕ ᐃᒪᓐᓇ.  
 
ᑮᓇᐅᔭᓂᒃ ᐱᒃᑲᓐᓂᕈᓐᓇᖁᓪᓗᑕ $1,542,000-ᓂᒃ ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓄᑦ ᐊᒻᒪᓗ 
ᑲᓇᑕᒥᐅᑕᐅᓐᖏᑦᑐᓂᒃ ᐃᖅᑲᓇᐃᔭᖅᑎᑖᕐᓂᐊᕐᓗᓂ. 
 
ᑖᒃᑯᐊ ᐲᖔᕐᓗᒋᑦ, ᑖᒃᑯᐊ ᐃᖅᑲᓇᐃᔭᖅᑎᑖᕆᔭᐅᓂᐊᕐᓂᖅ ᐊᒻᒪᓗ ᐸᐸᑦᑎᓂᐊᕐᓂᖅ ᐃᖅᑲᓇᐃᔭᖅᑎᑦᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕗᖓ ᑕᐃᒪᓐᓇ ᐊᑐᕐᓂᐊᕐᒪᑦ. ᑕᐃᒪᓐᓇ 
ᑐᑭᖃᖅᑎᖅᑲᐅᓐᖏᒻᒪᒍ ᓯᕗᓪᓕᖅᐹᒥ. ᑕᐃᒪ ᖁᕕᐊᓇᖅᐳᖅ ᑖᓐᓇ ᐋᖅᑭᑦᑕᐅᓂᐊᕐᒪᑦ ᑕᐃᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᐃᒪᖃᐃ ᐊᖏᕈᑎᒋᖅᑰᕐᒪᐅᒃ 
ᑲᑎᒪᔨᐅᔫᑉ ᐃᒪᓐᓇ ᑮᓇᐅᔭᑦ ᐊᒥᐊᒃᑯᒋᔭᐅᔪᑦ ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓄᑦ ᐊᑐᓐᖏᑉᐸᑕ ᑕᐃᒪᓐᓇ 
ᐋᓐᓂᐊᓯᐅᖅᑎᑖᕐᓂᕐᒧᑦ ᐊᑐᖅᑕᐅᓂᐊᕐᒪᑕ. ᐃᒪᓐᓇᐃᓕᐅᕋᓱᖅᑲᐅᔪᒍᑦ ᑖᒃᑯᐊ 
ᐃᖅᑲᓇᐃᔭᓚᐅᐱᓪᓚᑐᐃᓐᓇᕐᓂᐊᖅᑐᓂᒃ ᐊᑐᐃᓐᓇᕐᓂᐊᖅᑐᒍᑦ ᐊᑐᓕᖅᑎᑦᑎᒐᓱᐊᕐᓂᑦᑎᓐᓂ. 
 
ᖃᓄᖅ ᐸᕐᓇᐅᑎᖃᕐᓂᐊᕐᒪᖔᑦᑕ ᐋᓐᓂᐊᓯᐅᖅᑎᑖᖅᐸᓪᓕᐊᓂᕐᒥᑦ ᑕᐃᒪᓐᓇ ᑎᑎᕋᕋᓱᐊᖅᑕᐅᓯᒪᓚᐅᖅᑑᒐᓗᐊᖅ. 
ᑖᓐᓇᓗ ᑕᐃᒪᓐᓇ ᐃᖅᑲᓇᐃᔭᖅᑎᑖᕈᒪᓚᐅᕋᑦᑕ ᒫᓐᓇᐅᔪᖅ ᑖᒃᑯᓄᖓ ᑲᓇᑕᒥᐅᑕᐅᓐᖏᑦᑐᓄᑦ 
ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓄᓪᓗ.  
 
ᐋᓐᓂᐊᓯᐅᖅᑎᓄᑦ ᐱᑖᕆᔭᐅᖃᑦᑕᕐᓂᐊᖅᑐᖅ ᑮᓇᐅᔭᖅ ᑖᓐᓇ ᑐᑭᑖᕈᑎᖃᕈᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᖅᐱᐅᒃ ᐅᕝᕙᓘᓐᓃᑦ ᐊᓯᔾᔨᖅᑕᐅᔪᒥᒃ ᓯᕗᓪᓕᖅᐹᒥᒃ ᑕᐃᒪ 
ᐃᓚᒋᐊᖅᓯᒍᒪᒍᓐᓃᑳᓪᓚᑭᓪᓗᑎᒃ ᐊᔾᔨᒌᓐᖏᑦᑑᔮᖅᑐᓂᒃ ᐅᖃᐅᓯᖃᕋᓱᐊᕋᕕᑦ. ᑐᑭᓯᓇᑦᑎᐊᖅᑎᒍᒪᒐᓗᐊᕋᒃᑯ 
ᓱᓇᒧᑦ ᐊᑐᓪᓚᑦᑖᕐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ ᒪᓕᒐᓂᑦ ᖃᐅᔨᒪᑎᒋᔭᖅᐳᑦ ᐅᓂᒃᑳᑎᓐᓂᐊᖅᐸᕋ. ᒥᔅ ᑰᐳ.  
 
ᑰᐸ (ᑐᓵᔨᑎᒍᑦ): [ᖃᐅᔨᒪᓪᓚᕆᓐᖏᑦᑐᖓ . . .] 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᑖᖅᑎᑕᐅᔪᓐᓇᖁᓪᓗᒍ 
ᐃᒪᓐᓇᐃᓕᓂᐊᓕᖅᐳᒍᑦ ᒐᕙᒪᒃᑯᓃᓐᖔᖅᑐᑦ ᑮᓇᐅᔭᓂᑦ ᐱᑕᖃᒃᑲᓐᓂᖁᓪᓗᒍ $1,542,000 
ᐃᖅᑲᓇᐃᔭᓚᐅᐱᓪᓚᓂᐊᖅᑐᓄᑦ ᐋᓐᓂᐊᓯᐅᖅᑎᓄᑦ. 
 
ᐊᒻᒪᓗᑦᑕᐅᖅ ᐅᖃᖁᓪᓗᒍ ᐃᒪᓐᓇ ᑐᑭᑖᕈᑕᐅᑦᑎᐊᑲᓐᓂᖁᓪᓗᒍ ᑖᒃᑯᐊ ᐊᑐᓐᖏᑕᕗᑦ 
ᐃᖅᑲᓇᐃᔭᓚᐅᐱᓪᓚᓂᐊᖅᑐᓄᑦ ᐋᓐᓂᐊᓯᐅᖅᑎᓄᑦ ᐊᑐᖅᑕᐅᓂᐊᖅᑐᑦ ᐸᕐᓇᐅᑎᒋᔭᐅᓂᐊᖅᑐᓄᑦ. 
 
ᐃᖅᑲᓇᐃᔭᖅᑎᑖᕐᓂᕐᒧᑦ ᐃᖅᑲᓇᐃᔭᓚᐅᐱᓪᓚᓂᐊᖅᑐᓄᑦ ᑲᓇᑕᐅᑉ ᓯᓚᑖᓂᒥᐅᑕᐅᔪᓄᓪᓗ ᐊᑐᖅᑕᐅᓂᐊᖅᖢᑎᑦ. 
ᑕᐃᒪᓐᓇ ᐅᓂᒃᑳᕈᑎᒋᔪᒪᖅᑲᐅᒐᒃᑯ ᑕᒪᓐᓇ ᑐᑭᓯᔭᐅᔪᓐᓇᖁᓪᓗᒍ ᐸᕐᓇᒍᑕᐅᓯᒪᓂᐊᖅᑐᖅ ᐊᒻᒪ ᐃᒪᓐᓇᐃᓕᖓᔪᖅ 
ᐲᖅᑕᐅᓗᓂ ᐅᑯᓄᖓ ᐊᒻᒪᓗ ᐅᑯᓄᖓ ᐃᒪᐃᓕᖓᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅ ᑰᐳ ᑖᓐᓇ ᑎᑎᕋᖅᑎᖁᖅᑲᐅᒐᒃᑯ. ᐊᑏ 
ᑲᔪᓯᓂᐊᖅᐳᒍᑦ. ᒥᔅᑕ ᓱᕐᓗ ᒥᔅᑕ ᑰᓕ ᐃᓂᖅᑎᕆᓂᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐊᓯᔾᔨᖅᑕᐅᓂᐊᖅᐸᑦ ᑕᕝᕙᓂ ᒪᓕᒐᓕᐅᖅᑎᒃᑯᑦ 
ᐊᓯᔾᔨᖅᓯᓂᐊᖅᐸᑕ ᑖᒃᑯᐊ ᓴᖅᑭᑎᑕᐅᒃᑲᓐᓂᕆᐊᖃᕐᑐᑦ ᑕᐃᒪ ᐃᖅᑲᐅᒪᓗᐊᕌᓗᓐᖏᒃᑲᓗᐊᖅᑐᖓ 
ᖃᓄᐃᓕᐅᖅᑲᐅᒻᒪᖔᑕ. ᑖᓐᓇ ᒥᓂᔅᑕ ᓴᖅᑭᑎᑦᑎᓂᐊᖅᐹ ᑖᒃᑯᓂᖓ ᐋᖅᑭᒋᐊᖅᑕᐅᒍᑕᐅᓂᐊᖅᑐᓂᑦ 
ᐃᓄᑦᑎᑑᓕᖅᑎᑕᐅᓗᑎᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ 
ᐃᓄᑦᑎᑑᓕᖅᑎᑕᐅᔪᓐᓇᓂᐊᖅᑐᖅ ᑖᔅᓱᒧᖓ ᑎᑎᕋᖅᓯᒪᔪᒥᑦ ᓴᖅᑭᑎᑕᐅᓗᓂᓗ ᑲᑎᒪᕕᐅᑉ ᐃᓗᐊᓄᑦ. 
ᐱᒋᐊᓚᐅᓐᖏᓐᓂᕋᓂ ᑕᐃᒪ ᐊᖏᖃᑎᒋᓗᒃᑖᖅᐱᑖ ᑕᐃᒪᓐᓇ ᑎᑎᕋᖅᑕᐅᓯᒪᑎᑕᐅᔪᓐᓇᖁᓪᓗᒍ 
ᐋᖅᑭᒋᐊᓚᐅᓐᖏᓂᑦᑎᓐᓂ ᐃᓄᑦᑎᑑᓕᖅᑕᐅᓚᐅᓐᖏᓂᖓᓂᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒻᒪᕆᐅᒻᒪᑦ ᑖᒃᑯᐊ ᑎᑎᕋᖅᑕᐅᓯᒪᑦᑎᐊᕆᐊᖃᕐᒪᑕ ᑭᐅᒍᑎᒋᔾᔮᓐᖏᑕᕋ ᑭᓯᐊᓂ 
ᑕᑯᒍᒃᑯ ᑖᓐᓇ ᑎᑎᖅᓯᒪᔪᖅ ᐊᓯᔾᔨᖅᓯᒪᔪᖅ ᑖᓐᓇ ᒥᓂᔅᑕ ᐃᒪᓐᓇ ᐊᖏᖃᑎᖃᕈᒪᓐᖏᑐᔅᓴᐅᔫᒐᓗᐊᖅ 
ᐅᖃᐅᓯᕆᔭᕐᓂᑦ.  
 
ᐃᒪᓐᓇ ᐅᖃᕋᒪ ᑕᐃᒪᓐᓇ ᐃᓱᒪᒐᒪ. ᐃᒪᓐᓇ ᐅᖃᓪᓚᑦᑎᓗᖓ ᐅᖃᓪᓚᖃᑦᑕᖁᔨᓐᖏᑦᑐᖓ, ᑕᐃᒪ 
ᐅᖃᐅᑎᖅᑲᐅᒐᒃᑯ ᐃᖅᑲᐅᒪᓗᐊᕌᓗᓐᖏᓐᓇᒪ ᑖᒃᑯᐊ ᑎᑎᕋᖅᑕᐅᓯᒪᑎᓪᓗᒋᑦ ᓴᖅᑭᑎᑕᐅᖁᔭᒃᑲ 
ᓂᕈᐊᕈᑎᒋᓚᐅᓐᖏᓂᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᒥᓂᔅᑕ ᑎᑎᕋᖅᓯᒍᓐᓇᓂᐊᖅᐸᕋ 
ᐃᓄᑦᑎᑑᓕᖅᑎᑕᐅᑎᑦᑎᓗᓂᓗ ᑕᐃᒪ ᓄᖅᑲᖓᓚᐅᐱᓪᓚᑦᑕ 5 ᒥᓂᑦᓯᒥᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:24ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 17:39ᒥ  
 
ᐃᒃᓯᕙᐅᑕᖅ (ᑐᓵᔨᒃᑯ): ᑲᑎᒪᒋᐊᓕᕐᒥᑕ. ᑲᑎᒪᒋᐊᓕᕐᒥᑕ. ᑕᕝᕙ ᑐᑭᑖᕈᑎᒋᔭᐅᔪᖅ ᓄᑖᖅ ᓴᖅᑭᑕᐅᖅᑲᐅᒻᒪᑦ, 
ᑐᒃᓯᕋᐅᑎᐅᖅᑲᐅᒻᒪᓐ. ᐄ, ᑕᐃᒪ ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐅᓂᒃᑳᑎᓐᓂᐊᖅᐸᕋ. 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓯᒪᓕᖅᑰᕋᔅᓯᐅᒃ. 
ᐃᓄᒃᑎᑑᓕᖅᓯᒪᔪᕐᓗ, ᖃᓪᓗᓈᑎᑐᑦ ᐃᓄᒃᑎᑐᓪᓗ.  
 
ᑖᓐᓇ ᓄᑖᖅ ᑮᓇᐅᔭᖃᑦᑎᑦᓯᒃᑲᓐᓂᖁᓪᓗᒍ $1.542,000.-ᓂᒃ, ᐋᓐᓂᐊᓯᐅᖅᑎᐅᓚᐅᐱᓪᓚᖃᑦᑕᓂᐊᖅᑐᓄᑦ. ᐊᒻᒪ 
ᑲᓇᑕᐅᑉ ᓯᓚᑖᓃᖔᖅᑐᓄᑦ ᐋᓐᓂᐊᓯᐅᖅᑎᓄᑦ ᑕᕝᕙᓂ ᒪᑉᐱᒐᕐᒥ 9-ᒥ, ᐋᖅᑭᒋᐊᖅᑕᐅᔪᓐᓇᖁᓪᓗᒍ ᑕᐃᒪᓐᓇ. 
ᑖᒃᑯᐊ ᑲᑎᒪᔨᐅᔪᑦ ᐱᒍᒪᖅᑲᐅᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ ᐅᖃᓪᓚᖅᑲᐅᖕᒪᑦ. ᖃᑦᓯ ᒥᓂᑲᓪᓚᖕᒥ 
ᐅᖃᓪᓚᒍᓐᓇᖅᑲᐅᖕᒪᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓗᓇᐃᔭᑦᑎᐊᖅᓯᒪᓂᖅᓴᐅᓕᖅᑐᖅ. ᑖᓐᓇ ᐊᖏᕈᑎᒋᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓕ ᑕᐃᒃᑯᐊ ᑐᓴᕈᒪᖅᑲᐅᔭᒃᑲ ᐅᐊᑦᑎᐊᖅ ᑖᒃᑯᐊ 54 vacant positions. 
ᑖᓐᓇ ᑕᕝᕗᖓ ᑖᒃᑯᓄᖓ ᑐᕌᕐᓂᐊᖅᖢᓂ.  
 
ᑖᒃᑯᕗᖓ ᐅᓇ ᑐᕌᕐᓂᐊᖅᑑᑦ to financial resources ᑖᒃᑯᐊ ᐊᑐᖅᑕᐅᔪᒪᔪᑦ 54 vacants-
ᖑᓂᕋᖅᑲᐅᔭᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ ᐄ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕᑭᐊᖅ ᖃᖓᓂᒃᑭᐊᖅ ᑕᐃᒃᑯᐊ 54-ᖑᖅᓯᒪᖕᒪᑕ vacancy-ᖑᔪᑦ 
ᑕᐃᒃᑯᐊᓖᒃᑯᐊ ᖃᓄᐃᓕᐅᖅᑕᐅᖏᑦᑎᐊᖅᑑᑦ within human resources division-ᖓᓂ. 
ᐱᓕᕆᐊᖑᖏᑦᑎᐊᒻᒪᕆᒃᑑᑦ ᒫᓐᓇ ᑖᒃᑯᐊ 54 vacant-ᖑᔪᑦ ᐅᖃᐅᓯᕆᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᖠᐅᓴ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖕᓂᑦ ᒪᕐᕉᖕᓂᒃ 
ᐅᖃᐅᓯᖃᐃᓐᓇᖃᑦᑕᖅᓯᒪᒐᓗᐊᕋᒪ ᑕᒪᒃᑯᐊ ᐊᖏᓂᖅᓴᓂᒃ ᐱᓕᕆᒋᐊᖃᓕᕋᑦᑕ ᐃᖅᑲᓇᐃᔭᖅᑎᑖᕋᓱᕐᒃᓗᑕ 
ᐋᓐᓂᐊᓯᐅᖅᑎᓂᒃ.  
 
ᑖᓐᓇ ᐋᓐᓂᐊᓯᐅᖅᑎᓂᒃ ᑕᐃᒪᓐᓇ ᐱᓕᕆᔨᑖᕋᓱᐊᕐᓂᖅ ᐊᐅᔭᕐᒥ ᐱᓂᐊᖅᑕᕗᑦ, ᐃᖅᑲᓇᐃᔭᖅᑎᑖᕋᓱᖕᓂᐊᕋᑦᑕ 
ᐊᑯᓂᐅᔪᒃᑯᑦ ᐃᓛᒃ ᐋᓐᓂᐊᓯᐅᑎᒋᓂᐊᖅᑕᑦᑎᓐᓂᑦ.  
 
ᐄ, ᑕᐃᒪᓐ ᐅᖃᖅᑲᐅᒐᒪ, ᐅᑯᐊ ᑖᒃᑯᐊ ᑮᓇᐅᔭᑦ ᐊᑐᖏᒃᑯᑦᑎᒍᑦ ᐃᓚᖏᑦ ᑖᒃᑯᐊ ᓯᓚᑖᓂᒥᐅᑕᐅᔪᓂᒃ ᑲᓇᑕᐅᑉ, 
ᑖᒃᑯᐊ ᐊᑐᖅᑕᐅᓂᐊᖅᑐᑦ ᐊᒥᐊᒃᑯᖏᑦ.  
 
ᐄ, ᑖᒃᑯᐊ ᓄᑖᖅ ᑮᓇᐅᔭᖅ ᐊᑐᖅᑕᐅᓂᐊᖅᑐᑦ ᑖᒃᑯᓄᖓ ᐃᖅᑲᓇᐃᔭᓚᐅᐱᓐᓚᖃᑦᑕᕐᑉᓂᐊᖅᑐᓄᑦ ᑲᓇᑕᐅᑉ 
ᓯᓚᑕᐅᔪᒥᐅᑕᐅᔪᓂᒃᓗ. ᐄ, ᑖᒃᑯᐊ ᐊᒥᐊᒃᑯᓂᒃ ᐊᑐᕐᓂᐊᖅᑐᑦ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᖅᐸᕋ. ᐄᖑᒐᓗᐊ, ᑭᓯᐊᓂ ᒥᓂᔅᑕ ᐅᖃᖅᑲᐅᖕᒪᑦ 54 ᐃᓐᓄᒃᑕᐅᓯᒪᖏᑦᑐᑦ 
ᐅᖃᐅᓯᕆᖅᑲᐅᖕᒪᒋᑦ, ᑖᒃᑯᓇᓐᖓᑦ ᑮᓇᐅᔭᓂᒃ ᐊᑐᕐᓂᐊᕐᒪᑕ ᐃᓚᖓᒍᑦ ᑕᒡᕙ ᑐᑭᓯᒍᒪᖅᑲᐅᒐᒪ.  
 
ᑕᐃᒪ ᐅᑕᖅᑭᒋᐊᖃᕐᓂᐊᕐᒪᒎᖅ ᑮᓇᐅᔭᓂᒃ ᑭᓯᐊᓂ ᐱᓚᐅᕐᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑏᑦ 
ᑖᒃᑯᐊ 54-ᖑᔪᑦ ᖃᓄᖅ ᑐᐊᕕᕐᓇᕈᑕᐅᕙᑦ ᐃᓄᒃᑕᐅᓯᒪᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑐᑭᓯᑎᑕᐅᑦᑎᐊᕈᓐᓇᖁᓪᓗᒍ, 
ᐃᓛᒃ 54 ᐃᓐᓄᒃᑕᐅᓯᒪᖏᑦᑐᓂᒃ ᐱᓇᓱᐊᖏᓐᓇᕋᓗᐊᖅᑐᒍᑦ.  
 
ᑕᒪᒃᑯᓂᖓ ᐱᔪᒥᓴᐅᑎᓂᒃ ᐱᖃᑦᑕᕋᑦᑕ ᐊᐱᖅᓱᖃᑦᑕᖅᖢᒋᓪᓗ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑖᕆᖃᑦᑕᖅᖢᒋᑦ 
ᑖᒃᑯᐊ ᑕᖅᑭᓂᒃ ᐱᖓᓱᓂᒃ ᑕᒪᓐᓇ ᐱᓕᕆᐊᕆᖃᑦᑕᕋᑦᑎᒍᑦ. ᒫᓐᓇᐅᔪᒥᒃ ᐱᓕᕆᓚᐅᐱᓪᓚᒃᑐᓂᒃ 
ᐱᔨᕆᔨᑖᖃᑦᑕᕋᓗᐊᖅᖢᑕ.  
 
ᖃᓄᖅ ᑐᐊᕕᕐᓇᕈᑕᐅᖕᒪᖔᑕ ᑖᒃᑯᐊ 54 ᑕᐃᒪᓐᖓᓗᒃᑖᖅ ᐃᖅᑲᓇᐃᔭᖅᑎᑖᕋᓱᐊᖏᓐᓇᖅᑐᒍᑦ ᓲᕐᓗ 
ᐃᓐᓄᒃᑕᐅᓯᒪᔫᒐᓗᐊᑦ ᑕᒪᒃᑯᓄᖓ ᐃᖅᑲᓇᐃᔭᐃᓐᓇᕐᓂᐊᖏᑦᑐᓄᑦ ᑕᐃᒪᓐᓇ 
ᐃᖅᑲᓇᐃᔭᖅᑎᖃᕆᐊᖃᐃᓐᓇᖃᑦᑕᕐᓂᐊᕋᑦᑕ. 
 
ᑖᒃᑯᐊ ᐃᓐᓄᒍᑕᐅᓂᐊᖅᑐᑦ ᐃᖅᑲᓇᐃᔮᖑᔪᓄᑦ ᐃᓐᓄᒃᓯᒪᖏᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᑦᑎᐊᕈᒃᑯ ᑖᒃᑯᐊ 54-ᖑᔪᑦ ᐃᓐᓄᒃᓯᒪᖏᑦᑐᑦ 
ᑮᓇᐅᔭᖃᖅᑎᑕᐅᓂᐊᓕᕐᒪᑕ. ᒥᒃᓴᐅᓴᒃᑐᒍᓕ ᐊᑐᕐᓂᐊᓕᖅᑐᑦ $28,000 ᐅᖓᑖᓃᑦᑐᓂᑦ ᑮᓇᐅᔭᓂᑦ ᑕᐃᒃᑯᓄᖓ 
ᐃᓐᓄᔅᓯᒪᓐᖏᑦᑐᓄᑦ. ᑕᐃᒫᑎᒋ ᐊᑭᑐᑎᒋᒻᒪᑦ 54-ᖑᔪᑦ ᐋᓐᓂᐊᓯᐅᖅᑎᐅᔪᑦ? 
 
ᓱᒻᒪ $28,000-ᕋᖅᑲ ᐊᑕᐅᓯᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 54-ᖑᔪᑦ ᐃᖅᑲᓇᐃᔮᖑᔪᑦ ᑕᒪᒃᑯᓄᖓ 
ᓇᓗᓇᐃᖅᓯᒍᑎᐅᔪᑦ ᐃᖅᑲᓇᐃᔮᖅᑕᑎᑦᑎᒋᐊᖅᑐᒍᑦ ᐊᐱᖅᓱᖃᑦᑕᕐᓗᑕᓗ ᑕᐃᒪᓕ ᐊᑐᖃᑦᑕᕆᐊᖃᕐᓂᐊᕐᒥᒐᑦᑕ 
ᑖᒃᑯᓂᖓ ᑮᓇᐅᔭᓂᑦ ᓇᓗᓇᐃᖅᑕᐅᓯᒪᔪᓂᑦ ᐃᓐᓄᒍᑎᒋᓂᐊᖅᑐᓂᑦ. 
 
ᐊᔾᔨᒌᓐᖏᑦᑐᓂᑦ ᑕᐃᒪ ᐊᔾᔨᒌᑎᑦᑎᒐᓱᐊᓕᕐᒥᒐᔅᓯ ᑕᐃᒪ 54-ᖑᔪᑦ ᐃᖅᑲᓇᐃᔮᖑᔪᑦ ᑕᒪᒃᑯᐊ 
ᐃᓐᓄᑦᑕᐅᓯᒪᒍᓐᓇᖅᑐᑦ ᑮᓇᐅᔭᖏᑎᒍᑦ ᐊᐱᖅᓱᕋᕕᑦ  

ᖃᓄᑎᒋ ᐊᑭᖃᕋᔭᕐᒪᖔᖅ ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᓄᖅᑲᐃ.  
 
ᐊᑭᑭᑦᑑᖏᒻᒪᑦ ᐋᑐᕚᒥᑦ ᒥᑦᑎᒪᑕᓕᒻᒧᑦ 15,000-ᓂᑦ ᐅᖁᒪᐃᓐᓂᖃᕐᑐᑦ ᓴᖅᑭᔮᖅᑎᑦᑎᓂᕐᒧᑦ ᐊᑭᑐᔪᐋᓗᒻᒪᑦ. 
[ᐅᖅᓱᖅᑑᒨᕈᒪ] ᐅᑎᖅᑐᒍ $5,000 ᐊᖏᕐᕋᕋᐃᒐᒪ. ᐊᑭᑐᔪᐋᓘᒻᒪᑦ $28,000 ᖁᓛᓃᒃᑲᓂᓐᖏᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ 9. ᐋᓐᓂᐊᖅᑐᓕᕆᔨᒃᑯᑦ. ᐊᐅᓚᓂᖏᓐᓄᑦ 
ᐋᖅᑭᐅᒪᓂᖏᓐᓄᑦ. ᖃᓄᐃᓐᖏᑎᐊᖅᑐᓄᑦ ᓱᕈᓯᕐᓄᑦ ᐃᓚᒌᓄᑦ ᓄᓇᓕᓐᓄᑦ. ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
$1,479,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒋᑦ ᖃᓄᐃᓐᖏᑦᑐᑦ ᓱᕈᓯᕐᓄᑦ ᐃᓚᒌᑦ ᓄᓇᓖᓪᓗ. 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $1,479,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᕐᖓᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐋᓐᓂᐊᔪᓄᑦ ᑲᒪᔾᔪᑎᐅᔪᑦ. $11,816,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $11,816,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓕᒫᖅᑐᒍ ᐱᓕᕆᕕᐅᔪᖅ. $13,295,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᒃᐱᒐᕐᒧᑦ 2-ᒨᕐᓗᑕ. ᐅᐃᒍᖓ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. 
$45,382,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔭᔅᓴᒧᑦ 11. ᖃᑯᖅᑕᓃᑦᑐᖅ.  

ᐱᖁᔭᔅᓴᖅ 11, [ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #1, 2007-08.] ᓯᕗᓪᓕᖅᐹᖅ. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓛᒃᑯᑦ 2. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑎᓪᓗᒍ ᑐᓴᖅᑐᒍ ᑖᒃᑯᐊ ᐊᑐᓐᖏᑯᑦᑎᒍ 
ᑭᖑᕐᕕᖅᑎᐅᕙᑦᑐᓄᑦ ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᓄᑦ ᐃᖅᑲᓇᐃᔭᑲᐃᓐᓇᓂᐊᖅᑐᓄᑦ ᐅᖃᐅᓯᖃᕐᑎᓪᓗᒍ. 
ᑖᓐᓇ ᓯᕗᓪᓕᖅᐹᖅ ᑕᕝᕙᓂ ᐊᑐᖅᑕᐅᑎᑕᐅᔪᔅᓴᐅᒐᓗᐊᖅᑯ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᐱᖁᔭᖅ.  
 
ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ ᐱᖁᔭᔅᓴᖅ ᑕᐃᒪᓕᖓᔪᖅ. ᑖᓐᓇ ᒪᓕᑦᑕᐅᒐᔭᕐᒥᔪᖅ.  
 
ᓯᕗᓪᓕᖅᐹᖅ 1. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔭᒃᓴᒥ ᒪᑉᐱᒐᖓᓂ ᐱᖓᓱᑦ. ᐅᐃᒍᖏᑦ. ᐋᖅᑭᒃᓯᒪᔪᑦ ᐃᓚᒋᐊᕈᑎᔅᓴᐅᔪᖅ ᑎᑭᑦᑐᒍ 
ᒫᑦᓯ 31, 2008-ᒧᑦ. ᑖᓐᓇ ᐊᐅᓚᕕᒋᔭᖓᓕ. ᐊᐅᓚᓂᖓᓄᑦ ᐋᖅᑭᐅᒪᓂᖓᓄᑦ. $45,382,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓚᒋᐊᕈᑎᐅᔪᑦ. $45,382,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᓯ ᒪᑉᐱᒐᖅ 1 ᐱᖁᔭᒃᓴᒥ. ᐃᓚᖓ 4. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐹᑦ ᑖᒃᓱᒧᖓ ᐱᖁᔭᒃᓴᒧᑦ 11-ᕙᒻᒧᑦ ᐊᑕᖏᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐹᑦ ᑲᑎᒪᔨ ᒪᓕᒃᑐᒍᑦ 62(2), ᐃᓕᔭᐅᒍᓐᓇᓕᖅᑐᖅ ᑲᑎᒪᔾᔪᑎᔅᓴᓂᒃ 
ᐱᖓᔪᐊᓂᒃ ᐅᖃᓕᒫᑕᐅᔪᒃᓴᐅᓪᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 11 ᐱᔭᕇᖅᑯᖅ. ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ, ᒥᔅᑕ ᒍᕇ, 
ᐊᒻᒪ ᒥᔅᑕ ᒫ. ᖁᔭᓐᓇᒦᒃ.  
 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥ ᐅᖃᑲᐃᓐᓇᕈᒪᒍᕕᑦ ᐱᕕᖃᑦᑎᑉᐸᒋᑦ ᑭᖑᓪᓕᖅᐹᖑᒐᕕᓐ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ much, Mr. Chair.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐆᒪᖅᑯᑎᓕᕆᔨᒃᑯᓐᓄᑦ ᐅᖃᐅᓯᓐᖓᐅᑎᖃᒻᒪᖔᖅ 49 - 2(4), 
ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 049 - 2(4): ᐅᖃᐅᓯᒃᓴᐅᑎᒃᓴᐃᑦ ᐃᑯᒪᒃᑯᑦ - ᐊᓯᐊᒍᑦ 

ᐆᒻᒪᖅᑯᑎᓕᐅᕈᓐᓇᓂᕐᒧᑦ ᓄᓇᕗᒻᒧᑦ ᒫᑦᓯ 2007 - ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑑᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑕᕝᕙᓃᒍᓐᓇᖅᑎᑕᐅᒐᒪ.  
 
ᓴᓂᖅᕙᐃᓯᒪᒐᑦᑕ ᐅᖃᐅᓯᕆᓂᐊᕐᕋᑦᑎᒍᑦ 20%-ᖓᓂ ᑮᓇᐅᔭᓂ ᐊᑐᖅᑐᒃᓴᓂᒃ ᐊᑐᖅᐸᑦᑐᑦ ᐆᒪᖅᑯᑎᓂᒃ 
ᐅᖃᐅᓯᖃᑦᑐᖓ.  
 
ᖃᐅᔨᒪᒐᑦᓯ ᑕᒪᓐᓇ ᐆᒪᖅᑯᑎᓕᕆᓂᐅᔪᖅ ᐅᖅᓱᐊᓗᑦᑕᕐᒐᑦ.  
 
ᑖᓐᓇ ᐅᖅᓱᐊᓗᓐᓄᑦ ᐊᑭᑐᔪᐊᓗᓐᓄᑦ ᐊᑐᓕᖃᑦᑕᖅᑐᒍᑦ.  
 
ᐊᕐᕌᓂᐅᓚᐅᖅᑐᖅ ᐊᑭᑦᑐᓐᓂᕆᔭᖏᑦ ᐃᑉᐱᓇᒻᒪᕆᓚᐅᖅᓯᒪᒻᒪᑕ ᑕᒫᓂ ᓄᓇᕘᒻᒥ.  

ᐅᕙᒍᑦ ᐱᔪᓐᓇᐃᓕᔪᒍᑦ ᐊᑭᑐᔪᐊᓘᔪᓂᒃ ᐅᖅᓱᐊᓗᓐᓄᑦ ᑭᓯᐊᓂ ᐃᑉᐱᓇᖅᑎᓗᐊᖅᔭᐃᔾᓯᒪᒍᓐᓇᖅᑕᕗᑦ 
ᐆᒪᖅᑯᑎᓂᒃ ᐊᑐᕐᓂᕆᔭᕗᑦ. ᑕᐃᒪᐃᑦᓴᐃᓐᓇᓕᓗᑎᒃ ᓴᓐᖓᑦᑎᓪᓗᒋᓪᓗ ᑲᒪᒋᔭᕗᑦ.  
 
ᐊᓯᔾᔨᕆᐊᖃᓕᕐᖓᑦ ᓯᓚᕐᔪᐊᕐᓕᒫᒥ ᑲᑎᒪᔨᕐᔪᐊᖑᔪᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
 
ᐊᒻᒪᓗ ᑖᒃᑯᐊ ᐊᑭᑐᓗᐊᖅᑐᐊᓘᓪᓗᑎᓪᓗ ᑕᖅᑲᐅᖓᓗ ᐊᕙᑎᑦᑎᓐᓄᑦ ᐱᐅᒐᓂ.  
 
ᓄᓇᕗᒻᒥᐅᑦ ᑐᕚᖃᓗᐊᖅᑕᐃᓕᒪᒍᓐᓇᕆᐊᖃᓕᖅᑑᒐᓗᐊᑦ ᐅᖅᓱᐊᓗᒥᑦ ᑕᒪᓐᓇ ᐱᓇᓱᐊᖅᑕᕗᑦ.  
 
ᐃᓕᖅᑯᓯᕆᒐᑦᑎᒍ ᐊᒃᓱᕈᕈᓐᓇᕐᓗᑕ. ᐊᒃᓱᕈᕈᓐᓇᕋᑦᑕ.  
 
ᑕᒪᓐᓇᑦᑕᐅᖅ ᐊᒃᓱᕉᑎᒋᓂᐊᕐᒥᔭᕗᑦ ᑭᓯᐊᓂᓕ ᐱᒃᑲᓐᓂᕆᐊᖃᕋᑦᑕ ᐊᒻᒪ ᑕᐃᒪᐃᓐᓂᐊᕐᕆᕗᒍᑦ ᑕᐃᒫᒃ 
ᐆᒪᖅᑯᑎᓕᕆᓂᕐᒧᑦ ᐸᕐᓇᒍᑎᖃᕆᐊᖃᑦᑐᒍᑦ.  
 
ᒫᑦᓯᐅᑎᓪᓗᒍ ᓴᖅᑮᓚᐅᕐᕋᒪ ᐅᖃᐅᓯᖃᕈᑎᐅᓂᐊᖅᑐᒥᒃ ᐃᑯᒻᒪᑎᓂᒃ ᒪᓕᒐᓕᐅᕐᕕᒻᒥ. 
 
ᑖᒃᑯᐊ ᐅᖃᐅᓯᕆᓂᐊᕋᑦᑎᒍ ᐃᓱᒪᒋᔭᑦᓯᓐᓂᒃ ᑐᓴᕈᒪᓂᐊᕋᑦᑕ ᖃᓄᖅ ᐸᕐᓇᕈᑎᖃᕈᓐᓇᕐᒪᖔᑕ, ᖃᓄᕐᓗ 
ᐃᓗᓕᖃᕆᐊᖃᒻᒪᖔᑦ. 
 
ᑖᒃᑯᐊ ᖃᕋᓴᐅᔭᒃᑰᖅᓯᒪᓪᓗᑎᒃ ᐱᓕᕆᕕᖃᑦᑐᓪᓗ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐃᓄᓐᓂᒃ ᑲᑐᔾᔨᖃᑎᒌᖑᔪᑦ ᐊᒻᒪᓗ 
ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓂ. ᓄᓇᕗᒻᒥᓗ ᐱᕙᓪᓕᐊᔪᓕᕆᓂᕐᒧᑦ. 
 
ᑕᐃᒪᓕ ᓱᓕᔪᔅᓴᖅᑐᖓ ᑖᓐᓇ ᑕᓯᐅᖅᑕᐅᔾᔪᑎᒋᓂᐊᕋᑦᑎᒍ. 
 
ᐊᒻᒪᓗ ᐅᖃᐅᔾᔭᐅᕙᑦᑐᑕ ᐃᓄᐃᑦ ᐃᓐᓇᒻᒪᕆᖏᓐᓂᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᐅᓚᑦᑎᔨᓂᒃ ᑖᓐᓇ 
ᐊᑎᖓ ᐃᑯᒻᒪᑏᑦ ᐃᓕᔭᐅᓚᐅᖅᓯᒪᔪᖅ.  
 
ᐅᑉᐱᕈᓱᒃᑲᒪᓗ ᑕᐃᒪᐃᒋᐊᖃᕋᑦᑕ ᑐᕚᖃᓗᐊᕈᓐᓃᕐᓗᑕ ᑕᒪᒃᑯᓂᖓ. 
 
ᐊᒻᒪᓗᑦᑕᐅᖅ ᐃᓚᒋᒻᒥᔭᖓ ᐃᓕᓐᓂᐊᑎᑦᑎᓗᑕ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ.  
 
ᐊᒻᒪᓗ ᐋᖅᑭᔅᓯᒋᐊᖃᕐᒥᔪᒍᑦ ᓴᖅᑮᓗᑕ ᐊᑭᑐᓗᐊᓐᖏᑦᑐᓂᒃ ᐆᒻᒪᖅᑯᑎᓕᕆᕕᐅᔪᒥᒃ ᑕᒪᒃᑯᐊ. 
 
ᐊᔪᕐᓇᕈᔪᓲᖑᒻᒪᑦ ᐆᒻᒪᖅᑯᑎᓕᕆᓂᐅᑉ ᐊᑭᖏᓐᓄᑦ. ᑕᐃᒪᓕ ᐆᒻᒪᖅᑯᑎᓕᕆᓂᕐᒧᑦ  

ᐱᓕᕆᖃᑎᒌᒋᐊᖃᕐᓂᐊᖅᑯᒍᑦ ᐊᑐᓗᐊᖅᑕᐃᓕᒪᓗᑕ ᑲᒪᑦᑎᐊᕈᓐᓇᕐᓗᑕᓗ.  
 
ᒐᕙᒪᒃᑯᑦ ᓄᓇᕗᒻᒥ ᓴᐳᔾᔨᓯᒪᔪᑦ ᐃᑲᔪᖅᑐᐃᕙᑦᑐᑕ ᐊᑭᖏᓐᓂᑦ ᑕᐃᒪᐃᓐᓂᐊᖅᐳᒍᓪᓗ. 
 
ᑭᓯᐊᓂᓕ ᐱᑦᑎᐊᓂᖅᓴᐅᒍᓐᓇᕋᓗᐊᕋᑦᑕ ᐋᖅᑭᔅᓯᒍᑦᑕ ᒪᑐᐃᖓᑦᑎᐊᕐᓂᖅᓴᐅᔪᒥᒃ ᑲᒪᔾᔪᑎᐅᔭᕆᐊᑭᓐᓂᖅᓴᒥᒃ. 
ᑕᕝᕙ ᑕᐃᒫᒃ ᑐᑭᖃᕋᔭᖅᑐᖅ.  
 
ᐊᑭᑐᓗᐊᓐᖏᑦᑐᒥᒃ ᐆᒻᒪᖅᑯᑎᓄᑦ ᑕᒪᒃᑯᐊ ᑕᑯᔅᓴᐅᓗᑎᒃ ᐊᑕᐅᓯᕐᒧᓪᓗ ᑲᒪᒋᔭᐅᓗᑎᒃ. ᑕᐃᒃᑯᐊᓗ ᑮᓇᐅᔭᑦ 
ᓇᓗᓇᐃᖅᓯᕕᐅᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑮᓇᐅᔭᓕᒫᓪᓗ ᓂᕈᐊᖅᑕᐅᔪᑦ ᒪᓕᒐᓕᐅᕐᕕᒻᒥ 
ᐆᒻᒪᖅᑯᑎᓕᕆᓂᕐᒧᑦ ᑕᕝᕗᖓ ᐃᓕᔭᐅᒐᔭᕐᖓᑕ. ᑕᐃᒫᒃ ᓴᖅᑭᔮᕈᓐᓇᖅᓯᒐᔭᖅᑯᖅ, ᐃᒃᓯᕙᐅᑖᖅ.  
 
ᒪᓕᒐᕆᔭᖏᓪᓕ ᓴᖅᑭᔮᖅᐸᒌᖅᑑᒐᓗᐊᑦ ᑭᓯᐊᓂ ᐊᑐᓕᖅᑎᓯᒪᓐᖏᑕᕗᑦ ᓴᖅᑮᓂᑲᒻᒪᓂᕐᓗ ᑖᒃᑯᓂᖓ ᑮᓇᐅᔭᓂᒃ 
ᐋᖅᑭᒃᓱᐃᓂᕐᓗ. ᑖᒃᑯᐊ ᐱᓕᕆᕕᐅᔪᑦ, ᑎᒥᐅᔪᓪᓗ ᐱᓕᕆᒋᐊᓪᓚᖃᑦᑕᖅᓯᒪᓕᖅᑐᑦ 
ᐊᐅᓚᒍᓐᓇᖅᓯᒐᔭᖅᑐᒋᔭᐅᓪᓗᓂ ᓄᕕᐱᕆ 2007.  
 
ᒫᓐᓇᐅᔪᖅ ᐱᑕᖃᕆᐊᖃᓪᓚᕆᓕᕐᖓᑦ ᑐᕚᖃᓗᐊᕈᓐᓃᕐᓗᑕ ᐅᖅᓱᐊᓗᒻᒥᑦ. ᐋᖅᑭᒃᓱᐃᒻᒪᕆᒋᐊᖃᕐᓂᐊᖅᐳᒍᑦ 
ᑕᒪᒃᑯᐊ ᑕᒪᒃᑯᓇᓂ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᕆᔭᑦᑎᓐᓂᒃ. 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖏᑦ ᑮᓇᐅᔭᓕᐅᖅᐸᓪᓕᐊᒻᒪᑕ ᐱᓕᕆᐊᕆᖃᑦᑕᖅᓯᒪᔭᖏᓐᓄᑦ 
ᑯᐊᐳᕋᐃᓴᒃᑯᑦ ᑮᓇᐅᔭᖁᑎᖏᓐᓂᑦ ᐊᒻᒪᓗ ᓯᕗᓪᓕᖅᐹᒥ ᐊᑭᓕᖅᑕᐅᖔᕈᒥᓇᖅᑯᖅ ᑖᒃᑯᓇᓐᖓᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᖏᑦ.  
 
ᑖᒃᑯᐊ ᐊᐅᓚᔾᔪᑎᒋᔭᖏᑦ ᐊᑭᑭᓐᓂᖅᓴᐅᓕᖅᑐᑦ ᐊᒻᒪᓗ ᓴᖅᑮᓂᖅᓴᐅᖃᑦᑕᓕᖅᑐᑎᒃ ᑮᓇᐅᔭᓂᓪᓗ 
ᐊᑐᓐᖏᓂᖅᓴᐅᓕᕐᓗᑎᒃ.  
 
ᑖᒃᑯᐊᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓂᓛᒃ ᐱᔭᕇᕋᑖᖅᓯᒪᔪᑦ ᑲᖏᕐᖠᓂᕐᒥ ᐃᖃᓗᓐᓂᓗ ᑕᒪᒃᑯᐊ 
ᐊᑐᖅᑕᐅᒃᑲᓐᓂᖃᑦᑕᖅᑐᑎᒃ 2.3-ᒥᓕᐊᓐ ᓖᑕᓂᒃ ᖃᓪᓗᑎᓂᒃ ᐅᖅᓱᐊᓗᒻᒧᑦ ᓱᓕ ᑕᐃᒪᐃᑦᑐᓂᒃ 
ᐊᑐᓐᖏᑲᓐᓂᖅᑐᑎᒃ 6,000-ᑕᓐᔅᒧᑦ.  
 
ᓄᓇᕗᒻᒥ ᐆᒻᒪᖅᑯᑎᓕᕆᕕᐅᔪᖅ ᐱᕙᓪᓕᐊᓂᖃᕋᓱᐊᖅᑐᖅ, ᐃᑲᔪᖅᑕᐅᔪᒪᒍᕕᑦ ᐆᒻᒪᖅᑯᑎᓄᓪᓗ ᐊᑲᐅᑦᑎᐊᕐᓂᕐᒧᑦ. 
 
ᓄᓇᕗᒻᒥ ᐆᒻᒪᖅᑯᑎᓂᒃ ᑲᒪᓂᕐᒧᑦ ᒫᓐᓇᐅᔪᖅ ᐃᖃᓗᓐᓃᑲᐃᓐᓇᖅᑐᑦ ᓴᓇᒋᐊᖅᑐᑎᒃ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ 
ᓱᕕᓐᖏᓂᖅᓴᐅᔪᓐᓇᖁᓪᓗᒋᑦ ᐊᐅᓚᓂᖃᑦᑎᐊᓕᖅᑐᖅ.  

ᐱᓕᕆᑦᑎᐊᖅᓯᒪᓕᖅᑑᒐᓗᐊᖅ ᑲᔪᓯᓂᐊᕈᑦᑕ ᐸᕐᓇᒍᑕᐅᔪᒥᑦ ᐊᑐᓕᖅᑕᐅᓂᖓᓂᓪᓗ ᑕᒪᓐᓇ ᐱᒻᒪᕆᐅᕗᖅ. 
 
ᑕᐃᒪᓕ ᐸᕐᓇᒍᑏᑦ ᐅᖓᑖᒍᑦ ᐱᒋᐊᖃᕐᓂᐊᕋᓗᐊᖅᑐᒍᑦ ᑭᓯᐊᓂ ᒐᕙᒪᑐᖃᒃᑯᓐᓂᑦ 
ᐃᑲᔪᖅᑕᐅᒃᑲᓐᓂᕈᓐᓇᕋᔭᖅᑐᒍᑦ ᑕᐃᒫᒃ ᐃᑲᔪᖅᑕᐅᒐᑦᑕ. ᑕᐃᒪᐃᑦᑐᒥᒃ ᐃᑲᔪᕐᓂᖃᓚᐅᕐᒪᑕ ᐃᒥᕐᒧᑦ 
ᐆᒻᒪᖅᑯᑎᑖᕐᓂᕐᒧᑦ ᔫᑳᓐᒥ, ᓄᓇᑦᑎᐊᕐᒥᓪᓗ ᓄᓇᕗᑦ ᐅᕙᒍᑦ ᑕᐃᒪᐅᓕᕐᖓᑦ.  
 
ᑲᑐᔾᔨᖃᑎᖃᕈᒪᑦᑎᐊᖅᑐᒍᑦ ᒐᕙᒪᑐᖃᒃᑯᓐᓂᑦ ᑕᐃᒫᔅᓴᐃᓐᓇᖅᑕᐅᖅ ᐊᓯᖏᓐᓂᑦ ᑲᓇᑕᒥᐅᖃᑎᑦᑎᓐᓂᑦ. ᑕᒪᓐᓇ 
ᐆᒻᒪᖅᑯᑎᐅᔪᖅ ᐊᑐᖅᑕᐅᒍᓐᓇᕐᖓᑦ ᐊᕙᑎᑦᑎᓐᓄᑦ ᖃᓄᐃᓕᓗᐊᓐᖏᓪᓗᓂ. 
 
ᕿᓚᓈᖅᐳᖓ ᑖᒃᑯᓄᖓ ᐅᓪᓗᓄᑦ ᖃᑦᑎᓄᒃᑭᐊᖅ ᑖᒃᑯᓂᖓ ᑲᒪᒋᔭᖃᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. [ᐊᐱᕆᓚᖓᖅᑲᐅᔭᕋᓗᐊᕋ ᑕᐃᓐᓇ ᐱᒋᐊᖅᑎᑦᓯᖅᑲᐅᔪᖅ 
ᑖᑦᓱᒥᖓ ᑲᑎᒪᔨᕋᓛᓅᖁᔨᓪᓗᓂ.] ᑕᐃᒪ ᒥᓂᔅᑕ ᐊᐱᕆᓂᐊᕋᒃᑯ ᐃᖅᑲᓇᐃᔭᖅᑎᓂᒃ ᑕᑲᓄᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᒻᒪᖔᖅᐱᑦ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᒥᓂᒃ 
ᐊᐱᖅᓱᖅᑕᐅᕕᒻᒨᖃᑎᖃᕐᓂᐊᕐᖓᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᒃᑎ, (ᑐᓵᔨᒃᑰᕈᓐᓂᖅᑐᖅ) ᐃᓯᖅᑎᓪᓗᒋᑦ ᐊᐱᖅᓱᖅᑕᐅᕕᒻᒧᑦ 
ᐃᑲᔪᑲᐃᓐᓇᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑎ. (ᑐᓵᔨᑎᒍᑦ) ᑖᒃᑯᐊ ᑐᓴᐅᒪᔭᐅᑦᑎᐊᓂᐊᕐᒪᑕ, ᒥᓂᔅᑕ, ᐃᑲᔪᖅᑎᑎᑦ ᑭᓇᒃᑰᒻᒪᖔᑕ ᐅᖃᒃᑭᑦ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᑖᓐᓇ ᑕᓕᖅᐱᒐᓂᑦ ᓴᐅᒥᒐᓂ ᑖᓐᓇ 
ᐆᒻᒪᖅᑯᑎᓕᕆᓂᕐᒧᑦ ᑎᑎᕋᖅᑎ ᐊᒻᒪ ᐱᓕᕆᐊᖃᕐᑐᖅ ᐆᒻᒪᖅᑯᑎᓕᕆᓂᕐᒧᑦ ᑎᑎᕋᖅᑎᐅᔪᖅ.  
 
ᐊᒻᒪᓗ ᑐᑭᒧᐊᑦᑎᑦᑎᔨ ᑎᑎᕋᖅᑎ, ᑖᓐᓇ ᑕᓕᖅᐱᒐᓂ ᐊᑯᓂᐋᓗᒃ ᐃᖅᑲᓇᐃᔭᕋᑦᑕ ᐋᓐ ᑯᕌᕗᑦ ᐊᖓᔪᖅᑳᖑᔪᖅ 
ᐊᐅᓚᑦᑎᔨᐅᓪᓗᓂ ᑖᒃᑯᓇᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦ ᒥᔅ ᑯᕌᕗᑦ ᐊᒻᒪ ᐊᒪᕈᐃᑦᑐᖅ.  

ᐱᒋᐊᓐᖏᓇᑦᑕ ᐅᑯᐊ ᐅᖃᐅᑎᒍᒪᒐᔭᒃᑲ ᒪᓕᒐᓕᐅᖅᑏᑦ. 10 ᒥᓂᔅᓯᒥᑦ ᐅᖃᓪᓚᒍᓐᓇᖅᑐᓯ ᒪᓕᒐᖅ ᒪᓕᒃᖢᒍ 
ᑖᒃᑯᐊ ᐃᒃᓯᕙᐅᑕᖅ ᐃᓱᒪᓕᐅᖅᑎᓪᓗᒍ ᐅᖃᓪᓚᒍᓐᓇᖅᑐᑦ. ᑖᒃᑯᐊ ᐅᖃᐅᓯᐅᔪᑦ ᐱᔾᔪᑎᒋᓪᓗᒋᑦ ᐅᖃᓪᓚᒍᓐᓇᖅᑐᑦ 
ᑭᓯᐊᓂ ᑕᐃᒃᑯᐊ ᐅᖃᓪᓚᒍᒪᔪᑦ ᒪᓕᒐᓕᐅᖅᑏᑦ ᐱᐊᓂᑦᑐᐃᓐᓇᐅᑉᐸᑕ ᑖᒃᑯᐊ ᐅᖃᐅᓯᐅᔪᑦ ᒪᓕᒐᓕᐅᖅᑎᓂᑦ 
ᐱᓪᓗᒋᑦ.  
 
ᐱᑕᖃᓐᖏᑦᑑᖅ? ᑕᐃᒪ ᐅᖃᐅᓯᖃᕐᑐᖃᕈᒪᓐᖏᑦᑐᖅ ᐊᐱᖅᑯᑎᓴᖃᕐᑐᖃᖅᐹ? ᐊᐱᖅᑯᑎᓴᖃᕐᑐᖃᖅᐹ? ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᓯᕗᓪᓕᖅᐸᐅᒐᒪ ᑐᓐᖓᓱᑦᑎᑕᕋ ᒥᓂᔅᑕ ᐊᒻᒪᓗ ᐃᑲᔪᖅᑎᖏᑦ ᑕᕝᕗᖓ 
ᐅᖃᓪᓚᒋᐊᖅᑐᑎᓪᓗᒋᑦ. 
 
ᐃᒪᓐᓇᕐᔪᐋᕌᓗᒃ ᑎᑎᖅᑐᖅᓯᒪᓐᖏᒻᒪᑦ ᖃᓄᖅ ᐅᑯᐊ ᐃᓕᖓᓂᕆᔭᕗᑦ ᓄᓇᕗᒻᒥ ᖁᕕᐊᒋᔭᕋ ᒥᓂᔅᑕ 
ᓴᖅᑭᑎᑦᑎᓯᒪᒻᒪᑦ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᑦ ᓄᓇᕗᒥᐅᓄᑦ ᐊᔾᔨᖓᓂ ᐱᔪᓐᓇᕐᒪᑕ ᑖᔅᓱᒥᖓ ᐅᖃᓕᒫᒐᕐᒥᑦ. 
 
ᐊᒻᒪᓗ ᐃᒃᓯᕙᐅᑖᖅ ᐅᑭᐅᓂᑦ ᐊᒥᓱᓂᑦ ᕼᐊᒻᒪᓚᒃᑯᑦ ᐃᖃᓗᒃᑑᑦᑎᐊᕐᒥ ᐃᒪᓐᓇ 
ᐊᑐᓗᐊᖅᑕᐃᓕᒪᓇᓱᖃᑦᑕᖅᓯᒪᒻᒪᑕ ᐆᒻᒪᖅᑯᑎᓂᑦ ᒪᕐᕈᐃᓗᐊᖅᖢᓂᑦ ᓴᖅᑭᖅᑐᖃᕐᓯᒪᒻᒪᑦ. ᑖᒃᑯᐊ ᒪᕐᕈᐃᖅᖢᒋᑦ 
ᐱᔾᔪᑎᖃᕐᖢᑎᑦ ᐊᓄᕆᒧᑦ ᐊᐅᓚᔪᓐᓃᖃᑦᑕᖅᓯᒪᒻᒪᑕ ᓯᓚᒧᑦ ᐊᓄᕆᒧᑦ. 
 
ᓄᓇᓕᓐᓂ ᐊᓛᔅᑲᒥᓗ 2002-ᒥᑦ ᑲᔾᔨᐱᐅ-ᒥ ᐊᓄᕆᒧᑦ ᐊᐅᓚᐅᑎᖃᕐᒪᑕ ᑖᒃᑯᐊ ᑕᐃᑲᓐᖓᑦ ᑲᓇᑕᒥ 
ᖃᐅᔨᔭᐅᓯᒪᓪᓗᑎᑦ. ᑕᐃᒪ ᐅᑭᐅᒃᑯᑦ ᐃᑲᔫᑎᒻᒪᕆᐅᑎᖃᖃᑦᑕᕐᒪᑕ ᐅᑭᐅᒃᑯᑦ ᓄᓇᓕᓐᓂ ᑕᒪᒃᑯᐊ ᐊᐅᓚᐅᑎᓄᑦ 
ᓇᑭᑦ ᑮᓇᐅᔭᖅᑖᕐᒪᖔᑕ ᐊᐱᕆᓚᐅᖅᓯᒪᒐᒃᑭᑦ ᐊᓛᔅᑲᒃᑯᒡᒎᖅ ᒐᕙᒪᖏᓐᓂ ᐱᓯᒪᔪᑦ.  
 
ᑕᐃᒪ ᒥᓂᔅᑕ ᐃᒻᒪᖃ ᐊᐱᕆᔪᒪᔭᕋ ᖃᓄᖅ ᐅᖃᓚᐅᕐᒪᖔᖅ, ᐃᓛ ᐅᖃᖅᑲᐅᒻᒪᑦ ᐅᓪᓗᒥ ᐅᑯᐃᖅᓯᔾᔪᑎᖏᓐᓂ, 
ᑖᒃᑯᐊ ᐱᓇᓱᐊᓚᖓᕙᖐᑦ ᐱᓕᕆᕕᖃᑎᖃᕐᓂᐊᖅᑐᑦ ᓄᓇᓕᒥᐅᓂᑦ ᒪᑯᐊ ᐊᑐᐃᓐᓇᐅᔪᓪᓗ. ᐊᒻᒪᓗ 
ᐃᑲᔪᖅᑐᕐᓗᒋᑦ ᖃᓄᕐᓗ ᖃᓄᑐᐃᓐᓇᖅ ᓇᑭᓐᖔᖅᐸᑕᓗ ᓴᖅᑭᑎᑦᑎᓗᑎᑦ ᐃᖢᐊᖅᑐᓂᑦ ᐃᒫ 
ᐃᖏᕐᕋᑦᑎᐊᕈᓐᓇᖅᑐᓂᑦ ᐆᒻᒪᖅᑯᑎᓄᑦ ᐃᓕᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ. ᒫᓐᓇ ᓄᓇᕗᒥ, ᒪᑯᓄᖓ 
ᑲᑉᐳᔾᔭᓄᑦ ᐊᐅᓚᐅᑎᖃᕋᑦᑕ. ᑕᐃᒪ 8-ᖑᔪᑦ ᑎᒥᐅᔪᑦ ᐃᓚᐅᔪᑦ ᐆᒻᒪᖅᑯᑎᓕᕆᓂᕐᒧᑦ. 
 
ᐱᓗᐊᖅᑐᒥᒃ ᐱᔾᔪᑎᒋᓪᓗᒍ ᐊᓚᔅᑲᒦᓛᒃ ᑕᑯᖃᑦᑕᕋᑦᑕ ᑕᑯᒑᖓᑦᑕ ᓯᓚᖅᔪᐊᖅ ᐊᑐᖅᑕᖏᓐᓂᑦ 
ᓇᓂᑐᐃᓐᓈᕋᓗᐊᖅᐸᑦ ᐊᒻᒪ ᒪᐅᖓ ᐊᑐᓕᖅᑎᓐᓇᓱᖃᑦᑕᕋᑦᑎᒍᑦ ᓄᓇᑦᑎᓐᓄᑦ.  
 
ᑕᐃᒃᑯᐊ ᐊᑐᖃᑦᑕᕐᒪᑕ ᑲᐃᕙᑦᑐᓂᒃ ᐊᓄᕆᓯᐅᑎᓄᑦ ᐊᐅᓚᐅᑎᖃᖅᑐᑦ ᐆᒻᒪᖅᑯᑎᒋᓪᓗᒋᑦ ᐊᒻᒪᓗ ᐊᓚᔅᑲᒥ 
ᓴᖅᑭᓯᒪᔪᑦ ᑕᐃᒃᑯᐊ ᑕᑯᓯᒪᔭᒃᑲ ᑎᑎᖅᑲᒃᑯᑦ ᐊᓚᔅᑲᒥ ᐃᑲᔫᓯᖅᑕᐅᓯᒪᓪᓗᑎᒃ ᐃᑲᔪᖅᓯᖅᑕᐅᓯᒪᓪᓗᑎᒃ ᐊᑐᖅᑐᑦ 
ᐊᒻᒪᓗ ᑕᐃᒃᑯᓄᖓ ᑲᐃᕙᑦᑐᓄᑦ ᓯᓚᒥ ᐊᓄᕆᒧᑦ ᐊᐅᓚᑕᐅᔪᓂᒃ ᑕᐃᒪᓗ generator-ᔫᑦ ᑕᒪᒃᑯᐊ ᐃᑯᒻᒪᖅᑯᑏᑦ. 

ᑖᒃᑯᐊ ᐆᒻᒪᖅᑯᓯᕆᔨᒃᑯᑦ Corporation ᐱᔪᓐᓇᑐᐊᕌᖓᑕ ᕿᒥᕐᕈᔪᓐᓇᖃᑦᑕᕋᑦᑕ ᐃᖢᐊᕐᓂᖅᓴᐅᔪᓂ ᐊᑐᕈᒪᓪᓗᑕ 
ᐊᒻᒪᓗ ᓴᖅᑭᓯᒪᓵᖅᑐᑦ ᒫᓐᓇᓵᖅ ᑲᖏᖅᖠᓂᕐ ᐱᓗᐊᖅᑐᒥᒃ ᐊᒻᒪᓗ ᐱᓕᕆᐊᕆᔭᕗᑦ ᑕᐃᑲᓂ ᐅᑭᐅᖅᑕᖅᑐᒥᓗ 
ᓄᓇᕗᒥᓛᒃ ᓄᓇᕘᒥ ᐃᖏᕐᕋᔪᓐᓇᖅᓯᖁᓪᓗᒋᑦ ᐊᑐᖅᑕᐅᓗᒃᑖᕐᓗᑎᒃ ᓄᓇᕘᒥ ᑕᐃᒪᓐᓇ.  
 
ᐄ, ᐱᓇᓱᒍᓐᓇᖅᑐᒍᑦ, ᐱᔪᒥᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᒃ. ᖁᔭᓐᓇᒦᖅᐸᕋ ᑭᐅᖕᒪᑦ ᑐᓴᕐᓂᖅᑐᖅ ᑐᓴᖅᖢᒍ. 
ᐃᒪᓐᓇᐃᖏᓐᓇᖃᑦᑕᖅᓯᒪᖏᒻᒪᑦ ᑭᖑᓂᑦᑎᓐᓂᑦ, ᑕᐃᒪ ᒪᓕᒐᓕᐅᖅᑕᐅᓚᐅᓐᖏᓐᓂᕋᓂ. 
 
ᒐᕙᒪᒃᑯᑦ ᓄᓇᕗᙵ ᐅᐸᓚᐅᖅᓯᒪᒐᑦᑎᒍᑦ ᐃᑲᔪᖅᓯᖅᑕᐅᔪᒪᓪᓗᑕ ᐊᒥᓱᐃᒐᓚᒃᖢᑕ. ᑕᒪᓐᓇ ᐱᓪᓗᒍ, 
ᓄᓇᓕᖕᒥᐅᑕᐃᑦ ᑲᖏᖅᖠᓂᕐᒥ ᐱᓕᕆᐊᖃᖅᓯᒪᔪᑦ ᐆᒻᒪᖅᑯᓯᕆᓂᕐᒧᑦ ᖃᓄᖅ ᐊᑐᕋᓱᒍᓐᓇᕐᒪᖔᑕ 
ᐊᒃᓱᕈᖃᑦᑕᕐᒪᑕ ᓵᑕᐅᓯᒪᔾᔪᑎᖃᖅᖢᑎᒃ ᑕᐃᒪ.  
 
ᑕᐃᒪ ᐃᖃᓗᒃᑑᑦᑎᐊᒥ ᐱᓕᕆᔪᒻᒪᕆᐅᓯᒪᔪᖅ 15-18 ᐅᑭᐅᖏᓐᓂᑦ ᐱᓕᕆᐊᖃᖅᖢᓂ ᓴᐱᓕᓚᐅᖅᓯᒪᖕᒪᑦ 
ᐱᓕᕆᐊᕆᓚᐅᖅᓯᒪᒐᓗᐊᖅᖢᓂᐅᒃ ᑕᒪᓐᓇ ᐆᒻᒪᖅᑯᓯᕆᓂᕐᒧᑦ ᐊᑐᑦᑎᐊᕋᓱᖕᓂᖅᓴᐅᓂ.  
 
ᑕᐃᒫᒃ ᐃᒃᓯᕙᐅᑖᖅ ᑖᒃᑯᐊ ᐅᖃᐅᓯᐅᔪᑦ ᐊᑑᑎᒻᒪᕆᐅᓚᖓᔪᑦ ᑐᑭᓯᓇᕐᓗᑎᒃᓗ. ᒥᓂᔅᑕ ᐅᓂᒃᑳᕈᓐᓇᖅᐳᖃᐃ 
ᖃᓄᖅ ᒐᕙᒪᒃᑯᑦ ᓄᓇᕗᑦ ᐊᑐᕐᓂᐊᕐᒪᖔᑕ ᑕᒪᒃᑯᓂᖓ ᐅᖃᓕᒫᒐᕐᒥ ᑖᔅᓱᒥᖓ ᒫᓐᓇ ᓯᕗᒻᒧᑦ 
ᐱᒋᐊᕈᑕᐅᓚᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᖓᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᕆᓚᐅᕋᑦᑎᒍᑦ ᐱᔾᔪᑎᒋᔭᖏᑦ ᑎᑎᕋᖅᑕᐅᓯᒪᔪᓪᓗ 
ᓴᖅᑭᑕᐅᓚᐅᕐᒪᑕ ᖃᓄᖅ ᑖᒃᑯᐊ ᐋᖅᑭᒃᓱᖅᑕᐅᔪᓐᓇᕐᒪᖔᑕ ᐆᒻᒪᖅᑯᑎᓕᕆᓂᖅ ᐊᒻᒪᓗᑦᑕᐅᖅ ᐆᒻᒪᖅᑯᑎᓕᕆᔨᑯᑦ 
ᑖᒃᑯᐊ ᓄᓇᕘᒥ.  
 
ᐱᒋᐊᓕᓵᖅᑎᓪᓗᒍ 1991ᒥᓂᑦ ᒪᕐᕉᖕᓂᒃ ᑎᑎᕋᖅᓯᒪᔪᓂᒃ ᐃᑯᒪ I, ᐃᑯᒪ II, ᑖᒃᑯᐊ ᑎᑎᕋᖅᑕᐅᓚᐅᕐᒪᑕ 
ᐃᑯᒻᒪᖅᑯᑎᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᑦ. ᐅᖃᐅᓯᕆᔭᐅᓚᐅᖅᓯᒪᔪᑦ ᐊᒻᒪᑦᑕᐅᖅ ᑖᒃᑯᐊ ᐃᑯᒻᒪᑏᑦ ᑖᒃᑯᐊ 
ᑎᑎᕋᖅᑕᐅᓚᐅᕐᒥᔪᑦ ᐆᒻᒪᖅᑯᑎᓄᑦ ᐅᐸᓗᖓᐃᔭᐅᑎᓕᐊᕆᔭᐅᔪᑦ ᓄᓇᕗᒻᒧᑦ. 
 
ᑕᐃᒪᓕ ᑖᒃᑯᐊ ᐅᖃᐅᓯᕆᔭᐅᓚᐅᖅᑎᓪᓗᒋᑦ ᐊᒻᒪ ᓯᑎᐱᕆᒥ ᑕᐃᔅᓱᒪᓂᐅᓕᖅᐸᑦ ᐊᑐᕋᓱᓕᓛᑐᒍᑦ ᐱᓕᒻᒪᒃᓴᕐᓗᑕ 
ᐊᑐᓕᖁᔭᓕᐊᕆᔭᐅᔪᑦ ᐃᓚᖏᓐᓂᑦ ᑕᖅᑲᒃᑯᓇᓐᖓᑦ ᑐᓴᖅᑕᑦᑎᓐᓂᒃ ᐅᒃᑑᑎᒋᓗᒍ ᑐᓴᖅᓯᒪᔭᑦᑎᓐᓂ 
ᓄᓇᕗᒻᒥᐅᔪᓂᒃ.  
 
ᐊᒻᒪᓗᑦᑕᐅᖅ ᑖᒃᑯᐊ ᐆᒻᒪᖅᑯᑎ ᐅᐸᓗᖓᐃᔭᐅᑎᓕᐊᕆᓂᐊᖅᑕᕗᑦ. ᑐᓴᕋᓱᖅᑎᓪᓗᑕ ᑕᖅᑲᒃᑯᓇᓐᖓᑦ ᑭᖑᓪᓕᕐᒥ 
ᐅᐸᓗᖓᐃᔭᐅᑎ ᐊᑐᓕᖅᑎᒃᑲᔭᖅᑕᕗᑦ.  

ᐅᓪᓗᒥ ᐅᖃᐅᓯᕆᔭᕗᑦ ᑖᒃᑯᐊ ᒫᓐᓇ ᑲᑎᒪᔾᔪᑎᒃᓴᐅᓪᓗᑎᒃ ᐃᑯᒻᒪᑏᑦ ᑎᑎᕋᖅᓯᒪᔪᓃᖔᖅᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ ᖃᓄᖅ ᓄᓇᕗᒻᒥ ᑐᓴᖅᓯᒪᓕᕐᒪᖔᑕ 
ᑖᒃᑯᓇᓐᖓᑦ ᖃᕋᓴᐅᔭᒃᑯᑦ ᐅᖃᖅᓯᒪᖕᒪᑦ, ᑖᑯᐊᖃᐃ ᑐᓂᐅᖅᑲᖅᑕᐅᓯᒪᔪᕕᓃᓐᓇᐃᑦ ᖃᓄᐃᑦᑐᓂᒃ 
ᑐᓴᖅᓯᒪᓕᖅᐱᑕ ᑕᖅᑲᒃᑯᓇᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᑐᓴᖅᓯᒪᒐᑦᑕ ᐅᓄᑲᓪᓚᒃᑐᓂᒃ ᐅᖃᐅᓯᕆᔭᐅᓯᒪᔪᓂᒃ ᐅᒃᑑᑎᒋᓗᒋᑦ. 
 
ᑖᒃᑯᐊ ᖃᔅᓯ ᓄᓇᕗᒥ ᐆᒻᒪᖅᑯᑎᓕᕆᔾᔪᑎᐅᖃᑦᑕᖅᑐᑦ ᕿᒥᕐᕈᓇᒃᑕᐅᑎᓪᓗᒋᑦ ᐃᑉᐱᒍᓱᓚᐅᖅᓯᒪᒻᒪᑕ 
ᐊᓯᔾᔨᖅᑕᐅᔭᕆᐊᖃᕋᓱᒋᓪᓗᓂᒋᑦ ᐃᓘᓐᓇᓕᒫᖏᑦ ᐆᒻᒪᖅᑯᑎᓕᐅᕈᑎᐅᖃᑦᑕᖅᑐᑦ. 
 
ᐃᑉᐱᒍᓱᓚᐅᕐᒪᑕ ᓄᓇᕗᒻᒥ ᐆᒻᒪᖅᑯᑎᓕᕆᔨᓂᖅ ᑕᒪᓐᓇ ᐊᕙᑎᑦᑎᓐᓂᑦ ᑲᒪᑦᑎᐊᕐᓗᓂ ᐊᑭᑐᓗᐊᓐᖏᓪᓗᓂ 
ᑕᑎᒋᔭᐅᔪᓐᓇᕐᓗᓂᓗ ᓄᓇᕗᒻᒥ ᐊᑐᖅᑕᐅᓂᕆᔭᖓ.  
 
ᑕᕝᕙ ᑖᒃᑯᐊ ᑐᓗᖅᑕᕈᑏᑦ ᐲᔭᕐᓗᒋᑦ ᓇᒻᒥᓂᖃᖅᑐᓄᑦ ᐊᒻᒪ ᐊᖏᕐᕋᒥᒃ ᐱᓕᕆᕕᖃᖅᑐᓄᓪᓗ ᐆᒻᒪᖅᑯᑎᓂᒃ 
ᐊᑐᑦᑎᐊᕐᓗᑕ ᒐᕙᒪᒃᑯᓪᓗ ᐆᒻᒪᖅᑯᑎᓕᕆᔾᔪᑎᓄᑦ ᐊᐅᓚᔾᔭᐃᒋᐊᕈᑎᖏᑦ. 
 
ᑕᒪᒃᑯᐊ ᑐᓴᖅᓯᒪᔭᕗᑦ ᐅᓄᑲᓪᓚᑦᑐᑦ ᓄᓇᕗᒻᒥᐅᑕᐅᔪᓂᒃ. ᐅᖃᖅᓯᒪᖅᑲᐅᒻᒪᑦ ᑖᓐᓇ, ᑖᒃᑯᐊ ᑎᑎᕋᖅᑕᐅᓯᒪᔪᑦ 
ᑐᓂᐅᖅᑲᖅᑕᐅᓗᑎᒃ ᓄᓇᕗᒻᒥ ᐊᒻᒪ ᑐᓴᒃᑲᓐᓂᕐᓗᑎᒃ ᓄᓇᓕᓐᓃᓐᖔᖅᑐᓂᒃ. 
 
ᐱᓇᓱᐊᕈᓯᐅᕋᑖᖅᑐᒥᑦ ᐃᖃᓗᓐᓂ ᑕᐃᒪᐃᓕᐅᕋᑖᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᒐᒃᓴᐃᑦ ᒥᓂᔅᑕᑉ ᑕᐃᕋᑖᖅᑕᖏᑦ ᑎᓯᐱᕆ 2007-ᒥ.  
 
ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᐱᓕᕆᕝᕕᔅᓴᖃᕐᓂᐊᕐᒪᖔᑕ 
ᑐᓴᐅᒪᑎᑦᑎᔾᔪᑎᓄᑦ ᐸᕐᓇᐅᑎᒋᓂᐊᖅᑕᖓᓐᓂᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᐅᔪᖅ ᐸᐃᑉᐹᖅ ᐃᓕᓚᐅᖅᑕᕗᑦ 
ᑕᒪᐅᖓ 2007-ᒥ ᒪᓕᒐᓕᐅᕐᕕᒻᒧᑦ.  
 
ᑕᐃᒪᓐᖓᓂᑦ ᒫᔅᓯ 16-ᖑᑎᓪᓗᒍ, ᑕᖅᑮᒃ ᒪᕐᕉᓚᐅᖅᑑᒃ ᐊᐃᐳᕈ, ᒪᐃᓗ ᐳᓛᓚᐅᖅᑕᕗᑦ ᐅᖃᖃᑎᒋᔭᖅᑐᖅᑐᒋᑦ 
ᑲᖏᖅᖠᓂᕐᒥᑦ ᐃᓄᖏᑦ ᐊᒻᒪᓗ ᑎᑭᕋᕐᔪᐊᖅ, ᐃᖃᓗᐃᓪᓗ, ᐃᖃᓗᑦᑑᑦᑎᐊᕐᓗ.  
 
ᑕᐃᒪ ᐊᒻᒪᓗ ᑐᓐᖓᓱᑦᑎᑦᑎᓂᕐᒧᑦ ᑕᐃᒃᑯᐊ ᐅᔭᕋᒃᓯᐅᖅᑏᓪᓗ ᒪᖃᐃᑦᑏᓪᓗ ᒥᑭᒋᐊᖅᑏᑦ ᑲᑎᒪᔨᖏᑦ ᐃᓄᐃᓪᓗ 
ᑎᒥᖁᑎᖏᑦ ᑎᑎᕋᐅᔭᖅᑎᓕᕆᔩᓪᓗ, ᑖᒃᑯᐊ ᐳᓛᓚᐅᖅᑕᕗᑦ ᐅᖃᖃᑎᒋᓚᐅᖅᑕᕗᑦ ᑕᐃᒃᑯᐊ ᔫᓐᓂᐊᓐᖑᔪᑦ.  
 
ᑕᒪᒃᑯᐊ ᑐᑭᓯᐊᓂᒃᑯᑦᑎᒍ ᐃᓛᒃ ᑲᑎᖅᓱᐊᓂᒃᑯᑦᑎᒍ ᑐᑭᓯᔾᔪᑏᑦ ᐃᓕᓂᐊᕋᑦᑎᒍ ᑐᕌᕈᒪᔭᑦᑎᓐᓄᑦ ᓯᕗᓂᒃᓴᒧᑦ 
ᐅᑭᐊᔅᓵᖅ ᑎᑎᖅᑲᙱᒍᑦ 2008-ᒥ ᐱᒋᐊᓕᖅᐸᑦ ᑕᕝᕙᑦ ᑎᓯᐱᕆ 2007-ᒥᑦ ᐱᒋᐊᖅᓯᒪᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᐸᕋ ᑐᑭᓯᑎᒻᒫᖓ.  
 
ᑕᐃᒪ ᐃᑲᔪᖅᑐᖅᐸᕋ ᑕᒪᓐᓇ ᒥᓂᔅᑕ ᓴᖅᑭᑎᑦᑎᕙᓪᓕᐊᓂᕐᒥᒃ ᐆᒻᒪᖅᑯᑎᓕᕆᓂᕐᒧᑦ ᑐᕌᖅᑕᐅᔪᒪᔪᑦ. ᐊᒻᒪ 
ᐊᒥᓱᐃᖅᓱᑕ ᑕᒪᓐᓇ ᐱᓕᕆᐊᖑᖃᑦᑕᖅᓯᒪᒻᒪᑦ ᐆᒻᒪᖅᑯᓯᕆᓂᕐᒧᑦ ᑐᕌᖅᑕᐅᔪᒪᔪᑦ ᐊᒻᒪᓗ ᓂᕆᐅᑦᑐᖓ ᑕᑯᔪᒫᕋᒃᑯ 
ᑕᒪᓐᓇ ᐱᐊᓂᔅᓯᒪᓕᖅᑎᓪᓗᒍ ᑐᐊᕕᖅᑐᒥᒃ ᑕᑯᔪᒪᔭᕋᓗᐊᒃᑲ. 
 
ᐊᒻᒪᓗ ᐃᒃᓯᕙᐅᑖᖅ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᐊᑭᖃᕐᓂᐊᕐᒪᖔᑦ ᐃᓱᓕᑉᐸᑦ ᑕᒪᓐᓇ ᑕᒪᑐᒧᖓ 
ᐸᕐᓇᐃᓂᕆᔭᖓᑦ ᑐᕌᖅᑕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓇᓗᓇᐃᖅᓯᒪᔭᕗᑦ ᖃᓄᕐᓗ 
ᐊᑲᓂᐅᑎᒋᓂᐊᕐᒪᖔᑦ ᑕᐃᒪ ᒥᓂᔅᑕᐅᔪᖅ ᑖᒃᑯᐅ ᒪᓕᒐᓕᐅᖅᑏᑦ ᓯᑎᐱᕆᒥᖅᑲᐃ, ᑐᑭᓯᔾᔪᑎᓂᒃ ᐱᓂᐊᕋᑦᑕ 
ᑕᐃᒃᑯᓇᓐᖓᑦ ᐊᒻᒪ ᑕᕝᕗᖓ ᒥᓂᔅᑕᐅᔪᓄᑦ ᒪᓕᒐᓕᐅᖅᑎᓄᑦ ᑐᓂᓛᕐᓗᒋ ᐊᑦᑑᕙᒥᖃᐃ ᐅᑭᐊᔅᓵᕐᒥᑦ 
ᑲᑎᒪᓕᖅᐸᑕ ᑕᒫᓂ.  
 
ᑕᐃᒪ ᓴᖅᑭᑎᑦᑐᓐᓇᓛᖅᑐᒃᓴᐅᕙᕋ ᑲᑎᒪᓕᕐᒥᒍᑦᑕ ᐊᒻᒪᓗ ᐊᐃᕙᐅᑕᐅᓗᑎᒃ ᑕᕝᕙ ᓄᕕᐱᕆᒥ ᑎᓯᐱᕆᒥᓪᓘᓐᓃᑦ 
ᐊᐃᕙᐅᑕᐅᓕᕐᓗᓂ. 
 
ᑕᐃᒪ ᐊᑭᒋᓂᐊᖅᑕᖓ ᑐᕌᕈᒪᔭᑦᑎᓐᓄᑦ ᑕᒪᐃᓐᓂᑦ ᐅᖃᐅᓯᐅᔪᑦ ᑕᐃᒃᑯᐊ ᐅᖃᓪᓚᖃᑎᒌᓐᓂᐅᔪᑦ ᐳᓛᖅᑐᓄᑦ 
ᐱᓕᕆᐊᕆᒐᑦᑎᒍ ᒫᓐᓇᒧᑦ ᐊᒻᒪ ᓱᓕ ᐊᖏᓗᐊᓐᖏᒻᒪᑕ $100,000-ᖃᐃ ᐊᑭᖓ ᐅᓪᓗᒥᒧᑦ ᐃᓕᖓᔪᖅ. ᑖᒃᑯᐊ 
ᑮᓇᐅᔭᓕᐊᕆᔭᐅᔪᑦ ᐃᓚᒋᔭᐅᓐᖏᒃᑲᓗᐊᖅᖢᑎᒃ ᑖᒃᑯᐊ ᐱᓕᕆᕝᕕᕗᓪᓗ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑐᑭᓯᑎᒃᑲᕕᓐᖓ. ᑕᒪᓐᓇ ᑐᓴᕈᒥᓇᕐᓂᐊᕐᒪᑦ 
ᒪᓕᒐᓕᐅᖅᑏᑦ ᑖᒃᑯᐊ ᓯᕗᓕᖅᑎᖏᓐᓄᑦ ᑖᒃᑯᐊ ᐅᖃᖅᑲᐅᒐᕕᑦ. 
 
ᑖᓐᓇ ᑐᓴᕈᒥᓇᕐᒪᓂᓛᒃ ᐸᐃᑉᐹᖅ ᐅᖃᓕᒫᒐᖅ ᐃᒪᓐᓇ ᖃᐅᔨᒐᓚᒍᑕᐅᔪᓐᓇᓂᐊᕐᒪᓐ ᐅᖃᓕᒫᖅᑐᓄᑦ. ᐊᒻᒪ 
ᑎᑎᖅᓯᖅᑲᐅᒐᒪ ᒐᕙᒪᒃᑯᑦ ᓄᓇᕗᒥ ᐱᔭᒃᓴᖃᒻᒪᑕ ᐊᔾᔨᒌᖏᑦᑐᓄᑦ ᐊᒃᑐᐅᔪᓂᒃ ᐱᓕᕆᐊᕐᖏᓂᒃ ᒥᓂᔅᑕᐅᔪᑦ.  
 
ᑕᐃᒪ ᒥᓂᔅᑕ ᐅᖃᖅᑲᐅᒻᒪ ᑖᒃᑯᐊ, ᒥᓂᔅᑕ ᐅᖃᕈᓐᓇᖅᑳ, ᑕᕝᕗᖓ ᒪᓕᒐᓕᐅᕐᕕᒻᒧᑦ ᖃᓄᖅ ᑖᒃᑯᐊ ᐆᒪᖅᑯᓯᕆᔩ 
ᑯᐊᐳᕋᐃᓴᓐᑯᑦ ᖃᓄᖅ ᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᔪᓯᔪᒍᑦ ᐱᓕᕆᐊᕐᕆᔭᕗᑦ ᒪᑯᐊ ᑕᑯᒃᓴᐅᔪᑦ 
ᐃᓚᖏᑦ. 
 
ᓄᓇᕗᒧᑦ ᐆᒪᖅᑯᓯᕆᔩᑦ ᐃᓚᐅᓚᖓᔪᒥᒃ ᑕᒪᒃᑯᐊ ᐃᓕᖓᑎᑕᕗᑦ ᑖᒃᑯᐊ ᒐᕙᒪᒃᑯᓐᓂ ᑕᒪᓐᓇ ᐆᒪᖅᑯᓯᕆᓂᕐᒧᑦ 
ᐊᒃᑐᐊᔪᑦ ᖃᐅᒻᒪᖅᑯᑎᓄᓪᓗ ᑕᐃᒪ ᐊᑕᐅᑦᑎᒃᑯᑦ ᓄᓇᕗᒻᒥᓗ.  
 
ᑖᓐᓇ ᑎᑎᕋᖅᑎᖓᓐ ᐊᓪᓚᕕᖓᓐᓂ ᐱᓪᓗᒍ ᐊᒻᒪᓗ ᑕᒪᓐᓇ, ᑖᒃᑯᐊᓗ ᑐᖏᓕᕗᑦ ᒥᓂᔅᑕᐅᔪᓄᑦ ᐱᓪᓗᒋᑦ ᑕᐃᒪ 
ᒥᓂᔅᑕᐅᔪᓄᑦ ᑖᒃᑯᐊ ᐅᖃᐅᓯᐅᓛᕐᒪᑕ ᐆᒪᖅᑯᓯᕆᓂᕐᒧᑦ ᑖᒃᑯᐊ ᐊᑐᕐᓂᐊᕐᕋᑦᑎᒍ ᑕᐅᕗᖓ. ᒥᓂᔅᑐᓄᑦ ᐊᒻᒪᓗ 
ᐱᓕᕆᕝᕕᑎᓐᓂ ᑕᕝᕗᖓ ᒥᓂᔅᑕᓄᑦ ᐅᖃᐅᓯᐅᓚᐅᕐᓗᑎᒃ ᖁᑦᑎᓂᖅᓴᓄᑦ ᐃᓕᔭᐅᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ. ᒥᓂᔅᑕ ᑭᐅᕋᑖᕐᒪᓐ ᐱᓪᓗᐊᑕᐅᓂᖏᒡᒎᖅ ᑖᒃᑯᐊ 
ᐱᔭᓐᓂᖏᑦᑐᕈᓘᒻᒪᑦ ᑖᒃᓱᒪ ᐊᐅᓚᓂᕆᔭᖓ ᐆᒪᖅᑯᑎᓕᕆᕕᒻᒥ ᐊᓪᓚᕝᕕᖓᓂ ᐅᖃᐅᓯᖃᖃᑦᑕᖅᖢᑕ ᐊᒻᒪ 
ᒐᕙᒪᒃᑯᑦ ᐊᐅᓚᑦᑎᔨᖏᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐅᖃᐅᓯᕆᕙᒃᑭᓪᓗᑎᒍ.  
 
ᖃᓄᖅ ᑖᒃᑯᐊ ᐱᓕᕆᖃᑎᒋᖃᑦᑕᖅᐱᒋᑦ ᖃᐅᑕᒫᓐ ᖃᓄᕐᓕ ᐊᐅᓚᓂᖃᖃᑦᑕᖅᐸ ᑕᒪᓐᓇ. ᐱᔭᕐᓂᖅᑐᒥᒃ 
ᓇᓗᓇᐃᖅᓯᔪᓐᓇᖅᐲᓐ ᖃᓄᖅ ᑖᒃᑯᐊ ᑲᒪᒋᔭᐅᕙᒻᒪᖔᑕ ᐋᖅᑭᒃᓱᐃᑎᓪᓗᒋᑦ ᐆᒪᖅᑯᑎᓕᕆᓂᕐᒧᑦ ᐱᑦᔪᑕᐅᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᓲᑎᒋᔭᖓ ᒪᓕᒐᓕᐅᖅᑎᐅᑉ ᐱᐅᒋᔭᕋ. 
ᐃᑲᕐᕌᓄᖅᑲᐃ ᒪᕐᕈᑲᓵᓄᑦ $1.5 ᒥᓕᐊᓐᓄᑦ ᐅᖃᐅᓯᖃᖅᑲᐅᒐᑦᑕ ᐃᓚᒋᐊᕈᑎᓂᒃ ᐆᒪᖅᑯᑎᓕᕆᑎᓪᓗᒋᑦ 20-
ᐳᓴᖏᓐᓂᒃ ᑮᓇᐅᔭᐃᑦ ᐊᑐᖃᑦᑕᖅᑕᕗᑦ ᒐᕙᒪᒃᑯᓃᖔᖅᑐᓐ. ᑖᒃᑯᐊ ᑐᑭᒧᐊᑦᑎᑕᐅᔭᕆᐊᖃᒻᒪᑕ 8-ᓄᑦ 
ᐊᑦᔨᒌᖏᑦᑐᑎᒍᑦ ᒐᕙᒪᒃᑯᑦ ᐱᓕᕆᕕᖏᑎᒍᑦ, ᒐᕙᒪᒃᑯᓪᓗ ᑎᒥᖁᑎᒋᔭᖏᓐᓄᑦ.  
 
ᑖᒃᑯᐊ ᐆᒪᖅᑯᑎᓕᕆᕕᒃ ᐊᓪᓚᒡᕕᖓ ᓴᓇᑎᓪᓗᒍ ᐱᑦᔪᑎᐅᔪᓂᒃ ᐊᑐᓂᒃ ᒐᕙᒪᒃᑯᑦ ᐱᓕᕆᕕᖏᑦ ᐊᑕᐅᑦᑎᒃᑯᑦ 
ᕿᒥᕐᕈᓇᒋᐊᖃᒻᒪᑕ ᓇᓕᐊᒃ ᐃᑲᔫᑎᐅᒻᒪᖔᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᒋᔭᖏᑦ ᕿᒥᕐᕈᓇᒃᖢᒋᑦ ᑕᐃᒃᑯᐊ 
ᑮᓇᐅᔭᖅᑐᕈᑎᔅᓴᖏᑦ, ᐃᓛ ᐅᖅᓱᐊᓗᐃᑦ ᐊᑭᑦᑐᐸᓪᓕᐊᒻᒪᑕ.  
 
ᖃᓪᓗᑎ ᐊᑕᐅᓯᖅ 1-ᓴᒥᒃ ᐊᑭᑦᑐᕆᐊᕌᖓᓐ ᓄᓇᕗᑦ ᒐᕙᒪᒃᑯᖏᑦ $400,000.-ᓂᒃ ᐊᑭᓖᔭᕆᐊᖃᖃᑦᑕᒪᑕ. 
ᐊᖏᔪᐊᓘᒻᒪᑦ ᐅᐊᑲᓪᓚᐅᓪᓗᓂᓗ. ᑖᒃᑯᐊ ᐆᒪᖅᑯᑎᓕᕆᓂᕐᒧᑦ ᑲᒪᔨᐅᓪᓗᖓ, ᒥᓂᔅᑑᓪᓗᖓ 
ᑐᑭᒧᐊᑦᑎᑦᑎᓇᓱᖃᑦᑕᖅᑐᖓ ᑕᕝᕙᓂ ᐱᓕᕆᐊᕐᕆᔭᐅᔪᒥ ᐆᒪᖅᖁᑎᓕᕆᔨᒃᑯᑦ ᐱᓕᕆᕕᖓᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᓐ. ᐅᑎᒃᑲᓂᕐᓗᖓ ᐊᓯᐊᒍᑦ, 
ᐊᓯᐊᒎᕐᓗᖓ, ᒥᓂᔅᑕᐃᑦ ᑲᑎᒪᔨᖏᒡᒎᖅ ᐅᖃᐅᓯᖃᖃᑦᑕᕐᒪᑕ ᐆᒪᖅᑯᑎᓕᕆᓂᕐᒧᑦ. ᖃᓄᖅ ᐊᖏᖃᑎᒌᓐᓂᖏᑦ, 
ᐊᖏᖃᑎᒌᖃᑦᑕᖅᐸᓐ. ᒥᓂᔅᑕ ᐊᖏᖃᑎᒌᖏᑦᑐᕕᓂᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐅᖃᕈᓐᓇᖅᑐᖓ ᐃᒃᓯᕙᐅᑖᖅ, ᐊᖏᖃᑎᒌᖏᑦᑑᓚᐅᖏᓇᑦᑕ. ᑕᐃᒪᓐᓇᑎᒋ 
ᑕᐃᒃᓱᒧᖓ ᑎᑭᓚᐅᖏᓇᑦᑕ ᐆᒪᖅᑯᑎᓕᕆᒧᓐ. ᒥᓂᔅᑕᐃᑦ ᑲᑎᒪᔨᖏᑦ ᐅᔾᔨᓱᒻᒪᑕ ᑖᒃᑯᐊ 20-ᐳᓴᖏᑦ 
ᑮᓇᐅᔭᖅᑐᕈᑎᔅᓴᑦ ᐊᑐᖅᑕᐅᖃᑦᑕᕐᒪᑕ ᐆᒪᖅᑯᑎᒧᓐ. ᐅᖅᑯᓴᐅᑎᓄᓪᓗ. ᑖᓐᓇ ᐊᐅᓚᑦᑕᕆᐊᔅᓴᖅ 
ᐱᔭᓐᓂᖏᑦᑐᐊᓘᖃᑦᑕᕐᒪᓐ. ᐊᑐᓐᖏᓂᖅᓴᐅᔪᒪᔪᐃᓐᓇᐅᒐᓗᐊᓐ ᐅᖅᓱᐊᓗᒻᒥᒃ.  
 
ᑕᐃᓐᓇ ᑲᑎᒪᔾᔪᑎᒋᔭᕗᑦ $5,000,000 - $8,000,000-ᓂᓕᕋᖅᑲᐅᒐᑦᑕ ᐃᑲᕐᕌᓐᓄᑦ ᒪᕐᕉᓐᓄᑦ, $200,000,000 -
ᑖᓚᖏᓐᓃᖅᑲᐅᒻᒪᑕ ᑲᑎᑦᖢᒋᑦ ᐆᒪᖅᑯᑎᓕᕆᔾᔪᑏᓐ.  
 
ᐄ, ᑕᐃᒪᓐᓇᐃᑦᑐᓂᒃ ᐊᐅᕙᐅᑎᖃᑉᐸᒃᑲᓗᐊᖅᑐᒍᑦ. ᑕᐃᒃᑯᐊ, ᓲᕐᓗ ᐊᑯᓐᓇᖏᖅᓯᔨᖃᕐᓗᑎᒃ ᑭᓯᐊᓂ ᐋᖅᑭᒃᑕᐅ, 
ᑕᐅᓇᐅᓐᖏᒻᒪ, ᐆᒪᖅᑯᑎᓕᕆᓂᕐᒧᑦ ᐊᑭᖏᓐᓄᑦ ᐋᖅᑭᒃᓱᐃᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐄ, ᐱᐅᒃᓴᖏᒃᑑᕙᓚᑦᑎᔪᒪᓐᖏᒃᑲᓗᐊᖅᑐᖓ, ᑎᑎᕋᖅᑕᐅᔪᒥᒃ ᐊᒃᓱᑦ ᐱᕚᓪᓕᕈᓐᓇᕋᓗᐊᖅᑐᖓ ᑭᓯᐊᓂ 
ᐅᖃᖅᑕᒥᓂᒃ ᓱᓕᑦᑎᐊᕈᓂ ᒐᕙᒪᒃᑯᑦ  

ᐱᓪᓚᑦᑖᕈᑎᒃ ᑮᓇᐅᔭᓂᒃ ᐊᑐᓐᖏᓂᕐᓴᐅᔪᒪᒍᑎᒃ ᐅᒻᒪᖅᑯᑎᓂᓪᓗ ᐊᑐᓗᐊᖅᑕᐃᓕᒪᓂᕐᒧᑦ ᐅᕐᓱᐊᓗᖕᒧᑦ 
ᐊᑐᓗᐊᕐᑕᐃᓕᒪᓂᕐᒧᑦ ᐱᓕᕆᔾᔪᑏᖃᕈᒪᒃᐸᑕ. 
 
ᑎᑎᕋᖅᓯᒪᔪᑦ ᐱᐅᔪᐊᓘᒐᓗᐊᖅ ᓇᓗᓇᐃᖅᓯᒪᓗᑎᒃ ᖃᓄᐃᓕᖓᓕᕐᒪᖔᑕ ᖃᓄᕐᓗ ᐱᕐᔪᐊᖑᑎᒋᒻᒪᖔᑕ, 
ᒐᕙᒪᐅᓪᓗᑕ, ᒐᕙᒪᒃᑯᑦ ᑕᑯᓐᓇᕐᑕᐅᒐᔪᒻᒪᑕ ᐱᓕᕆᐊᒃᓴᓂᒃ ᓴᖅᑭᒃᑎᓗᑎᒃ ᐸᐃᒃᐹᕌᓗᐃᓪᓗ ᓴᖅᑭᑦᑕᐅᓪᓗᑎᒃ 
ᐅᖃᐅᓯᕆᔭᐅᓪᓗᑎᒡᓗ ᐸᐃᒃᐹᑦ ᑲᑎᒪᔾᔪᑎᒃᓴᐅᔪᑦ, ᑭᖑᕙᕆᐊᖅᑎᑦᑎᓐᓇᕐᖢᑎᒃ, ᐃᓱᒪᓕᐅᕈᑕᐅᓂᐊᖅᑐᓂᒃ 
ᐱᔭᓐᓂᖏᑦᑐᒧᑦ. 
 
ᑖᒃᑯᐊ ᐃᖅᑲᐅᒪᓪᓗᒋᑦ ᐅᖃᐅᓯᕆᔭᒃᑲ ᒥᓂᔅᑕᐅᑦ ᐅᖃᐅᑎᔪᓐᓇᖅᐹᑎᒍᑦ ᑭᓇ ᒐᕙᒪᒃᑯᓐᓂ ᑲᒪᒻᒪᖔᑦ 
ᐅᒻᒪᖅᑯᑎᓕᕆᕐᒧᑦ ᐊᑦᑐᐊᓂᖃᖅᑐᓄᑦ ᑭᓇᒃᑯᑦ ᐃᓱᒪᓕᐅᖃᑦᑕᕆᐊᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᓚᐅᖅᑕᕗᑦ ᐸᐃᒃᐹᓂ 
ᑎᑎᕋᖅᓯᒪᔪᓂ. 
 
8-ᖑᔪᑦ ᐊᔾᔨᒌᓐᖏᑦᑐᑦ ᐱᓕᕆᕕᖕᒥ ᐃᖅᑲᓇᐃᔭᖅᑲᑦᑕᕐᒪᑕ ᐆᒻᒪᖅᑯᑎᓕᕆᓪᓗᑎᒃ ᑕᕝᕙᓐᖓᑦ ᐃᑯᒻᒪᑏᑦ 
ᑎᑎᕋᖅᓯᒪᔭᖓᓐᓂᒃ ᐅᐸᓗᖓᐃᔭᐅᑎᓂᒃ ᕿᒥᕐᕈᓇᕐᒪᑕ ᑲᑎᑕᐅᓗᑎᒃ ᐃᓗᓐᓇᖏᑦ ᐆᒻᒪᖅᑯᑎᓕᕆᔪᐃᓐᓇᐅᔪᑦ 
ᐊᑕᐅᓯᕐᒧᑦ ᒥᓂᔅᑕᒧᑦ ᑲᒪᒋᔭᐅᓕᕐᓗᑎᒃ.  
 
ᑕᐃᒪᓐᓇ ᐅᕐᓱᐊᓗᓕᕆᔨᒃᑯᑦ ᐊᓯᐊᓃᒃᖢᑎᒃ, ᐆᒻᒪᖅᑯᑎᓕᕆᔨᒃᑯᑦ ᐊᓯᐊᓄᑦ ᒥᓂᔅᑕᒧᑦ ᑲᒪᒋᔭᐅᓪᓗᑎᒃ. ᑕᐃᒪᓐᓇ 
ᐊᑐᓕᖁᔭᓕᐅᕐᓂᐊᐸᓪᓚᐃᖕᒥᔪᑦ ᑎᑎᕋᖅᓯᒪᔪᓂ ᑕᐃᒃᑯᓇᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᖁᔭᓕᑦᑎᐊᕐᐳᖓ ᒥᓂᔅᑕᒥᒃ ᒪᒥᐊᒃᖢᖓᓗ ᐅᖃᐅᓯᕆᖃᐅᔭᖏᑦ 
ᑕᕝᕙᓃᖃᑕᐅᓐᖏᒻᒪᑕ ᐊᐱᕐᓱᖅᑕᐅᕕᖕᒥ. 
 
ᓇᑭᒃᑭᐊᖅ ᐱᒋᐊᓐᓂᐊᕐᒪᖔᕐᒪ ᖃᐅᔨᒪᓐᖏᒃᑲᓗᐊᖅᖢᖓ, number one, ᒫᓐᓇ ᐊᒃᓱᕈᓐᓇᖅᑐᒥᖅᑰᓕᕋᑦᑕ 
ᐱᒻᒪᕆᐅᔪᒥ ᓄᓇᕗᖕᒥᐅᑦ ᖃᐅᔨᒪᑦᑎᐊᖅᑰᓐᖏᒻᒪᑕ ᐊᑦᑕᕐᓇᖅᑐᒥᒃ ᐃᓛᒃ ᑲᑉᐱᐊᓇᖅᑐᒥᒃ ᐅᒻᒪᖅᑯᑏᑦ ᐊᒃᓱᐊᓗᒃ 
ᐊᑭᑦᑐᕈᒫᖅᑐᐊᓘᖕᒪᑕ.  
 
ᒫᓐᓇᓗ ᐅᓄᖅᑐᓂᒃ ᐅᓄᕐᑐᑦ ᓇᖕᒥᓂᖃᖅᖢᑎᒃ ᐊᖏᕐᕋᒥ, ᓇᖕᒥᓂᓖᓪᓗ ᐱᓕᕆᕕᖃᖅᑐᑎᒃ ᑕᐃᒃᑯᐊ 
ᑐᓐᖓᕕᖃᕐᒪᑕ ᐃᓱᒪᕐᓱᕐᖢᑎᒃ ᓂᐅᕐᕈᑎᖃᕋᓱᒃᐸᒻᓂᒪᑕ ᓄᓇᕗᖕᒥ. ᑕᐃᒪᓐᓇ ᐅᖃᖅᐳᖓ ᓱᓕᑦᑎᐊᖅᖢᖓ ᒫᓐᓇ 
ᐱᕐᔪᐊᕌᓗᖕᒦᓕᕋᑦᑕ. 
 
ᑖᒃᑯᐊ ᐅᕐᓱᐊᓗᐃ ᐊᑭᖏᑦ ᑕᐃᒪᓐᓇ ᐊᑭᑦᑐᕐᐸᓪᓕᐊᖏᓐᓇᕐᐸᑕ ᐊᒃᓱᑲᓪᓚᒃ ᑐᐊᕕᓐᓇᖅᑐᒃᑯᑦ ᑲᑉᐱᐊᒋᒐᒃᑯᓕ 
ᑕᒪᓐᓇ, ᑕᐃᒪᐃᓐᓂᖓ ᑭᓯᐊᓂ ᖃᐅᔨᒪᑦᑎᐊᖏᑦᑐᖓ ᐱᐅᓯᕆᔭᕗᑦ ᐅᐸᓗᖓᐃᔭᐅᑎᓕᕆᔾᔪᑎᒋᔭᕗᑦ 
ᓈᖕᒪᓈᕐᓯᒪᑦᑎᐊᕋᓗᐊᕐᒪᖔᑦ ᑖᑦᓱᒧᖓ ᐱᐅᓯᕆᓗᒍ. 
 
ᒐᕙᒪᒃᑰᓪᓗᑕ ᐄ, ᐊᐅᓚᑕᐅᔪᓐᓇᖅᑐᓂᒃ ᑲᒪᔪᑦ ᐊᐅᓚᑕᐅᑦᑎᐊᕈᓐᓇᕐᒪᖔᑦ ᖃᐅᔨᒪᓐᖏᑦᑐᖓ ᐃᓱᒪᒐᒪ ᒫᓐᓇ 
ᐱᒻᒪᕆᐊᓗᖕᒦᖅᑯᓕᖃᑦᑕ ᐊᑦᑕᓐᓇᕐᑐᒥ. ᕿᒥᕐᕈᓇᕐᖢᑎᒍ ᖁᔭᓕᕗᖓ ᒥᓂᔅᑕᐅᑉ ᓴᖅᑭᒻᒪᒍ ᑖᒃᑯᐊ  

ᐃᑲᔪᖅᖢᒍ ᓴᖅᑭᒃᑐᓐᓇᓚᐅᕐᒪᒍ ᐅᓂᒃᑳᖅ. ᑕᐃᒃᑯᐊ ᐊᒡᒍᖅᑐᖅᓯᒪᓂᕐᒥ ᐱᓂᐊᕐᓂᕆᔭᐅᔪᑦ ᑲᑎᒪᔾᔪᑎᒋᔭᐅᔪᑦ 
ᐅᐸᓗᐊᖃᑦᑕᓚᐅᓐᖏᓇᒃᑭᑦ. 
 
ᓴᖅᑭᔮᖅᑎᑕᐅᓂᕐᓴᐅᒋᐊᖅᑲᖅᑐᑦ ᐊᑦᑐᐃᓂᕆᒐᔭᖅᑕᖓ ᐱᒻᒪᕆᐅᒻᒪᑕ. ᐊᒡᒍᖅᑐᕐᓯᒪᓂᕐᒥ ᑎᒥᐅᔪᖅ ᓲᕐᓗ 
ᓄᓇᓕᖕᓂ ᐅᐸᓗᖓᐃᔭᐅᑎᖃᕆᐊᖃᕐᒪᑕ. ᑖᓐᓇ ᓯᐊᒻᒪᕐᓯᒪᓗᐊᖅᖢᓂ ᓴᖅᑭᔮᖅᑎᑕᐅᖕᒪᑦ.  
 
ᑲᖏᖠᓂᕐᒥᑦ ᐆᒃᑑᑎᒋᓗᒍ ᓈᓚᐅᑎᒃᑯᑦ ᑐᓴᓴᖅᓴᐅᓚᐅᕋᒪ ᐆᒻᒪᖅᑯᑏᑦ ᒥᔅᓵᓄᑦ ᐊᑲᐅᓐᖏᓕᐅᕈᑎᖃᓕᕋᑦᑕ 
ᐃᓚᖏᓪᓗ ᐊᑭᓕᒃᓴᖅᑖᖅᑎᑕᐅᓗᐊᖅᑐᑦ ᐃᓚᖏᓪᓗ ᐊᑭᓕᒃᓴᓕᐅᖅᑕᐅᔪᑦ ᑐᓴᒐᔅᓴᐃᑦ ᑕᐃᒃᑯᐊ ᒥᔅᓴᐅᓴᑦᑕᐅᔪᑦ 
ᐋᖅᑭᑦᑕᐅᓪᓗᑎᑦ ᑕᕝᕗᖓ ᑐᕌᖓᔪᒥᑦ ᐱᑕᖃᓐᖏᖢᓂ.  
 
ᑕᖅᑲᒃᑯᐊ ᑭᐅᖃᑦᑕᕐᒪᑕ ᐃᑯᒻᒪᖅᑯᑎᓕᕆᓂᐅᑉ ᒥᔅᓵᓄᑦ ᐃᓚᖓᑦ ᐅᖃᐅᓯᕆᔭᐅᓚᐅᖅᑐᖅ 
ᐅᓗᕆᐊᓇᕐᓂᖅᐹᖑᖃᑕᐅᖅᑰᔪᖅ. ᖃᓄᐃᒻᒪᑦ ᑮᓇᐅᔭᓂᑦ ᐊᑐᓐᖏᑉᐱᑕ ᓄᖑᔪᐃᑦᑐᓂᑦ ᐆᒻᒪᖅᑯᑎᖃᕐᓂᕐᒧᑦ? 
ᑖᓐᓇ ᐱᐅᔫᒐᓗᐊᖅ ᑕᑯᓯᒪᔪᓄᑦ ᑕᐃᒪᓐᓇ ᐃᑯᒻᒪᖅᑯᑎᓕᐅᕈᑎᐅᔪᓂᑦ ᓄᖑᔪᐃᑦᑐᓂᑦ ᑕᑯᓚᐅᓐᖏᒻᒪᑕ 
ᒥᓂᔅᑕᑎᑐᑦ. ᑲᔪᖏᖅᓴᐃᔾᔪᑎᖃᕐᑐᑦ ᓱᕐᓗ ᑰᒃ ᐃᒪᕐᒧᑦ ᐆᒻᒪᖅᑯᑎᓕᐅᕐᓂᕐᒧᑦ ᓴᓇᓂᕐᒥᑦ.  
 
ᐊᑑᑎᖃᕋᓗᐊᖅᐹ ᐊᑐᕈᓐᓇᕋᓗᐊᖅᐹᑦ ᓄᓇᕗᒻᒥ? ᑮᓇᐅᔭᓂᑦ ᐊᑭᓖᔪᓐᓇᕋᔭᖅᐱᑖ ᑮᓇᐅᔭᓂᑦ ᑕᐃᒪᓐᓇᑎᒋ 
ᐱᕈᖅᓴᐃᓗᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᖃᑎᒋᓗᑎᒍ ᓇᐅᔾᔨᐅᒪᕚ? ᖃᐅᔨᒪᓐᖏᑦᑐᖓ, 
ᖃᐅᔨᒪᑦᑎᐊᖏᑦᑐᖓ ᐃᓄᑑᔾᔪᑎᒍᓐᓇᕐᒪᖔᑦᑎᒍ ᓄᓇᕗᒻᒥ ᑰᒻᒧᑦ ᐆᒻᒪᖅᑯᑎᖃᕐᓂᐅᔪᖅ.  
 
ᑕᐃᕕᑦ ᐊᓚᕋᓚᒃ ᐅᖃᖅᑲᐅᒻᒪᑦ ᐃᒪᑯᓗᒻᒧᑦ ᑰᓪᓘᑦᑐᒥᑦ ᐊᑐᕐᓂᐊᕈᑦᑕ ᑕᑎᒋᒍᑦᑎᒍ ᐃᒪᐃᕈᑦᑐᒫᕐᒥᒐᑦᑕ ᓱᕐᓗ ᑰᒃ 
ᑕᐅᕙᓐᓇ ᐃᖃᓗᐃᑦ ᑰᖓ ᓄᖑᑦᑐᒫᕐᒥᒻᒪᑦ ᖃᓄᑎᒋᐊᖅ ᑕᖅᓯᖓ ᖃᐅᔨᒪᓐᖏᖢᑎᒍ.  
 
ᑐᓴᕆᐊᖃᕋᑦᑕ ᒐᕙᒪᒃᑯᓐᓂ ᑭᓱᑦ ᐱᓪᓚᑦᑖᖑᒻᒪᖔᑦ ᕿᒥᕐᕈᓇᕆᐊᖃᕋᓗᐊᖅᐱᑕ ᐊᑐᕈᓐᓇᖅᑐᓂᑦ ᐃᑲᔪᕈᑏᑦ ᓱᕐᓗ 
ᐊᓄᕆᒧᑦ ᐆᒻᒪᖅᑯᑎᓕᐅᕈᑎᑦ ᐃᑲᔪᖅᑐᕆᐊᖃᓕᓐᖏᓕᒍ? ᐊᓄᕆᒥᑦ ᖃᓄᐃᒻᒪᑦ ᐊᑐᑦᑎᐊᕈᓐᓇᖏᓚᖅ ᖃᖓᓕ 
ᐊᑐᖅᑕᐅᑦᑎᐊᕈᓐᓇᖅᓯᔪᒫᖅᐸ?  
 
ᑭᕙᓪᓕᕐᒥ ᓇᒻᒥᓂᖃᕐᑏᑦ ᑲᑐᔾᔨᖃᑎᒌᖏᑦ ᐃᓱᒪᒋᓪᓗᒍ ᒥᓂᔅᑕ ᑐᓂᔭᐅᓐᓂᕐᒪᖔᑕ ᖃᐅᔨᒪᓐᖏᑦᑐᖓ 
ᐊᕐᕌᒍᓕᒫᖅᓯᐅᒻᒥᑦ ᐅᓂᒃᑳᖏᓐᓂ ᐅᖃᖅᓯᒪᒻᒪᑕ ᕿᒥᕐᕈᓇᒋᐊᖃᓕᕋᑦᑕᒎᖅ ᒫᓂᑑᕙ ᒐᕙᒪᒃᑯᖏᓐᓂ 
ᐱᓕᕆᖃᑎᖃᕐᓗᑕ ᑕᑉᐱᐅᓗᒋᑦ ᑖᒃᑯᐊ ᐅᐊᔭᐃᑦ ᒫᓂᑑᕙᒥᑦ ᓄᓇᓕᓐᓄᑦ ᑕᑉᐸᐅᖓ ᑎᓴᒪᓄᑦ ᓄᓇᕗᒻᒧᑦ 
ᑎᑭᑎᑕᐅᓗᑎᑦ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ ᐊᒻᒪᓗ ᐃᒡᓗᓕᒑᕐᔪᒃ.  
 
ᖃᒪᓂᑦᑐᐊᕐᒧᑦ ᑎᑭᑕᐅᔪᓐᓇᕐᒪᖔᖅ ᖃᐅᔨᒪᓐᖏᑦᑐᖓ ᖃᒪᓂᑦᑐᐊᖅ ᐊᑲᐅᓂᖅᓴᒦᖅᑰᕐᒪᑦ ᑭᕙᓪᓕᕐᒥᐅᑦ 
ᓄᓇᖁᑎᖏᓐᓂ ᒫᓐᓇ ᑕᐱᖃᕐᓂᐊᓕᕐᒪᑕ ᐱᕙᓪᓕᐊᓕᖅᑎᓪᓗᒋᑦ ᐆᒻᒪᖅᑯᑎᑖᕐᓂᕐᒧᑦ ᑕᐅᕙᓂ 
ᐅᔭᕋᓐᓂᐊᕕᑦᑖᕐᓂᐊᕐᒪᑕ. 
 
ᐃᒃᓯᕙᐅᑖᖅ, ᒫᓐᓇ ᐱᔾᔪᐊᒦᖅᑰᓕᕋᑦᑕ ᐅᖅᓱᐋᓗᐃᑦ ᐊᑭᖏᑦ ᐊᖅᐸᐸᓪᓕᐊᖏᒻᒪᑕ ᑲᑉᐱᐊᒋᓕᕋᒃᑭᓪᓕ. ᐃᓐᓇ 
ᐊᑕᐅᓯᖅ ᑲᖏᖅᖠᓂᕐᒥ ᐅᖃᓚᐅᕐᒪᑦ ᑲᑉᐱᐊᓱᓕᕐᒥᒐᒪᑦᑕᐅᖅ ᖃᓄᐃᓕᓂᐊᕐᒪᖔᑕ ᐊᑭᑦᑐᓗᐊᕐᓂᐊᓕᕐᒪᑕ 
ᑕᖅᑭᑕᒫᖅ ᑮᓇᐅᔭᓕᐅᓗᐊᓐᖏᓇᑦᑕ ᐃᑯᒻᒪᖅᑯᑎᓄᑦ ᐅᖅᑰᓴᐅᑎᓄᓪᓗ ᐊᑭᓕᕆᐊᖃᕐᑕᖏᑦ 
ᐊᑭᑦᑐᓗᐊᖅᑐᐋᓘᒻᒪᑕ.  

ᑐᓴᕈᒪᔪᒍᑦ ᒥᓂᔅᑕᒥᑦ ᖃᖓ ᐱᓪᓚᕆᓐᖑᖅᑎᓛᖅᐸᕗᑦ ᑖᒃᑯᓄᖓ ᐅᖃᐅᓯᕆᔭᕗᑦ ᑕᒪᓐᓇ ᐅᓄᖅᑐᐃᓱᖅᖢᖓ 
ᐊᑑᑎᖃᕐᑐᒥᑦ ᕿᓂᖅᑐᒍᑦ ᓱᕐᓗ ᓴᓂᕐᓃᖔᖅᑐᓂᑦ ᐆᒻᒪᖅᑯᑎᐅᔪᓂᑦ ᐊᒃᑕᕐᓗᑯᓃᓐᖔᖅᑐᓂᑦ. ᑖᒃᑯᐊ 
ᕿᒥᕐᕈᓇᖅᖢᒋᑦ ᐱᐅᑦᑎᐊᖅᑐᑦ ᑖᓐᓇ ᑕᕝᕙ ᓴᖅᑭᑕᐅᖁᓚᐅᖅᐸᕋ.  
 
ᐊᒻᒪᑦᑕᐅᖅ ᒪᑐᐃᕆᐊᕈᑎᓂᑦ ᑕᕝᕙᓂ ᐊᔾᔨᒌᑦᑎᑦᑎᓗᑕ ᐆᒻᒪᖅᑯᑎᓕᕆᓂᕐᒧᑦ ᐅᐸᓗᖓᐃᔭᐅᑎᑦ 
ᐅᖃᐅᓯᕆᑎᓪᓗᒋᑦ ᒥᓂᔅᑕ ᐃᖅᑲᓇᐃᔭᖅᑎᖃᕐᓗᓂ QEC-ᑯᑦ ᐃᓄᑑᓗᑎᑦ ᐱᓕᕆᔪᓐᓇᖅᑰᖏᒻᒪᒍ. 
ᐅᑉᐱᕈᓱᓕᓛᖅᑕᒃᑲ ᒥᓂᔅᑕᒃᑯᑦ ᐆᒻᒪᖅᑯᑎᓕᕆᓂᕐᒧᑦ ᐅᐸᓗᖓᐃᔭᐅᑎᑦ ᓴᖅᑭᑎᑉᐸᒍ ᑎᒃᑯᐊᓯᑉᐸᑦ ᑭᓯᐊᓂ. 
ᐊᑑᑎᖃᑦᑎᐊᕐᓗᓂ ᑖᔅᓱᒥᖓᓕᕇᓐᓇᕐᓗᓂ ᐃᓱᒪᔅᓴᖅᓯᐅᖃᑦᑕᕐᓗᓂ.  
 
ᐆᒻᒪᖅᑯᑎᐅᔪᓐᓇᖅᑐᓂᑦ ᐅᖅᓱᐋᓗᐃᑦ ᐊᓯᖏᓐᓂ ᐊᒃᑐᐃᓂᖃᕐᔪᐊᓂᐊᕐᒪᑦ business-ᖃᖅᑐᑑᖏᑦᑐᓄᑦ 
ᓄᓇᓕᓐᓄᓪᓗ ᓂᐅᕕᖅᐸᑦᑐᓄᑦ ᐊᑐᖅᑎᐅᕙᑦᑐᓄᑦ ᐊᔅᓱᕈᕐᓇᓕᕐᓂᐊᕐᒪᑦ ᐊᕙᑎᑦᑎᓄᓪᓗ. ᐊᑕᐅᑦᑎᒃᑯᑦ ᓄᓇᕐᔪᐊᖅ 
ᐅᕐᓱᐊᓗᐃᕈᓕᕐᒪᓐ.  
 
ᒥᓂᔅᑕ ᐊᐱᕆᔪᒪᔭᕋ, ᐊᓯᖏᓐᓂ ᐆᒻᒪᖅᑯᑎᑖᕈᓐᓇᕐᐱᑕ ᐅᕐᓱᐊᓗᐃᑦ ᐊᑐᖅᑕᐅᔪᓐᓇᖅᑐᓂᒃ ᓄᓇᕗᒧᑦ? 
ᐅᕙᓪᓘᓐᓃᑦ ᑐᓴᕋᓱᐊᖅᑳᓚᐅᕐᓗᑕ ᐃᓘᓐᓇᖏᓐᓄᑦ ᓇᓂᓯᕗᒍᑦ ᐊᑕᐅᓯᕐᒥ ᐃᒪᓐᓇᐃᑦᑑᓂᐊᕐᐸ, 
ᑕᐃᒪᐃᓕᐅᕈᒫᕐᐱᓰ?  
 
ᐊᑐᖅᑕᐅᔪᓐᓇᓪᓚᑦᑖᖅᑐᒃᑯᑦ ᐃᒻᒪᖃ ᐃᓱᒪᒃᓴᕐᓯᐅᕈᑎᒃᓴᖃᑐᐃᓐᓇᕆᐊᖃᖅᑐᒍᑦ ᑭᓱᒥᒃ ᐊᐅᓪᓗᔾᔨᔭᕆᐊᖃᕐᒪᖔᑕ. 
ᑕᐃᒪᐃᑉᐸ ᖃᐅᔨᒪᔪᖓ ᐊᑯᓂᑲᓪᓛᓕᕋᒃᑯ. ᑭᓲᕙᑦ? ᑖᕙ ᐊᐱᖅᑯᑎᒐ ᓯᕗᓪᓕᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᐹᒥ ᒪᓕᒐᓕᐅᖅᑎ ᖁᔭᓐᓇᒦᕈᒪᔭᕋ 
ᐃᑲᔪᖅᑐᐃᓂᖓᓄᑦ ᑖᔅᓱᒪᖓ. ᐄ, ᑕᒪᖏᑦᑐᖅ ᒪᓕᒐᓕᐅᖅᑎᐅᔪᖅ. ᐄ, ᓴᖅᑭᒃᑐᒪᓗᐊᓚᐅᙱᒃᑲᓗᐊᕋᑦᑎᒍ ᑖᓐᓇ 
ᓴᖅᑭᑕᐅᖕᒪ ᑕᐃᒪᓐᓇ ᑲᑎᒪᔾᔪᑎᒋᔭᐅᔪᓐᓇᕐᓯᔪᖅ, ᐆᒻᒪᖅᑯᑎᓕᕆᓂᖅ ᐊᒻᒪᓗ ᐊᒃᑐᐊᔪᑦ ᑕᒡᕗᖓ. 
 
ᒫᓐᓇᐅᓂᖓᓂ ᐃᒃᓯᕙᐅᑖᖅ ᐊᐱᕆᔪᒪᔭᕋ ᑖᓐᓇ ᒥᔅᑕ ᑰᓕ ᐅᖃᐅᓯᕆᖃᑦᑕᖅᑕᖓ. ᑕᖅᑭᓄᑦ, ᐋ, ᑭᖑᓂᑦᑎᓐᓂ 
ᐃᖅᑲᓇᐃᔭᖅᑎᖃᓚᐅᙱᓐᓇᑦᑕ ᐆᒻᒪᖅᑯᑎᓕᕆᕝᕕᖕᒥ.  
 
ᒥᔅᑕ ᑰᓕᐅ ᐅᖃᐅᓯᕆᔭᖓᓂ ᐃᖅᑲᓇᐃᔭᖅᑎᑖᕐᓯᒪᓕᖅᑐᒍᑦ ᐃᖅᑲᓇᐃᔭᐃᓐᓇᕐᓂᐊᖅᑐᒥ ᐆᒻᒪᖅᑯᑎᓕᕆᕕᒃ 
ᐊᓪᓚᕝᕕᖓᖕᓂᒃ ᑖᓐᓇ ᐱᓕᕆᔪᓐᓇᑦᑎᐊᖅᑐᖅ ᐱᔅᓂᔅᖑᔪᓂ ᓇᖕᒥᓂᖃᖅᑐᓂᓗ. ᐃᒃᓯᕙᐅᑖᖅ ᑕᕝᕗᖓ 
ᐊᐱᕐᓱᖅᑕᐅᕕᖕᒧᐊᖃᑕᐅᒋᔪᒪ.ᔭᕋ ᒥᔅᑕ ᓃᓄ ᕗᔅᓇᐅᔅᑭ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. (ᑐᓵᔨᑎᒎᕈᓐᓃᖅᑐᖅ) ᐊᖏᕐᐱᓯ ᑖᓐᓇ ᐅᐃᓯᓐᓯᑭ 
ᐃᓯᕈᓐᓇᖁᓪᓗᓯᐅᒃ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᖕᒪᑦ ᐃᓯᑲᐃᓐᓇᕐᓕ. ᖁᔭᓐᓇᒦᒃ, ᑐᙵᓱᒋᑦ ᕗᔅᓇᐅᔅᑭ. ᒥᓂᔅᑕ 
ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᑐᒪᓃᓐᓂᑦᑎᓐᓂ ᑖᒃᑯᐊ ᐊᐱᖅᑯᑏᑦ ᑭᐅᔭᕐᓂᕐᒪᑕ 
ᖁᔭᓐᓇᒦᕐᖢᒍᓗ ᑖᓐᓇ ᒥᓂᔅᑕ ᐃᓛ ᒪᓕᒐᓕᐅᖅᑎ ᐊᐱᕈᔪᓐᓇᓵᕐᒪᑦ.  
 
ᐄ, ᐃᓇᖏᕐᓯᔪᓐᓇᖅᑐᒍᑦ 1/3-ᖏᓐᓃᑦᑐᓂᒃ ᐅᕐᓱᐊᓗᖕᓂᒃ ᐊᑐᖃᑦᑕᖅᑕᑦᑎᖕᓂᒃ ᓄᓇᕗᒻᒥ, 1/3-ᖓ 
ᐃᓇᖏᖅᑕᐅᒍᓐᓇᖅᑐᖅ ᐆᒻᒪᖅᑯᓯᐅᕐᓂᖅ. ᒪᑯᓄᖓ ᐃᒥᕐᒧᑦ ᐆᒻᒪᖅᑯᑎᓂᒃ ᐃᓇᖏᖅᑕᐅᔪᓐᓇᙱᒻᒪᑦ ᑕᒪᒃᑯᓂᖓ 
ᐃᒥᕐᓂ ᐊᑐᕐᐸᓪᓕᐊᔪᓐᓇᖅᑐᒍᑦ.  
 
ᐊᓄᕆ ᐊᑐᕐᓗᒍ ᑖᓐᓇ ᐊᑕᐅᓯᐊᕐᓇᒍ ᐅᖃᐅᓯᕆᔭᐅᖃᑦᑕᕐᓯᒪᔪᖅ. ᐋᖅᑭᒃᓯᒪᑦᑎᐊᕐᐸᑦ ᐊᓄᕆᒥᒃ ᐊᑐᕐᓗᓂ 
ᐱᐅᔪᕐᔪᐊᕐᒪᕆᐊᓘᔪᓐᓇᖅᑐᖅ. ᐊᓄᕆᖃᕋᑦᑕ 10, 12, 15-ᓂᒃ ᑲᐃᕙᑦᑐᓂᒃ ᐊᑐᕐᐸᑕ. ᑕᑯᓐᓇᕈᑦᑎᒃᑯ ᐋᑐᕚ 
ᐊᒻᒪᓗ ᐅᐃᓂᐸᐃᒡ ᖃᓄᑐᐃᓐᓇᖅ ᐆᒻᒪᖅᑯᑎᓂᒃ ᓴᖅᑭᒃᑎᒍᕕᑦ ᐊᓄᕆᒥᒃ ᐊᐅᓪᓚᖅᑎᑕ ᐃᓛ ᐊᓯᖏᓐᓄᑦ 
ᐊᑐᖅᑕᐅᔪᓐᓇᖅᑐᖅ. ᐆᒻᒪᖅᑯᑏᑦ ᑕᒪᒃᑯᐊ ᐋᖅᑭᒃᓱᖅᑕᐅᑦᓯᐊᕐᓯᒪᖕᒪᑕ ᐅᐃᓂᐸᐃᒡᒥ Saint Boniface 
ᐊᓯᖏᓐᓄᓪᓗ ᐃᓕᔭᐅᔪᓐᓇᕐᒪᑦ.  
 
10 megawatts-ᓂᒃ ᓴᖅᑭᑦᑎᓐᓂᕈᕕᑦ ᐃᖃᓗᖕᓂ 10 megawatts, 12 megawatts-ᒧᑦ, 15 megawatts-ᓄ 
ᑎᑭᓪᓗᒍ ᐱᓇᔭᖅᑐᖅ. ᐸᐅᒐᐅᑎᓂᒃ ᐊᑐᕐᓗᓂ ᐊᓄᕆᒥᒃ ᐊᑐᕈᑦᑕ ᑕᐃᒪᐃᓕᖓᓇᔭᖅᑐᖅ. 8-ᓂᒃ megawatts-ᓂᒃ 
ᐊᑐᕆᐊᖃᕐᓂᕈᕕᑦ ᑕᐃᒃᑯᐊ ᐅᕐᓱᐊᓗᒃᑐᖅᑐᑦ ᐃᑲᔪᕆᐊᖃᕋᔭᖅᑐᓐ ᐃᖏᕐᕋᑎᑕᐅᓗᑎᒡᓗ 3 watts-ᓄᑦ ᐊᑐᕐᓗᑎᒃ. 
 
[ᖃᐅᔨᒪᔪᐃᓐᓇᐅᕗᒍᑦ ᐊᓄᕆᐅᑉ ᓱᒃᑲᓐᓂᖓ ᐊᓯᔾᔩᓐᓇᖅᐸᒻᒪᑦ. ᐊᓄᕆ 4 megawatts-ᓄᑦ ᓱᒃᑲᐃᓕᒋᐊᖅᐸᑦ,] 
ᑕᐃᒃᑯᐊ watts ᑐᖓᐅᔾᔭᐅᔪᑦ ᐅᕐᓱᐊᓗᖕᒥ ᐊᑐᕐᓗᑎᒃ ᓴᖅᑭᑕᐅᒋᐊᖃᕋᔭᖅᑐᑦ ᐃᖃᓗᐃᑦ, ᐸᖕᓂᖅᑑᖅ 
ᐃᒻᒥᒃᑰᕐᓗᑎᒃ ᑭᓯᐊᓂ ᐊᑐᕋᔭᕐᒪᑦ. ᑕᐃᒪᐃᑦᑑᒃᐸᑦ ᑕᐃᓐᓇ ᐊᐅᓚᐅᑎᖃᕐᕕᒃ ᐊᑐᖅᑕᐅᖏᓐᓇᕆᐊᖃᕋᔭᖅᑐᖅ 
ᐃᓚᔭᐅᒃᑲᓐᓂᕆᐊᖃᕋᔭᕐᒪᑦ ᐊᓄᕆᒥᒃ ᐊᑐᕈᑦᑕ.  
 
ᑮᓇᐅᔭᖅᑐᕈᑏᑦ ᐊᑕᐅᓯᕐᒧᑦ kilowatt-ᒧᑦ ᑲᐃᕙᑦᑐᓂᒃ ᐊᑐᕐᓗᑎᒃ ᐊᒻᒪᓗ ᐊᖏᔫᔭᕆᐊᖃᕐᓂᖏᑦ ᐅᓄᕐᓂᖏᓪᓗ 
ᑮᓇᐅᔭᓂᒡᓗ ᐊᑐᙱᓐᓂᕐᓴᐅᓂᐊᕈᑦᑕ ᓇᓕᖅᑯᑕᕐᓗᒍ 70, 80 cents-ᖑᓇᔭᖅᑐᖅ kilowatt ᐊᑕᐅᓯᖅ.  
 
ᐊᕐᕌᓂ, ᒥᔅᑕ ᐲᑕᓴᓐ ᐅᖃᐅᓯᖃᓚᐅᕐᒪᑦ ᐊᓛᓯᑲᒥᐅᑕᐃᓐ ᒐᕙᒪᒃᑯᖏᑦ ᐊᑭᓪᓕᒋᐊᖅᑎᑦᑎᓯᒪᔪᓪᓚᕇᑦ 
ᐆᒪᖅᑯᑎᓕᐊᕐᕆᔭᐅᓯᒪᔪᓂᒃ ᐊᓄᕆᒧᓐ. ᓂᐅᕕᖅᑕᐅᒍᓐᓇᓂᐊᕐᒪᑕ ᑕᐃᒃᑯᓄᖓ ᐊᑐᖅᐸᑦᑐᓄᑦ.  

ᓄᓇᕗᒻᒥ ᐊᑭᓪᓕᒋᐊᖅᑎᑦᑎᒐᔭᖅᑐᒍᑦ, ᐊᑭᓪᓕᒋᐊᖅᑎᑦᑎᓯᒪᔪᒍᑦ 37 cents-ᑐᒻᒪᓐ. ᒥᔅᑕ ᑰᓕ ᐅᖃᖅᑲᐅᒻᒪᓐ 
ᐊᑭᓪᓕᒋᐊᖅᑎᑕᐅᓯᒪᔭᕗᓐ 19 cents-ᒧᑦ.  
 
ᐊᑭᑐᔪᕐᔪᐊᕐᒪᕆᐊᓘᓇᔭᖅᑐᖅ 50 cents kilowatt-ᒧᑦ ᐊᑭᓪᓕᒋᐊᖅᑎᑦᑎᓯᒪᑉᐸᑕ ᒐᕙᒪᒃᑯᓐ. ᐱᑦᔪᑎᔅᓴᖃᐅᖅᖢᑕ 
ᐊᒻᒪᓗ ᑮᓇᐅᔭᖅᑐᓗᐊᕐᓂᐊᕐᓂᖓ ᐱᑦᔪᑎᒋᓪᓗᒍ. 
 
ᑭᓯᐊᓂ ᐃᒥᕐᒥᒃ ᐊᑐᕐᓗᓂ ᐱᔨᑦᑎᕈᓐᓇᕋᔭᖅᑐᒍᑦ. ᒥᔅᑕ ᑰᓕ ᐊᒻᒪᓗ ᑕᐃᒃᑯᐊ ᑭᕙᓪᓕᕐᒥᐅᓐ ᐱᑦᔪᑎᒋᓪᓗᒋᑦ 
contract-ᑖᕈᒪᔾᔪᑎᓂᒃ ᓴᖅᑭᑦᑎᕙᓪᓕᐊᓂᐊᖅᑐᒍᑦ ᐱᓇᓱᐊᕈᓯᓂ ᐊᒡᒋᖅᑐᓂ. ᓴᓇᔪᒫᓐᓂᐊᑎᑦᑎᓯᒪᒐᑦᑕ ᐃᒥᕐᒥᒃ 
ᐊᑐᖅᑐᓂᒃ ᐆᒪᖅᑯᑎᓕᐅᕐᓂᕐᒥᒃ ᑭᕙᓪᓕᕐᒥ.  
 
ᒫᓂᑑᐸᒥᐅᑦ ᐊᒻᒪ ᐆᒪᖅᑯᑎᓕᕆᔨᖓᓐ ᒥᓂᔅᑕᖓᓐ ᑲᑎᒪᖃᑎᒋᓯᒪᓪᓗᒍ ᐱᖓᓱᐃᖅᖢᑐᒍ ᒥᔅᑕ ᓴᐃᐅᓪ, ᒥᔅᑕ 
ᓲᒥᐊᒃ, ᑕᐃᒃᑯᐊ ᒥᓂᔅᑕᐅᑎᓪᓗᒋᑦ ᑲᑎᒪᖃᑎᒋᔪᓐᓇᖅᓯᒪᔭᒃᑲ ᐅᐃᓂᐸᐃᒡᒥ. ᑕᐃᒃᑯᐊ ᐆᒪᖅᑯᑎᓂᒃ 
ᒫᓂᑑᐸᒦᖔᖅᑐᓂᒃ ᓄᓇᕗᒻᒨᖅᓯᒍᒪᒻᒪᑕ. ᑕᐃᒪᐃᑦᑑᑎᓪᓗᒍ ᐃᑲᔪᖅᓯᓚᐅᓐᖏᑕᕗᑦ ᓄᓇᕗᒻᒧᐊᑎᑦᑎᔪᒪᑎᓪᓗᒋᑦ.  
 
ᖃᑦᓯᕌᕋᔭᒻᒪᖔᖅ ᖃᐅᔨᓴᓚᐅᖅᓯᒪᒻᒥᔪᒍᑦ ᑦᓲᑦᓯᐅᓪᒥᑦ, ᑭᕙᓪᓕᕐᒧᑦ, ᐊᕐᕕᐊᑦ, ᖃᒪᓂᖅᑐᐊᖅ, ᐃᓪᓗᓕᒑᕐᔪᓪᓗ, 
ᐱᑐᑦᑕᐅᓗᑎᒃ ᒫᓂ $900,000,000-ᑐᕋᔭᓚᐅᖅᑐᓐ. ᐊᒻᒪᓗ ᑮᓇᐅᔭᖅᑐᕈᑎᔅᓴᖏᑦ ᕿᒥᕐᕈᓇᒃᑕᐅᑉᐸᑕ 
ᑕᐃᒪᐃᑦᑐᓐᓇᓚᐅᖅᑐᒎᒐᓗᐊᖅ ᑭᓯᐊᓂ ᐃᓪᓗᓕᒫᑦ ᑭᕙᓪᓕᕐᒥ ᐊᑦᑕᑕᖅᑕᐅᓂᐊᖅᐸᑕ ᐆᒪᖅᑯᑎᖃᐅᑎᖓᓐ 
ᐊᓯᔾᔨᒋᐊᖃᕋᔭᖅᑐᓐ. ᑕᒪᔾᔭᕈᓘᔭᐅᕗᓐ. 
 
ᐊᒻᒪᓗ ᐃᒥᕐᒥᒃ ᐊᑐᕐᓗᓂ ᐋᖅᑭᒃᓱᐃᕙᓪᓕᐊᓇᓱᒃᑐᒍᑦ ᓄᓇᕗᑦ ᐃᓗᐊᓂ ᐃᑲᔪᖅᓲᑎᒋᔭᐅᓪᓚᕆᐅᒐᔭᕐᒪᓐ 
ᐊᐅᓚᐅᑎᓕᓐᓂᒃ ᐃᓚᓗᒍ.  
 
[ᒥᔅᑕ ᑰᓕ ᐅᖃᐅᓯᒃᓴᑦᓯᐊᕙᖃᖅᑲᐅᓪᓗᓂ. ᐅᖃᖅᑲᐅᔪᖅ, “ᓇᑭᓪᓕ $400,000,000-ᓂ $500,000,000-
ᓂᓪᓘᓐᓃᑦ ᐱᓂᐊᖅᐱᓯ] ᑕᒪᒃᑯᓂᖓ ᐱᒋᐊᖅᑎᑦᑎᔪᒪᓂᐊᕈᑦᑕ?” ᑭᓯᐊᓂᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐃᑲᔪᖅᑕᐅᔭᕆᐊᖃᕋᔭᖅᑐᒍᓐ.  
 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᕼᐊᐃᐴᓂᐊᒥᒃ ᓴᓇᓚᐅᖅᓯᒪᒻᒪᑕ ᐆᒪᖅᑯᑎᓕᐅᕐᓂᕐᒥᒃ ᐊᑕᐅᓯᖅ ᒐᕙᒪᖃᕝᕕᒃ 
ᐃᓄᑑᔾᔨᔾᔪᓐᓇᖏᒻᒪᓐ.  
 
ᓱᕐᕋᐸᓪᓕᐊᓚᐅᖅᓯᒪᓐᖏᒃᖢᓂᓗ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᒪᓐᓂᖏᑉᐸᑕ, ᐃᑲᔪᓚᐅᖅᓯᒪᔪᓐ. 
ᐃᑲᔪᕆᐊᖃᕐᓂᐊᖅᑐᑦ ᓄᓇᕗᒻᒥ ᐃᒥᕐᒥᒃ ᐊᑐᖅᑐᒥᒃ ᐆᒪᖅᑯᓯᐅᕈᒪᓂᐊᕈᑦᑕ ᐊᓄᕆᒥᓪᓘᓐᓃᑦ.  
 
ᐊᒻᒪᓗ ᐊᑭᓪᓕᒋᐊᕋᔭᖅᖢᑎᒃ business-ᓂᒃ ᐊᐅᓚᑦᑎᓇᓱᒃᑐᓂᒃ ᑕᒫᓂ ᓄᓇᕗᒻᒥ.  

ᒥᔅᑕ ᔮᓐ ᐱᐅᑦ ᐊᕙᑎᓕᕆᓂᕐᒥᒃ ᒥᓂᔅᑕᕆᔭᐅᔪᖅ ᖃᐅᔨᒪᑦᑎᐊᕐᕋᒃᑯᑦ ᑕᐃᓐᓇ ᒥᓂᔅᑕᐅᖃᑕᐅᓚᐅᖅᓯᒪᒻᒪᑦ 
ᐋᓐᑎᐅᕆᐆᒥ.  
 
ᑲᑎᒪᖃᑎᒋᔪᒪᓂᐊᖅᑕᕋ ᐱᓇᓱᐊᕈᓯᕐᓂ ᐊᒡᒋᖅᑐᓂ ᐃᑲᔪᖅᓱᖅᑕᐅᒃᑲᓐᓂᕈᓐᓇᕐᓂᐊᕐᕋᑦᑕ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᐊᒻᒪᓗ ᖃᓄᖅ ᓯᕗᒧᐊᑉᐸᓪᓕᐊᑎᑦᑐᓐᓇᕐᓂᐊᕋᑦᑎᒃᑯ ᐃᒥᕐᒥᒃ ᐊᑐᖅᑐᒥᒃ ᐆᒪᖅᑯᓯᐅᕐᓂᕐᒥᒃ 
ᕿᑭᖅᑖᓗᑐᐃᓐᓇᐅᖏᑦᑐᒥ, ᑭᕙᓪᓕᕐᒥᓗ ᐊᒻᒪᓗ ᕿᑎᕐᒥᐅᓂ. ᑕᒪᓐᓇ ᐊᒃᓱᐊᓗ ᑲᔪᓯᑦᑎᐊᕐᕈᓐᓇᕐᒪᓐ. ᐊᒻᒪᓗ 
ᐊᑐᓗᐊᕈᓐᓃᕐᓗᑕ ᒪᑯᓂᖓ ᐅᖅᓱᐊᓗᓐᓂᒃ ᐊᑐᖅᑐᓂᒃ. ᑕᐃᒪᐃᓕᐅᕋᓱᒃᑐᒍᑦ ᒐᕙᒪᐅᓪᓗᑕ.  
 
ᑕᒪᓐᓇᖃᐃ ᑭᐅᕙᓐ ᐊᐱᖅᑯᑎᒋᔭᐅᖅᑲᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᓐ. ᐄ, ᐃᒃᓱᒪᓐᖓᑦ 
ᑐᓴᖅᑎᑕᐅᔪᒪᓂᐊᕐᒥᔪᖓ ᒐᕙᒪᓕᕆᓂᕐᒧᑦ ᑕᒪᓐᓇ ᑐᕌᖓᓪᓚᕆᖏᒻᒪᓐ. ᑕᐃᒪᓐᓇ ᑐᑭᓯᔭᐅᔪᓐᓇᕐᒪᓐ 
ᐆᒪᖅᑯᑎᓕᕆᓂᖅ ᐊᒻᒪᓗ ᑐᐊᕕᓐᓇᖅᑑᓕᕐᓂᖓ.  
 
ᑲᒪᒋᑦᑎᐊᕆᐊᖃᖅᑕᕗᑦ ᐊᒃᓱᐊᓗᒃ ᐊᓯᐊᒎᖔᖅᑐᓂᒃ ᕿᓈᔭᕆᐊᖃᓕᕋᑦᑕ ᑕᐃᒪᓐᓇ ᐅᖃᐅᓯᑦᑎᐊᕚᓗᓐᓂᒃ 
ᑐᓴᖅᑎᑕᐅᑐᐃᓐᓇᕈᓐᓃᕐᓗᑕ ᐊᐅᓚᔾᔭᑦᑕᐅᔭᕆᐊᓕᒃ. ᑖᓐᓇ ᐆᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐ ᖃᐅᔨᒪᔪᒃᓴᐅᕗᖅ 
ᐊᑭᑐᔪᕐᔪᐊᕐᒪᕆᐊᓘᒻᒪᑕ ᑕᒪᒃᑯᐊ ᑲᒪᒋᓇᓱᒃᑐᒋᑦ.  
 
ᐅᕙᒍᓪᓗ ᐅᓄᖅᑐᓐ, ᒥᑭᔫᑎᓪᓗᑕ ᐃᓄᒋᐊᓐᖏᑦᑑᑎᓪᓗᑕ . . . ᒥᓂᔅᑕ ᑖᓐᓇ ᑭᓱᑐᐃᓐᓇᑦᑎᐊᕐᓂᑦ 
ᐱᓕᕆᔪᓐᓇᖅᑑᒐᓗᐊᖅ ᑭᓯᐊᓂ ᑕᐃᒫᓪᓕ ᐱᐅᔪᐃᓐᓇᕐᓂᑦ ᑕᑯᖅᑰᔨᖏᓐᓇᒪ ᑲᔪᓯᑦᑎᐊᕈᓐᓇᕐᓂᖏᓐᓂᓪᓗ ᐃᒥᕐᒥᑦ 
ᐊᑐᕐᓗᓂ ᐆᒻᒪᖅᑯᓯᐅᓂᐊᕐᓗᓂ. ᒫᓂᖃᐃ ᑭᓯᐊᓂ ᐊᓯᖏᓐᓂ ᓄᓇᓕᓐᓂ ᑮᓇᐅᔭᖅᑐᕈᑎᖏᑦ ᑕᑯᖅᑯᔾᔭᐅᒍᑦᑕ 
ᐊᖏᕈᑎᓂᓪᓗ ᐃᒻᒪᖃ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ ᒪᑯᓂᖓ ᐊᑐᓪᓚᕆᒍᓐᓇᖅᑐᓂᑦ. 
 
ᑐᓴᖅᑎᑕᐅᔪᒪᒐᒪ ᐅᕙᓐᓄᑐᐊᖅ ᐅᖃᓪᓚᖏᓐᓇᕕᑦ ᐅᕙᓐᓄᑐᐊᕐᓗ ᑭᐅᖏᖢᑎᑦ ᓄᓇᕗᒥᐅᓄᑦ ᐅᖃᐅᔾᔨᔪᑎᑦ 
ᓄᓇᕗᒻᒥᐅᑦ ᐊᒃᓱᕈᖅᑐᕐᔪᐊᒻᒪᕆᐋᓘᓕᕐᒪᑕ ᒫᓐᓇ.  
 
ᑖᓐᓇ ᓂᐅᕐᕈᑎᖃᕐᓂᖅ ᑕᒪᔾᔭᐅᖤᖅᐸ ᐊᕗᖓᐅᔨᔪᓂᓪᓗ ᐸᕐᓇᐅᓯᐅᕐᓂᖅ ᐅᖅᓱᐋᓗᖅᓯᐅᓂᕐᓗ ᑕᒪᔾᔭᐅᒻᒥᔪᑦ 
ᓇᒻᒥᓂᕐᓗ ᐊᑭᓕᖅᐸᓪᓕᐊᔪᓐᓇᕐᖢᑎᑦ ᓂᐅᕐᕈᑎᖃᕐᕕᐅᔪᓐᓇᑐᓪᓗ ᑕᒪᔾᔭᐅᕈᓘᔭᖅᖢᑎᑦ. 
ᐊᐅᓪᓚᑎᑦᑎᔪᓐᓇᖏᑦᑐᒍᓪᓘᓐᓃᑦ ᒫᓐᓇ ᓴᓇᐅᒃᑲᓂᑦ ᐊᐅᓪᓚᑎᑦᑎᔪᓐᓇᔾᔮᖏᖢᑎᒃᑯᓪᓗ ᐊᓯᑎᓐᓄᑦ.  
 
ᐊᔪᕐᓇᖏᑉᐸᑦ ᐊᑏ ᐊᑐᕈᓐᓃᓚᐅᕐᓚᕗᑦ ᑕᖅᑲᒃᑯᓄᖓ ᐱᐅᒋᔭᐅᔪᒪᑐᐃᓐᓇᕐᒧᑦ ᑕᒪᒃᑯᓂᖓᑐᐃᓐᓇᖅ 
ᑐᓴᖅᑎᑕᐅᔪᒪᓐᖏᓐᓇᒪ ᐱᒋᐊᖅᑎᑕᐅᓂᐊᖅᐸᑦ ᑮᓇᐅᔭᖅᑐᕈᑎᔅᓴᐃᑦ ᑕᒪᒃᑯᐊᖑᒻᒪᑕ ᑕᐃᒃᑯᐊ ᑮᓇᐅᔭᑦ 
ᐊᑐᖅᑕᐅᔪᑦ ᐊᓯᖏᓐᓄᑦ ᐱᐅᓂᖅᓴᓄᑦ ᐊᑐᕈᓐᓇᑐᔅᓴᐅᒻᒪᑕ ᓇᒻᒥᓂᖃᕐᓄᑦ ᐃᓪᓗᖃᕐᑐᓄᑦ ᐃᑲᔫᑎᔅᓴᑎᒍᑦ ᓲᕐᓗ.  

ᓱᓕᑦᑎᐊᖅᑐᓂᑦ ᑕᑯᓐᓇᖔᕆᐊᖃᕐᑐᒍᑦ ᓴᖅᑭᓪᓚᕆᒍᓐᓇᖅᑐᓂᑦ ᑮᓇᐅᔭᓕᕆᓂᕐᒧᑦ ᐊᖏᕈᑎᓂᑦ ᑕᒪᒃᑯᓂᖓ 
ᐋᖅᑭᓯᓗᓯᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᐅᖃᐅᓯᕆᔭᖏᑦ ᐱᐅᒋᔭᒃᑲ 
ᓴᐱᓕᐅᑎᑐᐃᓐᓇᕆᐊᖃᓐᖏᓇᑦᑎᒃᑯ ᑕᒪᒃᑯᐊ. 
 
ᐃᖃᓗᐃᑦ ᑕᑯᓐᓇᑐᐃᓐᓇᕐᓗᒍ ᒫᓂ ᐃᓛ ᑮᓇᐅᔭᓂᑦ ᐊᑐᖅᑐᒍᑦ 30 ᒥᓕᐊᓐ ᐅᖅᓱᐋᓗᓐᓂ ᓂᐅᕕᖃᑦᑕᕋᑦᑕ 
ᐃᖃᓗᓐᓄᑦ ᐊᑐᖅᑕᐅᔪᔅᓴᓂᑦ ᑮᓇᐅᔭᖅᑐᖏᓐᓂᖅᓴᓂᑦ. 
 
ᕿᓈᔭᕆᐊᖃᓕᖅᑐᒍᑦ ᐃᑲᔪᖅᓱᖅᑕᐅᓗᑕᓗ ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᑦ, 
ᖃᐅᔨᒪᔪᔅᓴᐅᕗᑦ ᒪᓕᒐᓕᐅᖅᑏᑦ, ᓴᖅᑭᑎᔪᓐᓇᕐᒪᑕ ᐊᑐᕈᓐᓇᖅᑕᓂᑦ ᓲᕐᓗ ᐃᒥᕐᒥᑦ ᐊᑐᕐᓗᑎᑦ ᐆᒻᒪᖅᑯᑎᓕᐅᕐᓂᖅ 
ᓄᓇᑦᓯᐊᕐᒥ ᑕᐃᒃᑯᐊᓗ ᐊᑐᖅᑐᐊᕈᑎᔅᓴᓄᑦ ᐃᑲᔫᑎᔅᓴᓂᑦ ᓴᖅᑭᑦᑎᓚᐅᖅᓯᒪᓪᓗᑎᑦ ᑲᓇᑕᐅᑉ ᒐᕙᒪᒃᑯᖏᑦ 
ᐱᓐᖑᕈᓐᓇᓂᐊᕐᒪᑕ ᑕᐃᒃᑯᐊ ᐱᓕᕆᐊᖑᕈᓐᓇᖅᑐᑦ.  
 
ᑕᐃᒪ ᒪᑯᐊ ᐅᖅᓱᐋᓗᐃᑦ ᐊᑐᓐᖏᓂᖅᓴᐅᓕᕈᑦᑎᒃᑯ 25-30-ᓄᑦ ᐊᕐᕌᒍᓄᑦ ᐅᕝᕙᓘᓐᓃᑦ ᒪᑭᒪᓂᓕᒫᖓᓂᑦ 
business-ᑎᐊᕚᓘᒐᔭᖅᑐᖅ. 
 
ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ ᐃᓚᒋᔭᐅᖃᑕᐅᓗᑎᑦ, ᑭᓯᐊᓂ ᐃᓄᑦᑐᔾᔨᒍᓐᓇᓐᖏᓐᓇᑎᒃᑯ 
ᑮᓇᐅᔭᖃᕐᑎᑕᐅᓗᑎᓪᓗ ᐊᓯᑦᑎᓐᓄᑦ. ᑕᐃᒪᐃᑦᑐᖅᑕᖃᔾᔭᕐᕙᓗᓐᖏᖦᖢᓂᓗ. 
 
ᑕᐃᒪᐃᑦᑑᒻᒪᑦ ᓯᕗᒧᐊᑦᑎᑕᕆᐊᖃᕐᑕᕗᑦ ᓇᓗᓇᐃᖅᓯᓗᑕᓗ ᓇᓕᐊᒃᑯᑦ ᐊᑐᕐᓂᐊᕐᒪᖔᑦ ᑎᑎᕋᕐᕕᒻᒥ 
ᑲᒪᒋᔭᐅᔭᕆᐊᓕᓪᓗ ᑲᒪᒋᓗᑎᒃᑯ ᑲᔪᓯᒋᐊᕐᓂᐊᕋᑦᑕ.  
 
ᑖᒃᑯᐊᖑᑎᓪᓗᒍ ᐊᑕᐅᓯᑐᐃᓐᓇᑯᓗᒻᒥ ᕿᒥᕐᕈᓇᖏᓇᑦᑕ ᐃᒥᑐᐃᓐᓇᕐᒥᑦ ᐊᑐᕐᓂᐊᕐᓂᕋᖅᓯᒪᓐᖏᑦᑐᒍᑦ 1/8-ᓂᑦ 
ᐆᒻᒪᖅᑯᑎᑐᕐᓂᐅᔪᓂᑦ ᓴᓇᔪᓐᓇᕋᑦᑕ ᒪᑯᐊᓗ ᐊᑐᖅᓯᒪᓂᑯᕕᓃᑦ ᐅᖅᑯᓴᐅᑎᓄᑦ ᐊᑐᒃᑲᓐᓂᕈᓐᓇᕐᓃᑦ. 
 
ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᔭᕗᑦ ᐊᑐᓕᖅᑎᐸᓪᓕᐊᓕᖅᑕᕗᓪᓗ ᐊᒻᒪᓗ ᖃᓄᖅ ᑕᒪᒃᑯᐊ 
ᐊᒃᑐᐃᓂᕐᓗᓐᓂᖃᕐᒪᖔᖏᑦ ᐊᕙᑎᑦᑎᓐᓂ ᖃᓄᖅ ᐊᑐᕐᓂᐊᕐᒪᖔᑦᑎᒃᑯ ᐆᒻᒪᖅᑯᑏᑦ ᐆᒻᒪᖅᑯᓯᐅᕐᓂᖅ 
ᓇᑭᓐᖔᕐᓂᖏᓪᓗ ᑕᒪᒃᑯᐊ  

ᐱᕕᖃᕐᑎᑎᓚᕆᒍᓐᓇᖅᑐᑦ ᐅᕙᑦᑎᓐᓂ.  
 
ᑕᒪᒃᑯᐊᕈᓘᔭᐃᑦ ᑕᒪᔾᔭ ᐃᓱᒪᔅᓴᖅᓯᐅᕈᑎᖃᓯᐅᔾᔭᐅᔭᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑐᓴᖅᑎᑎᒻᒪᑦ 
ᒪᓕᒐᓕᐅᖅᑎᐅᖃᑎᓐᓂ. ᓂᓪᓕᐅᑎᖃᒐᓛᒍᒪᔪᖓ ᐊᓄᕆᒥᒃ ᐊᑐᕐᓗᓂ ᐆᒻᒪᖅᑯᓯᐅᕐᓂᖅ 80-ᓴᒥᑦ ᑭᓗᕚᑦᒧᑦ 
ᐊᑕᐅᓯᕐᒨᓚᖅᑲᐅᒻᒪᑦ ᑭᓯᐊᓂ ᑕᒪᒃᑯᐊ ᐱᑐᐃᓐᓇᐅᓐᖏᑦᑐᑦ ᐊᓯᔾᔨᖅᐸᓪᓕᐊᖏᓐᓇᐅᔭᕐᒪᑕ ᖃᐅᑕᒫᑦᑎᐊᖅ. 
ᐊᓯᔾᔨᖅᐸᓪᓕᐊᖏᓐᓇᖅᑐᒃᓴᐅᒻᒥᒻᒫᑦ ᑕᒪᓐᓇ ᐅᖃᐅᓯᕆᔭᕗᑦ ᐅᓪᓗᒥᒧᑦ ᑎᑭᑦᑐᒍ. ᐊᒻᒪᓗ 
ᐊᑑᑎᖃᑦᑎᐊᕐᓂᖅᐹᖓᓄᑦ ᐊᑐᖅᐸᓪᓕᐊᔪᓐᓇᖅᓯᓗᑎᒍ. 
 
ᑖᓐᓇ ᒥᓂᔅᑕᕆᔭᐅᔪᖅ ᐆᒻᒪᖅᑯᓯᐅᕐᓂᖅ ᐊᓄᕆᒥᒃ ᐊᑐᕐᓗᓂ ᑕᒪᑐᒥᖓ ᕿᒥᕐᕈᐃᓐᓇᖃᑦᑕᖁᓂᐊᖅᑕᕋ, ᑕᐃᒃᑯᐊᓗ 
ᑕᑯᓇᔭᕐᓗᒋᑦ ᐊᓛᔅᑲᒥ ᐆᒻᒪᖅᑯᑎᓕᐅᖃᑦᑕᕐᒪᑕ ᐊᓄᕆᒥᑦ ᐊᑐᖅᑐᑎᒃ ᑕᐃᓐᓇ ᖃᐅᔨᓴᖅᑕᐅᓗᓂ.  
 
ᐊᒻᒪᓗ ᐊᕙᓂ ᐅᖅᑯᐊᓂ ᐆᒻᒪᖅᑯᓯᐅᖃᑦᑕᕐᒥᔪᑦ ᐊᓄᕆᒥᒃ ᐊᑐᖅᑐᑎᒃ. ᑕᒪᒃᑯᐊ ᕿᒥᕐᕈᓇᑦᑕᐅᖃᑕᐅᕈᓘᔭᕆᐊᓖᑦ. 
ᐊᒻᒪᓗ ᐊᓄᕆᒥᑦ ᐊᑐᕐᓗᓂ ᐆᒻᒪᖅᑯᓯᐅᕐᓂᖅ ᓯᕗᓂᒃᓴᑦᑎᓐᓂᑦ ᐊᑐᕈᓐᓇᕐᓂᐊᖅᑕᒃᓴᕆᔭᕗᑦ 
ᒫᓐᓇᑦᑕᐅᑎᒋᐅᓐᖏᑦᑐ. ᖁᓖᑦ ᐊᕙᑎᓪᓘᓐᓃᑦ ᐊᕐᕌᒍᑦ ᐊᒡᒋᖅᑐᓂᑦ ᐊᑐᖅᐸᓪᓕᐊᔪᓐᓇᖅᓯᓂᐊᖅᑕᒃᓴᕆᔭᕗᑦ. 
 
ᐊᐱᖅᑯᑎᖃᕈᒪᖅᑲᐅᔪᖓ ᒥᓂᔅᑕᒧᑦ ᐅᕗᖓ ᑎᑎᕋᖅᑕᐅᓯᒪᔭᖏᑕ ᐃᓗᐊᓃᑦᑐᓄᑦ ᐱᔾᔪᑎᓖᑦ ᖃᓄᖅ ᑕᒪᒃᑯᐊ 
ᐱᒋᐊᓚᐅᖅᓯᒪᒻᒪᖔᒋᑦ ᒪᑉᐱᒐᖅ 15, 17-ᒧᑦ ᑎᑭᑦᑐᒍ ᐅᓂᒃᑲᐅᓯᕆᔭᐅᓯᒪᒻᒪᑕ ᓄᓇᕗᑦ ᒐᕙᒪᒃᑯᒡᒎᖅ 
ᐊᑭᓪᓕᒋᐊᕈᑎᖏᑦ ᖃᓕᕇᖅᑐᖅᓯᒪᔪᕐᔪᐊᒻᒪᕆᐊᓘᒻᒪᑕ. ᐊᒻᒪᓗ ᐱᔭᕆᐊᑐᓪᓗᑎᒃ. ᓇᐅᔾᔨᖅᓱᕋᓱᑦᑐᒋᓪᓗ 
ᐊᔪᕐᓇᖅᑐᑎᒃ ᐆᒻᒪᖅᑯᑏᓪᓗ ᐊᑭᓪᓕᒋᐊᕈᑎᖏᑦ ᖃᓄᐃᑉᐸᓪᓕᐊᓂᖏᑦ ᑕᒪᒃᑯᐊ ᓇᐅᔾᔨᖅᓱᖅᑕᐅᓂᖅ 
ᐊᔪᖅᑕᐅᒻᒪᑕ. ᐊᖏᖃᑎᒋᑦᑎᐊᖅᑕᕋ ᑕᐃᒪᓐᓇ ᑎᑎᕋᖅᓯᒪᑎᓪᓗᒍ. 
 
ᓇᐃᓈᖅᓯᒪᔪᓪᓗ ᒪᑉᐱᒐᖅ 16-ᒥ ᐅᖃᐅᓯᕆᓯᒪᔭᕗᑦ, ᐃᓛᒃ ᐅᖃᐅᓯᕆᔭᐅᓯᒪᔪᑦ ᖃᐅᔨᒪᔨᑕᕆᔭᐅᔪᒥᑦ 
ᓈᓴᐅᓯᖅᓱᖅᑕᐅᓯᒪᓂᖏᑦ $43,839,030. ᐊᒡᒍᖅᑐᖅᓱᒍ $1,500-ᒥᒃ ᐊᑭᓕᖅᓱᐃᔪᑦ ᐃᓄᒃ ᐊᑕᐅᓯᖅ 
ᓄᓇᕗᒻᒥᐅᓕᒫᑦᑎᐊᑦ. ᐊᑭᑐᔪᕐᔪᐊᒻᒪᕆᐊᓗᒃ.  
 
ᐊᒻᒪᓗ ᖃᐅᔨᓵᕆᔭᐅᖃᑦᑕᖅᓯᒪᔪᕕᓃᑦ ᑕᑯᓐᓇᖅᖢᒋᑦ ᑕᒻᒪᖅᓯᒪᔪᖅᓯᐅᖅᑎᐅᓪᓗ ᐅᓂᒃᑳᓕᐊᕆᓚᐅᖅᑕᖏᑦ 2001-
ᒥᐅᖅᑰᖅᑐᑦ ᐊᑭᓪᓕᒋᐊᖅᓯᒪᔪᑦ ᑕᒪᒃᑯᐊ ᐅᓄᖅᑐᕐᔪᐊᒻᒪᕆᐅᒻᒪᑕ ᓄᓇᕗᒻᒥ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐳᖅ ᖃᓄᐃᓕᐅᕈᑎᒋᔭᐅᓯᒪᒻᒪᖔᖅ ᐅᖅᓱᐊᓗᐃᑦ ᑲᑎᓕᒫᕐᓗᒋᑦ 
ᐊᑐᖅᑕᐅᖃᑦᑕᖅᑐᑦ ᑮᓇᐅᔭᖅᑐᕈᑎᖏᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᐊᕕᐅᑎᒋᓗᒍ ᑖᓐᓇ ᓯᕗᓪᓕᖅᐹᒥ 
ᐅᖃᐅᓯᕆᔭᐅᖅᑲᐅᔪᖅ ᒥᔅᑕ ᐲᑕᓴᓐᒧᑦ ᑖᓐᓇ ᐱᔾᔪᑎᖃᖅᑐᖅ ᑕᒪᒃᑯᓂᖓ ᐊᓯᐊᒍᑦ ᐆᒪᖅᑯᑎᓕᐅᕐᓂᕐᒧᑦ. 
ᐋᒡᒑᑐᐃᓐᓇᖃᑦᑕᓐᖏᓐᓇᑦᑕ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᒋᔭᓂᒃ. 

ᐄ, ᑕᐃᒪ ᓲᕐᓗ North Kay-ᒥᑦ, Prince Edward Island-ᒥ ᑖᒃᑯᐊ ᐃᑲᔫᓯᐊᖅᑖᖅᑎᑕᐅᖃᑦᑕᕐᒥᔪᑦᑕᐅᖅ, ᑖᒃᑯᐊ 
ᒐᕙᒪᑐᖃᒃᑯᓐᓂᑦ, Prince Edward Island-ᑯᑦ ᒐᕙᒪᒃᑯᖏᓐᓂᓪᓗ.  
 
ᐅᕙᒍᑦ ᑯᐊᐳᕋᐃᓴᖑᓪᓗᑕ ᐸᕐᓇᐅᑎᖃᖅᑐᑕ ᐆᒻᒪᖅᑯᑎᓕᕆᓂᐅᑉ ᒥᒃᓵᓄᑦ ᐱᓕᕆᐊᖃᕈᒪᔪᒍᑦ 
ᐊᔪᓐᖏᑦᑎᐊᖅᑐᓂᒃ ᑕᒪᒃᑯᓂᖓ ᐃᑯᒪᓕᔾᔪᐊᓂᒃ. ᑕᒪᒃᑯᐊ ᖃᐅᒻᒪᖅᑯᑎᓕᐅᕐᓂᐊᕐᓗᑕ ᐊᒻᒪᓗᑦᑕᐅᖅ 
ᓄᖑᔪᐃᑦᑐᒥᑦ ᐊᑐᖅᑐᑦ ᐅᓪᓗᒥ. 
 
ᑕᐃᒪ ᑖᓐᓇ ᐱᔾᔪᑎᒋᓪᓗᒍ ᐊᓯᐊ ᖃᓄᖅ ᖃᑦᑎᐅᖃᑦᑕᕋᔭᕐᒪᖔᑕ ᐃᑲᔫᓯᐊᕆᔭᐅᔪᑦ ᑕᒪᓐᓇ ᐱᓕᕆᐊᕆᔭᖅᐳᑦ 
ᐅᓪᓗᒥ ᑕᒪᓐᓇ 20-ᐳᓴᓐᑎᒋᔭᖏᑦ ᑖᒃᑯᐊ ᑮᓇᐅᔭᑦ ᑕᒪᒃᑯᓂᖓ ᐅᖅᓱᐊᓗᒻᒧᑦ ᐊᑐᖅᑕᐅᖃᑦᑕᕐᒪᑕ 
ᖃᐅᒻᒪᖅᑯᑎᓄᑦ ᐊᐅᓚᐅᑎᖏᓐᓄᓂᑦ. 
 
ᐄ, ᑕᐃᒪ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐊᑐᖅᑐᐊᖅᑕᐃᑦ ᐃᓪᓗᐃᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᖃᐅᒻᒪᖅᑯᑎᖏᓐᓄᑦ 
ᐊᑭᓕᖅᑕᐅᒋᐊᓲᑦ 60-ᓐᔅ ᑭᓗᕚᑦ ᐃᑲᕐᕋᕐᒧᑦ ᐊᑭᓖᖃᑦᑕᕐᒪᑕ 19-ᓴ ᐃᓚᖏᓪᓗ ᑕᐃᒪᓐᓇ ᐊᑭᓕᖅᓱᐃᒐᔭᖅᐳᑦ 
ᑖᒃᑯᐊ ᓇᒻᒥᓂᖃᖅᑐᑦ. 
 
ᒥᔅᑕ ᓃᓅ ᐅᐃᔅᓂᐅᔅᑭ ᐊᐱᕆᓂᐊᖅᐸᕋ. ᐄ, ᑕᒪᒃᑯᐊ ᖃᓄᐃᓕᐅᕐᐸᓪᓕᐊᒍᑎᒋᔭᐅᓂᐊᕐᒪᖔᑖ ᑮᓇᔭᐅᓂᒃ 
ᐃᑲᔫᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐲᑯ. ᒥᔅᑐ ᐅᐃᔅᓂᐅᔅᑭ. 
 
ᐅᐃᔅᓂᐅᔅᑭ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᒃᓯᕙᐅᑖᖅ ᒫᓐᓇ ᒥᓂᔅᑕ ᐅᖃᖅᑲᐅᕐᒪᑦ, 
ᐃᑲᔫᑎᒋᖃᑦᑕᕐᑕᕗᑦ ᑖᒃᑯᐊ ᐊᔾᔨᒌᓐᖏᑦᑑᑎᐅᒻᒪᑕ ᑖᒃᑯᐊ ᐃᑯᒪᓕᔾᔪᐊᑦ ᐊᑐᖅᑕᐅᓂᖏᓐᓄᑦ ᓇᒥᑐᐃᓐᓇᖅ. 
ᓯᕗᓪᓕᖅᐹᒥᒃ ᖃᐅᔨᒋᐊᓚᐅᕐᑐᒍᑦ ᑲᑎᒃᖢᒋᑦ ᑮᓇᐅᔭᖅ ᐆᒻᒪᖅᑯᑎᓄᑦ ᐃᑲᔫᑎᒋᔭᐅᖃᑦᑕᖅᑐᑦ ᖃᑦᓯᐅᕙ.  
 
ᑕᐃᒪᓐᓇ ᒫᓐᓇ ᓈᓴᐅᑎᓂᒃ ᐱᓚᐅᕋᑦᑕ ᖃᐅᔨᓚᐅᕐᐳᒍᑦ ᖃᐅᔨᒋᐊᕈᓐᓇᕆᐊᒃᓴᑎᓐᓄᑦ … ᖃᐅᔨᒪᓕᕋᑦᑕ ᑕᐃᒪ 
ᖃᓄᖅ ᑕᒪᓐᓇ ᐊᐅᓚᑕᐅᑦᓯᐊᕈᓐᓇᖅᐸ … ᐊᑏ ᐃᓱᒪᒃᓴᕐᓯᐅᕈᑎᖃᓚᐅᕐᑕ ᓄᑖᓂᒃ ᐊᑐᖅᑕᐅᒍᓐᓇᕋᔭᖅᑐᓂᒃ, 
ᑕᒪᒃᑯᓂᖓ ᐃᑲᔫᑲᑕᐅᖃᑦᑕᖅᑐᓂᒃ, ᑕᒪᓐᓇᓗ ᖃᓄᖅ ᐱᒋᐊᕈᑎᒃᓴᑲᓐᓂᐅᒐᔭᖅᑐᒥᒃ ᐱᔪᒥᓵᕈᑕᐅᒃᑲᓐᓂᕈᓐᓇᖅᑐᒥᒃ 
ᐱᓇᓱᐊᕐᓗᑕ. 
 
ᐊᓯᖏᑦ ᑖᒃᑯᐊ ᓄᓇᓕᐅᔪᑦ ᓄᓇᑦᓯᐊᕐᒥᐅᓪᓗ ᑕᐃᒪᓐᓇᐃᓕᐅᖃᑦᑕᕐᒪᑕ ᓲᕐᓗ ᐊᑐᖅᓯᐊᕐᑕᐅᒍᓐᓇᖅᑐᓂᒃ 
ᐆᒻᒪᖅᑯᑎᓂᒃ ᐊᑐᕐᓂᕐᒥᒃ ᑕᐃᒪᓐᓇᐃᓕᐅᕈᑦᑕ ᑕᐃᒪ ᐊᓯᔾᔩᕋᕐᔪᓪᓗᑕ. ᖃᓄᖅ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᑦᓯᐊᕈᓐᓇᕋᔭᕐᒪᖔᑕ ᒪᓕᒐᓕᐅᖅᑎᓪᓗ ᖃᓄᖅ ᐊᑐᖅᑎᐊᑎᑦᓯᒍᓐᓇᕋᔭᕐᒪᖔᑕ ᑕᒪᒃᑯᓂᖓ. 
 
ᑕᒪᓐᓇ ᐱᔭᕆᐊᑐᔫᔮᖅᑑᒐᓗᐊᖅ ᑭᓯᐊᓂ ᐱᓕᕆᐊᕆᒋᐊᖅᓯᒪᓕᖅᑕᕗᑦ. ᒥᓂᔅᑕᐅᑉ ᑐᖏᓕᖓᑕ 
ᓯᕗᓕᖅᑎᒋᔭᐅᓪᓗᓂ ᑐᖏᓕᖓ  

ᑮᓇᐅᔭᓕᕆᔨᒃᑯᓪᓗ ᐃᓚᐅᒡᓗᑎᒃ.  
 
ᐊᒻᒪᓗ ᑕᐃᒪ ᓂᕆᐅᒃᐳᒍᑦ ᐃᒻᒪᖃ ᐱᖁᔨᕗᖔᕈᑎᖃᕈᓐᓇᕐᓂᐊᖅᑐᒍᑦ ᖃᓄᖅᑑᕈᑎᖃᕈᓐᓇᕐᓂᐊᖅᑐᒍᓪᓗ 
ᒥᓂᔅᑕᐅᔫᓂᓛᒃ ᖃᓄᕐᓗ ᐊᑐᑦᓯᐊᖅᑕᐅᔪᓐᓇᕋᔭᕐᒪᖔᑕ ᑖᒃᑯᐊ ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᓂᔅᑐ ᐊᒻᒪᓗ ᐃᖅᑲᓇᐃᔭᖅᑎᖓ, ᒥᔅᑐ 
ᐅᐃᔅᓂᐅᔅᑭ. ᕼᐄ, ᕼᐄᖑᒐᓗᐊᖅ, ᑖᒃᑯᐊ ᑐᑭᓯᒋᐊᕈᑏᑦ ᖃᐃᓐᓂᕐᒪᒋᑦ. 
 
ᐊᐱᖅᑯᑎᖃᕈᒪᖅᑲᐅᒐᒪ ᑕᒪᒃᑯᓂᖓ ᐊᑐᑦᓯᐊᕐᓂᕐᒧᑦ ᖃᐅᒻᒪᖅᑯᑎᓂᒃ ᐱᔾᔪᑎᖃᖅᖢᑕ ᑖᒃᑯᐊ ᐅᖃᐅᓯᕆᓂᑦᑎᓐᓂ. 
ᐃᑯᒪ 2 ᐅᓂᒃᑳᓕᐅᕐᓯᒪᔪᑦ, ᓄᓇᕗᒥᐅᑕᐅᔪᓄᑦ ᐆᒻᒪᖅᑯᑎᒋᔭᐅᒍᓐᓇᖅᑐᑦ ᐱᔾᔪᑎᒋᓪᓗᒋᑦ 
ᐱᖁᔨᕘᖔᕈᑎᖃᓚᐅᕐᓯᒪᒻᒪᑕ ᐊᑐᑦᓯᐊᕐᑕᐅᒐᓱᐊᕐᑐᓂᒃ. 
 
ᑖᓐᓇ ᓴᖅᑭᑕᐅᓯᒪᓐᖏᑦᑑᒐᓗᐊᖅ, ᑖᓐᓇᖃᐃ ᓴᖅᑭᑕᐅᓂᐊᓕᖅᐸ ᒫᓐᓇᕉᓘᓂᐊᖅᑐᒥ? ᒥᓂᔅᑐ ᑭᐅᒍᓐᓇᖅᐹ 
ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᒃᓴᖅ ᓴᖅᑭᑎᑕᐅᓯᒪᓕᖅᑑᒐᓗᐊᖅ.  
ᑖᓐᓇ ᐱᖁᔭᖅ ᐊᖏᖅᑕᐅᕙᒌᖅᓯᒪᔫᒐᓗᐊᖅᑕᐅᖅ. 
 
ᑖᒃᑯᐊ ᓄᕕᑉᐱᕆᐅᖁᖅᑐᒥ ᑖᓐᓇ ᐊᑐᑦᓯᐊᕐᓂᖅ ᖃᐅᒻᒪᖅᑯᑎᓂᒃ ᓲᕐᓗ ᑕᒪᓐᓇ ᐊᖏᖅᑕᐅᓂᐊᖅᑐᖅ 
ᐋᒡᒑᖅᑕᐅᓂᐊᕐᑐᒃᓴᐅᔫᕐᓗᕝᕙᑭᐊᖅ. ᓴᖅᑭᑎᓐᓂᐊᕐᑕᕗᑦ ᑖᒃᑯᐊ ᒥᓂᔅᑕᒧᑦ ᒥᓂᔅᑕᐃᑦ ᑲᑎᒪᔭᖅᑐᓕᖅᐸᑕ 
ᐃᑲᔪᖅᑐᖅᑕᐅᒃᐸᑕᓗ ᑕᐃᒪᓐᓇ ᑎᓕᓯᒍᑎᖃᓐᓂᐊᖅᑐᒍᑦ ᓄᕕᑉᐱᕆᒥ. 
 
ᐊᒻᒪᓗᑦᑕᐅᖅ, ᒫᓐᓇᐅᓂᖓᓂ ᐃᒃᓯᕙᐅᑖᖅ ᐊᐱᕆᒍᒪᔭᕋ ᒥᔅ ᑰᕋᐳᑦ, ᑖᓐᓇ ᐱᓕᕆᐊᖃᕐᓯᒪᔪᖅ ᐊᑯᓂ 
ᐊᑐᑦᓯᐊᓂᕐᒧᑦ ᐆᒻᒪᖅᑯᑎᓂᒃ ᑮᓇᐅᔭᓕᕆᑐᐃᓐᓇᖏᒃᖢᓂᐅᒐᓗᐊᖅ, ᑕᐃᓐᓇ ᐊᖏᔪᖅᑲᐅᑕᐅᖃᑕᐅᓪᓗᓂ 
ᑐᖏᓕᕆᔭᐅᓪᓗᓂ ᐅᕙᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑐ ᐲᑯ. ᑕᐃᒪ ᐃᓕᑕᕆᓂᐊᓕᖅᐸᕋ ᒥᔅ ᑯᕋᕗᑦ. 
 
ᑯᕌᕗᑦ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᒥᓂᔅᑕ ᐅᖃᐅᓯᕆᔭᖓ ᒪᓕᒃᓴᕈᓐᓇᖅᑕᕋ ᑖᓐᓇ ᐊᑐᑦᓯᐊᕐᓂᖅ ᓲᕐᓗ 
ᖃᐅᒻᒪᖅᑯᑎᓂᒃ 2003-ᒥ ᐱᒋᐊᓚᐅᕐᓯᒪᔭᕗᑦ. ᑭᓯᐊᓂ ᐱᒋᐊᖅᑕᐅᓯᒪᓐᖏᑦᑑᒐᓗᐊᖅ.  
 
ᑕᐃᒪ 8-ᖑᔪᓂᒃ ᐱᓕᕆᖃᑎᖃᕋᑦᑕ ᒐᕙᒪᒃᑯᑦ ᑎᒥᖁᑎᒋᔭᖏᓐᓂᒃ, ᖃᓪᓕᕚᓪᓕᖅᓯᒪᓂᕐᓴᐅᓕᑑᒐᓗᐊᖅᑐᒍᑦ 
ᑕᐃᑦᓱᒪᓂᐅᓚᐅᕐᓯᒪᔪᒥ  

ᐊᒻᒪ ᑕᐃᒪ ᑲᑎᒪᔨᕌᓛᕆᔭᒃᐳᑦ ᓲᕐᓗ ᒥᔅᑐ ᕗᔅᓴᓇᐅᔅᑭ ᑖᒃᑯᐊ ᐱᓕᕆᖃᑎᒋᓪᓗᓂᒋᓪᓗ. 
 
ᑖᓐᓇ ᐱᒋᐊᕈᑎᒋᓂᐊᖅᑐᖅ ᐱᖁᔨᕗᖔᕈᑕᐅᕌᓂᑐᐊᖅᐸᑦ ᒥᓂᔅᑕᓄᑦ ᐊᑐᓕᖅᑕᐅᒐᔭᖅᑑᒐᓗᐊᖅ ᖃᓄᖅ 
ᐱᓕᕆᓂᖏᑦ ᑲᑎᒪᔨᕋᓛᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ, ᒥᔅ ᑯᕌᕗᑦ ᑭᐅᑦᑎᐊᕐᒪᑦ ᑕᒪᑐᒥᖓ.  
 
ᒥᓂᔅᑕ ᐅᖃᕈᓐᓇᖅᐹ ᐅᓂᒃᑳᕈᓐᓇᖅᐹ ᓇᓗᓇᐃᖅᓯᒍᓐᓇᖅᐸᓘᓐᓃᑦ ᑕᒪᒃᑯᓂᖓ ᐱᔭᕆᐊᑐᔪᓂᑦ 
ᐱᓕᕆᐊᖃᕐᐸᒌᕋᑦᑕ ᐆᒻᒪᖅᑯᑎᓕᕆᓂᐅᑉ ᒥᔅᓵᓄᑦ. ᑕᐃᒪᖃᐃ ᐊᑐᖅᑕᐅᑦᑎᐊᕈᓐᓇᓂᖅᓴᐅᒍᓐᓇᓂᐊᖅᐸᑦ 
ᑕᐃᒪᖃᐃ ᒥᔅᑕ ᐅᐃᓯᓂᔅᑭ ᑕᐃᒪᓐᓇ ᐅᖃᖅᑲᐅᒻᒪᑦ. 
 
ᐊᐅᓚᑦᑎᔨ ᑲᑎᒪᔨᒃᑯᖏᓐᓄᑦ ᐅᖃᐅᓯᕆᔭᐅᓂᐊᖅᑑᒐᓗᐊᖅ ᓯᑎᕝᕙᒥ ᓇᓗᓇᓐᖏᑦᑐᖅ. ᒥᓂᔅᑕ 
ᐅᖃᒃᑲᓐᓂᕈᓐᓇᖅᐹ ᑕᒪᓐᓇ ᐊᑐᑦᑎᐊᕐᓂᖅ ᐆᒻᒪᖅᑯᑎᓂᑦ ᖃᓄᖅ ᑲᒪᒋᔭᐅᓂᐊᕐᒪᖔᖅ ᐊᐅᓚᑕᐅᓂᐊᕐᒪᖔᖅ 
ᐊᑐᓕᖅᑕᐅᑎᑕᐅᓕᖅᐸᑦ ᓄᕖᕝᕙ 2007-ᖑᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᓯᒪᔪᒻᒪᕆᐅᓕᖅᑐᒍᑦ ᑖᒃᑯᐊ ᒐᕙᒪᒃᑯᑦ 
ᐊᒡᒍᑐᖅᓯᒪᓂᕆᔭᖏᓪᓗ ᑎᑎᖅᑲᓕᕆᓪᓗᑕ ᑕᒪᒃᑯᓂᖓ.  
 
ᒥᔅᑕ ᒫ-ᑕᐅᖅ ᐱᓕᕆᓯᒪᒋᓪᓗᓂ ᑮᓇᐅᔭᓕᕆᔨᒃᑯᓃᓐᖔᖅᑐᓂ ᖃᓄᖅ ᑕᒪᓐᓇ ᑲᑎᒪᔨᓄᑦ ᓂᕈᐊᖅᑕᐅᒐᔭᕐᒪᖔᖅ 
ᖃᐅᔨᒪᓐᖏᒃᑲᓗᐊᖅᑐᖓ ᑖᒃᑯᐊ ᑮᓇᐅᔭᑦ ᐊᐅᓚᑕᐅᓂᖏᑦ ᒪᓕᓪᓗᒋᓪᓗ. ᑕᒪᒃᑯᐊ ᑕᕝᕙ 
ᐱᓕᕆᐊᕆᔭᐅᒋᐊᖃᕐᒪᑕ ᑮᓇᐅᔭᖅᑐᕈᑎᔅᓴᖏᑦ ᒥᔅᑕ ᒫ ᑖᓐᓇ ᐱᓕᕆᐊᖃᕐᓯᒪᓪᓗᓂ. 
 
ᑐᑭᒧᐊᖅᑎᑦᑎᔨᐅᓂᖔᖅᑐᖅ ᒥᔅᑕ ᐅᐃᓯᓂᔅᑭ ᑕᐃᒪᓐᓇ ᐱᓕᕆᐊᕆᓯᒪᒻᒥᔭᖓᑦᑕᐅᖅ ᑕᑯᔅᓴᐅᑦᑎᐊᕐᓗᒍ 
ᐅᖃᐅᓯᕆᑦᑎᐊᖃᑦᑕᕐᓗᒍᓗ ᐱᒍᒪᒐᑦᑎᒍ. 
 
ᐊᔾᔨᒌᓐᖏᑦᑐᓂᑦ ᐊᑐᕈᓐᓇᕋᑦᑕ ᑕᐃᒪ ᒥᔅᑕ ᐅᐃᔅᓂᐅᔅᑭ ᐊᐱᕆᓂᐊᖅᑕᕋ ᖃᓄᖅ ᕿᒥᕐᕈᓯᒪᒻᒪᖔᖅ ᑕᒪᒃᑯᓂᖓ 
ᐆᒻᒪᖅᑯᑎᓕᕆᔨᒃᑯᓃᓐᖔᖅᑐᓂ ᑕᑯᔅᓴᐅᑎᑕᐅᓂᖏᑦ ᐃᓛ ᐅᖃᐅᓯᕆᔭᐅᖃᑦᑕᕐᓂᖏᓪᓗ ᑮᓇᐅᔭᓂᑦ 
ᖃᐅᔨᓴᖅᑎᕐᔪᐊᑯᓃᓐᖔᑐᐃᓐᓇᖏᓪᓗᒍ ᑭᓯᐊᓂ ᑖᒃᑯᐊ ᑮᓇᐅᔭᑦ ᖃᓄᖅ ᐊᐅᓚᑕᐅᓯᒪᒻᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐅᐃᔅᓂᐅᔅᑭ.  

ᐅᐃᔅᓂᐅᔅᑭ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑭᖑᓪᓕᖅᐹᒃᑯᑦ ᐃᒪᓐᓇᐃᓕᐅᕈᒪᒐᔭᖅᑐᒍᑦ ᑖᒃᑯᐊ 
ᑮᓇᐅᔭᑦ ᐊᔾᔨᖐᓐᖏᑦᑐᓂᑦ ᐊᒡᒍᑐᖅᓯᒪᔪᓂᑦ ᒐᕙᒪᒃᑯᓃᑦᑕᕐᖓᑕ ᑖᒃᑯᐊ ᐱᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᑐᑦ ᓇᑭᑐᐃᓐᓇᓃᖔᖅᑐᑦ. ᐊᒻᒪᓗ ᐅᖅᓱᐋᓗᑖᕈᑕᐅᖃᑦᑕᕐᑐᓃᖔᖅᑐᑦ ᑮᓇᐅᔭᑦ 
ᓱᕐᓗ ᓂᐅᕕᖅᑕᐅᓂᖓ ᐅᖅᓱᐋᓗᒃ ᐊᒻᒪᓗᑦᑕᐅᖅ ᑖᓐᓇ ᐅᑎᖅᑎᑕᐅᖃᑦᑕᖅᑐᖅ ᐊᑭᖓᓂ ᐅᑎᖅᑎᒍᓐᓇᕈᑦᑎᒍ 
ᑖᒃᑯᐊ ᐃᑲᔫᓯᐊᖑᖃᑦᑕᕋᔭᖅᑐᑦ.  
 
ᑖᒃᑯᐊ ᑲᑎᓪᓗᒋᑦ ᑖᒃᑯᓇᓐᖔᖅᑐᑦ ᑮᓇᐅᔭᑦ ᐋᖅᑭᔅᓯᒐᔭᖅᑐᒍᑦ ᐊᑕᐅᓯᕐᒧᑦ ᑖᓐᓇ ᐃᓕᓯᒪᓕᕐᓗᒍ ᑮᓇᐅᔭᑦ 
ᐊᑐᖅᑐᔅᓴᐅᓂᐊᕐᓗᓂ ᐃᑲᔫᓯᐊᖅᑖᕈᑕᐅᖃᑦᑕᓂᐊᕐᓗᓂ. ᑖᒃᑯᐊ ᑮᓇᐅᔭᑦ ᑕᖅᑭᓂᑦ 12-ᓂᑦ ᑮᓇᐅᔭᑦ ᑕᕝᕙᓂ 
ᓴᕐᕙᖅᑕᐅᓯᒪᓂᐊᕐᓗᑎᑦ ᓱᕐᓗ ᐊᑐᖅᑕᐅᓗᑎᑦ ᐊᑐᖅᑐᐊᖃᑦᑕᕐᓗᑎᑦ ᐆᒻᒪᖅᑯᑎᑖᕐᓂᕐᒧᑦ ᐊᑭᑭᓐᓂᖅᓴᓂᑦ 
ᐅᖃᐅᓯᕆᔭᐅᖃᑦᑕᓂᐊᕐᓗᑎᑦ ᑕᒪᒃᑯᓄᖓ ᐱᖁᑎᖃᕐᑐᓄᑦ ᐃᒡᓗᕐᔪᐊᓂ ᒐᕙᒪᒃᑯᓐᓂ.  
 
ᑖᒃᑯᐊ ᐊᔾᔨᒌᓐᖏᑦᑑᑎᐅᔪᑦ ᑕᒪᒃᑯᐊ ᓄᑦᑎᖅᑕᐅᑐᐃᓐᓇᕐᓗᑎᑦ ᑮᓇᐅᔭᑦ ᐊᐅᓚᑕᐅᓗᑎᓪᓗ 
ᐊᑕᐅᓯᓐᖑᖅᑕᐅᓯᒪᓕᕐᓗᑎᑦ ᖃᓄᖅ ᑖᒃᑯᐊ ᐊᑕᐅᓯᕐᒧᑦ ᐃᓕᐅᖅᑲᕈᓐᓇᖅᐱᑎᒎᖅᑕᐅᒐᓱᐊᕐᓂᐊᕐᒪᑕ. ᑕᕝᕙᓐᖓᑦ 
ᐊᑐᖅᑕᐅᖃᑦᑕᓕᕐᓗᑎᑦ ᐊᑭᓕᐅᑕᐅᖃᑦᑕᓕᕐᓗᑎᑦ ᐃᑲᔫᑕᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᐃᔅᓂᐅᔅᑭ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ ᐅᐃᔅᓂᐅᔅᑭ. ᐅᓂᒃᑳᕋᑕᕐᒪᑦ ᐃᓛ 
ᓇᓗᓇᐃᕌᓗᓗᐊᓐᖏᑦᑑᒐᓗᐊᖅ. 
 
ᐅᕙᓐᓄᑦ ᒥᔅᑕ ᐅᐃᓯᓂᔅᑭ ᑐᑭᓯᑎᑦᑎᒍᓐᓇᖅᐹ ᑲᑎᒪᔨᕋᓛᓂᒃ ᐅᖃᐅᓯᖃᐃᓐᓇᖃᐅᒻᒪ. ᑭᒃᑯᑦ ᑲᑎᒪᔨᕋᓛᒃᑯᓐᓂ 
ᑲᑎᒪᔨᐅᖃᑕᐅᒻᒪᑕ? ᐅᓂᒃᑳᕌᔾᔪᒍᓐᓇᖅᐱᐅᒃ ᑖᓐᓇ ᖃᓄᐃᓕᐅᖃᑦᑕᕐᒪᖔᑕᓗᕙ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐅᐃᔅᓂᐅᔅᑭ ᐅᖃᖅᑲᐅᒻᒪᓐ ᐃᒪᓐᓇ ᑖᒃᑯᐊ 
ᐅᓂᒃᑳᑦᑎᐊᖅᑲᐅᒐᓗᐊᕐᖓᑕ. 
 
ᑖᒃᑯᐊ ᑮᓇᐅᔭᓐ ᑖᒃᑯᓄᖓ ᐆᒪᖅᑯᑎᓄᑦ ᐊᑐᖅᑕᐅᓂᐊᖅᑐᑦ ᓇᑭᑐᐃᓐᓇᖅ ᐊᒡᒍᑐᖅᓯᒪᔪᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᕕᖏᓐᓂᒃ ᐆᒪᖅᑯᑎᓄᑦ ᐊᑐᖅᑐᒃᓴᐅᑐᐃᓐᓇᖏᑦᑐᓃᖔᕐᓗᑎᒃ. ᑕᐃᒪ ᓂᐅᕐᕈᑎᖃᕈᑦᑕ ᐅᖅᓱᐊᓗᒻᒥᒃ 
ᑖᒃᑯᐊ ᐊᑭᓕᐅᑎᒋᖃᑦᑕᖅᑕᕗᑦ. 
 
ᑖᒃᑯᐊ ᐆᒪᖅᑯᑎᓕᕆᓂᕐᒧᑦ ᑲᒪᔨᐅᔪᑦ ᐊᒻᒪᓗ ᑐᖏᓕᕋᐃᓛᒃ, ᑖᒃᑯᐊ ᑐᖏᓕᓕᒫᑦᓯᐊᖏᑦ ᒐᕙᒪᒃᑯᑦ 
ᐱᓕᕆᕝᕕᖏᑕ ᐊᒡᒍᑐᖅᓯᒪᓂᕆᔭᖏᓐᓃᒻᒪᑕ, ᐊᒻᒪᓗ ᑐᑭᒧᐊᑦᑎᓯᔨᖓᓪᓗ ᑖᒃᑯᐊᓗᒃᑖᖅ  

ᑖᒃᑯᐊ ᑲᑎᒪᔨᕋᓛᓂᖃᑕᐅᖃᑦᑕᖅᑐᑦ ᑮᓇᐅᔭᓕᕆᔨᒃᑯᓃᖔᖅᑐᓂᓪᓗ, ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓂᓪᓗ, 
ᐊᓯᖏᓐᓂᓪᓗ.  
 
ᑖᒃᑯᐊ ᑕᕝᕙ ᕿᒥᕐᕈᖃᑦᑕᕐᒪᑕ ᑖᒃᑯᓂᖓ ᐆᒪᖅᑯᑎᑦ ᒥᒃᓵᓄᑦ ᐱᑦᔪᑎᖃᑦᑐᓂᒃ ᓂᐅᕕᖃᑦᑕᓂᕐᒥᒃ, 
ᑐᓂᐅᖃᐃᖃᑦᑕᓂᕐᒥᒃ, ᑕᒪᒃᑯᓂᖓ ᐊᑐᑦᓯᐊᕆᐊᖃᑦᑐᓂᒃ ᐆᒪᖅᑯᑎᓂᒃ. ᑕᕝᕙᖃᐃ ᑕᐃᒪᓐᓇ ᑐᑭᓯᒍᒪᕋᑖᖅᐸ 
ᑲᑎᒪᔨ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗᒃ ᒥᓂᔅᑕ ᐅᓂᒃᑳᕐᒪᓐ. ᑖᓐᓇ ᒥᓂᔅᑕᖃᐃ 
ᐅᖃᕈᓐᓇᖅᐸ, ᐃᓛᒃ ᑐᑭᓯᑎᑦᓯᒍᓐᓇᖅᐸᓗ ᑖᒃᑯᓂᖓ ᐅᖃᐅᓯᖃᕋᑖᕐᒪᓐ, ᓲᕐᓗ ᓄᓇᕗᑦ 
ᒐᕙᒪᒃᑯᓃᖔᑐᓕᒫᖑᔫᔮᕐᒪᑕ. 
 
ᑕᐃᒪ ᒐᕙᒪᒃᑯᓃᖔᓐᖏᑦᑐᓂᒃ ᖃᐅᔨᒪᑎᖃᒃᑲᓂᖅᐱᓰ ᑲᑎᒪᔨᕋᓛᓄᑦ ᐅᓂᒃᑳᖃᑦᑕᕈᓐᓇᕋᔭᖅᑐᓂᒃ 
ᐃᑲᔪᖃᑦᑕᕈᓐᓇᕋᔭᖅᑐᓂᒃ ᐊᓯᖏᓐᓃᖔᖅᑐᓂᒃ ᑲᓇᑕᒥ ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᓯᒪᕙᒌᖅᑕᕗᑦ. 
ᐅᓪᓗᓂᐅᓯᒪᓕᖅᑐᖅ ᑲᑉᐸᓂᐅᔪᒥᒃ ᓲᕐᓗ ᐅᕙᑦᑎᓐᓄᑦ ᐱᓕᕆᓯᒪᓕᖅᑐᑦ ᓄᓇᑦᓯᐊᕐᒥᐅᓪᓗ ᐊᓯᖏᓪᓗ ᐃᒪᓐᓇ 
ᖃᓄᖅ ᖃᓄᐃᓕᐅᕈᓐᓇᕋᔭᕐᒪᖔᑦᑕ ᐅᓂᒃᑳᖃᑦᑕᖅᑐᑦ ᐅᕙᑦᑎᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ.  
 
ᑖᒃᑯᐊ ᓇᒻᒥᓂᖅ ᐱᓕᕆᕝᕕᖃᑦᑐᓪᓕ ᕿᒥᕐᕈᓵᓚᐅᕐᒪᑕ ᒪᕐᕉᒃ ᑖᒃᑯᐊ ᐆᒪᖅᑯᑎᓕᕆᓂᕐᒧᑦ 
ᐅᖃᓪᓚᒍᓐᓇᖅᑎᑕᐅᓂᐊᖅᑐᑦ ᐱᐊᓂᒐᓱᐊᕐᓂᑎᓐᓂ. ᑖᒃᑯᐊ ᐱᖁᔭᒃᓴᐃᓐ ᖃᐃᖁᓯᒪᓚᐅᖅᑕᕗᓐ ᐅᕙᑦᑎᓐᓄᑦ 
ᓵᑦᑎᓐᓄᐊᕈᓐᓇᕋᔭᖅᑐᑦ. 
 
ᑖᒃᑯᐊ ᐱᓕᕆᐊᕆᓯᒪᕙᒌᖅᑕᕗᓐ ᓇᒻᒥᓂᖅ ᐱᓕᕆᕝᕕᖃᑦᑐᓂᒃ, ᐱᓕᕆᔨᑖᖅᓯᒪᔪᒍᑦᑕᐅᖅ ᑕᒪᓐᓇ 
ᐸᓐᓇᐅᑎᒋᓂᑦᑎᓐᓂ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ.  
 
ᑐᓴᕈᒥᓇᖅᑐᑦ ᐊᓯᖏᓪᓗ ᐃᓚᐅᒥᒻᒪᑕ, ᓄᓇᕗᑦ ᒐᕙᒪᒃᑯᐃᓐᓇᕆᖏᑕᖏᓐᓂ.  
 
ᒥᔅᑕ ᐅᐃᔅᓂᐅᔅᑭ ᐅᖃᖅᑲᐅᒻᒪᓐ ᑕᒪᒃᑯᐊ ᐊᑕᐅᓯᕐᒧᑦ ᓄᐊᓪᓗᒋᑦ ᐊᑐᖅᑕᐅᔪᓐᓇᖅᑐᑦ ᐊᐱᖅᑯᑎᒋᔪᒪᔭᕋᓕ, 
ᑕᐃᒪᐃᓕᓐᓂᖅᑲᑦ, ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᓄᑎᒋ  

ᐊᕐᕌᒍᑕᒫᓐ ᐊᑐᕋᔭᒻᒪᖔᑕ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᕐᓗᒍ 16-ᒥ, ᑖᒃᑯᐊ $43,000,000 ᐅᖓᑖᓃᑦᑐᖅ. ᑖᓐᓇ 
ᐱᒋᐊᕈᑕᐅᓪᓗᐊᒐᔭᖅᑐᖅ. 
 
ᐊᓯᖏᑦᑕᐅᖅ ᕿᒥᕐᕈᔭᕆᐊᖃᒻᒥᔭᕗᑦ ᐅᖅᓱᐊᓗᒻᒧᑦ ᑕᒪᒃᑯᐊᓗ ᐊᑭᓕᖅᓱᐸᓪᓕᐊᓂᐅᒐᔭᖅᑐᓐ ᑕᑯᒃᓴᐅᔪᑦ 
ᑕᐃᒃᑯᐊᓗ ᐊᑭᑐᔫᑎᐅᔪᑦ ᑕᐃᒪᐅᒐᔭᕐᒪᑕ. ᐄ, ᑕᐃᒪ ᐃᓱᒪᒋᖅᑲᐅᒐᓗᐊᕋᒃᑯᑦ $44,000,000-ᖑᓪᓗᓂ, 2006-
ᒥᐅᓚᐅᕐᖓᑦ ᒫᓐᓇ ᐊᖏᓂᖅᓴᐅᔪᔅᓴᐅᓕᕐᒥᔫᒐᓗᐊᖅ. ᒥᓂᔅᑕᐅᔪᖅ ᑕᕝᕗᖓ ᐃᓛ ᐱᓕᕆᐊᖑᔪᒧᑦ 
ᐊᑐᓕᕋᔭᙳᐊᕋᓗᐊᕐᐳᖅ ᓅᕕᒻᐸᒥ ᐄ, ᐱᐅᔫᒐᔭᖅᑐᓴᐅᔪᖅ. ᑖᓐᓇ ᓇᓗᓇᐃᕐᓯᒍᓐᓇᖅᑲ ᐊᓯᖏᓐᓂ 
ᐃᑲᔪᕈᑎᐅᒍᓐᓇᖅᑐᓂᒃ ᐆᒻᒪᖅᑯᑎᓂᒃ ᐊᑭᑐᓗᐊᕐᖏᔾᔭᐃᒃᑯᑎᐅᒐᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑯᕌᕗᑦ, ᐃᓛ ᐃᓱᒪᖃᖅᑐᖅ ᖃᓄᖅ 
ᐃᑲᔪᖅᑕᐅᖃᑦᑕᖅᑐᓂ.  
 
ᐅᖃᕈᒪᑐᐃᓐᓇᖅᑐᖓᓕ ᑖᓐᓇ ᐃᑲᔪᖅᑕᐅᓂᐅᙱᖕᒪᑦ ᐃᑲᔪᕈᑎᐅᙱᒻᒪ. ᓲᕐᓗ ᐃᒫᒃ ᐊᔾᔨᒌᖏᑦᑐᓂᒃ 
ᐃᑲᔪᕈᑕᐅᖃᑦᑕᖅᑐᓂ ᓄᓇᕗᒻᒥ ᐊᔾᔨᒌᙱᑦᑐᓂ ᓂᐅᕕᕐᓂᕐᒧᑦ ᐅᕐᓱᐊᓗᓐᓂ ᐊᓯᖏᓐᓂᓪᓗ.  
 
ᐃᒪᐃᒍᓐᓇᕈᒪ ᒥᔅ ᑯᕌᐳᑦ ᓇᓗᓇᐃᕐᓯᒋᐊᒃᑲᓐᓂᖁᓂᐊᕋᒃᑯ ᐃᑲᔪᕈᑕᐅᖃᑦᑕᖅᑐᑦ ᐊᖅᑭᒃᓯᒪᔪᑦ ᒥᒃᓵᓄᑦ 
ᖃᑦᑎᐅᒐᔭᕐᒪᖔᕐᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑯᕌᕗᑦ. 

ᑯᕌᕗᑦ (ᑐᓵᔨᑎᒍᑦ): ᒥᔅᓴᐅᓴᑎᑦᑎᓪᓗᒋ ᐱᖃᑕᐅᓚᐅᕋᓗᐊᖅᑐᖓ. ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᕐᖓᑕ 
ᓄᑖᖑᙱᑦᑐᑦ ᑕᐃᒃᑯᐊᓗ ᐃᓚᖏᑦ.  
 
ᐆᑦᑑᑎᒋᓗᒍ ᐆᒻᒪᖅᑯᑎᓄᑦ 50 ᐳᓴᓐᖓᓂ ᐃᖃᓗᓐᓂ ᑖᒃᑯᐊ ᐊᑭᑦᑐᑲᓐᓂᕐᓯᒪᓕᖅᑐᑦ, ᐊᒻᒪᓗ ᐃᑲᔫᓯᐊᖑᔪᑦ 
ᖁᕝᕙᕆᐊᕐᓯᒪᓕᖅᑐᑎᒃ.  
 
ᑕᒪᒃᑯᐊ ᐊᓯᔾᔨᕈᑕᐅᒐᔭᕆᕗᖅ ᖃᓄᐃᓕᖓᓂᖓᓄᑦ ᑭᓯᐊᓂ ᖃᑦᑎᐅᓂᖓᓄᑦ ᐊᑭᒋᔭᖏᓪᓗ ᒐᕙᒪᒃᑯᓐᓄᑦ 
ᐊᑭᑦᑐᕆᐊᕈᑕᐅᔪᖅ ᐅᕐᓱᐊᓗᒻᒧᑦ. 
 
ᐊᒻᒪᓗ ᑕᒪᒃᑯᐊ ᐊᑭᓕᖅᑕᐅᒋᐊᖃᕐᐸᑦᑐᑎᒃ ᑕᐃᒃᑯᓄᖓ ᐊᖑᒻᒪᑎᔾᔪᑕᐅᔪᓄᑦ ᑕᒪᒃᑯᐊ ᐅᕐᓱᐊᓗᓕᕆᔨᒃᑯᓐᓂ 
ᑲᒪᒋᔭᐅᕙᒻᒪᑕ ᑖᒃᑯᓄᖓᓗ ᐃᑲᔪᕐᐸᒥᒻᒪᑕ ᒐᕙᒪᒃᑯᑦ.  
 
ᒥᓂᔅᑕ ᐲᑯ ᐊᐱᕆᖅᑲᐅᒻᒪᖓ ᓇᓗᓇᐃᕐᓯᑦᑎᐊᕈᓐᓇᕐᒪᖔᑕ ᐃᑲᔫᑎᖃᕈᓐᓇᕋᔭᕐᓗᓂ ᑕᐃᒃᑯᐊ 
ᑕᒪᐅᖓᑐᐃᓐᓈᕋᔭᖅᑐᖅ ᐊᑐᖅᑕᐅᓂᖓᓄᑦ ᑕᐃᒪ ᑕᒪᒃᑯᓂᖓ ᒪᐅᖓᑐᐃᓐᓈᕋᔭᖅᑑᒐᓗᐊᓂ ᐊᑐᒃᑲᓐᓂᕋᓱᓐᓂᕐᒥᒃ. 
 
ᑕᐃᒃᑯᐊ ᐃᓪᓗᒧᑦ ᐅᖅᑰᑎᑦᑎᕙᒻᒪᑕ, ᑖᒃᑯᐊ 1 ᒥᓕᐊᓐ Litres-ᖅᑲᐃ ᖃᓪᓗᑏᓂᓛᒃ 2-ᒥᓕᐊᓐ ᖃᓪᓗᑏᓪᓘᓐᓃᑦ. 
 
ᐊᑭᓕᐅᔾᔭᐅᒐᔭᕐᖓᑦ ᐃᓚᒋᓗᒍ ᐊᑭᓕᖅᑕᐅᖏᒃᑲᓗᐊᕐᓗᓂ ᑖᒃᑯᐊ ᑮᓇᐅᔭᑦ ᑕᕙᓃᖏᓐᓇᕋᔭᖅᑯᑦ. ᐊᒻᒪᓗ ᑕᒪᒃᑯᐊ 
ᐅᕐᓱᐊᓗᖃᐅᑎᖃᕐᕕᐅᔪᑦ. 
 
ᑕᐃᒪ ᐃᒫᒃ ᐱᐅᓂᕐᓴᒧᑦ ᐊᑐᓗᐊᖅᑕᐃᓕᒪᒐᐃᒐᑦᑕ ᐊᓯᖏᓐᓄᑦ ᐅᑎᒃᑲᓐᓂᖃᑦᑕᖅᑐ ᑮᓇᐅᔭᓂᒃ ᐅᑎᖅᑎᑦᑎᓪᓗᑎᒃ 
ᑕᐃᒪᓕ ᐊᑭᑐᓗᐊᙱᑉᐸᑕ ᑮᓇᐅᔭᑦ ᐊᑐᙱᑕᒥᓂᐅᔪᑦ ᐊᑐᖅᑕᐅᑲᓐᓂᕈᓐᓇᕋᔭᖅᑯ ᑮᓇᐅᔭᑦ 
ᐊᑐᓗᐊᖅᑕᐃᓕᒪᓂᕐᒧᑦ ᐆᒻᒪᖅᑯᑎᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑯᕌᐳᑦ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ, ᐊᒻᒪᓗ ᒥᔅ ᑯᕌᕗᑦ. ᐄ, ᑕᐃᒪ ᑖᒃᑯᐊ ᒥᔅ ᑯᕌᐳᑦ 
ᓇᓗᓇᐃᕋᑖᖅᑕᖏᑦ, ᐊᑐᖅᑕᐅᒍᓐᓃᖅᑐᒥᒃ ᐅᖅᑰᓂᐅᔪᒥᑦ ᑕᕙᖓ ᐊᐅᓚᐅᑎᖃᕐᕕᒻᒥᑦ ᕼᐊᒻᓚᒃᑯᑦ ᐊᓪᓚᕕᖓᓐᓄᑦ. 
ᐊᒻᒪᓗ ᐊᓐᓂᑭᑦᑐᕐᕕᐅᔪᒥ ᐊᓯᖏᓐᓄᓪᓘᔪᓴᐅᔫᒐᓗᐊᖅ ᕼᐊᒻᓚᒃᑯᓐᓄ ᐊᑭᑭᓈᕈᑕᐅᓕᖃᑦᑕᖅᑐᖅ.  

ᑕᒪᒃᑯᐊ ᑲᖏᕐᓯᓂᕐᒥᐅᑕᖅᑕᐅᖅ ᐅᖃᖅᑲᐅᒥᒻᒪᑦ $400,000,000 ᐅᕝᕙᓘᓐᓃᑦ $500,000,000-ᖅᑲᐃ 
ᒐᕙᒪᑐᖃᒃᑯᑦ ᐃᑲᔪᕐᓂᐊᖏᑉᐸᑕ ᐅᕙᑦᑎᓐᓂᒃ ᐱᓇᓱᒋᐊᖃᕋᔭᕋᑦᑕ.  
 
ᐃᒪᑦᑑᔮᕐᖓᓪᓕ ᐱᖁᑎᕐᔪᐊᖁᑎᒋᔭᕗᑦ ᑕᒪᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖁᑎᒋᔭᖏᑦ 
ᐊᑐᓗᐊᕐᔭᐃᖅᓯᒪᔭᕆᐊᖃᕋᓗᐊᕐᖓᑕ ᐆᒻᒪᖅᑯᑎᓂᒃ. 
 
ᑕᕝᕙᓂᓗ 17-ᒥᑦ ᑎᑎᕋᖅᓯᒪᒻᒥᒻᒪᑦ ᑖᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖃᖅᑎᑦᑎᓂᕆᔭᖏᑦ 15-20-ᐳᓴᓂᓪᓘᓐᓃᑦ 
ᓴᓇᒋᐊᕈᑎᔅᓴᐅᒐᔭᖅᑐᓂᒃ, ᑕᐃᒃᑯᐊᖃᐃ ᐊᑐᓐᖏᑦᑕᐅᒃᑲᓐᓂᕈᓐᓇᕋᔭᖅᑐᑦ $4.2-ᒥᓕᐊᓃᑦᑐᑦ.  
 
ᑕᐃᒪᓕ ᒥᓂᔅᑕᖃᐃ ᑐᓴᖅᑎᑦᑎᒍᓐᓇᖅᑯᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᐅᖃᖃᑎᖃᖅᓯᒪᕚ 
ᖃᓄᐃᓕᐅᕈᓐᓇᕐᓂᐊᕐᒪᖔᑕ, ᖃᓄᖅ ᐊᑐᓐᖏᐹᓪᓕᕈᓐᓇᕋᔭᕐᒪᖔᑕ ᐆᒻᒪᖅᑯᑎᐅᔪᓂᒃ ᑕᐃᒃᑯᐊ ᐃᓪᓗᓕᕆᔨᒃᑯᓐᓂᑦ 
ᐃᓪᓗᖁᑎᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᑖᓐᓇᓗ ᐅᖃᐅᓯᕆᕋᑖᖅᑕᖓ ᒥᔅᑕ 
ᑰᓕᐅᑉ ᐅᖃᐅᓯᕆᖅᑲᐅᒥᒻᒪᒍ. 
 
ᐊᔾᔨᐅᓐᖏᓐᓇᑦᑕ ᐅᖅᓱᐊᓗᒻᒥᑦ ᓂᐅᕕᕆᐊᖃᖅᑐᒍᑦ ᓄᓇᕗᒻᒥᐅᓕᒫᓄᑦ. ᑲᓇᑕᒥᓕ ᐊᕕᑦᑐᖅᓯᒪᔪᑦ ᑕᐃᒃᑯᐊ 
ᐊᔾᔨᒌᓐᖏᑦᑐᓂᒃ ᐅᖅᓱᐊᓗᑦᑖᕐᕕᖃᖃᑦᑕᕐᖓᑕ ᑲᓇᑕᒥ.  
 
ᓄᓇᕗᒻᒥᓕ ᑖᒃᑯᐊ ᑲᒪᒋᔭᐃᓐᓇᕆᔭᕆᐊᖃᖅᑕᖏᑦ 99-ᐳᓴᓐᑎᖓᓂ ᐃᑲᔪᖅᑐᐃᕙᑦᑐᒍᑦ ᑕᐃᒃᑯᓂᖓ 
ᐅᖅᓱᐊᓗᓐᓂᒃ. 
 
ᕿᒥᕐᕈᓇᒐᐃᒐᑦᑕ ᐃᑲᔪᕈᑎᖃᕆᐊᖃᖅᑐᒍᑦ ᖃᓄᖅ ᓴᖅᑭᔮᖅᑎᐊᕈᓐᓇᓂᖅᓴᐅᕙᑦ ᓄᓇᕗᒻᒥᐅᔪᑦ ᓱᖁᑎᔅᓴᖅᑲᑦ 
ᐃᒫᒃ, ᐆᒻᒪᖅᑯᑎᖃᑦᑕᑐᐊᕈᒪ, ᐅᖅᑰᑦᑕᑐᐊᕈᒪᓗ ᒐᕙᒪᒃᑯᑦ ᑲᒪᔭᕆᐊᖃᖅᑐᑦ ᐃᒪᐃᓕᐅᕋᑦᑕ.  
 
ᐃᓚᖏᑦ ᐅᖃᖅᓯᒪᓪᓗᑎᒃ ᐃᒫᒃ, ᐱᔭᔅᓴᐅᒍᓐᓃᖅᑲᑦ ᐃᑲᔪᖅᑐᐃᕙᓪᓕᐊᑐᐃᓐᓇᕐᓂᐊᕈᑦᑕ ᑕᐃᒃᑯᐊ 
ᐃᓅᓯᓕᕆᔾᔪᑎᓄᑦ ᐊᑐᕋᔭᓐᖑᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

ᑕᕝᕙᓕ ᑕᐃᒫᒃ ᐱᓕᕆᔭᕆᐊᖃᖅᐸᓪᓚᐃᔪᒍᑦ ᑕᒪᐅᓇᖔᖅ.  
 
ᑭᒃᑯᑐᐃᓐᓇᕐᓄᑦ ᐃᓪᓗᖁᑎᒋᔭᐅᔪᓂᑦ ᓄᓇᕗᒻᒥ ᐃᓪᓗᓕᕆᔨᒃᑯᑦ ᓯᕗᒨᖅᓯᒪᖃᑦᑕᖅᑐᑦ. $10 ᒥᓕᐊᓐᑲᓴᐅᔪᑦ 
ᐊᕐᕌᒍᑕᒫᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᓴᓇᒋᐊᖅᑕᐅᓂᖏᓐᓄᑦ ᑕᐃᒃᑯᐊ ᐃᓪᓗᖁᑎᒋᔭᖏᑦ ᐱᖃᓯᐅᑎᔪᐃᑦ 
ᓴᓇᒋᐊᕐᓂᐅᔪᑦ ᓇᒻᒥᓂᖅ ᐃᓪᓗᖃᖅᑐᓄᑦ.  
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑮᕋᑖᓚᐅᕐᒥᒻᒪᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑎᒍᑦ ᐃᓪᓗᑖᕐᓂᕐᒧᑦ, ᓲᕐᓗ 
ᑎᓴᒪᐃᓕᖓᓪᓗᑎᒃ ᑲᑎᓐᖓᔪᑦ ᐃᒐᓛᖏᓪᓗ ᐊᔾᔨᒋᓐᖏᓪᓗᒋᑦ. 
 
ᑕᐃᒪᓕ ᑕᐃᒫᒃ ᑕᑯᓐᓈᖅᓯᒪᔫᒐᓗᐊᑦ ᐆᒻᒪᖅᑯᑎᓂᒃ ᐊᑐᓗᐊᓐᖏᑦᑐᓂᒃ ᐊᖏᕐᕋᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᓪᓗᒋᓪᓗ. 
 
ᑖᒃᑯᐊ ᐊᑐᓐᖏᑕᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᓐᖏᒍᓐᓇᖅᑲᑕ $4-ᒥᓕᐊᖑᔪᓂᒃ 
ᐃᒪᐃᑦᑐᓪᓗᐊᑲᓴᐅᒻᒪᑕ 12-16-ᓘᓐᓃᑦ ᐊᕐᕌᒍᒥᒃ ᐊᑕᐅᓯᕐᒥᑦ ᐃᓪᓗᓕᐊᖑᔪᓐᓇᖅᑐᑦ $200-ᒥᓕᐊᓂᒃ 
ᓴᓇᔪᖃᕐᓂᖅᑲᑦ ᐃᒫᒃ ᐃᓕᓐᓂᐊᕐᕕᖃᕆᐊᖃᖅᑐᓂ ᒪᕐᕉᓐᓂᒃ ᓄᑖᖑᔪᓂᒃ ᑕᒪᒃᑯᐊ ᓄᓇᕗᒻᒥ.  
 
ᓄᓇᕗᒻᒥᐅᑕᐅᔪᑦ ᑮᓇᐅᔭᓂᒃ ᐊᑐᓗᐊᕐᔭᐃᖅᓯᒪᔪᐃᓐᓇᐅᒐᓗᐊᑦ ᐊᑭᓕᖅᓱᐃᖏᓐᓇᕈᓐᓇᐃᓕᕙᓪᓚᐃᒐᑦᑕ $200-
ᒥᓕᐊᖏᓐᓃᑦᑐᓂᒃ ᐊᕐᕌᒍᑕᒫᑦ 15-20-ᐳᓴᓪᓘᓐᓃᑦ ᐃᓚᖓᒍᑦ ᑖᒃᑯᐊ ᑮᓇᐅᔭᓕᒫᑦ 
ᐆᒻᒪᖅᑯᑎᓕᕆᓂᕐᒧᑐᐃᓐᓈᖅᑎᓪᓗᒋᑦ.  
 
ᑖᓐᓇ ᐅᖃᐅᓯᕆᔭᕋ 18-ᒥᑦ ᒪᒃᐱᒐᕐᒥ. ᖁᓛᓂ ᒥᔅᓵᓂ $750,000 ᐅᐊᔭᓕᕆᓂᕐᒧᑦ ᓴᓇᒋᐊᕐᓂᐅᓚᐅᖅᑐᖅ 
ᐃᖃᓗᓐᓂ 2005-06 ᐊᔾᔨᒌᓐᖏᑦᑐᓂᑦ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖁᑎᖏᓐᓄᑦ. ᑕᐃᒪᓕ 
ᐅᑎᖅᑎᑕᐅᒍᓐᓇᖅᓯᒐᔭᖅᑯᖃᐃ ᑖᒃᑯᐊ ᐊᕐᕌᒍᓂ ᐱᖓᓱᓂ.  
 
ᒥᓂᔅᑕᐅᔪᖅ ᑐᓴᖅᓯᒪᕚ ᑖᔅᓱᒧᖓ ᐱᓕᕆᐊᖑᓯᒪᔪᒥᑦ ᑐᓴᖅᑎᑦᑎᔪᓐᓇᖅᑲ ᖃᓄᑎᒋ ᐊᑐᓐᖏᓂᖅᐹᓪᓕᕋᔭᕐᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᕿᒥᕐᕈᓪᓗᒋᑦ ᑖᒃᑯᐊ 
ᐱᓕᕆᐊᖑᓚᐅᖅᑐᑦ ᐅᐊᔭᖏᑎᒍᑦ ᓴᓇᔭᐅᒋᐊᕐᓂᖓᓄᑦ  
 



ᐱᖓᑦᓯᖅ, ᔫᓂ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1726 

ᐊᒻᒪᓗ ᐃᓚᖏᑦ ᐊᕐᕌᒍᓂᑦ ᐱᖓᓱᓂᐅᓂᐊᖅᐸᓪᓚᐃᓚᐅᕐᖓᑦ ᑕᐃᔅᓱᒪᓂ ᑖᒃᑯᐊ ᐱᓕᕆᐊᖑᓚᐅᖅᑐᑦ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓂᑦ ᐊᒻᒪᓗ ᑕᐃᒃᑯᐊ ᐊᑐᖅᑕᐅᖏᑦᑐᑦ.  
 
ᐊᑐᖅᑕᐅᓐᖏᓚᕿᔪᑦ ᐊᕐᕌᒍᓂᖃᐃ ᐱᖓᓱᓂᑦ ᓴᖅᑭᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖁᔭᒋᑦᑎᐊᑕᒃᑲ ᑭᐅᒡᒍᓯᒋᔭᖏᑦ ᑭᓯᐊᓂᓕ ᑖᒃᑯᐊ 
ᓄᐊᑕᐃᓐᓇᕆᓗᒋᑦ ᑭᐅᔾᔪᑎᒋᔭᐅᔪᑦ ᑕᒪᒃᑯᓄᖓ ᐱᐅᓯᒋᐊᖅᑕᐅᓂᖏᓐᓄᑦ ᐊᑐᖅᑕᐅᖏᑦᑐᒧᓪᓘᓐᓃᑦ 
ᑕᕝᕗᖓᔅᓴᐃᓈᕐᖓᑕ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ. ᑕᑯᓚᐅᓐᖏᓐᓇᒪ ᒪᑯᓄᖓ ᓇᒻᒥᓂᖃᕐᑐᓄᑦ. 
 
ᑕᐃᒃᑯᐊ ᓇᒻᒥᓂᖃᕐᑐᑦ ᐅᕝᕙᓘᓐᓃᑦ ᓇᒻᒥᓂᖅ ᐃᓪᓗᖃᕐᑐᑦ ᐃᑉᐱᒋᔭᐅᓗᐊᖅᑑᔮᓐᖏᒻᒪᑕ. ᐄᖃᐃ ᑕᐃᒃᑯᐊ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᑦ ᑕᖅᑲᒃᑯᐊᓕ ᐃᖅᑲᐃᑎᐸᒃᑲ ᐅᕙᓐᓄᐃᓐᓇᖅ ᐅᖃᓐᖏᓐᓇᕕᑦ ᑕᐃᒃᑯᐊ 
ᑭᒡᒐᑐᖅᑕᒃᑲ ᑕᐃᒪ ᐅᖃᕐᕕᒋᒐᕕᒋᑦ. 
 
ᑕᐃᒪᓕ ᖁᔭᒋᔪᒪᓪᓗᒍ ᒥᓂᔅᑕᐅᔪᖅ ᐃᓱᒪᒋᔭᐅᒋᐊᓛᖅᑐᓴᐅᒐᓗᐊᕆᕗᑦ ᖃᓄᑎᒋᑭᐊᖅ ᐊᔾᔨᒌᓐᖏᑦᑐᓂᑦ 
ᐊᑭᓕᖅᓱᐃᒪᔪᑦ 20-25-ᓘᓐᓃᑦ ᓇᓗᔪᖓ ᐊᔾᔨᒌᓐᖏᑦᑐᑦ ᐊᔾᔨᒌᓐᖏᑦᑐᒡᒍᑎᐅᒻᒪᑕ ᐊᑭᓕᖅᓱᐃᔾᔪᑏᑦ.  
 
ᑕᐃᒪ ᐊᑭᑐᓂᖅᐸᐅᕙᓪᓚᐃᔪᖅ ᑕᑉᐹᓂ ᖃᐅᓱᐃᑦᑐᒥ ᐊᒻᒪᓗ ᑎᑭᕋᕐᔪᐊᒥ. ᑖᒃᑯᐊ ᐊᑭᓖᔪᔅᓴᐅᖃᑦᑕᕐᖓᑕ 
ᒪᕐᕈᐊᖅᑎᓗᐊᓐᖑᐊᖅᑐᒍᖅᑲᐃ ᐅᕙᓂ ᐊᑭᓕᐅᔾᔭᐅᕙᑦᑐᒥ. ᑕᐃᒪᓕ ᒥᓂᔅᑕ ᑕᐃᒪᐃᑉᐸᑦ ᒥᓂᔅᑕᐅᔪᖅ 
ᐅᖃᕈᓐᓇᖅᑲ ᑕᐃᒃᑯᐊ ᐊᑭᓖᖃᑦᑕᕐᖓᑕ ᓱᒻᒪᓖᒃᑯᐊ ᑲᑎᑎᕆᓇᓱᓐᖏᓚᑦ ᑕᒪᐅᖓ ᓄᓇᕗᓕᒫᒧᑦ? ᖁᔭᓐᓇᒦᒃ, 
ᐃᒃᓯᐅᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᐊᕕᕐᓗᖓ ᑖᒃᑯᐊ ᐳᔪᒧᑦ ᐃᑯᒪᓲᑦ ᑖᒃᑯᐊ 
ᒐᕙᒪᒃᑯᑦ ᓇᒻᒥᓂᖃᕐᑐᓪᓗ.  
 
ᑲᖏᖅᖠᓂᕐᒥᐅᑕᐃᑦ ᑖᒃᑯᐊ ᐊᑦᑕᑕᖅᑎᓚᐅᕋᑦᑎᒍ ᐳᔪᖅᑐᓄᑦ ᐃᑯᐊᓚᑎᑦᑎᓂᕐᒥᑦ ᖃᐅᒻᒪᖅᑯᑎᖃᕐᓂᕐᒥᑦ ᐊᒻᒪᓗ 
ᑕᓪᓕᒪᓄᑦ ᐃᓪᓗᕐᔪᐊᓄᑦ ᓄᓇᓕᒻᒥ ᑕᐃᓐᓇᓗ ᐋᓐᓂᐊᕕᑦᑖᓵᖑᔪᒧᑦ. ᑕᒪᒃᑯᐊ ᑮᓇᐅᔭᒃᑯᕕᑦ ᑕᐱᕇᒃᑯᑦ 
ᐃᓪᓗᖏᓪᓗ ᑕᒪᒃᑯᐊ ᐃᑲᔫᑕᐅᔪᑦ ᓇᒻᒥᓂᖃᕐᑐᓄᑦ ᐅᖃᖅᓯᒪᖅᑲᐅᔭᖏᓐᓄᑦ. 

ᑕᕝᕙ ᐃᒻᒪᖃ 100-ᐊᔾᔨᒌᓐᖏᒻᒪᑕ ᐊᑭᓕᖅᑑᑕᐅᔪᑦ ᐊᔾᔨᒌᓐᖏᒻᒪᑕ ᑎᓴᒪᐅᔪᑦ ᓄᓇᓕᓐᓂ ᒐᕙᒪᒃᑯᓪᓗ ᐊᒻᒪᓗ 
ᓄᓇᓕᒻᒥᐅᑦ ᐊᒻᒪᓗ ᐃᓄᖏᓐᓄᑦ.  
 
ᐊᒻᒪ ᑕᐃᒫ ᐱᑦᔪᑎᒋᓪᓗᒋᑦ ᑖᒃᑯᐊ ᐊᑐᓃᖅᑐᓄᑦ ᐊᑭᓕᒃᑑᑕᐅᒐᔭᖅᑐᑦ ᓄᓇᕗᑦ ᐱᒋᐊᓚᐅᖏᓐᓂᖓᓂ 1998-99-
ᒥ ᓄᓇᑦᓯᐊᕐᒧᑦ ᓱᓕ ᐊᑕᑎᓪᓗᑕ. ᑕᒪᓐᓇ ᐋᖅᑭᒃᓯᕙᓪᓕᐊᓕᖅᑎᓪᓗᑕ ᐊᑭᓕᖅᓲᑏᔅᓴᓂᒃ ᐊᒻᒪᓗ ᑖᒃᑯᐊ 
ᐆᒪᖅᑯᑎᓕᕆᔨᓄᑦ ᐋᖅᑭᒃᓱᐃᕙᓪᓕᐊᑎᓪᓗᑕ.  
 
ᑕᒪᒃᑯᐊ ᑕᐃᒪᐃᓚᐅᖅᑐᑦ ᐊᒻᒪᓗ ᐃᑲᔪᖅᓯᐸᓪᓕᐊᓪᓗᒋᑦ.  ᐃᑲᔫᑏᓂᒃ ᒥᑭᓂᖅᓴᐃᑦ ᓄᓇᓖᑦ ᑭᕙᓪᓕᕐᒥᒃ 
ᓇᒻᒥᓂᖃᑐᓪᓗ ᑕᐃᒃᑯᐊ.  
 
ᓇᒻᒥᓂᖃᑦᑐᓄᑦ ᑲᑐᔾᔨᖃᑎᒌᑦ ᐃᑉᐱᒍᓱᓚᐅᖅᓯᒪᒐᑦᑕ ᓄᓇᓖᑦ ᓇᒻᒥᓂᖅ ᐊᑭᓕᖅᑑᑎᖃᕆᐊᖃᕋᔭᓐᓂᖏᓐᓂᒃ 
ᐃᓕᓯᒪᔭᖏᓐᓂᒃ ᑕᐃᒃᑯᐊᓗ ᓄᓇᓖᑦ ᐊᑐᓃᖅᖤᑐᒋᑦ ᐋᖅᑭᒃᑕᐅᖁᔭᐅᓚᐅᖅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᖅᑕᕋ ᒥᓂᔅᑕ. ᑕᐃᒪ ᑐᑭᓯᓇᖅᓯᑎᑦᑎᔭᕆᐊᖃᑦᑐᒍᑦ ᓄᓇᕗᒻᒥᐅᓄᑦ ᑕᒪᒃᑯᐊ 
ᐳᔫᖅᑐᓄᑦ ᐃᓂᒋᔭᐅᔪᓄᑦ ᐃᑲᔫᑕᐅᔭᕆᐊᖃᒻᒪᑕ ᒐᕙᒪᒃᑯᓄᓪᓗ. ᐊᒻᒪᓗ ᐊᑕᖏᓪᓗᒋᑦ ᑖᒃᑯᐊ ᑕᐅᑐᓪᓗᒋᑦ 
ᑮᓇᐅᔭᐃᑦ. 
 
ᐊᒻᒪ ᑕᐃᒃᑯᐊ ᐱᔪᓐᓇᖅᑐᑦ ᐱᔪᓐᓇᕋᔭᖅᐸᓪᓖ ᐃᑲᔫᑕᐅᓗᑎᒃ ᑖᒃᑯᓄᖓ ᐳᔪᕐᓄᑦ ᐆᒪᖅᑯᑎᖃᑦᑐᓂᒃ 
ᐃᑯᐊᓚᐅᑎᖃᑦᑐᓂᒃ ᑕᒪᓐᓇ ᑕᐅᕗᖓ ᑲᔪᓯᔪᓐᓇᖅᐹ ᐃᓕᔭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᖓᓂᕆᔭᖓ ᐊᖏᓂᖅᐹᖑᔪᖅ 
ᖁᕕᐊᒋᔭᕋ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ. ᑖᒃᑯᐊ ᐅᖅᑯᖅᓴᐅᑎᓄᑦ ᐊᑮᑦ ᐊᒻᒪᓗ ᑲᑉᐳᔭᖅᑐᓄᑦ ᐃᑲᔫᑏᑦ ᐊᒻᒪᓗ 
ᐊᑐᓗᐊᖅᑕᐃᓕᒪᓂᖅ ᒪᑯᓄᖓ ᑎᒥᐅᔪᒧᑦ ᐅᕝᕙᓘᓐᓃᑦ ᓇᒻᒥᓂᕆᔭᐅᔪᒧᑦ ᐊᑦᑕᑕᖅᓯᒪᑎᓪᓗᒋᑦ. 
 
ᑕᐃᒪ ᓇᒻᒥᓂᖃᑦᑐᓄᑦ ᐊᑐᓂᒃ ᐊᑦᑕᑕᕈᓐᓇᖏᒻᒪᑕ ᑕᒪᑦᓱᒧᖓ ᒥᑭᓗᐊᕐᒪᑕ. ᑕᒪᓐᓇ ᐆᒪᖅᑯᑎᖏᑦ 
ᐅᖁᖅᓴᐅᑎᖏᑦ ᐊᑦᑕᖂᓂᖏᒻᒪᑕ ᑭᓯᐊᓂ ᐊᖏᓂᖅᓴᐅᔪᓄᑦ ᓇᒻᒥᓂᕆᔭᐅᔪᓄᑦ ᓂᐅᕕᖅᕕᒐᓚᓐᓄᓪᓗ 
ᐊᑦᑕᑕᕈᓐᓇᕐᒪᑕ. 
 
ᑭᓯᐊᓂ ᑭᖑᓂᐊᒍᑦ ᑖᒃᑯᐊ ᐃᓪᓗᕐᔪᐊᑦ ᐊᖏᓂᖓ ᑕᐅᑐᓪᓗᒍ ᑕᐃᒃᑯᓄᖓ ᐆᒪᖅᑯᑎᓕᕆᔨᓄᑦ. ᑖᒃᑯᐊ ᓱᓪᓗᓖᑦ, 
ᑕᐃᒃᑯᐊ ᐃᖃᓗᓐᓂᒃ [ᓂᐊᖁᓐᖒᒧᑦ] ᐅᖓᓯᓗᐊᕐᒪᓐ. ᐊᒻᒪᓗ ᒪᑯᐊ ᓯᓚᑦᑐᕐᓴᖅᕖᓪᓗ ᑕᕝᕗᖓ 
ᐊᑦᑕᑕᕈᓐᓇᑎᓪᓗᒋᑦ. 
 
ᑭᓯᐊᓂ ᑕᕝᕙ ᐊᖏᔫᑕᐅᒻᒪᑕ ᑖᒃᑯᐊ ᑕᑯᓐᓇᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. ᖁᕕᐊᒋᕙᕋ ᑕᒪᓐᓇ ᐃᒪᓐᓇ ᑐᑭᓯᑎᑦᑎᔾᔪᑎᒋᓇᓱᒃᑕᕋ. ᐅᓇ ᒐᕙᒪᒃᑯᑦ 
ᐋᖅᑭᒃᓯᓯᒪᔭᕆᐊᖃᑦᑐᑦ ᐃᑲᔫᓯᐅᓂᐊᖅᐸᑕ ᑳᓐᑐᕌᒃᑖᑎᑦᑎᓗᑎᒃ. ᑳᓐᑐᕌᒃᑦ-ᖃᖏᑯᑦᑕ ᒐᕙᒪᒃᑯᓐᓄᑦ 
ᐃᑲᔫᓯᐅᔾᔮᖏᒻᒪᓐ.  
 
ᑕᕝᕙ ᑖᓐᓇ ᓇᒻᒥᓂᖃᑦᑐᑦ ᐅᖃᐅᓯᕆᕙᒃᑲ. ᑕᐃᒃᑯᐊ ᓇᒻᒥᓂᖃᑦᑐᓪᓕ ᐃᓪᓗᕐᔪᐊᕐᓂᒃ, ᑖᒃᑯᐊ 
ᐃᑲᔫᓯᐊᖑᖃᑦᑕᑐᓪᓗ ᓴᓂᐊᒍᑦ, ᒥᓂᔅᑕ ᐅᖃᒻᒪᓐ ᑕᐃᒪ ᐃᓚᒋᔭᐅᒻᒪᑕ ᒐᕙᒪᓄᑦ, ᑳᓐᑐᕌᒃᑦ-ᒋᔭᐅᔪᑦ ᐃᓗᐊᓂ 
ᑭᓯᓱᐊᓂ ᐱᑕᖃᖏᑉᐸᑕ ᐃᑲᔫᓯᐅᔮᖏᒻᒪᑕ.  
 
ᑕᒪᓐᓇ ᑮᓇᐅᔭᓕᐅᕐᓂᖅ ᑕᐅᑐᒃᖢᒍ ᓇᓕᐊᓐᓄᑦ ᓄᑦᑎᖅᑕᐅᖃᑦᑕᖅᐸᓐ ᓇᒻᒥᓂᖃᑦᑐᓄᑦ ᑖᓐᓇ ᐊᖏᓗᐊᖏᒻᒪᓐ, 
ᓱᓗᐊᖏᒻᒪᑕ ᑕᕝᕙᓂ ᐊᑯᓐᓂᖏᓐᓂ. ᑕᐃᒪ ᑕᐅᑐᓪᓚᑦᑖᖅᖢᒍ ᐊᔪᓐᓇᕈᑎᓕᒻᒪᕆᐊᓘᒻᒪᑕ ᐃᒪᓐᓇ 
ᐱᔪᓐᓇᕐᓂᖏᓐᓂᒃ, ᐊᑭᓖᔪᓐᓇᕐᓂᖏᓐᓂᒃ ᑖᒃᑯᐊ ᐃᑲᔪᖅᓯᖅᑕᐅᓂᐊᖅᐸᑕ ᐆᒪᖅᑯᑎᓄᑦ.  
 
ᑕᐃᒪ ᐃᖅᑲᐅᒪᑕᑦᑕᐅᖅ 6 ᓴᓐᔅᒥᒃ ᐊᑭᓖᓲᖑᒻᒪᑕ ᓲᕐᓗ ᓖᑕᒧᑦ 1 ᑳᓚᓐᒧᓘᓐᓃᑦ ᐊᒻᒪ ᐆᒪᖅᑯᑏᑦ ᓄᓇᓕᓐᓄᑦ 
ᑕᒪᓐᓇ ᐊᑐᐃᓐᓇᐅᑎᓪᓗᒍ ᐃᓗᐃᒃᑲᒥᒃ 100-ᐳᓴᓐᑎᒥᒃ ᐃᑲᔪᖅᓯᖅᑕᐅᓗᒃᑖᖏᒻᒪᑕ ᓇᒻᒥᓂᖃᑦᑐᑦ ᐃᓪᓗᕐᔪᐊᓂᒃ 
ᐊᑭᓖᖃᑦᑕᕐᒪᑕ ᑖᒃᓰᔭᐃᓪᓗᑎᒃ. ᐊᒻᒪᓗ ᐅᖅᓱᐊᓗᒻᒧᑦ ᑖᒃᓰᔭᐃᓪᓗᑎᒃ ᐊᒻᒪ ᐅᑎᒧᓐ ᓱᓇᒧᑦ ᓇᒻᒥᓂᖃᑦᑐᑦ 
ᐃᓪᓗᕐᔪᐊᓂᒃ ᐃᑲᔫᓯᑦᑕᐅᖃᑦᑕᖅᐸᓐ ᐱᖃᑦᑕᖅᐸᓐ ᒐᕙᒪᒃᑯᓐᓂᑦ.  
 
ᑖᓐᓇ ᑐᑭᓯᒍᒪᔾᔪᑎᒋᔭᕋ ᑖᓐᓇ ᕿᒥᕐᕈᓪᓗᒍ ᐊᑭᖏᓐ ᑲᔪᓯᔪᑦ ᑕᐃᒪᓐᖓᓂᒃ ᐊᑭᑦᑑᕆᐊᕌᖓᑕ ᑖᒃᑯᐊ ᐆᒪᖅᑯᑏᓐ 
ᐃᑲᔫᓯᐊᓪᓗ.  
 
ᒥᓂᔅᑕ ᑭᐅᖁᔭᕋᓗᐊᕋ ᓇᒻᒥᓂᖃᑦᑐᑦ ᐃᓪᓗᕐᔪᐊᓂᒃ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖃᒻᒥᒐᒪ ᐃᓪᓗᕐᔪᐊᕐᒥᒃ. 
 
ᐊᒻᒪᑦᑕᐅᖅ ᒐᕙᒪᒃᑯᑦ ᓴᑎᑭᑎᑦᑎᓯᒪᒻᒪᑕ ᐱᓕᕆᐊᕐᖏᓐᓂᒃ ᓄᓇᕗᒻᒥᐅᓄᑦ ᑐᕌᖅᑐᓂᒃ ᓇᒻᒥᓂᖃᑦᑐᓄᑦ 
ᐃᓪᓗᕐᔪᐊᓂᒃ ᐱᔪᓐᓇᖅᕕᒋᔭᖏᓐᓂᒃ ᐃᑲᔪᖅᓯᖅᑕᔪᒪᓂᕐᒧᑦ. ᐊᒻᒪᓗ ᐃᓪᓗᓕᕆᔨᕐᔪᐊᑯᓐᓂᑦ ᐊᒻᒪ ᑕᐃᒃᑯᐊ 
ᐸᐸᑕᐅᔪᑦ ᑮᓇᐅᔭᐃᑦ $100,000.00 ᐊᑐᐃᓐᓇᐅᔪᑦ. 250-ᓂ ᓇᒻᒥᓂᖃᖅᑐᑦ ᓄᓇᕗᒥ ᐱᔪᓐᓇᖅᑐ 
ᐃᑲᔪᕐᓱᖅᑕᐅᖃᑦᑕᕐᖢᑎᒃ ᐅᑭᐅᓄᑦ ᐊᒥᓱᓄᑦ ᐃᑲᔪᕐᓱᖅᑕᐅᓯᒪᔪᑦ.  
 
ᐊᐱᕆᔪᒪᔭᕋ ᒥᔅ ᑯᕌᐳᑦ ᑕᒪᔅᓱᒥᖓ ᐅᓂᑳᑲᓐᓂᕈᓐᓇᕐᐸᑦ ᑐᑭᓯᓇᖁᓪᓗᒍ ᓇᖕᒥᓂᖃᖅᑐᑦ ᐃᒡᓗᕐᔪᐊᓂ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᖁᔭᓐᓇᒦᒃ. ᒥᔅ ᑯᕌᕗᑦ. 

ᑯᕌᕗᑦ (ᑐᓵᔨᑎᒍᑦ): ᑖᓐᓇ ᐲᑕ ᓯᑳᑦ ᐊᖓᔪᖅᑳᖑᔪ ᐅᖃᕈᑎᓪᓗᒍ ᐅᕙᓃᖏᒻᒪᑦ ᑕᐃᓐᓇ ᐊᖏᔪᖅᑳᖑᔪᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ President-ᒋᔭᐅᔪᕆᓛ.  
 
ᑕᐃᒪ ᑮᓇᐅᔭᖅᑕᖃᖅᑐᖅ ᓴᓂᕐᕙᖅᑕᐅᓯᒪᔪᖅ ᓇᖕᒥᓂᖃᖅᑐᓄᑦ ᐃᒡᓗᕐᔪᐊᓄᑦ ᑐᕌᖅᑐᓂᒃ ᑕᒪᒃᑯᐊ ᑲᑉᐳᔾᔭᓄᑦ 
ᐊᐅᓚᐅᑎᓄᑦ ᐃᖏᕐᕋᖃᑦᑕᖅᑐᑦ ᓄᓇᓕᓕᒫᓄᑦ ᓄᓇᕗᒥ 50%-ᒥ ᐃᖃᓗᐃᓐᓄᑦ ᐊᑭᒋᔭᐅᔪᖅ.  
 
ᖁᑉᐸᖏᑦ ᑖᒃᑯᐊ ᒐᕙᒪᒃᑯᓐᓄᑦ ᐊᑭᓕᖅᑕᐅᓪᓗᑎᒃ ᓇᖕᒥᓂᖃᕐᕕ ᐃᒡᓗᕐᔪᐊᒥᑦ ᐃᖃᓗᖕᓂᓕ ᐃᓚᖏᑦ 
ᐊᑭᑐᓂᕐᐹᖑᖃᑕᐅᔪᖅ ᐊᖏᔪᒥ ᐊᑭᓖᖃᑦᑕᖅᑐᑦ ᒐᕙᒪᒃᑯᓐᓄᓪᓗ ᓇᒻᒥᓂᖃᖅᑐᓄᓪᓗ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᑐᑦ ᐊᒥᓱᒐᓚᖕᓂᒃ ᐊᖅᑭᒋᐊ ᓴᓇᒋᐊᖅᑕᐅᔪᓐᓇᖅᑐᓄᑦ ᑕᒪᓐᓇ 
ᐊᖏᓪᓕᒋᐊᖅᑕᐅᔪᓐᓇᖁᓪᓗᒍ $15,000-ᒥᒃ ᐃᑲᔪᖅᑕᐅᖃᑦᑕᖅᑐᑦ ᐊᑐᖅᑕᐅᓂᐊᕐᖢᑎᒃ ᐆᒻᒪᖅᑯᑎᓄᑦ 
ᐊᐅᓚᐅᑎᓄᑦ ᐊᑐᖅᑐᓂᒃ.  
 
ᑕᒡᕙ ᑕᒪᒃᑯᐊ ᑕᐃᒫᒃ ᓇᖕᒥᓂᖃᖅᑐᓄᑦ ᐃᑲᔫᓯᐊᖑᖃᑦᑕᖅᑐᑦ ᒐᕙᒪᒃᑯᓐᓂ ᑕᐃᒪᖓᓂᑦ ᐱᒋᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑯᕌᕗᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒪ ᐅᔾᔨᖅᑐᖁᕙᕋ ᒥᓂᔅᑕ, ᐅᔾᔨᖅᑐᕆᐊᖃᓪᓚᑖᖅᑐᒍᑦ ᑖᒃᑯᐊ ᓴᖅᑭᑎᓗᒃᑖᕐᓗᒋᑦ 
ᐊᑐᐃᓐᓇᐅᓗᒃᑖᖏᖕᒪᑕ ᓇᖕᒥᓂᖃᖅᑐᓄᑦ ᐃᑲᔫᓯᐊᑦ. ᓲᕐᓗ ᐃᓚᖏᑦ ᐃᓱᓕᕝᕕᖃᕐᒪᑕ ᓇᖕᒥᓂᖃᖅᑐᓕᒫᓄᑦ 
ᐱᓕᕆᐊᖑᔪᑦ ᑐᕌᙱᒻᒪᑕ.  
 
ᐅᕙᖓ ᐊᒃᓱᕈᕐᓇᖅᑐᐊᓘᖕᒪᑦ ᖃᐅᔨᒪᔭᖃᕋᒪ ᐃᒪᓐᓇ ᐃᖅᑲᓇᐃᔭᙱᑎᓪᓗᒋᓪᓗ 100 ᐃᓗᐃᒃᑲᒥ 
ᐃᑲᔪᕿᖅᑕᐅᖃᑦᑕᖏᒻᒪᑕ. ᐆᒃᑐᕐᓯᒪᔪᑦ ᒪᕐᕈᐃᕐᖢᓂ ᑕᐃᓐᓇ ᐃᓄᒃ ᐅᑭᐅᓄᑦ ᐱᖓᓱᓄᑦ ᑕᐃᒪᙵᓂ 
ᐅᖃᓕᒫᕐᓯᒪᔭᕋ ᑕᐃᓐᓇ ᐅᖃᕐᓯᒪᔭᓯ ᐅᖃᕐᓯᒪᔪᑦ ᑎᑎᖅᑲᒥ ᑕᑯᓚᐅᕋᒪ ᒪᒥᐊᓇᖅ ᐆᑦᑐᕋᓗᐊᕋᕕᑦ ᐋᒡᒑᖅᑕᐅᒐᕕᑦ 
ᐃᒪᐃᓕᖓᔪᒥᑦ.  
 
ᑕᒡᕙ ᑖᒃᑯᐊ ᓴᖑᔪᒪᒐᒪ ᐃᒻᒪᖃ ᐅᓇ ᑐᑭᒋᓐᓇᓱᒃᑕᕋᐃ. ᐃᒪᓐᓇ ᐱᔪᓐᓇᕐᓂᓕᒫᕗᑦ ᐅᖃᖅᑲᐅᒐᒪ ᕿᒥᕐᕈᓪᓗᒋᑦ 
ᐱᔪᓐᓇᕐᓂᖅ ᓄᓇᕗᒥᐅᑦ ᑐᕌᕐᓗᑎᒃ ᒐᕙᒪᒃᑯᓪᓗ ᐱᓕᕆᐊᖏᓪᓗ ᓇᖕᒥᓂᖃᕋᓗᐊ ᓇᖕᒥᓂᖃᕐᓱᓂ 
ᐃᑯᔫᓯᐊᖑᖃᑦᑕᖅᑐᑦ ᑐᕌᕆᐊᖃᖅᑐᒍᑦ ᑕᐃᒃᑯᓄᖓ ᐃᓱᒪᕐᓱᕐᓂᕐᒥᑦ ᐱᕕᐅᔪᓐᓇᖅᑐᓂᒃ ᐃᓗᐃᒃᑲᒥ 
ᐃᑲᔪᕐᓱᖅᑕᐅᓗᒃᑖᖏᓐᓇᑦᑕ ᒐᕙᒪᒃᑯᓐᓂᑦ.  
 
ᐄ, ᒥᑭᔪᓄᑦ ᑐᕌᖅᑑᒐᓗᐊᑦ ᐱᓕᕆᐊᕗᑦ ᐊᑭᓖᔭᕆᐊᖃᖅᑐᑦ ᐱᓕᕆᔾᔪᑎᓂ ᐱᓇᓱᒃᑳᖓᑕ.  
 
ᑕᐃᒪ ᐆᒃᑐᕆᐊᖃᖅᑐᒍᑦ ᓇᓗᓇᐃᕐᓯᓪᓚᒃᑖᕐᓗᑕ ᐅᖃᐅᓯᖃᕐᓂᐊᕈᑦᑕ ᓇᖕᒥᓂᖃᖅᑐᓂ ᐃᒡᓗᕐᔪᐊᓂ. ᐊᒻᒪᓗ 
ᓇᖕᒥᓂᖃᖅᑐᑦ ᐃᖅᑲᓇᐃᔮᖏᓐᓂ ᑕᐃᒪ ᐱᓕᕆᐊᑦ ᓇᓕᐊᑐᐃᓐᓇ ᐱᓕᕆᐊᖑᔪᑦ ᐃᒡᓗᓕᕆᓂᕐᒧᑦ 
ᐊᖅᑭᒃᓯᕆᐊᕈᑎᒃᓴᐃᓘᓐᓃᑦ. ᐄ, ᑖᒃᑯᐊ ᑕᑯᓚᐅᕐᓚᕗᑦ ᑕᐃᒃᑯᓄᖓ ᑐᕌᓪᓚᑦᑖᓕᕋᓗᐊᕐᒪᖔᑕ. 
ᐃᓕᖓᔪᑐᐃᓐᓇᕐᓂᒃ ᑭᓇᒃᑯᑦ ᐱᔪᓐᓇᕐᒪᖔᑕ ᐃᒪᐃᓕᖓᑐᐃᓐᓇᙱᓪᓗᒋᑦ.  
 
ᐃᓕᖓᙱᒻᒪᑕ ᑖᒃᑯᓄᖓᐃᓐᓇᖅ, ᐃᓕᖓᙱᒻᒪᑕ ᒐᕙᒪᒃᑯᓐᓄᑦ ᐃᒡᓗᕐᔪᐊᓕᐅᕐᒪᑕ ᐅᑯᓂᖓ ᐃᒪᓐᓇ ᑭᓯᐊᓂ 
ᓇᖕᒥᓂᖃᖅᑐ ᐃᒡᓗᕐᔪᐊᓂᒃ Business-ᖃᖅᑐᓪᓗ ᑖᒃᑯᐊ ᑮᓇᐅᔭᓕᐅᕐᓂᖏᑦ ᑕᐅᑐᒃᑕᐅᑐᐃᓐᓇᕐᒪᑕ ᑭᓯᐊᓂ 
ᓱᓕᔾᔪᑕᐅᙱᒻᒪᑦ ᑕᒪᓐᓇ. 

ᑭᓯᐊᓂ ᐄ, ᑕᕙ, ᐄ, ᑮᓇᐅᔭᓕᐅᓗᐊᖅᑐᐊᓘᒐᕕᑦ ᐱᔪᓐᓇᙱᑦᑐᑎᓚᔭᐅᖃᑦᑕᕐᒪᑕ ᓲᖅ ᑖᒃᑯᐊ ᓲᕐᓗ 
ᐊᑭᕋᖅᑐᖅᑕᐅᕙᑦ ᐃᖕᒥᓂ ᐃᓅᒡᔪᑎᒃᓴᓕᐅᕈᓐᓇᖏᑦᑐ ᑮᓇᐅᔭᓕᐅᕐᓗᑎ ᓲ ᑕᐃᒪᐃᑉᐸ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᐱᔾᔪᑎᒋᓪᓗᒍ ᑕᒪᓐᓇ ᑐᕌᕋᓱᐊᖅᑕᕗᑦ 
ᐱᓕᕆᐊᕆᓕᕐᐸᕗᑦ ᐅᖃᐅᓯᕆᓗᑎᒍ ᐊᒻᒪ ᑕᐃᓐᓇ ᐊᖏᖃᑎᒋᔭᕋ ᒪᓕᒐᓕᐅᖅᑎ.  
 
ᑕᐃᒪ ᐱᓕᕆᐊᖃᕋᑉᑕ ᐃᓕᖓᔪᒥᑦ ᒐᕙᒪᒃᑯᑦ ᑭᒡᒐᖅᑐᐃᓪᓗᑎᒃ. ᑕᐃᒪ ᐅᒃᑯᐃᖓᓇᓱᓗᒃᑖᖃᑦᑕᕋᓗᐊᖅᑐᒍᑦ ᑕᐃᒪ 
ᐃᑲᔪᕐᓯᖅᑕᐅᖃᑦᑕᖅᑐᓂᑦ ᓄᓇᕗᒥ ᑖᒃᑯᐊ ᐃᑲᔫᑎᐊ ᐃᑲᔫᑏᑦ ᐱᓪᓗᒋᑦ ᐃᑲᔫᓯᐊᖑᖃᑦᑕᖅᑐᑦ ᑕᐃᒪ 
ᑮᓇᐅᔭᓕᐅᖅᑐᓕ. ᖁᒃᑎᖕᓂᕐᓴᓂᒃ ᑕᐃᒃᑯᐊ ᐆᒻᒪᖅᑯᑎᓄᑦ ᐊᑭᖏᑦ ᑕᐅᑐᒃᖢᒋᑦ ᐱᖃᑦᑕᕋᑦᑎᒍ. 
 
ᓇᒻᒥᓂᖃᕈᕕᑦ ᐃᓪᓗᕐᔪᐊᒥᑦ ᐃᑲᔪᖅᑕᐅᔭᕆᐊᖃᕈᕕᓪᓗ, ᐄ, ᑕᐃᒪ ᐃᓱᓕᕝᕕᖃᖃᑦᑕᕐᒪᑕ ᑮᓇᐅᔭᓕᐅᕐᓂᖏᑦ 
ᑕᐅᑐᑦᑕᐅᓪᓗᑎᒃ $60,000 ᐅᖓᑖᓂᑦ $50,000-ᓂᓪᓘᓐᓃᑦ ᐃᓪᓗᓖᑦ ᑲᑐᔾᔨᓗᑎᒃ ᑮᓇᐅᔭᓕᐅᖃᑦᑕᖅᐸᑕ. ᑕᐃᒪ 
ᐅᖃᖅᑲᐅᒻᒪᑦ ᑖᓐᓇ ᒪᓕᒐᓕᐅᖅᑎ ᑖᒃᑯᐊ ᓇᓕᒧᒐᓱᒋᐊᖃᖃᑦᑕᕋᑦᑎᒍ ᒐᕙᒪᐅᑎᓪᓗᑕ. 
 
ᑕᐃᒪ ᓇᒻᒥᓂᖃᖅᑐᓄᑦ ᐃᓪᓗᕐᔪᐊᖃᖅᑐᓂᒃ ᑕᐃᒪ ᑮᓇᐅᔭᓕᐅᕈᕕᑦ $100,000-ᓂᒃ ᐱᔪᓐᓇᕋᔭᓐᖏᑦᑐᑎᑦ 
ᐃᑲᔪᖅᓱᖅᑕᐅᓂᕐᒥᒃ, ᑕᐃᒃᑯᐊ ᑐᓂᕐᕈᑎᓂᒃ. ᐊᒻᒪᓗ ᑮᓇᐅᔭᓂᒃ ᑖᓐᓇ ᓈᒻᒪᒐᓱᒋᔭᐅᒻᒪᑦ ᐃᓄᓐᓄᑦ ᐊᑭᓖᔪᓐᓇᕐᒪᑕ 
ᖄᖓᒍᑦ ᑕᒪᒃᑯᓄᖓ ᐊᑭᓕᖅᑑᑎᔅᓴᓄᑦ. ᑕᐃᒪ ᑮᓇᐅᔭᓕᐅᖅᐸᑕ ᑐᖔᒍᑦ ᑕᐃᒪ ᐃᑲᔪᖅᓱᖅᑕᐅᔪᓐᓇᖅᑐᑦ 
ᒐᕙᒪᒃᑯᓐᓂᑦ ᐱᓕᕆᐊᑦᑎᓐᓂᑦ ᐊᒻᒪᓗ ᑐᓂᔭᐅᓗᑎᒃ ᑮᓇᐅᔭᓂᒃ ᐅᑎᖅᑎᑕᐅᒋᐊᖃᓐᖏᑦᑐᓂᒃ.  
 
ᐊᒻᒪ ᐆᑦᑑᑎᒋᓗᒍ ᐅᓇ $50,000-ᓂᒃ ᑮᓇᐅᔭᓕᐅᖅᐸᑦ ᓇᒻᒥᓂᖃᖅᑐᖅ ᐃᓪᓗᐃᑦ ᐋᖅᑭᒋᐊᕈᑎᔅᓴᖃᖅᐸᓪᓗ 
ᐅᕝᕙᓘᓐᓃᑦ ᓇᒻᒥᓂᕐᓄᑦ ᐃᓪᓗᕐᔪᐊᕐᓄᑦ ᑐᕌᕐᓂᐊᖅᑐᒥᒃ. ᑕᐃᒪᑦᑕᐅᖅ 60-ᐳᓴ ᑕᐃᒃᑯᐊ ᐃᓄᐃᑦ ᓄᓇᕗᒻᒥ 
ᐃᑲᔫᓯᐊᖃᑦᑕᖅᑐᑦ ᓂᖃᐃᓱᖅᑎᐅᓪᓗᑎᒃ ᐃᓪᓗᕐᔪᐊᖏᓐᓄᑦ.  
 
ᑕᐃᒪ ᑕᕝᕙ ᑖᒃᑯᐊ ᐱᓕᕆᐊᕗᑦ ᐱᕕᖃᕈᓐᓇᖅᑐᑦ ᐅᖃᖃᑎᒌᒍᑎᒋᓗᑎᒍ ᑖᒃᑯᐊ ᐱᔪᓐᓇᕐᓂᖅᓴᐅᖁᓪᓗᒋᑦ 
ᑕᐃᒃᑯᐊ ᐊᒻᒪᓗ ᐱᔪᓐᓇᖅᓯᑎᑕᐅᔪᓐᓇᖁᓪᓗᒋᓪᓗ ᓇᒻᒥᓂᖃᖅᑑᒐᓗᐊᑦ. ᑕᐃᒪᐃᓕᐅᕋᓱᑦᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓱᒪᓪᓗᑕ, ᓇᓚᐅᑦᑕᕋᕕᑦ ᒐᕙᒪᒃᑯᑦ ᑖᓐᓇ 
ᑎᑭᐅᑎᔪᓐᓇᖃᑦᑎᔪᓐᓇᖃᑦᑕᖏᓐᓇᑦᑎᒍ ᐃᓕᖓᑎᑕᖓᑦ ᒐᕙᒪᒃᑯᑦ ᐊᑐᖅᑐᐊᕐᓂᕐᒧᓪᓗ.  

ᐅᖃᕋᕕᑦ ᐱᔪᓐᓇᖏᑉᐸᑕ ᒐᕙᒪᒃᑯᑦ ᐱᓕᕆᐊᖏᓐᓂᑦ ᑕᐃᒃᑯᐊᓗ ᐆᒻᒪᖅᑯᑏᑦ ᐊᑭᑐᔪᐊᓘᑎᓪᓗᒋᑦ ᐊᒻᒪᓗ 
ᓈᒻᒪᖏᖦᖢᑎᓪᓗ ᐅᖅᓴᐅᑏᑦ ᑲᔪᓰᓐᓇᕐᒪᑕ ᑖᓐᓇ ᓈᒻᒪᖏᒻᒪᑦ. 
 
ᐊᒻᒪᑦᑕᐅᖅ ᐊᐱᖅᑯᑎᒋᔭᕋ ᒥᓂᔅᑕᒧᑦᑕᐅᖅ ᓱᓕ, ᐊᑏ ᒥᓂᔅᑕ ᐃᒪᓐᓇᐃᓕᐅᓐᖏᓚᐅᕐᓕ, ᑐᑭᓯᔭᖓᓂᒃ. ᑕᐃᒪ 
ᐅᖃᖅᑲᐅᒐᒪ ᐊᔾᔨᒌᓐᖏᑦᑐᑦ ᑐᓗᖅᑕᕈᑎᒻᒪᕆᐊᓘᒻᒪᑕ ᓲᕐᓗ ᐊᒡᒐᕗᑦ ᖁᒻᒧᐊᑐᐃᓐᓇᓕᖃᑦᑕᕋᑦᑎᒍ, ᑕᐃᒪᓐᓇ 
ᐅᖃᓐᖏᓐᓇᒪ. 
 
ᑭᓯᐊᓂ ᐅᕙᒍᑦ ᓇᒻᒥᓂᓖᑦ ᑕᐃᒃᑯᐊ business-ᖃᖅᑐᓪᓗ ᐃᓪᓗᕐᔪᐊᓂᒃ ᕿᒥᕐᕈᔭᕆᐊᖃᖅᐱᑕ ᐅᖓᑖᓅᑦ 
ᐆᒻᒪᖅᑯᑎᓂᒃ ᐊᑐᐃᓐᓇᐅᑎᑦᑎᓂᕐᒥᑦ ᐅᖅᑰᓴᐅᑎᓄᑦ ᐆᒻᒪᖅᑯᑎᓂᓪᓗ? ᐃᒻᒪᖃ ᕿᒥᕐᕈᔪᓐᓇᕐᓗᑕ ᑖᒃᑯᐊ 
ᑎᑭᑎᑦᑎᓗᑕ ᐅᖁᖅᓴᐅᑎᔅᓴᓄᑦ ᐊᑐᕋᔭᖅᑐᓂᒃ ᐆᒻᒪᖅᑯᑎᓄᓪᓗ ᐊᒻᒪ ᐃᒻᒪᖃ ᐱᔪᓐᓇᖅᑕᑎᑦ ᑖᒃᑯᐊ ᒫᓂᑑᕙᒥ 
ᓲᕐᓗ ᑕᐃᒃᑯᐊ ᐃᓕᖓᒻᒪᑕ ᐆᒻᒪᖅᑯᑎᖏᓐᓄᑦ. 
 
ᑕᐃᒫᒃ ᑐᑭᓯᔭᐅᖁᔭᕋ ᐅᓇ, ᐱᑕᖃᕐᓗᑕ ᒥᓂᔅᑕ ᐃᒻᒪᖃ ᐱᔪᒥᓇᕐᓂᖅᓴᐅᔪᓂᒃ ᑕᐅᑐᒃᑐᖅ ᐆᒻᒪᖅᑯᑎᓂᒃ ᐱᓪᓗᒋᑦ 
ᐅᖅᓱᐊᓗᓐᓂᒃ ᓂᐅᕕᐊᖑᖃᑦᑕᖅᑐᑦ ᑕᖅᑲᐅᖓ ᑕᕝᕙ ᑖᓐᓇ ᓱᓕᕚ, ᐊᔪᓐᖏᓛᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᕐᓗᒍ. ᑕᐃᒃᑯᐊ ᐊᖏᕐᕋᕆᔭᐅᔪᓂᒃ 
ᓄᑖᕈᕆᐊᖅᑎᑦᑎᓂᖅ ᑐᑭᓯᒪᔭᒃᑯᑦ ᒫᓐᓇ $50,000-ᒥᒃ ᓇᒻᒥᓂᖃᖅᑐᑦ ᐊᖏᕐᕋᕆᔭᐅᔪᓂᒃ ᐱᔭᐅᔪᓐᓇᖅᑐᑦ. 
ᑭᓪᓕᖃᖅᑎᑕᐅᓐᖏᑦᑐᑦ ᑖᓐᓇ ᓄᑖᕈᕆᐊᖅᑎᑦᑎᔾᔪᑎᐅᔪᖅ. ᑮᓇᐅᔭᒃᑯᕕᒻᒦᓐᖔᕈᓐᓇᕐᒥᔪᖅ ᑖᓐᓇ $50,000 
ᐃᓱᒪᒋᔪᓐᓇᐃᖅᑕᐅᔪᓐᓇᖅᑐᖅ ᐊᑐᖅᑐᐊᕈᑕᐅᔪᖅ. ᒪᓕᒐᖅᑕᖃᕐᒥᔪᖅ ᑕᐃᒪᓐᓇ ᖃᑦᓯᓂᑦ ᐊᕐᕌᒍᓂᒃ 
ᓄᓇᖃᕆᐊᖃᕐᒪᖔᖅᐱᑦ ᐊᒻᒪ ᓄᓇᕗᒻᒥᐅᑕᐅᔭᕆᐊᖃᖅᖢᑎᑦ.  
 
ᑖᓐᓇ ᐱᔭᐅᔪᓐᓇᖅᑐᖅ ᑕᕝᕘᓇ, ᐊᒻᒪ $50,000-ᖑᓪᓗᑎᒃ ᑐᓴᒐᒃᓴᐃᑦ ᐱᓯᒪᔭᒃᑲ ᒪᓕᒃᖢᒋᑦ. ᑖᒃᑯᐊ ᒥᓂᔅᑕᖓᑦ 
ᐃᓪᓗᓕᕆᔨᒃᑯᑦ ᑕᒫᓃᒻᒪᑦ ᑭᓪᓕᖃᓐᖏᒻᒪᒡᒎᖅ ᑖᒃᓱᒪ ᐱᔭᐅᔭᖓ. $50,000 ᐊᖏᕐᕋᖅᑐᓄᑦ ᓇᒻᒥᓂᖅ 
ᐱᔭᐅᔪᓐᓇᖅᑐᖅ ᖃᑦᑎᑖᓚᓕᐅᕐᓂᖏᑦ ᑭᓪᓕᖃᖅᑰᓐᖏᑦᑐᑦ ᐱᔪᓐᓇᖅᑕᖓ.  
 
ᐊᒻᒪᓗᑦᑕᐅᖅ ᐱᖃᑖ ᒪᓕᒐᓕᐅᖅᑎᐅ ᐊᐱᖅᑯᑎᒋᕋᑖᖅᑕᖓᑕ ᐱᔾᔪᑎᒋᓪᓗᒍ ᒥᓂᔅᑕᕆᔭᐅᓪᓗᖓ 
ᕿᓚᓈᕐᓂᕋᕋᑖᕐᒪᖓ.  
 
ᐄ ᑕᐃᒪ ᐃᒃᓯᕙᐅᑖᖅ ᐳᐃᒍᖅᓴᕋᐃᒃᑲᑦᑕ ᒪᓕᒐᓕᐅᕐᕕᒻᒥ 1986-ᒥ ᑖᒃᑯᐊ ᐱᐊᓐ5 ᕼᐅᐊᓐ-ᒥᑦ ᐅᖅᓱᐊᓗᓐᓂᒃ 
ᐆᒻᒪᖅᑯᑎᖏᓐᓂᑦ ᖃᐅᓱᐃᑦᑐᕐᒨᓐᖓᐅᔾᔨᖃᑦᑕᓚᐅᖅᓯᒪᒻᒪᑕ ᑕᐃᔅᓱᒪᓂ ᐊᕐᕌᒍᓄᑦ ᑎᓴᒪᑦ ᐊᕝᕙᓪᓗᐊᖓᑦ ᑎᓴᒪᑦ 
ᐊᕝᕙᓪᓗᐊᖓ Panarctic-ᑯᑦ ᐃᓚᐅᖃᑦᑕᓚᐅᖅᓯᒪᔪᑦ. ᓴᓗᒻᒪᓴᖅᑕᐅᔭᕆᐊᖃᓐᖏᑦᑐᑎᓪᓗ ᐅᖅᓱᐋᓗᐃᑦ 
ᑕᑉᐹᖔᖅᑐᑦ ᐅᖅᓱᐋᓗᐃᑦ ᑕᐃᒪᓐᓇ ᑖᓐᓇ ᓴᓗᒻᒪᖅᓴᐅᑎᐊ ᐊᓯᔾᔨᖅᑕᐅᑲᑕᐃᓐᓇᖃᑦᑕᕐᖓᑦ.  

ᐄ, ᕿᓚᓈᖅᑐᖓ ᑕᒪᑐᒧᖓ ᐃᒻᒪᖃ 20-ᐳᓴᓐᑎᖏᖃᐃ ᐅᖅᓱᐋᓗᐃᑦ ᑲᓇᑕᒦᑦᑐᑦ ᐅᑭᐅᖅᑕᕐᑐᒦᒻᒪᑕ. ᑖᒃᑯᐊ 
ᐅᖅᓱᐋᓗᐃᑦ ᐊᑐᖅᑕᐅᔭᕆᐊᖃᓛᖅᑐᑎᑦ ᐆᒻᒪᖅᑯᑎᓗ ᐊᑐᖅᑕᐅᔪᓐᓇᖅᑐᓂᓗ.  
 
ᓂᕆᐅᑦᑎᐊᖅᑐᖓ ᑕᒪᑐᒥᖓ ᐅᖅᓱᐋᓗᓕᕆᓂᕐᒧᑦ ᕿᒥᕐᕈᓇᑦᑎᓪᓗᖓ ᓄᓇᕗᒻᒥ. ᐱᓗᐊᖅᑐᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᓂᑦ. ᓯᓚᐅᓪᓗ ᐅᖅᑰᓯᕙᓪᓕᐊᓂᖓ ᐱᓪᓗᒍ ᑕᐃᒪᓐᓇ ᐱᖁᓪᓗᒋᑦ 
ᐅᔭᕋᓐᓂᐊᖅᑎᐅᔪᑦ ᑕᒪᒃᑯᐊ ᕿᓂᕐᓂᖅᓴᐅᔪᒪᔪᑦ ᐅᖅᓱᖅᐋᓗᔅᓴᓯᐅᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᕆᕙᓪᓚᐃᓕᖅᑕᕋ. ᑕᐃᒃᑯᐊ ᐱᓕᕆᐊᑦ ᑕᐃᖅᑲᐅᔭᖏᑦ 
ᓂᕈᐊᖅᑕᐅᕕᒋᓯᒪᔭᓐᓃᖔᖅᑐᒥᑦ ᐊᒡᒑᖅᑕᐅᓚᐅᕐᒪᑦ ᐱᖓᓱᐊᖅᑎ ᑮᓇᐅᔭᓕᐅᓗᐊᕐᒪᑕᒎᖅ ᑖᓐᓇ ᐱᔾᔪᑎᒍᖅ 
ᓇᒻᒥᓂᖅ ᐊᖏᕐᕋᖃᕐᑐᓄᑦ ᓄᑖᕈᕆᐊᖅᓯᔾᔪᑎᐅᔪᓂᑦ.  
 
ᑖᒃᑯᓂᖓ ᐅᖃᐅᓯᕆᔪᒪᓐᖏᑕᒃᑲ ᓂᕈᐊᖅᑕᐅᓯᒪᓗᖓ ᑖᓐᓇ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᐱᔾᔪᑎᒋᓪᓗᒍ 
ᕿᓚᓈᕐᓂᕆᔭᖓ ᐅᖅᓱᐋᓗᔅᓯᐅᓂᖅ ᐅᑭᐅᖅᑕᕐᑐᒥ ᑐᓴᕈᒪᔪᖓ ᐅᖅᓱᐋᓗᓕᕆᔨᒻᒪᕆᓐᓂᒃ ᑕᒪᑐᒪ ᒥᔅᓵᓄᑦ ᑕᒪᓐᓇ 
ᐱᕙᓪᓕᐊᑎᑕᐅᔪᓐᓇᖅᐸᑦ. ᖃᓄᐃᒻᒪᑦ ᐱᕙᓪᓕᐊᑎᑕᐅᓐᓂᖏᓪᓚᑦ ᖃᓄᐃᒻᒪᑦ ᑭᓱᒧᓪᓕ ᐱᔾᔪᑎᖃᕐᐸᑦ ᖃᓄᕐᓕ 
ᐃᑲᔪᖅᓯᔾᔪᑎᖃᕈᓐᓇᕋᔭᖅᐸᑦ? ᑖᒃᑯᓇᓐᖓᑦ ᓂᖏᖅᑕᕐᓂᕐᒥᑦ ᐊᑭᓖᖁᓪᓗᒋᑦ ᓄᓇᕗᒻᒥ ᐊᑭᓕᖅᑕᐅᔭᕆᐊᖃᕐᑐᑦ 
ᑕᐃᒪᓐᓇᐃᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑲᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ 11-ᐳᓴᓐᑎᒥᑦ ᑲᓇᑕᒥ 
ᐅᖅᓱᕐᓗᖏᓐᓂ ᑲᓇᑕᒥ ᒐᓴᓖᖓᓂᑦ ᐱᓯᒪᔪᑦ. 
 
ᑲᓇᑕᒥᐅᑦ ᐆᒻᒪᖅᑯᑎᓕᕆᓂᕐᒧᑦ ᖃᐅᔨᓴᐃᔪᑦ ᑖᒃᑯᐊ ᑭᐅᓚᐅᕐᒪᑕ ᖃᐅᔨᓴᖅᑕᐅᓂᖓᓄᑦ ᐊᑐᖅᑕᐅᔪᓐᓇᕐᒪᖔᑦ 
ᑮᓇᐅᔭᓕᐅᕈᑕᐅᔪᓐᓇᕐᒪᖔᑦ ᒐᓴᓖ ᑕᒫᓂ. ᑖᓐᓇ ᐃᑲᔪᖅᑐᕈᑕᐅᓚᐅᖅᑐᖅ ᑕᐃᒪᓐᓇ ᐅᖃᖅᑕᕋ. 
 
ᕿᓚᓈᕐᓂᕆᔭᕋ ᑐᓴᒐᔅᓴᓂᑦ ᐱᓯᒪᔭᑦᑎᓃᓐᖔᖅᑐᖅ ᑕᐃᒪᓐᓇ ᓂᕆᐅᓐᓂᖃᕐᐳᖓ ᑕᒪᑐᒧᖓ. ᐃᒻᒪᖃ ᐊᕐᕌᒍᑦ 
ᖁᓕ ᐊᕙᑎᓪᓘᓐᓃᑦ ᓄᖑᓱᐃᑦᑐᑦ ᐅᔅᓴᓴᐃᑦ. ᑕᒪᒃᑯᐊ ᕿᓂᖅᑕᐅᔪᒫᖅᑐᑦ ᑎᓯᔪᓪᓗ ᐅᔭᕋᐃᑦ ᑕᒪᒃᑯᐊ ᓄᓇᕗᑦ 
ᑖᓐᓇ ᐱᕙᓪᓕᐊᑎᐊᕐᓂᖃᕐᓂᐊᖅᐳᖅ ᑭᓯᐊᓂ ᐊᑯᓂᑲᓪᓛᓂᐊᖅᑐᑦ ᐱᕙᓪᓕᐊᑎᐊᓂᐊᖅᑎᓪᓗᒍ.  
 
ᑖᒃᑯᐊ ᐅᐸᓗᖓᐃᔭᐅᑎᓕᐅᕆᐊᖃᕋᑦᑕ ᐆᒻᒪᖅᑯᑎᓕᕆᓂᕐᒧᑦ ᐊᒻᒪ ᓯᐊᒻᒪᖅᑎᕆᓂᕐᒥᑦ ᑖᒃᑯᐊ ᑕᐃᒪᓐᓇ ᓄᓇᕗᒻᒥ 
ᓄᖑᑉᐸᓪᓕᐊᖏᓪᓗᒋᑦ ᐊᑐᕈᓐᓇᕐᓗᑕ ᐊᑐᑦᑎᐊᕈᓐᓇᖁᓪᓗᒋᓪᓗ ᓄᓇᕗᒻᒥ ᐆᒻᒪᖅᑯᑎᓕᕆᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᖅᖢᒋᑦ ᐊᐱᖅᑯᑏᒃ ᒪᕐᕉᒃ. ᒪᒃᐱᒐᖅ 9-ᖓᓂᑦ ᑕᕝᕙᓂ 
ᑎᑎᕋᖁᑎᒋᔭᓯᓐᓂ ᐊᐱᖅᑯᑎᑕᖃᕐᒪᑦ ᐊᐱᖅᓱᖅᓯᒪᒻᒪᑦ ᐅᖃᓕᒫᖅᑎᐅᔪᓂᑦ 6-ᒥᑦ ᐃᑲᔪᖅᑐᐃᒐᔭᖅᐲᑦ ᓴᖅᑭᑎᑉᐸᑕ 
ᒪᓕᒐᕐᓂᑦ ᓱᕐᓗ ᐆᒻᒪᖅᑯᑎᓂᕐ ᐊᑐᖅᑎᐊᓂᕐᒧᑦ ᐱᖁᔭᕐᔪᐊᖅ ᓱᕐᓗ ᓂᐅᕐᕈᑎᖃᖃᑦᑕᖁᒍᓐᓃᕐᓗᒍ ᐆᒻᒪᖅᑯᑎᓂᑦ 
ᐊᑐᑦᑎᐊᖏᑦᑐᓂᑦ ᓱᓇᒃᑯᑎᓂᑦ ᓄᓇᕗᒻᒥ.  
 
ᐊᐱᕆᔪᒪᔭᕋ ᑐᓴᖅᑎᑕᐅᖃᑦᑕᖅᓯᒪᒻᒪᖔᖅ ᒥᓂᔅᑕ ᖃᓄᖅ ᐃᓱᒪᒻᒪᖔᑕ ᓄᓇᕗᒻᒥᐅᑦ ᑖᔅᓱᒥᖓ ᓴᖅᑭᑎᓐᓂᖅᐸᑕ 
ᐆᒻᒪᖅᑯᑎᓂᑦ ᐊᑐᑦᑎᐊᕆᐊᖃᕐᓂᕐᒧᑦ ᐅᖅᓱᐋᓗᑦᑐᓗᐊᓐᖏᑦᑐᒥᑦ ᐱᖁᔭᕐᔪᐊᓕᐅᓂᕐᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᓚᐅᖅᑐᒍᑦ ᐃᓚᖓ ᐱᐅᓴᖅᑐᑦ ᐃᓚᖏᑦ 
ᐱᐅᔅᓴᖏᑦᑐᑎᑦ. ᒥᔅᑕ ᐅᐃᔅᓂᐅᔅᑭ ᑭᐅᖁᓗᒍ ᓇᐃᓈᖅᑐᒥᑦ ᑐᓴᖅᑕᐅᓚᐅᖅᑐᓂᑦ ᐊᐱᖅᑯᑕ 6-ᒥᑦ ᒪᒃᐱᒐᖅ 9-ᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐅᐃᔅᓂᐅᔅᑭ. 
 
ᐅᐃᔅᓂᐅᔅᑭ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑐᓴᖅᓯᒪᔭᕗᑦ ᑕᐃᒃᑯᓄᖓ 
ᑐᓴᕋᓱᐊᕐᓂᖃᓚᐅᖅᑎᓪᓗᒍ ᐆᒻᒪᖅᑯᑎᓂᑦ ᐱᖁᔭᕐᔪᐊᖅᑕᖃᕆᐊᖃᕐᒪᖔᖅ ᓱᕐᓗ ᐆᒻᒪᖅᑯᑎᓂᑦ ᐊᑐᓗᐊᓐᖏᑦᑐᓂᑦ 
ᓱᕐᓗ ᐃᑯᒻᒪᖅᑯᑎᓂᑦ ᓱᕐᓗ ᓇᑲᓲᔭᐅᓐᖏᑦᑐᓂᑦ ᑕᑭᔪᑯᑖᓂᒡᓗ. ᐅᖓᑖᓄᕐᓂᕐᓴᐅᖕᒪᓪᓗ ᖁᐊᖅᓰᕕᖕᒥᑦ 
ᐅᐊᔭᒨᖅᑐᓂᒃ ᐊᑐᕈᑎᒃ. 
 
ᑕᐃᒪᓐᓇ ᐱᖁᔭᕐᔪᐊᕐᑕᖃᓕᖅᐸᑦ ᐊᐅᓚᑕᐅᒃᐸᑦ ᑭᓱᓂᒃ ᓂᐅᕕᕈᓐᓇᕐᒪᖓᖔᑕ ᖁᐊᕐᓰᕕᓐᓂᒃ ᐃᒐᓂᓪᓗ 
ᐆᒻᒪᖅᑯᑎᑐᓗᐊᓐᖏᑦᑐᓂᒃ. ᑕᒪᓐᓇ ᐃᓱᒪᒃᓴᕐᓯᐅᕈᑕᐅᔪᓐᓇᖅᑐᖅ. 
 
ᐊᒻᒪᑦᑕᐅᖅ ᓴᖅᑭᑕᐅᖃᑦᑕᕐ ᑖᓐᓇ ᐃᓚᒋᒻᒪᒍ. ᑕᐃᒃᑯᐊ ᓚᐃᓴᓐᑖᖃᑦᑕᕐᒪᑕ ᓲᕐᓗ ᓄᓇᓯᐅᑏᑦ 8 ᓯᓚᓐᑐᖃᕐᐸᑦ 
ᓚᐃᓴᓐᓯᖓ ᐊᑭᑐᓕᖅᐳᖅ. ᐊᒻᒪ ᑎᓴᒪᓂᒃ ᓯᓕᓐᑐᖃᖅᐸᑦ ᑎᓴᒪᕌᖅᐸᑦ ᑕᐃᒃᑯᐊ ᐊᑭᑭᓐᓂᕐᓴᐅᓗᑎᒃ 
ᐊᑎᓕᐅᖅᑕᐅᓐᓂᕆᔭᖓ ᑖᑦᓱᒪ ᐃᖏᕐᕋᔾᔪᑎᐊᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐅᐃᔅᓂᐅᔅᑭ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᐊᒻᒪ ᒥᔅᑕ ᕗᔅᓴᓇᐅᔅᑭᓗ. ᐊᐱᖅᑯᑎ ᑖᓐᓇ 
ᑕᑯᓪᓚᒃᑖᓗᒋᖃᐅᒐᒃᑯ ᖁᔭᓐᓇᒥᓪᓗ ᑭᐅᔪᐊᐱᐅᒐᑦᓯ. ᐃᒃᓯᕙᐅᑖᖅ ᐊᐱᕐᓱᕈᓐᓃᕋᒪ ᒫᓐᓇ ᓯᖁᓐᖑᔭᖅ 
ᐃᓕᓴᕆᔪᒪᔭᕋ ᓄᖅᑲᐸᓪᓕᐊᔪᒪᓕᖅᖢᖓ. ᐱᖁᔨᕗᖔᕈᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᖅᑕᖃᓕᕐᒪᑦ ᓄᖅᑲᑉᐸᓪᓕᐊᔪᒪᓕᖅᖢᑎᒃ, 
ᐱᖁᔨᕗᖔᕈᑎᒃ ᑲᑎᒪᔾᔪᑕᐅᔪᓐᓇᖏᑦᑐᖅ. ᒥᔅᑐ ᑰᓕ. 
 

ᐃᓂᖅᑎᕆᓂᖅ 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒍᓐᓃᓐᓂᕋᓪᓗᒍ ᐃᓂᕐᑎᕆᔪᒪᒐᒪ ᒥᓂᔅᑕ 
ᐊᐃᕙᐅᑎᒋᓐᖏᑦᑎᐊᖅᑕᕋ ᑖᓐᓇ. ᑭᓯᐊᓂ ᐅᕝᕙ ᐱᒻᒪᕆᐅᖅᑰᖅᑐᖅ ᑕᒪᕐᓯᒪᓐᖏᑦᑐᓂᒃ ᐅᐃᕕᕐᕆᓐᖏᑦᑐᓂᒃ 
ᑕᖅᑲᒃᑯᓄᖓ ᑐᓴᒐᒃᓴᓂᒃ ᓴᖅᑭᒃᑎᖁᓪᓗᑕ. 
 
ᑭᒡᓕᒃᑕᖃᕐᒪᑕ ᑮᓇᐅᔭᓕᐊᖏᓐᓄᑦ ᓇᖕᒥᓂᖅ ᐊᖏᕐᕋᖃᑦᑕᖅᑐᑦ ᐃᑲᔪᕐᑕᐅᔾᔪᑎᒃᓴᖏᑦ ᐆᒻᒪᖅᑯᑎᓕᕆᔨᒃᑯᓐᓄᑦ 
ᒥᓂᔅᑕ ᐅᖃᖅᑲᐅᒻᒪᑦ ᑭᒡᓕᖃᓐᖏᓐᓂᕋᐃᓪᓗᓂ $100,000-ᓕᐅᕋᓗᐊᕈᕕᑦ ᐊᕐᕌᒍᑕᒫᑦ 
ᐃᑲᔪᖅᑕᐅᔪᓐᓇᕐᓂᕋᖅᑐᑎᒃ. ᑖᓐᓇ ᐱᒻᒪᕆᐅᔪᖅ ᐋᖅᑭᒃᑕᐅᔭᕆᐊᖃᖅᑐᖅ ᑕᒻᒪᕐᓯᒪᔪᖅ. ᐅᒃᐱᕈᓱᓐᓂᕐᓗᒃᖤᓂᐊᕐᒪᑕ 
ᓂᕆᐅᓂᕐᓗᒃᖤᓐᓂᐊᕐᒪᑕ ᑕᖅᑲᒃᑯᐊ.  
 
ᐅᒻᒪᖅᑯᑎᓕᕆᔨᒃᑯᑦ ᒥᓂᔅᑕᕆᔭᖓᓐᓂᒃ ᑐᓴᒐᒃᓴᖃᑦᑎᐊᕋᓂ ᐃᖅᑯᓪᓕᖃᑦᑕᕐᒪᑦ ᑕᒻᒪᖃᐅᔭᒥᓂᒃ 
ᑕᐃᓯᖁᖤᕋᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅ ᑕᐃᔭᖓ ᑎᑎᕋᖅᖢᒍ 
ᒥᔅᑐ ᕗᔅᓴᓇᐅᔅᑭᐅᑉ ᐱᓯᒪᔭᖓ. 
 
ᒪᓕᒐᓕᐅᖅᑎ ᓱᓕᔪᖅ, $50,000 ᑭᒡᓕᖃᕐᖢᑎᒃ 125,000-ᒥᒃ ᑮᓇᐅᔭᓕᐅᖅᐸᑕ $50,000-ᑖᖅᑎᑕᐅᒍᓐᓇᖅᑐᖅ 
ᐃᑲᔫᓯᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ ᐱᖁᔨᕗᖔᖃᐅᔭᖓᓄᑦ ᐅᑎᕐᓗᖓ. ᑲᑎᒪᔩᑦ 
ᐊᖏᖅᐸ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᓂᖅᐳᑦ ᓴᖅᑭᑕᐅᔪᒧᑦ ᓴᖅᑭᑕᐅᓯᒪᔪᒧᑦ ᑎᑎᖅᑲᒧᑦ 49 - 2(4). ᐊᖏᖅᐱᓯᐅᒃ 
ᐱᔭᕇᕋᑦᑎᒍ?  
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ.  
 
ᖁᔭᓐᓇᒦᒃ, ᒥᓂᔅᑐ ᐲᑯ, ᒥᔅ ᑯᕌᕗᑦ, ᐊᒻᒪᓗ ᐅᐃᔅᓂᐅᔅᑭ. ᑕᐃᔪᓐᓇᕐᓯᕈᓗᑕᐃᓐᓇᕐᖢᒍ ᐊᑏᑦ.  
 
ᒫᓐᓇ ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᑎᒃ ᐊᒻᒪ ᐊᐃᕙᔾᔪᑕᐅᔪᓐᓇᕋᓂ. ᓈᖕᒪᒃᓴᕐᑐᑦ ᐃᓵᓪᓕᑦ. 
ᐊᑭᕋᑦᑐᕐᑐᓐ. ᐱᖁᔨᕗᖔᕈᑦ ᑲᔪᓯᕗᖅ. ᒫᓐᓇ ᓂᑯᕕᓐᓂᐊᓕᖅᐳᖓ ᓄᖅᑲᐸᓪᓕᐊᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᓕᒐᓕᐅᖅᑏᑦ, ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 20. 
ᑐᓴᖅᑎᑦᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᖁᑎᑎᑦ ᑲᑎᒪᔾᔪᑎᖃᖅᑲᐅᒻᒪᑕ ᐱᖁᔭᒃᓴᖅ 11 ᐊᒻᒪ 
ᓴᖅᑭᑕᐅᓯᒪᔪᑦ ᑎᑎᖅᑲᖅ 49 - 2(4), ᐊᒻᒪ ᐅᖃᕈᒪᔪᓐ ᓴᖅᑭᑕᐅᓯᒪᔪᖅ ᑎᑎᖅᑲᖅ 49 - 2(4) ᐱᔭᕇᖅᑕᐅᒻᒪᓐ, 
ᐊᒻᒪ ᐱᖁᔭᒃᓴᖅ 11, ᐊᑐᐃᓐᓇᐅᓕᖅᑐᖅ ᐱᖓᔪᖓᓂ ᐅᖃᓕᒫᖅᑕᐅᔪᓐᓇᓯᓪᓗᓂ ᐊᒻᒪ ᐱᖁᔨᕗᖔ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᖅᑕᖃᓐᖓᓐ. ᐊᐃᑉᐲᔪᖃᒻᒪᖔᖅ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 10 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ/ᑎᑭᕋᔾᔪᐊᒧᓪᓗ, ᐱᖁᔭᒃᓴᖅ 10, ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᔅᓴᓄᑦ) ᒪᓕᒐᖅ, 
ᓈᓴᐅᑎᓕᒃ 1, 2007-2008, ᐱᖓᔪᖓᓐᓂ ᐅᖃᓕᒫᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 
[ᒪᓕᒐᒃᓴᖅ] 10 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑲᔪᓯᑎᑕᐅᔪᓐᓇᓯᓪᓗᓂ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᒪᓕᒐᒃᓴᖅ 11 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ, ᐱᖁᔭᒃᓴᖅ 11, ᐃᓚᒋᐊᕈᑎᔅᓴᖅ (ᐊᐅᓚᑦᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᕐᔪᐊᖅ, 
ᓈᓴᐅᑎᓕᒃ 1, 2007-2008, ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 
[ᒪᓕᒐᒃᓴᖅ] 11 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯᖅ (ᑐᓵᔨᑎᒍᑦ)ᐊᒻᒪ ᑲᔪᓯᑎᑕᐅᔪᓐᓇᓯᓪᓗᓂ. 
  
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. 
(ᑐᓵᔨᑎᒍᑦ) ᑎᑎᕋᖅᑎ, ᐱᒋᐊᓚᐅᖏᓂᑦᑎᓐᓂ ᑕᐃᓐᓇ ᑲᒥᓴᓇᐅᑉ ᑐᖏᓕᖓ ᖃᐃᖁᑲᐃᓐᓇᕈᖅ ᒪᓕᒐᓕᐅᕐᕕᒻᒧᑦ 
ᐊᖏᓐᓂᐊᕐᒪᒋᑦ ᐱᖁᔭᒃᓴᐃᑦ.  
 
>>ᐸᑦᑕᑐᖅᑐᑦ 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 10 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᐊᖏᖅᑕᐅᓂᖓ 

ᒪᓕᒐᒃᓴᖅ 11 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᐊᖏᖅᑕᐅᓂᖓ 
 
ᑲᒥᓴᓇᐅᑉ ᑐᖏᓕᖓ (Hᐃᓕᓐ ᒪᒡᓴᒐᖅ)(ᑐᓵᔨᒃᑯᑦ): ᒪᓕᒐᓕᐅᕐᕕᒻᒧᑦ ᐃᖏᓚᐅᕐᒥᒋᔅᓯ. ᓄᓇᕗᒧᑦ ᑲᒥᓴᓇᐅᑉ 
ᑐᖏᓕᕆᓪᓗᓂᖓ ᐅᑯᐊ ᐱᖁᔭᒃᓴᐃᑦ ᐊᖏᖅᐸᒃᑲ: 
 

• ᐱᖁᔭᒃᓴᖅ 10, ᑮᓇᐅᔭᐃᑦ ᐃᓚᒋᐊᕈᑎᖏᑦ (ᐊᑭᑐᔪᖅᑐᕈᑎᒃᓴᐃ) ᐱᖁᔭᕐᔪᐊᖅ, ᓈᓴᐅᑎᓕᒃ 1, 2007-
2008.  

 
• ᐱᖁᔭᒃᓴᖅ 11, ᑮᓇᐅᔭᐃᑦ ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᕐᔪᐊᖅ, ᓈᓴᐅᑎᓕᒃ 1, 

2007-2008.  
 
ᐊᐅᔭᓐᖑᖅᐸᓪᓕᐊᓕᖅᑎᓪᓗᒍ ᓄᓇᒧᑦ ᓵᓯᒪᓕᖅᑐᒍᑦ ᐊᒻᒪᓗ ᐃᓄᖁᑎᑦᑕ ᐱᖅᑯᓯᖏᓐᓂᒃ ᑕᕝᕙᓂ 
ᐃᖅᑲᓇᐃᔮᓂᒃᑲᔅᓯ. ᐊᒻᒪᓗ ᐃᓚᔅᓯᓐᓄᑦ ᓄᓇᔅᓯᓐᓄᓗ ᐅᑎᖅᐸᓪᓕᐊᓂᐊᓕᖅᑎᓪᓗᓯ. ᐃᖏᕐᕋᑦᑎᐊᕐᓂᐊᖅᐳᓯᑐᖅ 
ᐊᖏᕐᕋᐅᓕᕈᔅᓯ ᐊᒻᒪᓗ ᐊᐅᔭᖃᑦᑎᐊᕐᓗᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨᑦ. (ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲ, ᒫᓐᓇ 
ᖁᔭᓐᓇᒦᕈᔾᔨᔪᒪᓪᓗᖓ ᐃᓕᔅᓯᓐᓂᓕᒫᖅ ᑖᒃᑯᐊ ᐃᑲᔪᖅᑎᑯᓗᑉᐳᑦ pages ᐊᔅᓱᐋᓗᒃ ᖁᔭᓐᓇᒦᖅᑕᕗᑦ 
ᐱᓕᕆᑦᑎᐊᓪᓚᕆᑦᑐᐋᓘᒻᒪᑕ. 
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᑐᓵᔨᕗᑦ ᑕᒪᕐᒥᑦᑎᐊᖅ ᖁᔭᓐᓇᒦᖅᑕᕗᑦ ᐊᒻᒪᑦᑕᐅᖅ ᐃᓚᑯᓗᖏᓐᓄᑦ ᐅᑎᑦᑎᐊᓛᖁᓪᓗᒋᑦ. 
 
ᑖᒃᑯᐊᓗ ᑕᒫᓂ ᐃᖅᑲᓇᐃᔭᖅᑎᕗᑦ ᑕᖃᔪᐃᑦᑑᓯᒪᔪᑦ ᖁᔭᓐᓇᒦᖅᐸᕗᑦ ᐊᒻᒪᑦᑕᐅᖅ ᑕᒫᓂ ᐊᐅᔭᖅ ᐅᐱᕐᖔᖅ 
ᕿᑲᕐᓂᖃᑦᑎᐊᖁᒋᓪᓗᒋᑦ.  
 
ᒪᓕᒐᓕᐅᖅᑏᑦ, ᑕᐃᒪ ᑕᕝᕙᓐᖓᑦ ᐊᐅᓪᓚᕆᐊᓚᐅᓐᖏᓂᔅᓯᓐᓂ ᓂᕆᐅᓐᓂᑦᑎᓐᓂᑦ ᓇᓗᓇᐃᖅᓯᕕᒋᔪᒪᕙᔅᓯ 
ᖃᓄᐃᓐᖏᑦᑎᐊᖃᑎᒌᖁᓪᓗᓯ ᐃᓚᒌᑎᒍᑦ ᐊᒻᒪᑦᑕᐅᖅ ᑕᒪᓐᓇ ᐅᐱᕐᖔᖅ ᐊᐅᔭᕐᓗ ᐃᓕᔅᓯᓐᓄᑦ 
ᖁᕕᐊᓇᖅᑑᖁᓇᕐᓂᐊᖅᑯ ᐊᒻᒪ ᐃᓚᑯᓗᔅᓯᓐᓄᑦ. ᖁᔭᓐᓇᒦᓪᓚᕆᐋᓗᒃ. 
 
ᐊᒻᒪ ᑲᑎᒪᔾᔪᑎᔅᓴᕗᑦ. ᒥᔅᑕ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᐱᖓᑦᓯᕐᒧᑦ, ᐊᒃᑐᕝᕙ 23, 2007:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᐊᒃ. ᑲᑎᒪᓂᖅᐳᑦ ᑲᑎᒪᕕᐅᓪᓗ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᓇᒡᒐᔭᐅᓕᕈᕋᓱᓐᓂᖓᓂ, ᐊᒃᑐᕝᕙ 23, 1:30-ᐸᑦ ᐱᒋᐊᕈᒫᕐᒥᔪᒍᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᑦ 19:55ᒥ 
 


